
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ    

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4592 

 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᕕᕝᕗᐊᕆ 18, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 

ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 

ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 
 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 

ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 

ᑲᑎᒪᒋᐊᓚᐅᓐᖏᓐᓂᑦᑎᓐᓂ ᑐᑦᓯᐊᕐᓂᒃᑯᑦ 

ᐅᒃᑯᐃᖅᑕᐅᓂᐊᕐᒪᑦ ᐊᐱᕆᕙᕋ ᒪᓕᒐᓕᐅᖅᑎ 

ᑕᐅᑐᓐᖏ ᑐᑦᓯᐊᕐᓂᒃᑯᑦ ᐅᒃᑯᐃᖅᓯᔫᓪᓗᐊᕋᕕᑦ. 
 

>>ᑐᒃᓯᐊᖅᑐᑦ 
 

ᐅᖃᖅᑎ: ᒪ’ᓇ. ᑲᔪᕼᐃᒋᐊᓚᐅᓐᖏᓂᑉᑎᒻᓂᒃ 

ᑲᑎᒪᔾᔪᑎᒃᓴᑉᑎᒻᓂᒃ, ᐅᖃᐅᓯᒃᓴᖃᕋᒪ. 
 

ᐅᖃᖅᑎᐅᑉ ᐅᖃᐅᓯᖓ  
 

ᐅᖃᖅᑎᑦᓯᔨᐅᑉᓗᖓ ᓄᓇᕗᑉ ᒪᓕᒐᓕᐅᕐᕕᐊᓂ, 

ᑐᓐᖓᕼᐅᑦᑎᑦᓯᕗᖓ ᓄᓇᕗ’ᒥᐅᔪᓂᒃ. ᐅᑉᓗᒥ 

ᑕᐅᑐᒃᑐᐃᑦ ᑐᕼᐋᔪᐃᑦ, ᓈᓚᒃᑐᐃᑦ 

ᑲᑎᒪᓂᐊᓕᕐᒥᑎᑉᓗᒋᑦ ᓄᓇᕗᒻᒥ 

ᒪᓕᒐᓕᐅᖅᑎᒋᔭᖅᐳᑦ ᒪᓕᒐᓕᐅᖅᑎᐅᔪᑦ ᑕᒡᕙᓂ 

ᑕᖅᑭᐅᔪᒥ ᐊᕗᓐᓂᓕᒃ 

ᑲᑎᒪᕙᓪᓕᐊᓂᐊᓕᕐᒥᑎᓪᓗᒋᑦ ᑕᒡᕙᓂ ᐊᓪᕌᒎᔪᒥ 

ᕼᐃᕗᓪᓕᖅᐹᒥᒃ ᑲᑎᒪᓂᐊᖅᑎᑉᓗᒋᑦ, 

ᓇᓗᓇᓐᖏᓚᖅ ᑕᐃᒪ ᕼᐊᓇᑦᑕᐃᓕᓂᖅ ᖃᐃᔪᓂᒃ 

ᐱᔭᒃᓴᖃᐅᕐᒪᑕ, ᐱᓕᕆᐊᒃᓴᖃᐅᕐᒪᑕᓗ 

ᐱᕚᓪᓕᖅᑎᑦᓯᓇᕼᐅᓐᓂᐊᖅᕼᐅᑎᓪᓗ ᐊᒃᓱᕈᕐᓗᑎᒃ. 
 

ᖁᕕᐊᕼᐅᑉᐳᖓᓗ ᐅᑉᓗᒥ ᑐᕼᐊᖅᑎᑦᓯᒋᐊᖅ 

ᓄᓇᕗᑦ ᒪᓕᒐᓕᐅᕐᕕᐊᓂ ᑕᖅᑳᓂ ᑕᑯᕋᓐᓈᕐᕕᒻᒥ 

ᑕᐅᑐᑦᓯᕼᐃᖕᒪᑕ ᕼᐊᖅᑭᐅᒪᖕᒪᑕᐃᓛᒃ, “ᐃᓄᒃᑎᑐᑦ  

ᐃᓕᓐᓂᐊᖅᑕ.” ᑖᒻᓇ ᓄᓇᓕᖕᒥᐅᑕᐅᔪᓂᒃ 

ᕼᐊᖅᑭᑕᐅᕼᐃᒪᖕᒪᑦ ᐃᓄᐃᑦ ᐅᖃᐅᕼᐃᖓ 

ᑐᑭᕼᐃᔭᐅᕚᓪᓕᑉᓗᒍ ᐃᓕᑦᓯᔭᐅᕚᓪᓕᖁᑉᓗᒍ.  

ᖁᕕᐊᕼᐅᑉᐳᖓᓗ ᒪᓕᒐᓕᐅᖅᑏᑦ ᐊᖏᖃᑎᒌᖕᒪᑕ 

ᑕᒪᑦᓱᒥᖓ ᒥᒃᓵᓄᑦ, ᐃᓄᒃᑎᑐᑦ ᐅᖃᐅᕼᐃᑉᑎᒻᓂᒃ 

ᐆᒪᑎᑦᓯᒋᐊᒃᑲᓐᓂᕐᓂᖅ ᐃᑲᔪᖅᑐᐃᒋᐊᒃᑲᓐᓂᕐᓂᕐᓗ. 

ᑕᑯᕋᓐᓈᖅᑕᐅᔫᓪᓗᐊᕐᒪᑦ ᐃᓄᖕᓄᑦ ᑕᒡᕗᖓ 

ᒪᓕᒐᓕᐅᕐᕕᕐᒧᐊᖅᑕᖅᖢᓄᑦ ᑕᑯᕼᐊᐃᑦᑕᖅᑐᓄᑦ. 

ᑕᐃᒃᑯᐊ ᑕᑯᕋᓐᓈᒐᐃᑦ, ᑎᑎᕋᐅᔭᒐᐃᑦ 

ᐅᖃᐅᕼᐃᑉᑎᒻᓄ ᐊᑐᖅᑐᐃᑦ ᐊᒻᒪᓗ ᐃᓚᖏᑦ 

ᖁᖓᓐᓇᖅᑐᑦ.  
 

ᐊᒻᒪᓗ ᑐᕼᐊᖅᑎᑦᓯᒋᐊᖅᐳᖓ ᓄᓇᕗᒻᒥᐅᑕᐅᔪᓄᑦ 

ᑭᒡᓕᖃᕐᒪᓂᓛᒃ ᓂᕈᐊᒐᒃᓴᓐᖑᖅᑎᑦᓯᓂᖅ ᑖᒻᓇ 

ᖁᑦᓯᕐᓂᖅᐹᕆᔭᐅᔪᖅ ᐃᓕᑕᕆᔭᐅᔾᔪᑎᑦ ᑕᒫᓂ 

ᓄᓇᕗᒻᒥ, Order of Nunavut, ᑖᒻᓇ 

ᐅᑦᑯᐊᓪᕕᒃᕼᐊᖓ ᑎᑭᒃᐸᓪᓕᐊᖕᒪᑦ. ᑕᒡᕙᓂ 

ᑕᖅᑭᕆᔭᑉᑎᒻᓂ ᐊᕗᓐᓂᕝᕕᐅᑉ ᑕᖅᑭᕆᔮᓂᒃ 28-

ᖑᓕᖅᐸᑦ ᐅᑦᑯᐊᓪᕕᒃᓴᖃᕐᒪᑦ. ᑭᓇᒥᑭᐊᖅ 

ᐃᓅᖃᑎᒋᔭᑉᓯᖕᓂᒃ ᓂᕈᐊᒐᒃᓴᐅᑎᑦᓯᕼᐅᐊᕐᓂᕈᑉᓯ 

ᐃᓕᑕᕆᔭᐅᔾᔪᑎᒃᓴᒥᒃ ᑖᑉᓱᒧᖓ ᖁᑦᓯᓐᓂᖅᐹᖑᔪᒧᑦ, 

ᒪᓕᒐᓕᐅᖅᑎᒋᔭᑉᓯ ᑎᑎᕋᓪᕕᐊᓂ ᑕᑕᑎᒐᒃᓴᐃᑦ 

ᑕᐃᒪᐅᖕᒪᑕ ᐅᒡᕙᓘᓐᓃᑦ ᖃᕆᑕᐅᔭᒃᑯᑦ 

ᑎᑎᖅᑲᔫᓪᓗᐊᑦᓯᐊᕆᑉᓗᕼᐃᐅᒃ 

ᐃᓕᑕᖅᓯᔪᒪᓐᓂᕈᑉᓯ ᐃᓅᖃᑎᒋᔭᑉᓯᖕᓂᒃ.  
 

ᐅᑉᓗᒥᒧᑦ ᑎᑭᖦᖢᒍ ᖁᓕᓪᓗ ᐱᖓᕼᐅᓂᒃ 

ᐊᕐᕕᓂᓖᑦ ᐃᓕᑕᕆᔭᐅᕼᐃᒪᓕᖅᐳᑦ ᑖᑉᓱᒥᖓ 

ᐃᓕᑕᕆᔭᐅᔾᔪᑎᒥᒃ ᒫᓐᓇᒧᑦ ᑎᑭᖦᖢᒍ. 

ᐃᓅᖃᑎᒥᖕᓂᒃ ᐃᑲᔪᖅᕼᐃᒪᔪᑦ ᓄᓇᓕᖕᒥ 

ᐱᕚᓪᓕᖁᔨᑉᓗᑎᒃ ᑕᑯᕋᓐᓈᒐᕐᓂᒃ ᐃᓕᓐᓂᐊᕐᓂᕐᒧᑦ 

ᐅᖃᐅᕼᐃᕐᒥᒃ ᕼᐊᐱᖕᒥᔭᐃᓂᖅ ᐆᒪᑎᑦᓯᓂᖅ ᐊᒻᒪᓗ 

ᐃᓅᖃᑎᒋᔭᒥᖕᓂᒃ ᑐᒃᓯᐊᓂᒃᑯᑦ ᐊᒃᓱᕉᑎᒋᑉᓗᓂᔾᔪᒃ 

ᐊᒻᒪᓗ ᓇᒻᒥᓂᖃᕐᓂᕐᒧᑦ ᐱᕚᓪᓕᕐᓂᕐᒧᑦ 

ᐱᓕᕆᐊᕐᓄᑦ. 
 

ᑖᒻᓇ ᖁᓕᒋᓕᖅᑖ ᐊᓪᕌᒎᔪᖅ, ᓇᓪᓕᖅᕼᐃᒪᖕᒪᑦ 

ᑕᒡᕙᓂ ᐊᓪᕌᔫᒥ, ᑖᒻᓇ ᐃᓕᑕᕆᔭᐅᔫᑎᒋᔭᐅᔪᖅ 

ᓄᓇᕗᒻᒥ, ᖁᑦᓯᓂᖅᐹᖅ ᐃᓕᓴᕆᔭᐅᔾᔪᑎ ᓄᓇᕗᒻᒥ. 

ᐃᑲᔪᖅᑐᐃᒐᓗᐊᖅᐳᖓ ᐊᒻᒪᓗ ᓄᓇᕗᒻᒥᐅᑕᕐᓂᒃ 

ᓂᕈᐊᒐᒃᓴᓐᖑᖅᑎᑦᕼᐃᑐᐊᕐᓂᕈᑉᓯ 

ᐱᕚᓪᓕᖅᑎᑦᓯᒪᔭᕐᒥᒃ ᐃᓅᓂᕐᒥᒃ ᐃᓅᖃᑎᒋᔭᒥᓂᒃ 

ᓂᕈᐊᒐᒃᓴᐅᑎᑦᑑᓪᓗᐊᖅᐸᕼᐃ ᓄᓇᓕᒋᔭᑉᑎᒻᓂ 

ᓄᓇᕗᒻᒥ. 

 

ᑲᔪᕼᐃᒋᐊᓚᐅᓐᖏᓐᓂᑉᑎᒻᓂ ᐱᕕᖃᕐᓂᒻᓂ, 

ᐅᖃᖅᑎᑦᓯᔨᐅᑉᓗᖓ ᐊᑖᑕᑦᓯᐊᖑᒻᒫᕐᒥᒐᒪᑉᑕᐅᖅ 

ᐃᓐᖑᑕᕐᒪ ᐃᓚᖓᑦ ᓇᓪᓕᐅᑎᕼᐃᒪᖕᒪᑦ, ᑦᓴᐃᔪᓪ 

ᑭ’ᖓᓐᓈᖅ ᒥᑭᓐᖑᐊᖅ ᐅᖃᔪᐃᑦ, ᐅᑉᓗᒥ 

ᓇᓪᓕᐅᓂᖅᕼᐃᐅᑦᓯᐊᕐᓂᐊᖅᐳᑎᑦ.  
 

ᐊᒻᒪᓗ ᐱᕕᖃᕐᓂᒻᓂ ᐃᓕᑕᖅᕼᐃᔪᒪᑉᓗᖓ 

ᐅᑉᓗᒥᑦᑕᐅᖅ ᓇᓪᓕᐅᑎᒻᒪᑦ ᐅᕙᒻᓄᑦ ᐅᑭᐅᕐᓄᑦ  

ᐊᓐᖑᑎᑎᓕᑕᐃᓐᓇᕐᒪᑦ. 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎ ᐊᕿᐊᕈᖅ, 

ᓇᓪᓕᐅᖅᕼᐃᐅᑦᓯᐊᕐᓂᐊᖅᐳᑎᑦ. 

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᑉᑎᒻᓄᑦ ᑲᔪᕼᐃᓗᑕ. ᒥᓂᔅᑕᐃ 

ᐅᖃᐅᕼᐃᒃᓴᖏᑦ. ᕼᐃᕗᓕᐅᖅᑎᐅᔪᖅ ᓄᓇᕗᒻᒥ, 

ᕼᐃᕗᓕᐅᖅᑎ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 348 - 5(2): ᓄᓇᕗᒃ 

ᓄᓇᓕᕐᔪᐊᖑᓂᐅᕗᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥ 

ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐊᑲᐅᓈᕐᓂᖓᓂ 

ᖃᐅᔨᒃᑲᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐱᒋᐊᖅᑎᓯᒪᔭᑦᑎᓐᓂᒃ ᓯᕗᓕᐅᖅᑎᐅᓪᓗᑕ 

ᓄᓇᕗᒻᒥ ᐊᒥᓱᐊᓗᓐᓂᒃ ᐱᒋᐊᖃᑦᑕᖏᓐᓂᒃ 

ᐱᓪᓗᒋᑦ. ᒫᓐᓇ ᑕᖅᑭᕆᓚᐅᖅᑕᑎᓐᓂ 

ᒥᓂᔅᑕᐅᖃᑎᒃᑲᓗ ᐋᑐᕚᒦᓚᐅᕋᑦᑕ ᒐᕙᒪᑐᖃᒃᑯᓐᓂ 

ᒥᓂᔅᑕᐃᖕᓂᒃ ᑲᑎᒪᖃᑎᖃᕆᐊᖅᑐᖅᑐᑕ 

ᓇᒻᒥᓂᖃᐅᑎᓕᓐᓂᒃ ᐊᒥᐊᓕᑲᒃᑯᓪᓗ 

ᑭᒡᒐᑐᖅᑕᖏᓐᓂᒃ ᐊᓯᖏᓐᓂᓪᓗ. 

ᐅᖃᐅᑎᓚᐅᖅᑕᕗᑦ ᐆᒥᖓ, ᓄᓇᕗᑦ ᓴᓇᒐᓱᒻᒪᑦ 

ᓱᓕ ᓄᓇᕗᒻᒥ. 

 

ᐅᖃᖅᑏ, ᑕᐃᒃᑯᐊ ᐊᐅᓚᑦᑎᖃᑕᐅᓪᓚᕆᑦᑐᐃᑦ 

ᐊᔭᐅᕆᓲᓪᓗ ᖃᐅᔨᒪᑎᒋᐊᖃᕋᑦᑎᒍᑦ 

ᑐᐊᕕᕐᓇᖅᑐᓂᒃ ᑭᓱᕈᓘᔮᓗᓐᓂᒃ ᐱᒋᐊᖃᕋᑦᑕ ᓱᓕ. 

ᐅᖃᐅᓯᕆᓚᐅᖅᑕᕗᑦ ᓄᓇᕗᒻᒥᐅᑕᐃᑦ 

ᑕᐃᒫᔅᓴᐃᓐᓇᖅ ᐱᕕᔅᓴᖃᕆᐊᖃᕐᖓᑕ ᐊᒻᒪ 

ᐱᐅᔪᒥᒃ ᐃᓅᓯᖃᕆᐊᖃᖅᑐᑎᑦ 

ᑲᓇᑕᒥᐅᑕᐅᖃᑎᖏᑎᑐᑦ. ᐅᖃᐅᓯᕆᓚᐅᖅᑕᕗᑦ 

ᑕᒪᒃᑯᐊ ᒪᒥᓴᖃᑎᒌᓐᓂᒃᑯᑦ ᐅᖃᐅᓯᐅᔪᓐᓇᕐᖓᑕ 

ᐊᐅᓚᑦᑎᐊᕈᓐᓇᖅᑐᑎᑦ 

ᐃᓕᐅᖅᑲᐃᓚᕿᔾᔪᑕᐅᔪᓐᓇᖅᑐᑎᒃ ᐱᖁᑎᕐᔪᐊᓂᒃ 

ᐃᓪᓗᓂᑦ, ᐃᓱᒪᓕᕆᓂᕐᒥᒃ ᐊᒻᒪᓗ 

ᐃᑲᔪᖅᓯᖅᑕᐅᒃᑲᓂᕐᓂᕐᒥᒃ. 

 

ᐅᖃᖅᑏ, ᐱᔭᔅᓴᓕᕕᔾᔪᐊᕌᓘᓚᐅᖅᑐᒍᑦ 

ᖃᑦᑏᓐᓇᕈᓗᓐᓂᒃ ᐅᓪᓗᓂᒃ ᑕᐅᓇᓃᑦᑐᑕ  

ᐊᒥᓱᐊᓗᓐᓂᓪᓗ ᒐᕙᒪᑐᖃᒃᑯᓐᓄᑦ 

ᒥᓂᔅᑕᕈᕋᑖᒥᓂᕐᓂᒃ ᑲᑎᒪᖃᑎᖃᖅᑐᑕ. ᐊᒻᒪᑦᑕᐅᖅ, 

ᒥᓂᔅᑕᕆᔭᐅᔪᖅ ᐅᑭᐅᖅᑕᖅᑐᒥ ᐱᓕᕆᓂᕐᒧᑦ, 

ᒥᓂᔅᑕ ᒫᓐᑎᐅᓪ, ᐊᒻᒪ ᐃᖏᕐᕋᔪᓕᕆᓂᕐᒧᑦ ᒑᓅᕐ 

ᒥᓂᔅᑕ, ᐊᒻᒪᓗ ᐊᕙᑎᓕᕆᓂᕐᒧᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᒥᓂᔅᑕ ᕕᐅᓪᑭᓐᓴᓐ, ᐊᒻᒪ 

ᐃᓚᒌᓄᑦ ᓱᕈᓯᕐᓄᑦ ᐃᓅᖃᑎᒌᓐᓂᕐᒥᒃ 

ᐱᕙᓪᓕᐊᑎᑦᑎᔨ ᕼᐃᓵᑦ, ᐊᒻᒪ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᑦ ᓯᑯᓯᐅᑎᓕᕆᓂᕐᒧᑦ ᒥᓂᔅᑕ 

ᔪᐊᑕᓐ, ᐊᒻᒪ ᐱᖁᑎᕐᔪᐊᓕᕆᓂᕐᒧᑦ ᓄᓇᓕᕆᓂᕐᒧᑦ 

ᒥᑭᐊᓇ, ᐊᒻᒪᑦᑕᐅᖅ ᑲᓇᑕᒥ ᐃᑦᑕᕐᓂᓴᓕᕆᓂᕐᒧᑦ 

ᒋᕘᓪ. ᐊᒻᒪ ᒥᓂᔅᑕᐅᒻᒥᔪᖅᑕᐅᖅ 

ᓄᓇᖃᖅᑖᖅᑐᒥᓂᕐᓄᑦ ᒥᓗᕐ. ᐊᒻᒪᑦᑕᐅᖅ 

ᑲᑎᒪᕐᔪᐊᕐᕕᖓᓂ ᐊᓪᓚᑦᑎᕆᔭᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐅᑭᐅᖅᑕᖅᑐᓕᕆᓂᕐᒧᓪᓗ. 

 

ᑐᑭᓯᑎᒋᐊᓚᐅᖅᑕᕗᑦ ᖃᐅᔨᓴᕋᔅᓴᓂᒃ 

ᑐᓂᓯᑎᒻᒪᕆᑦᑐᑎᒍᑦ ᑐᑭᓯᒃᑲᓐᓂᕈᑎᔅᓴᓂᓪᓗ. 

ᓇᓗᓇᐃᑦᑎᐊᓪᓚᕆᑦᑐᑎᒍᑦ ᑭᓱᓂᒃ ᓂᕆᐅᒻᒪᖔᑦᑕ. 

ᓇᓗᓐᖏᓪᓚᑦᑐᒍᓂᓛᒃ ᓴᓐᖏᔪᐊᓗᒻᒥᒃ 

ᐅᖃᕐᕕᒋᓚᐅᕋᑦᑎᒍᑦ ᐱᒋᐊᓕᑦᑎᓐᓂᒃ. ᒫᓐᓇ 

ᐱᒋᐊᓕᕋᑖᕐᓂᒦᑦᑐᒍᑦ ᑭᖑᓪᓕᕐᒥ 

ᐊᔭᐅᕆᒋᐊᖅᑐᕐᓗᑕ ᐊᐅᓪᓚᓛᕐᒥᒐᑦᑕ ᐅᐱᕐᖔᖅ 

ᑖᒃᑯᓂᖓ ᐃᓅᖃᑎᒋᓐᓂᕐᒧᑦ 

ᐃᑲᔪᖅᑕᐅᒋᐊᖃᖅᑐᐃᑦ ᐅᖃᐅᓯᕆᓪᓚᕆᓛᕋᑦᑎᒍᑦ.  

 

ᑖᒃᑯᐊᓗ ᐃᖅᑲᓇᐃᔭᖅᑎᐅᖃᑎᒃᑲ 

ᖁᔭᓕᓪᓚᕆᑉᐸᒃᑲ ᑕᐃᒫᒃ 

ᐅᓂᒃᑳᖃᑦᑎᐊᕈᓐᓇᓚᐅᕐᖓᑕ ᒫᓂ 

ᓴᖅᑭᔮᖅᑎᖁᑎᒋᕙᑦᑕᑎᓐᓂᒃ, ᑕᐃᒫᒃ ᑲᑐᔾᔨᓪᓗᑕ 

ᐊᑑᑎᖃᖅᑐᕕᔾᔪᐊᕌᓘᒍᓐᓇᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 349 - 5(2): 

ᖃᐅᔨᒃᑲᓂᖅ ᑮᓇᐅᔭᖅᑑᑎᒃᓴᓂᑦ 

ᐅᓂᒃᑳᓛᕐᓂᕐᒥᒃ) (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᑦᑐᖓ  

ᖃᐅᔨᒃᑲᐃᒋᐊᔅᓴᖅ ᒪᓕᒐᓕᐅᖅᑎᐅᖃᑎᒃᑲᓂᒃ, 

ᐱᖓᑦᑎᐅᓕᖅᑲᑦ ᖃᐅᑉᐸᑦ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑐᕈᑎᔅᓴᖏᓐᓂᒃ ᒐᕙᒪᒃᑯᓪᓗ 

ᓯᕗᓪᓕᐅᑎᓛᖅᑕᖏᓐᓂᒃ ᐊᕐᕌᒎᓂᐊᖅᑐᒥ 2020-

2021-ᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 

ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᓪᔪᐊᒃᑯᖏᓐᓂᒃ, 

ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᑉ ᐅᖃᐅᓯᖓ 350 - 5(2): 

ᐃᓛᒃᑰᖓᔪᒥᒃ ᕿᒥᕐᕈᔭᐅᓂᖏᑦ 

ᐃᒡᓗᓕᕆᔾᔪᑎᑦ ᐃᓕᖅᑯᓯᖏᓪᓗ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᓐᓄᒃᓴᒃᑰᖅᐸᒃᑲ ᓄᓇᖅᑲᑎᑯᓗᒃᑲ. ᐃᓱᒪᒋᕙᑉᓯ. 

 

ᐅᑉᓗᒥ ᓇᖏᖅᓯᕗᖓ, ᐅᖃᖅᑏ, ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒍᑎᒋᓯᒪᔭᖏᑦ 

ᕿᒥᕐᕈᐊᖅᑕᐅᓂᕆᔪᒫᖅᑕᖏᑦ ᖃᓄᖅ ᑕᒪᒃᑯᐊ 

ᐅᑭᐊᒃᓵᖏᓛᒃ ᐱᓕᕆᐊᖑᓪᓗᐊᓚᐅᖅᑐᑦ 

ᐱᓕᕆᐊᕆᓚᐅᖅᑕᕗᑦ ᑕᑯᔪᒪᓚᐅᖅᑕᖏᑦ 

ᒪᓕᒐᓕᐅᖅᑎᑐᐃᓐᓇᒃᑯᑦ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᖃᓄᐃᓕᖓᓕᕐᒪᖔᑦ ᓇᓗᓇᐃᖅᓯᒍᒪᓪᓗᖓ 

ᐃᒻᒥᒃᑰᖅᑐᑎᒃ ᕿᒥᕐᕈᓂᐅᔪᐃᑦ 

ᐃᓪᓗᓕᕆᔨᕐᔪᐊᒃᑯᓐᓂᒃ. ᐊᖏᓚᐅᖅᓯᒪᒐᒃᑭᑦ 

ᑕᐃᒪᐃᓕᐅᖁᓪᓗᒋᑦ ᐅᑭᐊᔅᓵᖅ 

ᐃᔅᓯᕙᓂᖃᖅᑎᓪᓗᑕ. ᐅᖃᐅᑎᓯᒪᔭᒃᑲ 

ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ 

ᖃᐅᔨᒪᔪᓂᑦ ᖃᐅᔨᓴᖅᑎᓂᒃ ᓇᓂᓯᖁᓪᓗᒋᑦ 

ᑖᔅᓱᒥᖓ ᐱᒻᒪᕆᐊᓗᒻᒥᒃ ᑲᒪᓛᖅᑐᒥᒃ ᐱᒋᐊᕐᓗᑎᑦ 

ᐄᐳᕈᓪ 1 ᑕᕝᕙᓂ ᐊᕐᕌᒍᑦᑎᓐᓂ. 

 

ᑖᓐᓇ ᕿᒥᕐᕈᔭᐅᓂᖓ ᐃᓪᓗᓕᕆᔨᕐᔪᐊᒃᑯᑦ 

ᓇᒻᒥᓂᖓ ᐊᖏᕐᕋᖃᖅᑎᑦᑎᓂᐅᑎᖏᓐᓂᒃ 

ᑕᒪᒃᑯᓂᖓ ᕿᒥᕐᕈᓛᖅᑐᑦ ᖃᓄᖅ ᐱᐅᓂᖅᐹᒃᑯᑦ 

ᓄᓇᕗᒻᒥᐅᑦ ᐱᒋᐊᓕᖏᓐᓂᒃ ᐱᑎᑦᑎᒍᓐᓇᕐᒪᖔᑕ 

ᐊᒻᒪ ᓄᑖᓂᒃ ᐊᖏᕐᕋᓕᐅᕈᓐᓇᕐᒪᖔᑕ 

ᐋᖅᑭᐅᒪᑎᑦᑎᓗᑎᓪᓗ ᐃᓪᓗᒋᔭᕇᖅᑕᖏᓐᓂᒃ. 

ᑖᓐᓇ ᕿᒥᕐᕈᓂᐅᔪᖅ ᕿᒥᕐᕈᓂᐊᖅᑐᖅ 

ᐊᑑᑎᖃᕐᓂᖏᓐᓂᒃ ᒫᓐᓇ ᐅᓪᓗᒥᐅᔪᖅ 

ᐊᖏᕐᕋᑖᖅᑎᑦᑎᒍᑕᐅᖃᑦᑕᖅᑐᓂᒃ. ᓇᒻᒥᓂᖅ  

ᕿᓂᕐᓗᑕᓗ 

ᑭᓱᓂᒃ ᓄᑖᓂᒃ ᓴᖅᑭᖅᑐᖃᕈᓐᓇᕐᒪᖔᖅ. 

 

ᐊᒻᒪᓗ ᐅᖃᖅᑏ, ᖃᐅᔨᒪᑦᑎᐊᕈᒪᒻᒥᒐᒪ ᑕᒪᒃᑯᐊ 

ᐊᑐᖅᑐᐊᖅᑎᖁᑎᕗᑦ ᐊᑭᓖᕙᒃᑲᓗᐊᕐᒪᖔᑕ 

ᐊᑭᓕᕆᐊᓕᒥᓂᒃ ᐃᓪᓗᒨᕆᐊᓕᒥᓂᒃ. ᑖᓐᓇ 

ᐱᔾᔪᑎᒋᓪᓗᒍ ᑖᓐᓇ ᕿᒥᕐᕈᓂᖅ, 

ᕿᒥᕐᕈᖃᓯᐅᔾᔨᓛᖅᑐᖅ ᐃᓪᓗᒨᖅᑕᐅᖃᑦᑕᖅᑐᓂᒃ 

ᖁᕝᕙᓯᑉᐸᓪᓕᐊᔾᔪᑎᖏᓐᓂᒃ. 

 

>>ᐸᑦᑕᑐᖅᑐᑦ 

 

ᑭᖑᓪᓕᖅᐹᒥᒃ ᑕᒪᒃᑯᐊ ᐃᓪᓗᒨᖅᑕᐅᖃᑦᑕᖅᑐᐃᑦ 

ᐃᑲᔫᓯᐊᓪᓗ ᕿᒥᕐᕈᔭᐅᓚᐅᖅᓯᒪᒻᒪᑕ 2013-

ᖑᑎᓪᓗᒍ, ᓄᑖᓂᒃ ᐊᑭᓕᖅᓱᒐᕐᓂᒃ ᓴᖅᑮᓗᑎᒃ 

2014-ᒥ. ᐊᔭᐅᕆᔪᖅ ᐃᓚᖓᑦ 

ᐃᓪᓗᒨᖅᑕᐅᖃᑦᑕᖅᑐᓂᒃ 

ᕿᒥᕐᕈᔭᐅᓂᕆᓚᐅᖅᑕᖓᓂᒃ 

ᖃᐅᔨᒪᑦᑎᐊᕈᒪᓚᐅᕐᖓᑕ ᑕᒪᒃᑯᐊ 

ᐃᓪᓗᓕᕆᔨᒃᑯᑎᒎᖓᔪᑦ ᐊᑐᖅᑐᐊᖅᑎᐅᖃᑦᑕᖅᑐᑦ, 

ᐃᓪᓗᓕᕆᔨᒃᑯᓐᓂ ᐊᑐᖅᑐᐊᖃᑦᑕᖅᑐᑦ 

ᐃᖅᑲᓇᐃᔭᕈᒪᒍᓐᓃᖁᓇᑎᒃ. ᑖᓐᓇ ᕿᒥᕐᕈᓂᖅ 

ᐃᓗᓕᓕᒫᖏᓐᓂᒃ ᕿᒥᕐᕈᓛᖅᑐᖅ.  

 

ᐊᒻᒪᑦᑕᐅᖅ ᐃᓚᖃᕐᒥᓗᓂ ᖃᐅᔨᓴᖅᑕᐅᓂᖏᓐᓂᒃ 

ᐃᓪᓗᓂᐅᕐᓂᖅ ᐃᓪᓗᐅᕐᓂᐅᑉ, ᐊᒻᒪᓗ ᐊᓯᐊᒍᑦ 

ᐃᓪᓗᓕᐅᕐᓗᑎᒃ ᐱᐅᓂᖅᓴᐅᒐᔭᓐᖏᒃᑲᓗᐊᕐᒪᖔᑦ. 

ᐃᓪᓗᕋᓛᓂᒃ ᒥᑭᔫᑎᓂᒃ ᐊᐱᕆᔭᐅᖃᑦᑕᓲᖑᒐᒪ, 

ᑖᓐᓇ ᕿᒥᕐᕈᓂᖅ ᑕᒪᒃᑯᓂᖓᓕᒫᑦᑎᐊᖅ 

ᓇᓖᕌᕋᔅᓴᓂᒃ ᕿᒥᕐᕈᒐᔭᖅᑐᖅ ᐊᑭᑭᓐᓂᖅᐹᓂᒃ 

ᕿᓂᕐᓗᑎᒃ ᐃᓪᓗᓕᐅᕈᑎᔅᓴᐅᒐᔭᖅᑐᓂᒃ ᓄᓇᕘᒥ. 

ᐋᖅᑭᒍᑎᔅᓴᖅᓯᐅᑦᑎᐊᕆᐊᖃᕋᑦᑕᐃᓛᒃ.  

 

ᐅᖃᖅᑏ, ᑖᓐᓇ ᐃᓗᓕᖅᑐᔪᖅ ᕿᒥᕐᕈᓂᖅ 

ᑲᒪᒋᔭᐅᓂᐊᕐᖓᑦ ᐊᕐᕌᒎᓂᐊᖅᑐᒥ. ᑕᐃᒫᓪᓗ 

ᑕᕝᕗᖓ ᑲᔪᖏᖅᑯᖓ ᓴᖅᑭᕈᓐᓇᓛᕋᒃᑭᑦ 

ᕿᒥᕐᕈᓂᐅᓯᒪᔪᒥᒃ ᖃᐅᔨᔭᒥᓃᑦ ᐅᐱᕐᖔᖓᓂ 

2021-ᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᓱ 

ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

 

 

 

 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4595 

ᐊᖓᔪᖅᑳᑉ ᐅᖃᐅᓯᖓ 351 - 5(2): 

ᐃᓄᓕᒫᓄᑦ ᐋᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᖓᑦ ᓴᖅᑭᖅᑕᐅᓚᐅᖅᓯᒪᒻᒪᑦ 

ᐊᕐᕌᒍᑦ ᐊᕙᑎᐅᓗᐊᓕᖅᑐᑦ ᓄᓇᕗᑦ 

ᐱᕙᓪᓕᐊᓯᒪᕐᔪᐊᖅᑐᐊᓘᔪᖅ ᐱᕙᓪᓕᐊᑎᑦᑎᓪᓗᓂ 

ᐊᑐᓕᖅᑎᑎᓪᓗᓂ ᐱᖁᑎᕐᔪᐊᓂᒃ. ᑕᒫᓃᓛᒃ 

ᓇᔪᕆᐊᖃᖅᑕᑎᓐᓂᒃ.  

 

ᖁᕕᐊᓱᓪᓚᕆᑦᑐᖓ ᑖᓐᓇ 

ᐊᑐᓕᖅᑎᑕᐅᓂᐅᓴᓕᕐᖓᑦ ᓄᑖᒥᒃ ᓴᓇᔭᐅᓯᒪᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒪᓕᒐᖅ, ᑖᓐᓇ 

ᐃᓕᓴᕆᔭᐅᕐᔪᐊᕆᐊᖃᖅᑐᖅ ᒐᕙᒪᒃᑯᓐᓂ 

ᐱᒋᐊᕐᓂᕐᔪᐊᖑᓂᐊᕐᖓᑦ ᓴᐳᔾᔨᒐᓱᓪᓗᑎᒃ 

ᓄᓇᕗᒻᒥᐅᓂᒃ ᐋᓐᓂᐊᖁᓇᒋᑦ. 

 

ᐅᖃᖅᑏ, ᑖᓐᓇ ᐃᓄᓕᒫᓄᑦ ᐋᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ ᐊᑐᓕᓚᐅᕐᖓᑦ ᔮᓐᓄᐊᕆ 1 ᑕᕝᕙᓂ 

ᐊᕐᕌᒍᑦᑎᓐᓂ. ᓴᖅᑮᓗᓂ ᐅᕙᒍᑦ 

ᐱᓕᕆᐊᕆᓯᒪᔮᓗᖏᓐᓂᒃ ᐊᑐᓕᖅᑎᑦᑎᒐᓱᑦᑐᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᓄᑖᕈᖅᑎᑕᐅᓯᒪᔪᒥᒃ 

ᐅᓪᓗᒥᒧᑦ ᐊᓐᖑᑎᑦᑎᓯᒪᔪᒥᒃ ᐊᒻᒪᓗᑦᑕᐅᖅ 

ᓄᓇᕗᒻᒥᐅᓄᑦ ᐱᔭᐅᒋᐊᓕᓐᓂᒃ 

ᐃᓕᓴᖅᓯᒐᓱᔅᓯᒪᔪᖅ. ᓴᐳᔾᔨᒐᓱᓐᓂᑯᓪᓗ 

ᑕᖅᑲᒃᑯᓂᖓ ᐊᒻᒪ ᖃᐅᔨᓴᖃᑦᑕᓂᒃᑯᑦ ᑭᓱᓂᒃ 

ᐋᓐᓂᐊᑕᖃᕐᒪᖔᑦ ᐋᓐᓂᐊᖅᑖᖅᑕᐃᓕᓂᒃᑯᓪᓗ 

ᐊᒻᒪᓗ ᑐᐊᕕᕐᓇᖅᑐᖃᓕᕐᓂᖅᑲᑦ 

ᓱᒋᐊᕈᑎᔅᓴᐅᒐᔭᖅᑐᓂᒃ ᐊᑐᐃᓐᓇᕈᐃᓂᕐᒥᒃ. 

 

ᑖᓐᓇᑦᑕᐅᖅ ᒪᓕᒐᖅ ᓇᓗᓇᐃᖅᓯᓯᒪᒻᒥᔪᖅ ᓂᕿᓄᑦ 

ᐃᒥᕐᒧᓪᓗ ᓴᓂᑦᑕᖅᑕᐅᓂᕐᒧᓪᓗ ᑲᒪᒋᒋᐊᓕᑦᑎᓐᓂᒃ 

ᐊᐃᑦᑐᐃᔾᔪᑕᐅᒍᓐᓇᖅᑐᓂᒃ ᐃᓱᒪᖃᕐᓗᑕ 

ᐊᐃᑦᑐᐃᑦᑕᐃᓕᒪᑎᑦᑎᒐᓱᓪᓗᑕ. ᒪᓕᒐᖅ ᑖᓐᓇ 

ᖃᐅᔨᒪᔾᔪᑎᒋᔭᕗᑦ ᑲᓇᑕᓕᒫᒥ ᓯᓚᕐᔪᐊᕐᒥ 

ᒪᓕᑦᑕᐅᓲᓂᒃ ᐊᖑᒻᒪᑎᒻᒪᖔᑦᑕ. ᐅᐱᒍᓱᒻᒥᔪᒍᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᑦᑕᐅᖅ ᑐᓐᖓᕕᖃᕐᖓᑦ.  

 

ᐅᖃᖅᑏ, ᐊᓯᖏᓐᓂᒃ ᐱᓕᕆᐊᔅᓴᖃᕋᓗᐊᖅᑐᓂ 

ᑖᓐᓇ ᓄᑖᖅ ᒪᓕᒐᐅᓂᐊᖅᑐᖅ ᒪᓕᒐᖅᑎᒍᑦ 

ᐊᖅᑯᑎᓕᐅᖅᑎᑦᑎᒍᓐᓇᓂᐊᖅᑐᖅ 

ᐃᖅᑲᓇᐃᔭᖅᑎᓂᒃ 

ᐋᓐᓂᐊᖅᑕᐃᓕᒪᑎᑦᑎᓗᑎᒃ. ᐊᒻᒪᑦᑕᐅᖅ ᑕᒪᒃᑯᐊ 

ᐋᓐᓂᐊᓯᐅᖅᑏᑦ ᓘᒃᑖᓪᓗ 

ᐃᓕᑦᑎᐊᖅᓯᒪᓂᖅᓴᐅᓂᐊᓕᖅᑐᑦ ᐃᑲᔪᕈᓐᓇᕐᓗᑎᒃ 

ᓄᓇᕗᒻᒥᐅᓂᒃ.  

 

ᑖᓐᓇ ᓄᑖᖅ ᒪᓕᒐᖅ, ᐊᒻᒪᓗᑦᑕᐅᖅ ᒪᓕᒐᕋᓛᖏᑦ 

ᐃᓗᐊᓃᑦᑐᐃᑦ ᓄᑖᕈᕆᐊᖅᑕᐃᓯᒪᔪᑦ 

ᐊᖅᑭᒋᐊᖅᑕᐅᓯᒪᔪᑦ ᐱᐅᓂᖅᓴᓪᓚᕆᒻᒥᑦ 

ᓴᓐᖏᓂᖅᓴᒥᒃ ᓄᓇᕗᒻᒧᑦ ᑐᕌᖓᓂᖅᓴᐅᔪᒥᒃ 

ᓴᐳᔾᔨᒍᑕᐅᓂᐊᖅᑐᒥᒃ ᐋᓐᓂᐊᖅᑕᐃᓕᓂᕐᒥᒃ 

ᓄᓇᕗᒻᒥ. ᑖᓐᓇ ᒪᓕᓪᓚᕆᑦᑐᖅ ᐃᓅᓯᕘᒥ 

ᓇᓗᓇᐃᖅᑕᐅᓯᒪᔪᒥᒃ ᑐᕌᖅᑕᕗᒻᒥ 

ᐱᒍᓐᓇᑎᑦᑎᓂᐊᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᓄᓇᕗᑦ 

ᒐᕙᒪᖏᓐᓂᓪᓗ ᓱᒋᐊᕈᓐᓇᑎᑦᑎᓗᑎᒃ ᓄᓇᕗᒻᒥᐅᑦ 

ᐱᒋᐊᓕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 352 - 5(2): 

ᐱᓕᕆᐊᒥᓄᑦ ᐱᕙᓪᓕᐊᔭᖅᑕᐅᓂᖏᑦ 

ᐃᓕᓴᐃᔨᓄᑦ ᐃᑲᔪᖅᑏᑦ ᐊᒻᒪᓗ 

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏ, 

ᓄᓇᕗᒻᒥᐅᓪᓗ.  

 

ᐅᖃᖅᑏ, ᑕᒪᑐᒪᓂ ᐱᓇᓱᐊᕈᓯᕐᒥ ᕖᕝᕗᐊᕆ 17-ᒥ 

21-ᒧᑦ, ᐃᓕᓐᓂᐊᖅᑎᓄᑦ ᐃᑲᔪᖅᑏᑦ ᐊᒻᒪᓗ 

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ ᐱᕚᓪᓕᕈᑎᒃᓴᖏᓐᓂᒃ 

ᐃᓕᓐᓂᐊᖅᑎᑕᐅᓂᐊᕐᒪᑕ ᐊᑐᐃᓐᓇᕈᖅᑎᑕᐅᔪᓂᒃ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

 

ᐃᓕᓐᓂᐊᖅᑎᓄᑦ ᐃᑲᔪᖅᑏᑦ ᐊᒻᒪᓗ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐱᒻᒪᕆᐊᓘᖕᒥᑦ 

ᐱᓕᕆᐊᒃᓴᖃᓲᖑᕗᑦ ᐃᓕᓐᓂᐊᕐᕕᖕᓂ 

ᖃᐅᔨᒪᔪᒍᓪᓗᑎᒃ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑏᑦ ᐃᑲᔪᖅᑕᐅᒐᓗᐊᕐᒪᖔᑕ. 

ᐃᓕᓐᓂᐊᖅᑎᓄᑦ ᐃᑲᔪᖅᑏᑦ ᐃᑲᔪᓲᖑᕗᑦ 

ᐃᓕᓐᓂᐊᖅᑕᐅᔪᒃᓴᓂᒃ ᐸᕐᓇᐃᖃᑕᐅᓪᓗᑎᑦ 

ᐃᓱᒪᓕᕆᕙᖦᖢᑎᓪᓗ ᐱᔭᐅᔭᕆᐊᓕᖕᓂᒃ 

ᐃᓕᓐᓂᐊᖅᑎᓕᒫᓄᑦ. ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ 

ᐃᑲᔪᓲᖑᕗᑦ ᐊᒻᒪᓗ ᑭᒡᒐᖅᑐᐃᓲᖑᕗᑦ 

ᐃᓕᓐᓂᐊᖅᑎᓄᑦ ᐱᓕᕆᔨᐅᓲᖑᓪᓗᑎᓪᓗ 

ᓄᓇᓕᖕᓂ ᐱᔾᔪᑎᒃᓴᓂᒃ ᖃᐅᔨᒪᔨᑕᐅᓪᓗᑎᑦ 

ᐃᓕᓐᓂᐊᕐᕕᖕᒧᑦ ᐃᖅᑲᓇᐃᔭᖅᑎᓄᑦ. 

ᖁᕝᕙᓯᑦᑎᕚᓪᓕᓲᑦ ᐃᓕᓐᓂᐊᕐᓂᕐᒧᑦ ᐱᒻᒪᕆᐅᔪᓂᒃ 

ᐊᖓᔪᖅᑳᕆᔭᐅᔪᑦ ᐃᓚᐅᑎᑉᐸᖦᖢᒋᑦ ᐸᖅᑭᔨᒋᔭᐅᔪᑦ 

ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖕᒥ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ 

ᐃᓕᓐᓂᐊᕐᓂᐅᓂᐊᖅᑐᖅ ᐃᓚᓕᐅᔾᔨᓂᐊᕐᒥᔪᖅ 

ᐱᓕᒻᒪᒃᓴᖅᑕᐅᔪᓐᓇᕐᓂᐊᕐᒪᑕ ᐃᓕᓴᐃᔩᑦ ᐊᒻᒪᓗ 

ᐱᕐᔪᐊᕌᓗᖕᒥᒃ ᐃᖅᑲᓇᐃᔮᖃᕐᒪᑕ 

ᐃᑲᔪᖅᓱᐃᔨᐅᓪᓗᑎᒃ ᐃᓕᓴᖅᑎᒥᒃ. ᐃᓕᓴᐃᔩᑦ 

ᐃᓕᓐᓂᐊᖅᑕᒥᖕᓂᒃ ᐋᖅᑭᒃᓱᐃᔪᓐᓇᖅᑐᖅ ᓇᖕᒥᓂᖅ 

ᓯᕗᕐᖓᓂ ᓂᐱᓕᐅᖅᑕᐅᓯᒪᔪᓂᒃ ᐊᑐᕐᓗᑎᒃ ᐊᒻᒪᓗ 

ᐊᔾᔨᒌᓐᖏᑦᑐᓂᒃ ᐅᖃᐅᓯᖃᕐᓗᑎᒃ ᓲᕐᓗ ᐃᒻᒥᓂᒃ 

ᒪᓕᒐᖃᖅᑎᖕᓂᕐᒥᒃ ᐃᖅᑲᑐᓂᕐᒥᒃ ᐊᒻᒪᓗ 

ᐃᒻᒥᒃᑰᖅᑐᓂᒃ. ᑕᒪᒃᑯᐊ ᐃᓕᓐᓂᐊᕈᑏᑦ 

ᐊᑐᖅᑕᐅᓂᐊᖅᑐᑦ ᐱᕚᓪᓕᐅᑎᒋᔭᐅᔪᓐᓇᕐᓂᐊᕐᒪᑕ 

ᐃᓕᓴᐃᔨᓄᑦ.  

 

(ᑐᓵᔨᑎᒎᕈᓐᓂᖅᑐᖅ) ᐅᖃᖅᑏ, ᐃᓕᓐᓂᐊᖅᑏᑦ 

ᐃᑲᔪᖅᑎᖏᑦ ᐱᔪᐃᓐᓇᐅᓂᐊᕐᒥᔪᑦ 

ᐃᓕᓐᓂᐊᖅᑎᓄᑦ ᐃᑲᔪᖅᑏᑦ ᐅᖃᓕᒫᒐᖓᓂᒃ 

ᐃᑲᔫᑎᑦᓴᖅ ᓇᓗᓇᐃᖅᓯᔾᔪᑎ ᑲᒪᒋᔭᐅᔪᒃᓴᓂᒃ 

ᐊᒻᒪᓗ ᐊᓕᓐᖏᑕᐅᒋᐊᓕᓐᓂᒃ 

ᐱᓕᕆᔨᐅᓂᐊᖅᑐᓄᑦ ᒪᓕᑦᑕᐅᒋᐊᓖᑦ. 

ᐊᑭᓐᓇᐅᑎᑦᓯᓲᖅ ᐱᓕᕆᔾᔪᑎᒃᓴᑦ ᐃᒻᒪᖄ 

ᖃᐅᔨᒪᔾᔪᑎᒃᓴᓂᒃ ᑲᑐᔾᔨᖃᑎᒌᒍᓯᑦᓯᐊᕙᐅᔪᓂᒃ 

ᐃᓕᓴᐃᔨᓄᑦ ᐃᓕᓐᓂᐊᖅᑎᓄᑦ 

ᐊᖓᔪᖅᑳᕆᔭᐅᔪᓄᑦ ᐊᒻᒪᓗ ᐸᖅᑭᔨᒋᔭᐅᔪᓄᑦ. 

 

(ᑐᓵᔨᑎᒍᑦ) ᑭᖑᓪᓕᖅᐹᕆᓕᕐᓗᒍ, ᐅᖃᖅᑏ, 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᕿᑎᕐᒥᐅᓂ 

ᐃᓚᐅᖃᑕᐅᔪᓐᓇᓚᐅᓐᖏᑦᑐᑦ ᓯᓚ ᐱᔾᔪᑎᒋᓪᓗᒍ 

ᐊᕐᕌᒍᑕᒫᑦ ᓄᓇᕗᒻᒥ ᑲᑎᒪᕐᔪᐊᖅᑎᓪᓗᒋᑦ 

(ᑐᓵᔨᑎᒍᑦ) ᑕᒪᑐᒪᓂ ᐊᒃᑑᕝᕙᒥ ᐃᖃᓗᒃᑑᑦᓯᐊᕐᒥ 

ᑲᑎᒪᓂᐊᖅᑐᑦ ᐊᒻᒪᓗ ᑐᑭᒧᐊᕈᑎᓂᒃ ᑕᒪᒃᑯᓂᖓ 

ᐃᓕᓐᓂᐊᕐᓂᐊᖅᖢᑎᒃ ᐱᕚᓪᓕᐅᑎᒋᔭᐅᖁᓪᓗᒋᑦ 

ᐃᓄᖕᓄᑦ. 

ᖁᐊᓇ, ᖁᔭᓐᓇᒦᒃ, ᒪ’ᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 353 - 5(2): ᐃᑲᔪᕈᑎᑦ 

ᐃᑲᔫᑎᓪᓗ ᐋᓐᓂᖅᓱᖅᑕᐅᓂᑯᒥᓃᑦ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓐᓄᓴᒃᑯᑦ. ᐊᓕᐊᓇᐃᑦ ᑕᒪᐅᖓ 

ᐃᓕᑦᓯ ᓄᓇᓕᐸᐅᔭᖏᖕᓄᑦ ᐊᖏᕐᕋᓕᕐᒥᒐᑦᓯ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᓇ ᓂᖓᕐᓂᖅ 

ᖃᓄᐃᑦᑐᑐᐃᓐᓇᐅᒍᓗᐊᖅᐸᑦ 

ᐊᑐᖅᑕᐅᔭᕆᐊᖃᖏᑦᑐᖅ ᐅᓪᓗᒥ ᐊᑏ 

ᐊᑭᕋᖅᑐᕐᓚᕗᑦ ᓂᖓᕐᓂᖅ ᓯᕗᓂᒃᓴᕗᑦ ᑕᒪᓐᓇ 

ᐱᐅᓂᖅᓴᐅᖁᓪᓗᒍ ᖃᐅᒪᓂᖅᓴᐅᖁᓪᓗᒍᓗ. 

 

ᐅᖃᖅᑏ, ᐅᕕᓂᕈᖅᓯᒪᓂᐊᕐᒪᑕ ᐊᐅᐸᔮᖅᑐᓂᒃ 

ᐊᒻᒪᓗ ᓄᓇᕐᔪᐊᕐᒥ ᐊᕐᓇᐃᑦ 

ᐅᓪᓗᖃᖅᑎᑕᐅᓂᐊᖅᑐᑦ ᑕᒪᓐᓇᓗ ᓂᖓᕐᓂᖅ 

ᐱᑕᖃᕆᐊᖃᖏᖦᖢᓂ ᐃᓚᒌᖕᓂᑦᑎᓐᓂᑦ 

ᐃᓚᔮᕇᖕᓄᑦ ᐃᓕᓐᓂᐊᕐᕕᖕᓂ ᓄᓇᓕᖕᓂ. ᑕᒪᒃᑯᐊ 

ᐅᓪᓗᐃᑦ ᐱᕐᔪᐊᖑᔪᑦ ᑕᐃᒪᓐᓇ 

ᐊᖏᒃᑲᓐᓂᖃᑦᑕᕈᓐᓇᕐᓂᐊᕋᑦᑕ ᓂᓐᖓᕐᓂᖅ 

ᓄᖑᖁᓪᓗᒍ ᓄᓇᕗᑦ ᐃᓗᐊᓂ.  

 

>>ᐸᑦᑕᑐᖅᑐᑦ 

 

ᑕᒪᓐᓇ ᐃᖅᑲᓇᐃᔮᕆᔭᕗᑦ ᑕᐃᒪᐃᒃᑲᓗᐊᖅᑎᓪᓗᒍ 

ᑕᐃᒪᓐᖓᓕᒫᖅ ᖃᐅᑕᒫᑦᑎᐊᖅ 

ᐊᑐᖅᑕᐅᔭᕆᐊᖃᖅᑐᖅ ᑲᑐᔾᔨᖃᑎᒌᖕᓂᒃᑯᑦ ᑕᒪᓐᓇ 

ᓂᖓᕐᓂᖅ ᓄᖑᑎᑦᑕᕆᐊᖃᖅᑕᕗᑦ ᐊᒻᒪᓗ 

ᑕᐃᒪᐃᓐᓂᐊᖅᑎᓪᓗᑕ ᐊᑐᕆᐊᖃᕐᓂᐊᖅᑕᕗᑦ ᐅᑯᐊ 

ᑐᓐᖓᕕᒋᔭᕗᑦ. ᐃᑲᔪᖅᑎᒌᖕᓂᖅ ᐊᑕᐅᓯᕐᒥᒃ 

ᐱᔾᔪᑎᒃᓴᖃᖅᖢᑕ ᐃᖅᑲᓇᐃᔭᖃᑎᒌᒃᑲᑦᑕ, ᐊᒻᒪᓗ 

ᓂᖓᕐᓂᖅ ᓄᖑᑎᑦᑐᓐᓇᖅᑕᕗᑦ ᑭᓯᐊᓂ 

ᑲᑐᔾᔨᖃᑎᒌᖕᓂᖅ ᐊᑐᕈᑦᑎᒍᑦ. 

 

ᒐᕙᒪᒃᑯᑦ ᐊᒃᓱᕉᑎᖃᖅᑎᓪᓗᒋᑦ ᑕᒪᑐᒥᖓ 

ᐅᔾᔨᖅᓱᖅᑎᑦᑎᒃᑲᓐᓂᕋᓱᒍᒪᕗᑦ ᓂᖓᕐᓂᖅ 

ᓄᖑᓐᓂᐊᕐᒪᑦ ᐃᑲᔪᖅᑕᐅᔪᓐᓇᕐᓂᐊᕐᒪᑕᓗ ᑕᐃᒃᑯᐊ 

ᓂᖓᖅᑕᐅᕙᒃᑐᑦ. ᑖᓐᓇ 

ᐊᕐᕌᒍᖅ ᐱᖓᓱᐊᖅᑎᕐᓗᒍ ᑐᓴᒐᒃᓴᑦ 

ᓴᖅᑭᑕᐅᖃᑦᑕᕐᓂᐊᖅᑐᑦ. ᓯᕗᓪᓕᖅᐹᖅ ᑕᐃᖕᓇ 

ᓴᖅᑭᑕᐅᓚᐅᖅᑐᖅ ᑕᒪᓐᓇ ᑕᖅᑭᖅ 

ᐱᒋᐊᓕᓵᖅᑎᓪᓗᒍ ᓄᖑᖁᓪᓗᒍ ᑕᒪᓐᓇ 

ᓂᖓᕐᓂᖅ. ᐃᑲᔪᖅᓲᑎᓂᒡᓗ ᑕᒪᒃᑯᓂᖓ 

ᐊᑐᕆᐊᖃᖅᑕᕗᑦ ᐊᓂᒍᐃᔪᓐᓇᕐᓂᐊᕋᑦᑕ 

ᒪᒥᑦᑐᓐᓇᕐᓂᐊᕋᑦᑕᓗ ᓂᖓᕐᓂᖅ ᐱᔾᔪᑎᒋᓪᓗᒍ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᓇᖏᖅᓯᕗᒍᑦ, ᐅᓪᓗᒥ ᓇᖏᖅᓯᕗᒍᑦ 

ᐆᒥᖓ ᓴᖅᑭᕐᒥᕐᒥᒃ ᐊᑐᖅᖢᑕ ᐊᖏᕐᓂᑦᑎᓐᓂᒃ 

ᓇᓗᓇᐃᖅᓯᔪᖅ ᐃᓱᓕᑦᑎᖁᓪᓗᒍ ᓂᖓᕐᓂᖅ ᑖᓐᓇ 

ᑐᖑᖅᑐᒥᒃ (purple) ᑕᖅᓴᖃᖅᑐᖅ 

ᑲᔪᖏᖅᓴᐃᓂᕐᒥᒃ ᒪᒥᓴᕐᓂᕐᒥᒃ ᐅᐱᒋᔭᖃᕐᓂᕐᒥᒡᓗ 

ᑕᒪᓐᓇ ᑕᐃᒪᓐᓇ ᑕᖅᓴᖃᖅᑐᖅ 

ᐃᓱᓕᑦᑎᔾᔪᑕᐅᓇᓱᖕᒪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᓴᖅᑭᑦᑎᓂᐊᕋᒪ 

ᐱᖁᔨᕗᖔᕈᒻᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒪᓕᒐᓕᐅᖅᑎ ᕿᔪᒃᑖᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓯᕗᓪᓕᖅᐹᑦᑎᐊᖅ ᐃᓗᐱᕈᖅᑖᖓ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥᒃ 

ᓄᓇᖅᑲᑎᒃᑲ ᕿᑭᖅᑕᔪᐊᕐᒥᐅᑦ ᐅᓪᓗᒃᑰᖅᑲᒃᑲ 

ᐊᒻᒪᓗ ᑲᖏᖅᑐᒑᐱᒻᒥᐅᑦ ᑕᐃᒃᑯᐊ ᑐᓵᔪᑦ 

ᓈᓚᒃᑐᓪᓗ.  

 

ᐊᒻᒪᓗ ᕿᒪᒃᑕᐅᕋᑖᖅᑐᑦ ᑕᐃᒃᑯᐊ ᐃᒃᐱᒋᕙᒃᑲ 

ᑲᖏᖅᑐᒑᐱᖕᒥ. ᐊᑕᐅᓯᐅᖏᑦᑐᒥᒃ 

ᐃᓚᓐᖓᖅᓯᒪᖕᒥᖕᒪᑕ ᑲᖏᖅᑐᒑᐱᖕᒥᐅᑦ. ᒫᓐᓇ 

ᑕᒫᓂ ᐅᓪᓗᓂᒃ ᖄᖏᕋᑖᖅᑐᓂᒃ ᑕᐃᓐᓇᓗ  

ᐃᓚᒋᓪᓗᒍ ᐃᓚᖓᑦᑕ ᐊᐃᑉᐸᖓ ᐃᓪᓗᕆᓪᓗᒍ 

ᕿᒪᑦᑎᒋᕋᑖᖅᑕᕗᑦ ᑲᖏᖅᑐᒑᐱᖕᒥᐅᑕᖅ ᑕᐃᓐᓇ 

ᐱᓕᕆᓯᒪᔪᒻᒪᕆᒃ ᐊᔪᕆᖅᓱᐃᔨᐅᓚᐅᕐᖓᑦ 

ᐊᑯᓂᐊᓗᒃ ᐃᖅᑲᐅᒪᔭᐅᓂᐊᖅᑐᖅ ᓇᓗᓇᖏᑦᑐᖅ. 

ᐃᓪᓗᕆᓪᓗᒍ ᑕᐃᓐᓇ ᕿᒪᑦᑎᒋᕋᑖᓚᐅᖅᑕᕗᑦ 

ᐃᖅᑲᐅᒪᕙᒃᑲ ᐃᓚᖏᑦ ᑕᐃᒃᑯᐊ 

ᕿᒪᑦᑕᐅᕋᑖᖅᑐᑯᓗᐃᑦ ᐱᓗᐊᖅᑐᒥᒃ 

ᑲᖏᖅᑐᒑᐱᒻᒥᐅᑦ ᐊᑕᐅᓯᐅᖏᑦᑐᒥᒃ 

ᐃᓚᓐᖓᕋᑖᕐᖓᑕ, ᐋᓐᓂᐊᒧᑦ.  

 

ᐱᓗᐊᖅᑐᒥᓪᓕ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᕙᔅᓯ ᓂᑯᕕᒍᑎᖃᖅᑐᖓ 

ᒫᓐᓇᐅᔪᖅ ᐃᓚᔪᑯᓘᕋᑖᕋᑦᑕ ᓯᕗᓪᓕᖅᐹᑦᑎᐊᒥᑦ 

ᐃᓗᓕᖅᑖᖅᑯᖓ, ᐊᕐᓇᑯᓗᒻᒥᑦ ᐃᓗᓕᖅᑖᖅᑯᖓ. 

 

>>ᐸᑦᑕᑐᖅᑐᑦ 

 

ᐅᐱᒍᓱᖃᑎᒋᔪᒪᕙᔅᓯ ᑕᒪᔅᓯᑦᑎᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐃᓚᖓᑦ ᒪᓕᒐᓕᐅᖅᑎ: ᐅᐊᐄᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ ᑕᐅᑐᓐᖏ. 

ᐃᓕᓐᓂᐊᕕᒻᒧᑦ ᐹᓯᖃᕆᐊᖃᕐᓂᖓ 

ᐃᒡᓗᓕᒑᕐᔪᒻᒥ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᑦᑎᐊᕋᕕᑦ, ᐅᓇ ᐅᖃᐅᓯᕆᔪᒪᓪᓗᒍ 

ᓱᓪᓗᐊᕐᓇᐅᖏᑦᑐᒃᓴᐅᔫᒐᓗᐊᖅ ᓯᕗᓪᓕᖅᐹᕐᒥᒃ  

ᑲᖏᖅᖠᓂᕐᒥᐅᑕᐃᑦ ᐅᐊᖕᓇᖓᓂ 

ᐃᒡᓗᓕᒑᕐᔪᖕᒥᐅᑕᐅᔪᓪᓗ ᐅᑉᓗᖃᑦᑎᐊᖁᕙᒃᑲ 

ᐅᑉᓗᖃᑦᑎᐊᕆᑦᑎ.  

 

ᖃᐅᔨᑎᑕᐅᓚᐅᕋᒪ ᒫᓐᓇ ᐅᑭᐅᖑᔪᒥ ᐃᑉᐸᒃᓴᖅ 

ᐅᖓᑖᓂ ᓄᑕᖅᑲᑦ ᐱᓱᖃᑦᑕᕐᒪᑕ 

ᓂᒡᓕᓇᖅᑐᕐᔪᐊᒻᒪᕆᐊᓗᖕᒥ ᒫᓂ -50 ᐊᒻᒪ ᐊᑖᓂ. 

ᑕᐃᒃᑯᐊ ᐃᒡᓗᓕᒑᕐᔪᖕᒥᐅᑕᐅᔪᑦ ᓱᕈᓯᖅᑕᐅᒻᒥᒃ 

ᓄᓇᒃᑰᕈᑎᖃᖏᒻᒪᑕ ᐸᓯᒥᒃ ᓄᑕᕋᖏᑦ 

ᐱᓱᖃᑦᑕᕐᒪᑕ ᐃᓕᓐᓂᐊᕐᕕᖕᒧᑦ.  

 

ᐅᓇᖕᒥᓱᒍᒪᓪᓗᖓ ᐊᒻᒪ ᑎᓕᓪᓗᒍ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᑕᐃᓐᓇ ᐸᓯ 

ᖃᐅᔨᒋᐊᖅᑕᐅᑦᑎᐊᓚᐅᕐᓕ. ᑕᐃᒃᑯᐊ ᐃᓚᒃᓴᖓᓂᒃ 

ᕼᐊᒪᓚᒃᑯᑦ ᐅᑕᖅᑭᓚᐅᖅᑐᑦ ᒪᐃᔭᖓ 

ᑲᑎᒪᖃᑎᒋᒐᒃᑯ ᔭᓐᓄᐊᕆᒥ ᑭᓯᐊᓂ ᐅᑉᓗᒥᒧᑦ ᓱᓕ 

ᐸᓯ ᐋᖅᑭᐅᒪᖏᒻᒪᑦ ᑖᓐᓇ ᑭᖑᓂᖃᑦᑎᐊᕐᒪᑦ 

ᓄᑕᖅᑲᑦᑎᓐᓄᑦ ᖃᐅᔨᒋᐊᖅᑕᐅᓂᐊᖅᐳᖅ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. ᒪᓕᒐᓕᐅᖅᑎ ᓇᑲᓱᒃ. 

ᐃᓕᓴᖅᓯᓂᖅ ᓇᐃᑕᓐ ᒪᓐᓂᐊᐱᒻᒥᒃ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒃᑯᑦ ᐊᒻᒪᓗ 

ᐸᓐᓂᖅᑑᕐᒥᐅᑦ ᑐᓐᖓᓱᓪᓕᑦ. 

 

ᐆᒥᖓ ᐅᐱᒍᓱᒍᒪᓪᓗᖓ ᓇᖏᖅᓯᔾᔪᑎᖃᖅᑐᖓ 

ᑕᒫᓂ ᖃᓄᐃᓕᐅᕐᓂᐅᓚᐅᖅᑐᖅ ᑕᐅᕙᓂ ᐋᑐᕚᒥ 

ᐸᓐᓂᖅᑑᕐᒥᐅᔪᖅ ᑖᓐᓇ ᐃᓅᓱᑦᑐᖅ 

ᖃᓄᖅᑑᕋᓱᐊᖃᑦᑕᖅᓯᒪᓪᓗᓂ ᐊᒻᒪᓗ ᑕᕝᕙᓂ 

ᐃᔅᓯᕚᕐᕕᒋᔭᓐᓂᒃ ᐃᓚᒋᔭᐅᓚᐅᖅᓯᒪᒋᓪᓗᓂ 

ᐃᓅᓱᒃᑐᐃᑦ ᑕᒫᓂ ᒪᓕᒐᓕᐅᖅᑎᐅᓂᕐᒧᑦ 

ᓂᕈᐊᖅᑕᐅᓚᐅᖅᓯᒪᒻᒪᑦ ᑕᕝᕙᓃᖃᑕᐅᓯᒪᓪᓗᓂ 

18-ᓂᒃ ᐊᕐᕌᒍᓕᒃ ᓇᐃᑕᓐ ᒪᓐᓂᐊᐱᒃ. ᑖᓐᓇ 

ᐅᐱᕐᖔᖅ ᐃᓕᓐᓂᐊᕐᕕᒻᒥ 

ᐱᔭᕇᖅᐸᓪᓕᐊᓂᐊᓕᖅᑐᖅ ᐸᓐᓂᖅᑑᕐᒥ.  

 

ᐊᒻᒪᓗ ᐊᕐᕌᒍᓂ ᐃᓚᒋᔭᐅᓯᒪᓚᐅᕆᓪᓗᓂ ᐋᑐᕚᒥ  

ᓄᓇᕘᒧᑦ ᐃᓅᓱᑦᑐᓄᑦ ᐱᒋᐅᖅᓴᓂᕐᒧᖅᑲᐃ 

(ᑐᓵᔨᑎᒍᑦ) ᐅᑭᐅᖅᑕᑐᒥ ᒪᒃᑯᒃᑐᑦ ᐱᔨᑦᑎᕋᕐᓂᕐᓗ  

 (ᑐᓵᔨᒃᑰᖏᑦᑐᒻ ᐊᒻᒪᓗ ᖃᓄᖅᑑᖃᑎᖃᖅᑐᑎᒃ 

ᑖᒃᑯᐊ northern youth abroad-ᒥ 

ᐃᓕᓴᕆᔭᐅᓂᖃᓚᐅᕐᖓᑕ ᑕᐅᕙᓂ ᐋᑐᕚᒥ 

$100,000-ᒥᒃ ᓵᓚᖃᐅᓯᐊᖅᑐᑎᒃ ᑐᕌᖓᓂᐊᖅᑐᑎᒃ 

ᑖᒃᑯᐊ ᐃᓕᖅᑯᓯᓕᕆᓂᕐᒧᑦ ᐃᓐᓇᕐᓂᒃ ᐃᓚᖃᕐᓗᑎᒃ 

ᒥᖅᓱᓂᕐᒧᓪᓗ ᐊᒻᒪᓗ ᓄᓇᓖᑦ ᐸᓐᓂᖅᑑᖅ, 

ᖃᒪᓂᑦᑐᐊᖅ, ᕗᐊᑦ ᐳᕌᕕᑎᓐᔅ, ᐃᒡᓗᓕᒃ, ᐊᒻᒪᓗ 

ᑎᑭᕋᕐᔪᐊᖅ ᑖᒃᑯᐊ ᐃᓚᒋᔭᐅᓂᐊᕆᓪᓗᑎᒃ.  

 

ᓇᐃᑕᓐ ᒪᓐᓂᐊᐱᒃ ᖃᓄᖅᑑᕋᓱᐊᖃᑕᒃᑲᑯᓘᒻᒪᑦ 

ᑖᓐᓇ ᐅᐱᒋᔪᒪᓪᓗᒍ ᓇᖏᖅᓯᔾᔪᑎᒋᔭᕋ ᐅᓪᓗᒥ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ 

ᓚᐃᑦᓯᑑᓐ. 

ᐱᓕᕆᓂᖅ ᐋᓐᓂᖅᑐᐃᓂᕐᒥᒃ 

ᐱᓂᕐᓗᒃᑕᐅᓂᕐᒥᓪᓗ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᑕᐅᓯᐊᕐᓇᖓ ᓂᓪᓕᐅᑎᖃᖃᑦᑕᖅᓯᒪᓕᖅᑐᖓ 

ᐃᓱᒫᓘᑎᖃᕋᒪ ᐊᒃᓱᐊᓗᒃ ᐱᐅᓐᖏᑦᑐᒥᒃ 

ᐊᐅᓚᔪᖃᕐᒪᑦ ᓄᓇᑦᑎᓐᓂ ᓂᖓᕐᓂᖅ, 

ᐊᕐᓇᕐᓂᐊᕐᓂᖅ, ᖁᓄᔪᖕᓂᐊᕐᓂᖅ, ᓱᕈᓯᓂᒡᓗ 

ᐱᑦᑎᐊᖃᑦᑕᖏᓐᓂᖅ. 

 

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᐊᕐᓇᖅ 

ᐃᑭᐊᖅᑭᕕᒃᑯᑦ ᐅᖃᓚᐅᖅᓯᒪᖕᒪᑦ ᐃᓄᖕᒥᒃ 

ᓇᓗᓇᐃᖅᓯᓪᓗᓂ  

ᐊᕐᓇᕐᓂᐊᕋᓱᒃᓯᒪᓂᕋᖅᖢᒍ ᐅᓄᖅᑐᐊᓗᖕᓂᓗ 

ᑐᓴᖅᓯᒪᓪᓗᑕ.  

 

ᐅᖃᖅᓯᒪᓪᓗᓂᓕ, “ᑕᐃᓐᓇ 

ᐃᓄᑑᖃᑎᒋᓚᐅᖅᓯᒪᔾᔮᓐᖏᑕᕋ ᖃᐅᔨᒪᒐᒃᑯ” 

ᐃᓯᔾᔪᒡᖢᖓ ᐅᖃᐅᑎᖃᑦᑕᖅᓯᒪᔭᒃᑲ, “ᑕᐃᒪᓐᓇᓕ 

ᑎᒍᒥᐊᕈᒪᔪᓐᓃᕋᒃᑯᑦ ᒪᓐᓇ ᑕᐃᒃᑯᖓ  

ᐅᑎᖅᑎᓐᓇᓱᖕᓂᐊᓕᕋᑦᑎᒍᑦ.”  

 

ᓇᑖᓐ ᐆᐱᑦ ᐊᖓᔪᖅᑳᕆᔭᐅᔪᖅ ᐃᓄᐃᑦ 

ᑕᐱᕇᒃᑯᓐᓄᑦ ᑲᓇᑕᒥ ᐆᒃᑑᑎᑦᑎᐊᕙᐅᓚᐅᖅᑐᖅ 

ᐃᓄᖕᓄᑦ ᓯᕗᒃᑲᖅᑕᖅᑎᓄᑦ ᐃᑲᔪᖅᓱᕐᓂᕐᒥᓂᒃ 

ᓇᓗᓇᐃᖅᓯᓪᓗᓂ ᐃᒪᐃᓕᓚᐅᖅᑐᖅ ᐆᐱᑦ “ᐅᓇ 

ᐃᑲᔪᖅᓱᖅᐸᕋ ᐅᒃᐱᕆᕙᕋ ᐃᑲᔪᖅᓱᖅᐸᕋᓗ, 

ᑕᐃᒃᑯᐊ ᓇᒡᓕᒋᔭᐅᔭᕆᐊᓖᑦ ᓇᒡᓕᒋᔭᕆᐊᖃᖅᑕᕗᑦ 

ᐃᑲᔪᖅᓱᕐᓗᑎᒍᓗ ᐅᖁᒪᐃᑦᑐᖅᓯᐅᖅᑎᓪᓗᒋᑦ.”  

 

ᐊᑏ ᑕᐃᒪᐃᑦᑐᓂᒃ ᐃᑲᔪᖃᑦᑕᖅᑕ ᐊᑯᓂᓗᐊᕌᓗᒃ 

ᐊᕐᓇᐃᑦ ᑎᒍᒥᐊᖔᖅᑎᑕᐅᖕᒪᑕ 

ᐱᑦᑎᐊᖅᑕᐅᖏᖦᖢᑎᒃ ᐊᖑᑏᑦ 

ᓇᖏᖃᑕᐅᔭᕆᐊᓖᑦ ᐃᑲᔪᖅᓱᕐᓗᑎᒃ 

ᐃᓄᑑᔾᔨᔪᓐᓃᕐᓗᑎᒃ ᐊᕐᓇᐃᑦ ᐊᒻᒪ ᐅᕙᒍᑦ 

ᐊᖑᑕᐅᔪᒍᑦ ᐃᑲᔪᕆᐊᖃᖅᑕᕗᑦ ᑕᒪᓐᓇ 

ᐱᑦᑎᐊᖃᑦᑕᖏᓐᓂᖅ ᐋᖅᑭᒋᐊᕋᓱᒡᓗᑎᒍᑦ ᐊᕐᓇᐃᑦ 

ᓱᕈᓯᓪᓗ ᐃᑲᔪᖅᑕᐅᔭᕆᐊᓖᑦ ᐅᕙᑦᑎᓐᓄᑦ ᑕᒪᓐᓇ 

ᐃᓱᓕᓐᓂᐊᕐᒪᑦ.  

 

ᐅᖃᖅᑕᐅᖏᑦᑐᑦ ᐅᓄᓗᐊᖅᑐᐊᓘᓕᕐᒪᑕ 

ᐋᓐᓂᐊᖅᑐᑦ ᐅᓄᓗᐊᓕᖅᑐᑦ ᖁᓄᔪᕐᓂᐊᖅᑕᕕᓃᑦ 

ᓂᖓᖅᑕᕕᓃᓪᓗ ᑕᐃᒪᓐᓇ ᑲᓐᖑᓱᒋᐊᖃᕈᓐᓃᖅᑐᑦ. 

ᐊᑏ, ᓄᓇᖅᑲᑎᕗᑦ ᓂᓪᓕᐊᑎᒃᑲᓐᓂᕐᓚᕗᑦ 

ᑕᒪᓐᓇ ᑎᒍᒥᐊᔾᔮᕈᓐᓃᕋᑦᑎᒍᑦ ᐊᑏ 

ᐅᒃᐱᕆᔭᐅᖃᑦᑕᕐᓕᑦ ᑕᐃᒃᑯᐊ ᐅᖃᐅᓯᓖᑦ. 

 

ᐊᓖᑎᐊ (ᐊᒡᒋᐅᖅ) ᐊᕐᓇᖅᑯᖅ-ᐸᕆᐅᓪ 

ᖁᔭᓐᓇᒦᖅᐸᕋ ᐊᓯᖏᓪᓗ ᐊᕐᓇᐃᑦ ᑕᐃᒪᓐᓇ 

ᐅᖃᐅᓯᖃᖅᑐᕕᓃᑦ ᐱᑦᑎᐊᖅᑕᐅᓐᖏᑎᓪᓗᒋᑦ. 

ᐊᑏ, ᐆᒃᑑᑎᑦᑎᐊᕙᐅᓇᓱᒃᑕ ᓂᓪᓕᕈᓐᓇᖅᓯᓂᐊᕐᒪᑕ  

ᑕᖅᑲᒃᑯᐊ ᓇᑖᓐ ᐆᐱᑦ ᖁᔭᒋᖕᒥᔭᕋ ᐃᑲᔪᖅᓱᕐᒪᑦ 

ᓯᕗᒃᑲᑕᖅᑎᑦᑎᐊᕙᐅᖕᒪᓪᓗ. ᑖᒃᑯᐊ ᒪᕐᕉᒃ ᐃᓅᒃ 

ᐃᑲᔪᖅᑎᓪᓚᕆᐊᓘᔪᓐᓇᖅᑐᑦ ᐱᕐᔪᐊᕌᓗᖕᒥᒃ 

ᐱᒋᐊᖅᑎᑦᑎᖕᒪᑕ ᐃᓄᑑᓇᓱᒋᕙᖕᒪᑕ 

ᓂᐱᖃᖏᒻᒪᑕ ᐃᑲᔪᖅᓱᖅᑕᐅᖏᒻᒪᑕᓗ 

ᐱᑦᑎᐊᖅᑕᐅᖃᑦᑕᖏᑦᑐᑦ ᖁᔭᒋᕐᔪᐊᖅᑕᒃᑲ ᑖᒃᑯᐊᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

ᑮᓇᐅᔭᑎᒍᑦ ᐅᑎᕐᕕᐅᑎᑕᐅᓂᖏᑦ 

ᐃᓄᑐᖃᖁᑎᕗᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ. ᐃᒡᓗᓕᖕᒥᐅᑕᑦ 

ᓂᕈᐊᖅᑕᐅᕕᒋᓯᒪᕝᕕᒋᔭᒃᑲ ᐃᒃᐱᒋᑦᑎᐊᕋᓗᐊᖅᐸᔅᓯ 

ᑕᐃᒃᑯᐊ ᕿᒪᒃᑕᐅᔪᑯᓗᐃᑦ ᓇᒡᓕᒋᑦᑎᐊᕋᓗᐊᖅᐸᔅᓯ 

ᑲᔪᓯᔪᓐᓇᕈᔅᓯ ᑲᔪᓯᓂᐊᕋᔅᓯ ᑕᐃᒪᓐᓇᐅᖕᒪᑦ 

ᑭᓯᐊᓂ. 

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᒪᑯᐊ 

ᓂᕈᐊᖅᑕᐅᓇᓱᒃᖢᖓ ᐃᓐᓇᐃᑦ 

ᓂᓪᓕᐊᔾᔪᑎᒋᓂᐊᓚᐅᖅᓯᒪᒐᒃᑭᑦ. 

ᖃᐅᔨᒪᒋᐊᒃᑲᓐᓂᖁᓪᓗᓯ ᓇᒦᓐᓇᔭᖅᐱᑕ ᑕᕝᕙ 

ᐃᓐᓇᖅᐳᑦ ᐱᕈᖅᓴᐃᓚᐅᖏᒃᑯᑎᒃ ᐅᕙᑦᑎᓐᓂᒃ 

ᑖᓐᓇ ᑕᐃᒪ ᑲᒪᒌᓐᓇᕐᓂᐊᕋᒃᑯ, ᐃᓛᒃ 

ᐱᓕᕆᐊᕇᓐᓇᕐᓂᐊᕋᒃᑯ ᐃᓐᓇᖅᐳᑦ ᐱᔾᔪᑎᒋᓪᓗᒋᑦ. 

ᖃᐅᔨᒪᒋᐊᒃᑲᓐᓂᖅᑕ ᑕᒪᒃᑯᐊ ᐃᓐᓇᖅᐳᑦ 

ᓴᓐᖏᖕᒪᑕ. ᓯᕗᓕᐅᖅᑕᐅᓯᒪᔪᒍᑦ ᓯᕗᓂᒃᓴᑦᑎᓐᓂ 

ᐋᖅᑭᒃᓱᐃᕕᐅᓯᒪᔪᒍᑦ ᑕᒪᒃᑯᐊ ᑕᑯᒋᐊᕈᑦᑎᒍᑦ. 

ᓯᓚᑐᓂᖏᓪᓗ, ᐃᓄᓕᕆᔪᓐᓇᕐᓂᖏᓪᓗ ᐊᒻᒪᓗ 

ᐊᔾᔨᒃᑯᒥᓇᖃᑦᑕᕐᓂᖏᓐᓂᒃ ᐱᓕᕆᐊᖏᑦᑎᒍᑦ 

ᐊᖑᓇᓱᖕᓂᒃᑯᑦ ᒥᖅᓱᕐᓂᖅᑎᒍᑦ ᑕᒪᒃᑯᐊᕈᓘᔭᐃᑦ 

ᑕᐅᑐᒃᑕᐅᒃᑲᓐᓂᕆᐊᖃᕋᓗᐊᕐᒪᑕ ᒐᕙᒪᒃᑯᓐᓂᑦ. 

 

ᐅᖃᖅᑎᑦᑎᔩ, ᑕᐃᒪᓕ ᑖᓐᓇ ᐱᔾᔪᑎᒋᓪᓗᒍ 

ᐃᓐᓇᖅᐳᑦ ᑕᐃᒪ ᐊᐱᖅᓱᖅᑕᐅᓂᖃᓕᕌᖓᑦ 

ᑎᑭᑦᑐᖃᕌᖓᑦ ᒐᕙᒪᒃᑯᓐᓂᖔᖅᑐᒥᒃ ᐅᕝᕙᓘᓐᓃᑦ 

ᐃᓕᓐᓂᐊᖅᑏᑦ ᐃᓕᓱᑦᑎᔭᕌᖓᑕ ᖁᓪᓕᕐᒥᒃ 

ᖃᐅᒻᒪᐃᑎᑕᐅᖃᑦᑕᖅᑐᑦ ᐊᐱᖅᓱᖅᑕᐅᓂᖃᓕᕌᖓᑕ 

ᐊᖑᑏᑦ ᐊᐱᖅᓱᖅᑕᐅᖃᑦᑕᖅᐳᑦ ᖃᓄᖅ 

ᐊᖑᓇᓱᖕᓂᖅ ᐱᓂᐊᕐᓂᖃᖅᐸ? ᑕᒪᒃᑯᐊᒐᓚᐃᑦ. 

ᐊᐱᖅᓱᕐᓂᖃᖅᑎᓪᓗᖓ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑕᒪᒃᑯᐊ ᐃᓐᓇᐃᑦ 

ᑮᓇᐅᔭᖅᑖᕆᖃᑦᑕᖅᑕᖓᑦ ᐊᑭᑦᑐᕆᐊᖅᑕᐅᖁᓪᓗᒋᑦ 

ᐊᐱᖅᓱᕐᓂᖃᓚᐅᖅᓯᒪᒐᒪ ᓱᓕ 

ᓂᓪᓕᐅᑎᒋᓂᐊᖅᐸᕋ ᑕᒪᓐᓇ. ᐃᓐᓇᖅᐳᑦ 

ᐱᔾᔪᑎᒋᓪᓗᒋᑦ. ᑐᓐᖓᕕᓕᐅᖅᑕᐅᓯᒪᔪᒍᑦ 

ᐃᓐᓇᕐᓂᒃ. “ᐃᓅᓪᓗᖓᒎᖅ 

ᖃᓪᓗᓈᓐᖑᕈᓐᓇᓐᖏᓚᖓ.” ᐊᓈᓇᒋᓚᐅᖅᓯᒪᔭᒪ 

ᐅᖃᐅᓯᐊ. ᖃᓪᓗᓈᓐᖑᕈᒪᕙᒃᑲᓗᐊᖅᖢᖓ 

ᐊᔪᖅᖢᖓᓗ. ᑕᒪᔾᔭ ᑐᑭᐊ.  

 

ᑕᐃᒪ ᐊᐱᖅᓱᕐᓂᖃᓕᕈᒪ ᐅᖃᖅᑎᑦᑎᔨ, 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᔅᓱᒥᖓ 

ᐊᐱᖅᑯᑎᖃᕐᓂᐊᖅᐳᖓ ᒪᒃᑯᐊ ᐃᓐᓇᖅᐳᑦ ᖃᓄᖅ 

ᐃᓕᓴᕆᔭᐅᑐᐃᓐᓇᖏᓪᓗᑎᒃ 

ᑲᑎᒪᔾᔪᓯᐊᖅᑖᖅᑎᑕᐅᑐᐃᓐᓇᖏᓪᓗᑎᒃ 

ᐃᖅᑲᓇᐃᔭᖅᑎᑎᑐᑦ ᑕᐅᑐᒃᑕᐅᓕᕈᓐᓇᖁᓪᓗᒋᑦ 

ᐊᐱᖅᓱᕐᓂᖃᕐᓂᐊᖅᑐᖓ ᑕᕝᕙᓂ 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎᑦ ᐊᕐᕕᐊᒃ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 

ᐋᓐᓂᐊᕖᑦ ᒪᑐᐃᖓᔪᑦ ᑭᓯᐊᓂ 

ᑐᐊᕕᕐᓇᖅᑐᑕᖃᖅᑎᓪᓗᒍ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᑉᓗᑦᓯᐊᖅ. 

ᑲᑎᒪᔨᐅᖃᑎᒃᑲ, ᓯᕗᓕᖅᑎ, ᒥᓂᔅᑕᐅᔪᑦ, 

ᑲᑎᒪᓕᕐᒥᒐᑉᑕ ᖁᕕᐊᓇᑯᓂ.  

 

ᑕᐃᒪ, ᐅᖃᖅᑎᑦᓯᔩ, ᐅᓇ ᐃᓱᒫᓘᑎᒋᔭᐅᔪᖅ 

ᐊᒡᔭᕋᑉᑯ ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᐃᓱᒫᓘᑎᒋᔭᐅᓪᓚᕆᒃᑐᖅ ᑭᒡᒐᖅᑐᖅᑕᒻᓄᑦ ᐊᒻᒪᓗ 

ᐋ’ᓂᐊᖅᑕᐃᓕᑎᑦᓯᓂᐅᑉ-ᓕᕆᓂᐅᑉ ᐃᓗᐊᓂ 

ᐱᓕᕆᔪᑦ ᑕᑯᔭᐅᔭᕆᐊᓕᖕᓄᑦ ᐊᒻᒪᓗ 

ᐱᓕᕆᔨᒋᔭᐅᔪᓄᑦ ᐅᓇ ᐃᓱᒫᓘᑕᐅᓪᓚᕆᒃᑐᖅ 

ᑐᓴᕋᓱᒃᑕᕐᔪᐊᖅᐳᑦ ᐅᓇ, ᐅᑯᐊ ᐅᖃᐅᓰᖅ 

“ᑐᐊᕕᕐᓇᖅᑐᑦ ᑭᓯᒥ ᑕᑯᔭᐅᓂᐊᑦ.” ᑐᐊᕕᕐᓇᖅᑐᑦ 

ᑭᓯᒥ ᑕᑯᔭᐅᓂᐊᖅᐳᑦ, ᑐᐊᕕᕐᓇᖅᑐᑦ ᑭᓯᒥ 

ᑕᑯᔭᐅᓂᐊᖅᐳᑦ. ᑐᓵᖑᓕᖅᐸᓪᓕᐊᕕᓰ? 

 

ᐃᓚᖓᑦ ᒪᓕᒐᓕᐅᖅᑎ: ᐄᓛ, ᐄᓛᒃ! 

 

ᒪᐃᓐ: ᑐᐊᕕᕐᓇᖅᑐᑦ ᑭᓯᒥ ᑕᑯᔭᐅᓂᐊᖅᑐᑦ. 

ᑐᐊᕕᕐᓇᖅᑐᑦ ᑭᓯᒥ ᑕᑯᔭᐅᓂᐊᖅᑐᑦ. ᑐᐊᕕᕐᓇᖅᑐᑦ 

ᑭᓯᒥ ᑕᑯᔭᐅᓂᐊᖅᑐᑦ. ᑐᐊᕕᕐᓇᖅᑐᑦ ᑭᓯᒥ 

ᑕᑯᔭᐅᓂᐊᖅᑐᑦ. ᑐᐊᕕᕐᓇᖅᑐᑦ ᑭᓯᒥ 

ᑕᑯᔭᐅᓂᐊᖅᑐᑦ. ᑐᐊᕕᕐᓇᖅᑐᑦ ᑭᓯᒥ 

ᑕᑯᔭᐅᓂᐊᖅᑐᑦ. 

 

>>ᐸᑦᑕᑐᖅᑐᑦ 

 

ᑐᐊᕕᕐᓇᖅᑐᑦ ᑭᓯᒥ ᑕᑯᔭᐅᓂᐊᖅᑐᑦ. ᑐᐊᕕᕐᓇᖅᑐᑦ 

ᑭᓯᒥ ᑕᑯᔭᐅᓂᐊᖅᑐᑦ. ᑐᐊᕕᕐᓇᖅᑐᑦ ᑭᓯᒥ 

ᑕᑯᔭᐅᓂᐊᖅᑐᑦ! ᑐᓵᓐᖑᓪᓚᕆᒃᑲᓗᐊᕐᒪᑕ ᐅᑯᐊ 

ᓂᕈᐊᖅᑎᒋᔭᒃᑲ ᐊᒻᒪ ᓇᓂᒥᐊᖅ ᓄᓇᕘᑉ ᐃᓗᐊᓂ 

ᑕᒪᓐᓇ ᑐᓴᖅᑕᐅᑦᑕᕐᒪᑦ. ᓈᓚᐅᑎᒃᑯᑦ ᑎᑎᖃᑎᒍᑦ 

ᐊ’ᓂᐊᖅᑕᐃᓕᑎᑦᓯᔨᒃᑯᑦ ᐊᐱᖅᓱᓚᐅᕋᒃᑭᑦ, ᑕᕝᕙ 

ᓈᓴᐅᑎᑦ ᓴᖅᑭᑎᑕᖏᑦ ᒪ’ᓈᒐᒃᑲ. ᐅᓇ 

ᐃᓱᒫᓘᑎᒋᔭᐅᔪᖅ ᓇᓗᓇᖏᒻᒪᑦ 

ᐊ’ᓂᐊᖅᑕᐃᓕᑎᑦᓯᔨᒃᑯᑦᑕᐅᖅ ᐃᓱᒫᓘᑎᒋᑉᒪᔾᔪᒃ 

ᓇᓗᒋᓐᖏᑕᕋ ᑕᒪᓐᓇ.  

 

ᐅᑯᐊ ᓂᕈᐊᖅᑎᒋᔭᒃᑲ ᐅᖃᖅᑕᖅᓯᒪᖕᒪᑕ ᐅᕙᒻᓄᑦ 

ᑐᓴᕌᖓᑕᒎᖅ ᑐᐊᕕᕐᓇᖅᑐᑦ ᑭᓯᒥ 

ᑕᑯᔭᐅᑦᑕᕐᓂᐊᖅᑐᑦ ᓲᕐᓗᒎᖅ “ᐊᑏ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊ’ᓂᐊᓕᒃᑲᓐᓂᐊᓪᓚᒋᑦ, ᐋᓐᓂᐊᖅᑐᑎᐅᒐᓗᐊᖅ 

ᖃᐅᔨᒪᔪᒍᑦ ᑭᓯᐊ ᐋᓐᓂᐊᓕᒃᑲᓐᓂᐊᓪᓚᒋᑦ  

ᐱᕕᖃᕆᐊᕈᒫᕋᕕᑦ.” ᐃᒻᒪᖄ ᑳᓐᓱᖃᖅᑐᑎᑦ, 

ᓱᓇᖃᖅᑐᑎᒃᑭᐊᖅ, ᑐᐊᕕᕐᓇᖅᑑᓕᕈᕕᑦ ᑕᐃᒪ 

ᐱᕕᖃᕈᒫᖅᑐᑎᑦ. ᓈᒻᒪᓐᖏᑦᑐ’ᔫᖕᒪᑦ ᑕᒪᓐᓇ 

ᓇᓗᓇᖅᑑᔭᖏᒻᒪᑦ ᑭᐊᓗᒃᑖᖅ ᓈᒻᒪᖏᓐᓂᖓ 

ᑕᑯᔫᓪᓗᐊᖅᑰᕐᒪᒍ.  

 

ᐱᓕᕆᔨᖃᑦᓯᐊᖏᓐᓂᖅ, ᓇᔭᓐᖑᐊᖃᑦᓯᐊᖏᓐᓂᖅ 

ᑐᐊᕕᕐᓇᖅᑐᖅ ᐅᓐᓄᐊᒃᑯᕋᓗᒃ 

ᐱᓕᕆᐊᖑᒋᐊᖃᕌᖓᑕ ᐃᐱᔾᔪᑕᐅᑦᑕᖅᑐᑦ ᑭᓯᐊᓂ 

ᓇᓗᓇᖏᑦᑐᖅ ᐋ’ᓂᐊᖅᑕᐃᓕᑎᑦᓯᓂᖅ ᓄᓇᕘᑉ 

ᐃᓗᐊᓂ ᐋᖅᑭᒃᑲᓐᓂᕆᐊᓕᒃ ᐊᒻᒪ ᑖᒃᑯᐊ ᐅᖃᐅᓰᑦ 

ᑐᓴᕋᔪᖏᓐᓂᖅᓴᐅᒋᐊᖃᕋᓗᐊᕋᑉᑎᒍᑦ. 

ᑐᐊᕕᕐᓇᖅᑐᑦ ᑭᓯᒥ ᑕᑯᔭᐅᓂᐊᖅᑐᑦ. ᐅᕙᑦᓯᐊᕈ 

ᐊᐱᖅᑯᓯᒃᓴᖃᕈᐊᕐᓂᐊᖅᐳᖓ ᒥᓂᔅᑕᕆᔭᐅᔪᒧᑦ 

ᑕᒪᑦᓱᒪ ᒥᒃᓵᓄᑦ. ᒪ’ᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ. ᒪᓕᒐᓕᐅᖅᑎ ᕿᓐᖑᖅ. 

ᐃᒡᓗᑭᒃᓴᕐᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᔪᓇᒦᒃ, ᐅᖃᖅᑎᑦᓯᔩ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ ᑐᒃᓯᐊᕐᓂᒃᑯᑦ ᐃᖅᑲᐅᒪᖃᑎᒋᕙᖅᐳᑦ 

ᐃᓚᒋᔭᐃᓪᓗ.  

 

ᐅᑉᓛᒃᑰᖅᐸᒃᑲ ᓇᑦᓯᓕᖕᒥᐅᑦ ᑭᕝᒐᖅᑐᖅᑕᒃᑲᑦ 

ᒪᓕᒐᓕᐅᖅᑎᐅᖃᑎᒋᔭᑉᓯ.  

 

ᐅᖃᖅᑎᑦᓯᔩ, ᐆᒥᖓ ᓂᑯᕕᔾᔪᑎᖃᖅᑯᖓ ᐆᒥᖓ 

ᐱᔾᔪᑎᖃᖅᖢᖓ ᐃᓱᒫᓘᑕᐅᖃᑦᑕᖅᑐᖅ ᐅᑉᓗᒥ. 

ᐃᑉᐸᒃᓴᕐᓗ ᐃᓱᒫᓘᑕᐅᔪᖅ. 

ᐊᖃᒍᓘᓂᐊᖅᑐᒃᓴᐅᕗᖅ. ᐅᖃᖅᑎᑦᓯᔨ ᑎᐊᒻᓇ 

ᐅᕙᑦᓯᐊᖅ ᒥᓂᔅᑕᕆᔭᐅᔪᒧᑦ ᐅᖃᐅᓯᐅᖕᒪᑦ ᐃᒡᓗᑦ 

ᒥᒃᓵᓄᑦ ᑐᓴᕐᓂᖅᑐᖅ ᑐᓴᕈᒥᓇᖅᖢᓂᓗ. 

ᑲᔪᓯᑎᑕᐅᕚᓪᓕᖅᑎᓐᓂᐊᖅᑲᖅᐳᑦ ᑕᒪᓐᓇ.  

 

ᐅᖃᖅᑎᑦᓯᔩ, ᐃᒡᓗᑭᓪᓕᐅᖅᑐᒍᑦ 

ᓄᓇᑉᑎᖕᓂᒃ ᐃᓅᓱᒃᑐᑦ ᐱᕙᓪᓛᖅᖢᑎᒃ 

ᐃᒡᓗᑭᓪᓕᐅᖅᑐᖅ ᐃᒡᓗᒃᓴᒥᖕᓂᒃ. ᐃᓱᒪᒋᓐᓇᖅᑐᑦ 

ᐃᒡᓗᒃᓴᒥᖕᓂᒃ. ᐅᖃᖅᑎᑦᑎᔨ ᑖᑉᑯᐊ 

ᐅᖃᐅᓯᕆᕙᒃᑕᑉᖁᑦ ᓯᕗᓂᒃᓴᖅᑯᑉᓐᖑᖅ. 

ᓯᕗᓂᒃᓴᕆᒐᑦᑎᒍᑦ ᐱᓕᕆᒋᐊᖅᑎᑎᒍ 

ᑕᐅᑐᖕᓇᖅᑐᒃᑯᑦ ᐊᑐᒐᒃᓴᐃᓐᓂᒃ ᑐᓂᑎᒍᑦ. 

ᓯᕗᓂᒃᓴᑦᑎᐊᕆᓂᐊᕋᑉᑎᒍᑦ. 

 

ᐅᖃᖅᑎᑦᓯᔩ, ᑕᓴᒪᓇ ᐅᖃᐅᓯᕆᖃᑉᑕᕋᑉᑎᒍᑦ 

ᐃᓅᓱᒃᑐᖁᑎᑉᑕ ᓯᕗᓂᒃᓴᕆᓂᕋᑉᖢᒍ. ᐊᑕᐃ 

ᐱᒻᒪᕆᑉᑯᑦ ᓯᕗᓂᒃᓴᖅᑯᑦ ᖃᑯᒍ 

ᐅᖃᐅᓯᖃᕐᕕᒋᑦᓯᐊᕈᒫᕋᑉᑎᒍᑦ. ᑖᒻᓇ 

ᓴᓇᐅᒐᑉᑎᐊᕙᐅ’ᓂ’ᒪᑦ ᐊᑐᖅᓯᒪᓕᖅᑕᖅᑯᑦ 

ᐅᖃᕈᒫᕋᑉᑕ ᖃᑯᒍ ᑖᑉᑯᓄᖓ ᓯᕗᓂᒃᓴᕆᔭᑉᑎᖕᓄᑦ 

ᐃᓅᓱᒃᑐᓄᑦ. ᑕᓴᒪ ᐊᒃᓱᕉᑎᒋᓂᐊᕋᑉᑎᒍ 

ᐃᒡᓗᒃᓴᖃᕈᒪᖕᒪᑕ ᑐᒃᓯᖅᑐᖃᑦᑕᕐᒪᑕ ᐅᑉᓗᒥ. 

ᐊᐱᖅᑯᑎᒃᓴᖃᕐᕕᒋᓂᐊᖅᐸᕋ ᐱᕕᒃᓴᖃᓕᕈᒪ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 

ᐊᔭᐅᖅᑐᐃᓂᖅ ᐃᓄᒃᑎᑐᑦ 

ᐊᑐᖅᑕᐅᓂᖅᓴᐅᖃᑦᑕᖁᓪᓗᒍ (ᖁᐊᓴ) 
 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᓄᓇᖅᑲᑎᒃᑲ. ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  
 

ᓯᕗᓪᓕᖅᐹᒥᖃᐃ ᐅᖃᕈᒪᑐᐃᓐᓇᕐᒥᔪᖓᐃᓛᒃ 

ᓄᓇᑦᑎᓐᓂ ᑕᒪᓐᓇ ᐃᒃᐱᒍᓱᖃᑎᒋᑦᑎᐊᖅᐸᕋ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᐊᒥᑦᑐᕐᒧᑦ 

ᐅᖃᐅᓯᕆᖅᑲᐅᔭᖓ. ᖃᖓᑐᐃᓐᓇᕐᖏᓛᒃ ᑕᒪᒃᑯᐊ 

ᓴᖅᑭᓚᐅᖅᐸᖕᒪᑕ ᐊᑐᖅᐸᒃᖢᑎᒍᓪᓗ. 

ᑕᐃᒪᓐᓇᐃᑎᓪᓗᒋᑦ ᐃᖅᑲᐅᒪᖃᑦᑕᕐᓚᕗᑦ.   
 

ᑕᐃᒪᓐᓇ ᑕᒫᓂ ᐅᓪᓗᖅᓯᐅᑎᒋᔭᑦᑎᓐᓂᓂᓛᒃ 

ᑕᒪᓐᓇ ᐅᖃᐅᓯᓕᕆᓂᖅ ᐱᒻᒪᕆᐅᓯᒪᖕᒪᑦ 

ᐅᓪᓗᖅᓯᐅᑎᒋᔭᑦᑎᓐᓂ ᑕᕝᕙᓂ. ᑕᒪᓐᓇ 

ᐅᖃᐅᓯᕆᔭᕗᑦ ᐊᑐᑦᑎᐊᖃᑦᑕᕐᓚᕗᑦ 

ᐊᑐᑦᑎᐊᕐᓗᑎᒍᓗ ᐊᔭᐅᖅᑐᕈᑎᒋᓗᒍᓗ 

ᐊᑐᖅᑕᐅᖃᑦᑕᕆᐊᖃᕐᓂᖓᓂᒃ. 

ᐃᓕᔭᐅᑦᑎᐊᕐᓗᓂᓗ, ᖃᓄᐃᕐᖓᐃᑦ 

ᐃᓕᓐᓂᐊᑦᑎᐊᖅᑕᐅᓗᓂᓗ, ᐃᓕᓴᐅᑎᒋᑦᑎᐊᕐᓗᒍᓗ 

ᑕᒪᓐᓇ ᐅᖃᐅᓯᖅᐳᑦ, ᐅᐱᒋᓗᒍ ᑕᒪᓐᓇ 

ᐅᖃᐅᓯᖅᐳᑦ ᐃᓅᔾᔪᑎᒋᓚᐅᕋᑦᑎᒍ ᑕᒫᓂ ᓄᓇᕗᑦᒥ 

ᑕᒪᓐᓇ ᐊᑐᑦᑎᐊᖃᑦᑕᕐᓚᕗᑦ.  



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᒋᖃᑎᒋᔪᒪᑐᐃᓐᓇᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐊᔭᐅᖅᑐᖅᖢᒋᓪᓗ ᑕᒪᓐᓇ ᐅᖃᐅᓯᖅᐳᑦ 

ᐊᒃᓱᕉᑎᒌᓐᓇᕐᓚᕗᑦ ᖃᐅᑕᒫᑦ, ᐃᑲᕐᕋᑕᒫᑦ, 

ᑎᑦᑕᑕᒫᑦ, every second. ᐃᓛᒃ ᑕᒪᓐᓇ 

ᐱᔾᔪᑎᒋᓪᓗᒍ ᐅᖃᕈᒪᑐᐃᓐᓇᖅᑲᐅᕗᖓ, 

ᐅᖃᖅᑎᑦᑎᔩ, ᑕᒪᓐᓇ ᐅᖃᐅᓯᖅᐳᑦ ᑕᕝᕙᓂ 

ᒪᓕᒐᓕᐅᕐᕕᑦᑎᓐᓂ ᐊᑐᖃᑦᑕᕋᑦᑎᒍᑦ, ᐊᑏ, 

ᐊᑐᕐᔪᐊᖃᑦᑕᕐᓚᕗᑦ ᑕᒪᒃᑯᐊ ᑕᐅᑐᑦᑐᐃᑦ 

ᒪᒃᑯᑦᑐᖁᑎᕗᑦ ᖃᐅᔨᒪᑦᑎᐊᕐᓂᐊᕐᒪᑕ 

ᐳᐃᒍᔾᔮᓐᖏᒻᒪᑕ ᐅᖃᐅᓯᒃᑎᓐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑎ 

ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 550 - 5(2): 

ᐊᕐᕕᐊᕐᒥᐅᑦ ᕼᐋᑭᖃᑕᐅᔪᐃᑦ ᑲᖏᖅᖠᓂᕐᒥ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑕᐃᒃᑯᐊ 

ᐊᕐᕕᐊᕐᒥᐅᑕ’ᓈᑦ ᓄᑕᕋ’ᓈᑦ ᕼᐋᑭᒋᐊᖅᑐᓚᐅᖅᑐᑦ 

ᑲᖏᖅᖠᓂᕐᒧᑦ ᖁᕕᐊᓱᖃᑎᒋᕙᒃᑲ.  

 

ᑕᐃᒃᑯᐊ ᑭᖑᓪᓕᖅᐹᖓᓄᑦ ᑎᑭᓚᐅᕋᓗᐊᖅᖢᑎᒃ 

ᓵᓚᒃᓴᓐᖏᑦᑑᒐᓗᐃᑦ ᑐᒡᓕᐅᔪᑦ, ᑭᓯᐊᓂᒎᖅ 

ᖁᕕᐊᓇᖅᑐᕐᔫᓚᐅᖅᑐᕉᖅ ᑕᐅᑐᒃᖢᒋᑦ ᐊᒻᒪ 

ᑕᐃᒃᑯᐊ ᖁᕕᐊᓱᓐᖏᒃᖢᑎᐅᒐᓗᐊᖅ 

ᓵᓚᒃᓴᓐᖏᒻᒪᑕ, ᑭᓯᐊᓂ ᖁᕕᐊᓱᒃᑐᑦ 

ᕼᐊᑭᒋᐊᖅᑐᓚᐅᕐᒪᑕ ᑲᖏᖅᖠᓂᕐᒧᑦ.  

 

ᑕᐃᒃᑯᐊ ᓄᑕᕋ’ᓈᑦ ᐊᔪᖏᑐᔾᔫᔪᓯ 

ᖁᕕᐊᓱᖃᑎᒋᒋᕙᑉᓯ ᕼᐋᑭᑦᓯᐊᓚᐅᕋᑉᓯ. ᒪ’ᓇ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 

ᒪᓕᒐᓕᐅᖅᑎ ᑯᓱᒐᖅ. 

ᑲᔪᓯᑦᑎᐊᕐᓂᖓ ᕼᐋᑭᕐᓂᖅ ᑲᖏᖅᖠᓂᕐᒥ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒻᓇ ᒪᓕᒐᓕᐅᖅᑎᐅᖃᑎᒐ ᐊᕐᕕᐊᓂ 

ᖁᔭᓕᒻᒪᑦ ᖁᔭᓕᖃᑎᒋᕙᕋ ᑲᖏᖅᖠᓂᕐᒥ ᑕᐃᒃᑯᐊ 

ᕿᑎᒋᐊᖅᑐᓚᐅᖅᑐᑦ. 

 

ᓄᑕᖅᑲᑦ ᑕᑯᒐᕐᓂᖅᑐᒻᒪᕆᐊᓘᓚᐅᕐᒪᑕ 

ᑭᑎᒃᑎᓪᓗᒋᑦ, ᑭᑎᓪᓚᒃᑖᖅᑐᑯᓘᓚᐅᕐᒪᑕ. 

ᓵᓚᐅᓕᕋᓗᐊᕌᖓᒥᒃ, ᓵᓚᒃᓴᓕᕋᓗᐊᕌᖓᒥᒃ 

ᐊᔾᔨᒌᑦᑑᔭᖃᑦᑕᓚᐅᕐᒪᑕ ᑖᒃᑯᐊ ᑕᐅᑦᑐᖏᑦ ᓯᑯᒥ. 

ᖁᔭᓐᓇᒦᒃ. ᕿᑎᒋᐊᖅᑐᖃᑦᑕᕐᓕᑦ ᑲᖏᖅᖠᓂᕐᒧᑦ. 

ᓴᕆᒪᒋᔪᒪᑉᓗᒋᑦ ᐱᖓᓱᒋᔭᐅᓚᐅᖅᑐᑦ 

ᑲᖏᖅᖠᓂᕐᒥᐅᑦ, ᑐᒡᓕᕆᔭᐅᓚᐅᖅᑐᑦ ᐊᕐᕕᐊᕐᒥᐅᑦ, 

ᐊᒻᒪ ᓴᓪᓕᕐᒥᐅᑕᐃᑦ ᓵᓚᒃᓴᓚᐅᖅᖢᑎᒃ ᑖᑉᓱᒥᖓ. 

ᖁᕕᐊᓇᓚᐅᖅᑐᑦ ᑕᐅᑐᒃᖢᒋᑦ.  

 

ᑎᑭᖃᑦᑕᕆᑦᓯ ᕼᐋᑭᖅᑕᖅᑐᕐᓗᓯ ᑲᖏᖅᖠᓂᕐᒧᑦ 

ᑕᐃᑲᓂ ᕼᐋᑭᖅᑐᓕᕆᕕᔾᔪᐊᕐᒪᑕ. ᖁᔭᓐᓇᒦᖅᐸᒃᑲᓗ 

ᑕᐃᒃᑯᐊ ᑲᖏᖅᖠᓂᕐᒥᐅᑕᐃᑦ ᑕᒪᑐᒥᖓ 

ᐱᓕᕆᐊᖃᖃᑦᑕᖅᑐᑦ  ᕼᐋᑭᕆᐊᖅᑐᖅᑐᓂᑦ 

ᒥᐊᓂᖅᓯᑦᑎᐊᖃᑦᑕᕐᒪᑕ ᐱᒋᐊᕐᓂᖓᓂᑦ 

ᐊᖏᕐᕋᓐᖏᓐᓂᓗᑦᑖᖏᓐᓄᑦ, ᖁᔭᓐᓇᒦᖅᐸᒃᑲ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

   

>>ᐸᑦᑕᑐᖅᑐᑦ 

  

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᑦᑎᖅᑐᕐᒧᑦ. ᒪᓕᒐᓕᐅᖅᑎ 

ᐊᕿᐊᕈᖅ.  

ᖁᔭᓕᓂᖅ ᐊᓈᓇᒥᓂᒃ ᓇᓪᓕᐅᑎᓂᖓᓂ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, 

ᐃᓅᓕᕐᕕᑦᓯᐅᑦᓯᐊᖁᖅᑲᐅᒐᕕᖓ ᐊᒃᓱᐊᓗᒃ.  

4603 

ᐅᓪᓗᒦᓛᒃ ᑕᐃᒪᓐᓇ ᐅᖃᕈᒪᒐᒪ ᑖᓐᓇ 

ᖁᕕᐊᒋᕐᔪᐊᖃᑦᑕᕋᒃᑯ ᐅᓪᓗᕆᔭᕋ. 

ᐃᕐᓂᐊᖑᓚᐅᖅᓯᒪᒐᒪ ᐊᓈᓇᓐᓄᑦ, ᐊᑖᑕᓐᓄᓪᓗ 

ᐊᒻᒪᓗ ᓄᓇᓕᓐᓄᑦ ᐱᕈᖅᓴᔭᐅᓚᐅᖅᓯᒪᒐᒪ. 

ᐊᒃᓱᐊᓗᒃ ᑖᓐᓇ ᑕᐅᑐᒃᓱᒍ ᐊᓈᓇᐃᑦ 

ᐊᔪᓐᖏᓐᓂᖏᑦ ᐅᐱᒋᒡᓗᒋᑦ ᑕᒫᓂ ᕕᕝᕗᐊᓕ 18-

ᖑᓕᕋᐃᒻᒪᑦ ᐱᓗᐊᖑᔮᕈᔪᒻᒪᕆᖃᑦᑕᖅᑐᖓ ᑖᓐᓇ 

ᓇᓪᓕᐅᑎᓂᕋ ᐱᓪᓗᒍ. ᑭᓯᐊᓂ ᐅᐱᒋᒡᓗᒋᑦ 

ᐊᓈᓇᒃᑯᒃᑲ ᐊᑖᑕᒃᑯᒃᑲ 

ᑕᕝᕙᐅᔪᓐᓃᕋᓗᐊᖅᑎᒡᓗᒋᒃ, ᑭᓯᐊᓂ ᑕᕝᕙᓂ 

ᖁᓕᓂᑦ ᐊᓈᓇᒐ ᐃᕐᓂᓚᐅᖅᓱᓂ ᐱᖓᓱᒃᑲᕐᓂᕐᓂᑦ 

ᐱᕈᐃᓯᒪᒡᓗᓂ, ᑖᓐᓇᑦᑕᐅᖅ ᓄᓕᐊᑯᓗᒐ ᑎᓴᒪᓂᑦ 

ᐃᕐᓂᓯᒪᓪᓗᓂ ᐱᖓᓱᒃᑲᓐᓂᕐᓂᑦ 

ᐱᕈᐃᕙᓪᓕᐊᓪᓗᑕ.  

 

ᑕᐃᒪᓐᓇᐃᑦᑎᓪᓗᒍ ᓄᓇᓕᐅᖃᑎᒌᔅᓱᑕ 

ᐱᕈᖅᓴᐃᖃᑦᑕᕋᑦᑕ ᑭᑐᕐᖓᑦᑎᓐᓂᑦ. 

ᑕᐃᒪᓐᓇᐃᑎᓪᓗᒍ ᑖᓐᓇ ᑕᐅᑐᒃᓱᒍ ᐊᒃᓱᐊᓗᒃ 

ᖁᔭᓕᓪᓗᖓ. ᑖᒃᑯᐊ ᐊᓈᓇᒋᔭᐅᔪᐃᑦ 

ᐅᓪᓗᖁᑎᖃᖁᐃᓐᓇᐅᔭᖃᑦᑕᕋᓗᐊᒃᑲ  ᐅᓪᓗᑕᒫᑦ 

365-ᓂᑦ ᐅᓪᓗᓂᑦ. ᐊᓈᓇᐅᔪᐃᑦ ᖁᔭᓐᓇᒦᒃ, 

ᐊᒻᒪᓗ ᕿᑐᕐᖓᖅᑖᕋᑖᖅᑐᑯᓗᒃ ᑕᐃᓐᓇ 

ᓇᒡᓕᐊᑎᖃᑎᒋᖃᑦᑕᕐᓂᐊᕋᒃᑯ ᖃᐅᔨᒪᓂᐊᖅᐸᕋᑐᖅ 

ᑕᐃᓐᓇ ᐊᒃᓱᐊᓗᒃ ᑕᐃᒪᓐᓇ ᖁᕕᐊᓇᕐᓂᕐᒥᒃ 

ᑕᐅᑐᑦᑎᒍᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

   

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 

ᑭᐅᔾᔪᑎᒋᔭᐅᓚᐅᖅᑐᑦ ᐅᖃᐅᓯᒃᑯᑦ  

ᐊᐱᖅᑯᑕᐅᓚᐅᖅᑐᓄᑦ. ᑲᔪᓯᓗᑕ ᑕᓪᓕᒪᒋᓕᖅᑖᓄᑦ, 

ᐃᓕᑕᖅᓯᓂᖅ ᑕᑯᕋᕐᓈᕆᐊᖅᓯᒪᔪᓂᑦ 

ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᐊᑐᖅᑲᐅᔭᕗᑦ ᐅᓛᖅ 

ᓄᓐᖑᐊᓂ 

ᐊᖏᖃᑎᒌᖅᑲᐅᑎᓪᓗᑕ ᐅᖄᓚᓵᕈᓐᓇᖅᑲᐅᒐᒪ 

ᑲᔪᓯᓚᖓᑎᓪᓗᒍ, ᐅᐱᒋᔭᒃᑲ ᐃᓕᓴᒋᒍᒪᓪᓗᒋᑦ 

ᑕᕝᕙᓂ ᐃᑲᔪᖅᓱᖅᑐᐃᑦ. ᒪᓕᓚᖓᒐᒃᑯ 

ᑕᐅᓄᖓᓕᒫᖅ, ᐸᓂᒐᖅ ᐊᕿᐊᕈᖅ, ᐃᖃᓗᒻᒥᐅᑕᖅ 

ᐸᐅᑦᑑᑎᒃᑯᓐᓂ ᑲᑎᒪᔨᐅᖃᑕᐅᔪᖅ ᐃᖃᓗᓐᓂᒃ 

ᑭᒡᒐᖅᑐᐃᖃᑦᑕᖅᑐᖅ. ᐸᓂᒑᖅ ᓂᑯᕕᑲᐃᓐᓇᕐᓕ. 

 

>>ᐸᑦᑕᑐᖅᑐᑦ 

 

ᓯᓕᒪ, ᖁᓪᓕᑯᓐᓄᑦ ᐃᒃᓯᕙᐅᑕᕆᔭᖅ ᒫᓐᓇ.   

 

>>ᐸᑦᑕᑐᖅᑐᑦ 

 

ᐱᐊᔅ ᐲᑎ, ᐊᐅᓚᑦᓯᔨ ᖁᓪᓕᒃᑯᓐᓄᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᑭᐊᓂ ᐱᐅᓪ ᑕᒫᓂ 

(ᑐᓵᔨᑎᒎᕈᓐᓃᖅᑐᖅ) ᒪᐃᔭᕗᑦ.  

 

>>ᐸᑦᑕᑐᖅᑐᑦ 

 

ᐃᐅᕆᐋᓇ ᐊᐅᓚᑦᓯᔨᐅᖃᑕᐅᔪᖅ ᐅᕙᒍᑦ 

ᐊᓪᓚᕝᕕᖓᓂ. 

 

>>ᐸᑦᑕᑐᖅᑐᑦ 

 

ᐱᒻᒪᕆᐊᓗᒃ ᑖᓐᓇ ᐃᑲᔪᖅᑎᒐ ᐃᕚᓐ ᓂᐊᐃᒍ, 

ᖁᔭᓐᓇᒦᒃ ᑕᕝᕙᓃᒍᓐᓇᕋᑦᓯ! ᑐᓐᖓᓱᑦᑎᑕᐅᓕᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᓯᐊᕆᑦᓯ ᓄᓇᕗᑦ 

ᒪᓕᒐᓕᐅᕐᕕᐊᓂ, ᒪᓕᒐᓕᐅᕐᕕᖁᑎᒋᔭᑉᓯᖕᓂ 

ᑐᓐᖓᓱᑦᓯᐊᓂᐊᖅᐳᓯ. ᐃᓕᑕᖅᓯᓂᖅ ᐳᓛᖅᓯᒪᔪᓂᑦ 

ᒪᓕᒐᓕᐅᕐᕕᒻᒥ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒪᓕᒐᓕᐅᖅᑎ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ. 

ᓴᓂᑭᓗᐊᕐᒥᐅᑕᐃᑦ ᓄᓇᕗᒻᒥᐅᓪᓗ.  

ᐅᖃᖅᑏ, ᐃᓕᑕᕆᔪᒪᔭᕋ ᒪᐃᓇ, ᒫᓐᓇ 

ᐳᓛᕆᐊᖅᓯᒪᔪᖅ ᐃᖃᓗᓐᓂ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᒻᒪᑦᓴᐃᓂᕐᒧᑦ 

ᐃᓕᓐᓂᐊᑎᑦᓯᑎᓪᓗᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦ. ᓇᓗᓇᖏᓚᖅ ᐱᖃᑎᒋᔭᐃᑦ 

ᖁᕕᐊᓱᒃᑐᖅ ᑕᒫᓃᑦᑑᓪᓗᐊᕋᕕᑦ, 

ᐱᓕᕆᕚᓪᓕᕐᓂᐊᑐᕐᓗ ᓇᓗᓇᖏᑦᑐᖅ.  

 

>>ᐃᒡᓚᖅᑐᑦ 

 

ᒪᓕᒐᓕᐅᕐᕕᖕᒥ ᐃᓕᑕᖅᓯᓂᖅ ᐳᓛᖅᓯᒪᔪᓂᒃ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒪᓕᒐᓕᐅᖅᑎ 

ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᒋᔅᓯ. 

ᖃᐅᔨᒪᒐᓗᐊᖅᑕᕋ ᐃᓕᓴᕆᑦᑎᐊᖅᑐᒍ ᑭᓯᐊᓂ 

ᑐᓐᖓᓱᖁᑦᑎᐊᖅᑕᕋ ᑖᓐᓇ ᐸᓂᒐᖅ ᐊᕿᐊᕈᖅ 

ᑭᒡᒐᑐᖅᑕᕋ ᑖᓐᓇ, ᒥᖅᓱᒃᑳᓘᒻᒪᑦᑕᐅᖅ! 

ᖃᐅᔨᒪᔭᐅᔭᕆᐊᓕᒃ, ᐊᓪᓛᑦ ᐃᓕᓐᐊᓂᕐᕕᒋᓲᕆᔭᕋ 

ᐅᕙᓐᓂᒃ ᓄᑲᖅᑎᐅᒐᓗᐊᖅᑎᓪᓗᒍ. 

ᖁᔭᓕᓪᓚᕆᑉᐸᑦᑐᖓ ᐃᓕᓐᓄᑦ ᐸᓂᒑᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᓯᐊᕆᑦ ᐃᓕᑕᕆᔭᐅᑎᓪᓗᑎᑦ 

ᑕᒡᕙᓂ ᓄᓇᕗᑦ ᒪᓕᒐᓕᐅᕐᕕᐊᓂ. ᐃᓕᑕᖅᓯᓂᖅ 

ᓄᓇᕗᑦ ᒪᓕᒐᓕᐅᕐᕕᐊᓂ ᐳᓛᖅᓯᒪᔪᓂᒃ, 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓄᓴᒃᑯᑦ. 

ᑖᓐᓇᑦᑕᐅᖅ ᐃᓕᓴᕆᔪᒪᒐᒃᑯ ᐸᓂᑯᓗᒐ, ᓇᑖᓴ 

ᖄᐱᒃ ᑕᕝᕙᓃᒍᓐᓇᖅᑐᑯᓘᖕᒪᑦ ᑐᓐᖓᓱᑦᑎᑕᐅᓕ. 

ᖁᔭᓐᓇᒦᒃ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᓯᐊᕐᓂᐊᖅᐳᑎᑦ ᓄᓇᕗᑦ 

ᒪᓕᒐᓕᐅᕐᕕᐊᓂ. ᓄᓇᕘᑖᓚᐅᖅᓯᒪᒐᑉᑕ 

ᑐᓐᖓᓱᑉᐸᖕᓂᐊᖅᐳᓯ ᒪᓕᒐᓕᐅᖅᑏᑦ ᑲᑎᒪᓕᕌᖓᑕ 

ᑐᓐᖓᓵᕆᕗᒍᑦ ᐃᓅᖃᑎᒋᔭᑉᑎᒻᓂᒃ 

ᓄᓇᕗᒻᒥᐅᑕᐅᔪᓂᒃ ᑐᓐᖓᓱᑉᐸᒋᑦᓯ.  

 

ᐳᓛᖅᓯᒪᔪᓂᒃ ᐃᓕᑕᖅᓯᓂᖅ ᓄᓇᕗᑦ 

ᒪᓕᒐᓕᐅᕐᕕᐊᓂ. ᑲᔪᓯᓗᑕ, ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, 

ᒪᓕᒐᓕᐅᖅᑎ ᓇᑲᓱᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 738 - 5(2): ᐋᓐᓂᐊᕕᓕᐊᕈᔾᔨᓂᐅᑉ 

ᐊᑭᖓᑕ ᖄᖏᐅᑎᓯᒪᓗᐊᕐᓂᖓ (ᕋᒻᐴᑦ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴ, ᐃᓛᒃ 

ᐊᐱᕆᓂᐊᖅᑐᖓ ᐋᓐᓂᐊᖃᕐᓇᓐᖏᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᑖᓐᓇᓗ ᑕᒫᓂ ᐱᕙᓪᓕᐊᔪᒃᑯᑦ 

ᓴᖅᑭᖅᑕᐅᓯᒪᓚᐅᖅᑐᖅ 

ᐋᓐᓂᐊᖃᕐᓇᓐᖏᑐᓕᕆᓂᕐᒧᑦ 

ᐊᐅᓪᓚᑎᑦᑎᖃᑦᑕᕐᓂᖅ, ᑮᓇᐅᔭᖅᑐᕐᓂᖓᓂᒃ ᑖᓐᓇ 

ᐅᖃᐅᓯᐅᓯᒪᒻᒪᑦ ᐊᒻᒪᓗ ᑲᑎᒪᓕᕋᐃᒐᑦᑕ 

ᐅᖃᐅᓯᒐᔪᖃᑦᑕᕐᒥᔪᖅ ᐃᓱᒫᓘᑎᒋᓯᓐᓈᖅᑐᒍ, 

ᐃᓱᒫᓗᓐᓇᖅᑑᒻᒪᑦ ᑕᒪᓐᓇ  ᖃᐅᔨᒪᓪᓗᑕ 

ᓄᓇᓕᕋᓛᕐᒦᑦᑐᑎᒍᑦ ᐊᐅᓪᓚᖃᑦᑕᕐᓗᑕ 

ᑭᓯᐊᓂᐅᓲᖑᒻᒪᑦ ᐊᔪᕐᓇᖅᑎᓪᓗᒍ ᓄᓇᑦᑎᓐᓂ. 

ᑖᓐᓇᓗ ᒐᕙᒪᒃᑯᑦ ᑮᓇᐅᔭᓂᒃ ᐊᒥᓱᓂᒃ 

ᐊᑐᖃᑦᑕᕐᖓᑦ, $100 ᒥᓕᐊᑦ ᐊᕐᕌᒎᑉ ᐃᓗᐊᓂ, 

ᖃᓂᒋᔭᐸᓗᐊᓂ. ᐊᒻᒪᓗ ᐃᓕᓴᕆᑦᑎᐊᖅᑐᒍ 

ᑕᒪᓐᓇ ᓄᓇᕘᒥᐅᑕᕐᓄᑦ ᐃᓱᒫᓘᑎᐅᖃᑦᑕᖅᓯᒪᒻᒪᑦ 

ᐋᖅᑭᒋᐊᒃᑲᓐᓂᕆᐊᖃᕐᓂᖓᓂᒃ 

ᐊᑐᐃᓐᓇᐅᒪᓐᖏᓐᓂᖏᓐᓂᒃ ᐃᑲᔫᑎᐅᔪᓐᓇᖅᑐᐃᑦ 

ᓄᓇᓕᒻᒥ. ᐊᒻᒪᓗ ᑕᒪᔅᓱᒥᖓ ᐃᓕᓴᖅᓯᑎᐊᖅᑐᖓ 

ᑮᓇᐅᔭᒥᒃ ᐊᖏᔪᒥᒃ ᐊᑐᖃᑦᑕᕐᖓᑦ ᑕᒪᓐᓇ. 

ᖃᖓᑕᓲᒃᑯᑦ ᑭᓯᐊᓂ 

ᐊᐅᓪᓚᖃᑦᑕᖅᑐᑎᐅᖃᑦᑕᕐᖓᑕ.   

 

ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ ᑖᔅᓱᒧᖓ 

ᒥᓂᔅᑕᒧᑦ. (ᑐᓵᔨᑎᒍᑦ) ᑖᓐᓇ ᒥᓂᔅᑕ, ᓲᕐᓗ ᓱᒻᒪᑦ 

ᖃᖓᑦᑕᐅᑎᒥᓂᑦ ᐊᓐᓇᐃᖃᑦᑕᕐᒪᑕ, ᓱᒻᒪᓪᓗ  

ᐊᓐᓇᐃᖃᑦᑕᕐᒪᖔᑕ ᐊᒻᒪᓗ ᑖᒃᑯᐊ ᖃᓄᖅ 

ᑕᒪᒃᑯᓂᖓ ᖃᐅᔨᒋᐊᕋᓱᐊᖃᑦᑕᖅᑲᑦ, ᑕᒪᒃᑯᐊ 

ᐊᓐᓇᐃᑎᓪᓗᒋᑦ ᖃᖓᑕᓂᕆᔭᖏᓐᓂᑦ 

ᐊᓪᓚᕕᖏᑎᒍᑦ? ᖁᔭᓐᓇᒦᒃ, ᐅᑲᖅᑎ. 

 

ᐅᖃᖅᑎ: ᒥᓂᔅᑐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐅᖃᖅᑏ. ᓇᑯᕐᒦᖅᐸᒋᑦ ᒪᓕᒐᓕᐅᖅᑏ ᑕᒪᔅᓱᒥᖓ 

ᓇᓗᓇᐃᕆᒍᓐᓇᕋᕕᑦ. ᐊᒻᒪᓗ 

ᐋᖅᑭᒋᐊᕆᓯᒪᓕᖅᑐᒍᑦ ᑖᒃᑯᐊ ᐱᓗᐊᖅᑐᒥᑦ. ᓲᕐᓗ 

ᐆᑦᑑᑎᒋᔪᓐᓇᖅᑕᕋ, ᐊᑐᐊᒐᕆᔭᕗᑦ 

ᐊᓯᔾᔨᖅᑕᐅᔪᒻᒪᑕ ᐊᕐᕌᓂᐅᓚᐅᖅᑐᖅ ᐊᓈᓇᐅᔪᐃᑦ 

ᓲᕐᓗ ᐱᓯᒪᑦᓯᒍᓐᓇᖃᑦᑕᓕᕐᓂᖏᓐᓂᑦ ᐱᐊᕋᖏᓐᓂᒃ.  

 

ᓱᓕᔪᑎᑦ ᑖᓐᓇ ᒪᓕᒐᓕᐅᖅᑏ ᐊᓐᓇᐃᖃᑦᑕᕐᒪᑕ 

ᐊᖑᑎᖃᑦᑕᖏᑦᑐᐃᑦ ᖃᖓᑕᔫᒥᒃ. 

ᕿᒥᕐᕈᐊᖅᑐᒎᒐᓗᐊᖅ ᒫᓐᓇ ᐊᒻᒪᓗ ᑖᒃᑯᐊ 

ᓈᓴᖅᑕᐅᕙᓪᓕᐊᒍᓐᓇᖁᓪᓗᒋᑦ ᖃᐅᔨᓴᖅᑑᒐᓗᐊᑦ 

ᐊᒻᒪᓗ ᑖᒃᑯᐊ ᐆᒃᑑᑎᒋᔭᒃᓴᓂᑦ ᓲᕐᓗ 

ᑭᖑᕙᕆᐊᖅᑕᐅᓯᒪᓐᓂᖅᑲᑕᓘᓐᓃᑦ 

ᖃᖓᑦᑕᐅᑎᖏᑦ, ᓲᕐᓗ ᐸᐃᕆᕕᒻᒨᖓᔪᓄᑦ 

ᐸᐃᕆᔭᐅᓂᖏᓐᓄᓘᓐᓃᑦ. ᑕᒪᒃᑯᐊ 

ᓯᕗᓪᓕᖅᐹᖑᒋᐊᖃᖃᑦᑕᕐᓂᖏᓐᓄᑦ 

ᓇᓗᓇᐃᖅᑕᐅᓯᒪᒋᐊᖃᕐᓂᖏᓐᓂᒃ 

ᐅᖃᖅᓯᒪᓕᖅᑐᒍᑦ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᔾᔨᕈᓱᒋᐊᖃᖅᑐᒍᑦ 

ᑕᒪᒃᑯᐊ ᓱᒻᒪᑦ ᖃᖓᑕᔫᒥᒃ ᐊᓐᓇᐃᖃᑦᑕᕐᒪᖔᑕ 

ᑕᒪᒃᑯᐊᓗ ᖃᓄᖅᑑᖃᑦᑕᕋᓱᐊᖅᓱᑎᒍᑦ.  

 

ᑕᒪᓐᓇ ᐊᑦᑐᐊᓂᖃᖃᑦᑕᕐᒪᑦ ᐊᖏᔪᒥᒃ, ᐃᓛᒃ 

ᑕᒪᒃᑯᐊᑦᑕᐅᖅ 

ᑲᔪᓯᑎᑦᓯᑦᓯᐊᖃᑦᑕᕈᓐᓇᖃᑦᑕᖁᓪᓗᒋᑦ 

ᑭᒃᑯᑐᐃᓐᓇᐃᑦ ᐊᐅᓪᓚᖃᑦᑕᕆᐊᖃᕐᓂᖏᓐᓄᑦ  

60,000 ᐊᑕᐅᓯᐊᑐᐃᓐᓇᖅ ᑐᑭᓕᐊᖅᓯᒪᓗᑎᒃ 

ᖃᖓᑕᓂᕆᔭᖏᑦ. ᑕᐃᒪᓐᓇᑎᒋ ᐊᒥᓲᓚᐅᖅᓯᒪᔪᐃᑦ. 

ᐊᒻᒪᓗ ᐃᖅᑲᓇᐃᔭᖅᑎᒋᔭᐅᔪᐃᑦ ᑖᒃᑯᐊ 

ᖃᓄᖅᑑᑲᓐᓂᕆᐊᖃᕐᓂᖏᓐᓂᒃ 

ᖃᐅᔨᒪᕚᓪᓕᖅᓯᒪᓕᖅᑐᐃᑦ. ᐊᓯᔾᔨᖅᑐᖃᕐᓂᐊᕈᓂᓗ 

ᑭᖑᓪᓕᖅᐹᖓᓂ, ᖃᖓᒃᑯᑦ 

ᐊᓯᔾᔨᖅᑕᐅᒋᐊᖃᕐᓂᖏᓐᓂᒡᓗ ᐊᒻᒪᓘᓐᓂᑦ 

ᑕᑯᔭᐅᕕᒃᓴᓕᐅᒃᑲᓐᓂᕆᐊᖃᕐᓂᖏᓐᓂᒃ. ᑖᒃᑯᐊ 

ᐋᖅᑭᒋᐊᕆᑦᓴᐅᑎᒋᔪᓐᓇᕐᓂᖏᑦ ᐃᖅᑲᓇᐃᔭᖅᑏᑦ 

ᖁᕕᐊᒋᒻᒪᕆᑦᑕᕋᓗᐊᒃᑲ ᑕᐃᒫᒃ.  

 

ᑲᔪᓰᓐᓇᑎᑦᓯᒐᓱᐊᖅᑐᒎᒐᓗᐊᖅ ᑕᒪᓐᓇ 

ᑖᕗᖓᓕᒫᖅ ᐱᓕᕆᔭᐅᔭᕆᐊᖃᕐᓂᖓᓄᑦ. 

ᐊᕐᕌᓂᑎᑐᑦ ᐋᖅᑭᒋᐊᖏᓐᓇᕋᓱᐊᖅᑐᒍᑦ ᐊᒻᒪᓗ 

ᖃᓄᖅ ᓇᐅᒃᑯᑲᓐᓂᖅ 

ᐋᖅᑭᒋᐊᒃᑲᓐᓂᕈᓐᓇᕐᓂᖏᓐᓂᒃ 

ᑕᐃᒪᐃᒐᓱᐊᖏᓐᓇᕐᓂᐊᖅᐳᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. 

ᑭᐅᓗᐊᓐᖏᑕᕋᓗᐊᖓ ᑖᓐᓇ 

ᖃᐅᔨᓴᕐᓂᖃᑦᑎᐊᖃᑦᑕᕐᒪᖔᑕ 

ᐊᐅᓪᓚᓐᖐᓇᖅᑐᓄᑦ ᐊᒻᒪᓗ ᑕᐃᓐᓇ 

ᓴᖅᑭᖅᑕᐅᓚᐅᖅᑐᖅ ᐅᖃᖅᓯᒪᓚᐅᕐᖓᑦ 2018-19 

ᐃᓗᐊᓂ 6,000-ᖑᔪᐃᑦ 

ᐋᓐᓂᐊᕕᓕᐊᕆᐊᖃᖅᓯᒪᔪᐃᑦ ᐊᐅᓪᓚᕆᐊᓖᑦ 

ᓴᖅᑭᓐᖐᓐᓇᖅᑐᒥᓃᑦ ᐅᕝᕙᓗ 

ᐊᐅᓪᓚᓐᖐᓐᓇᖅᑐᒥᓃᑦ ᑕᐃᑲᓂ ᐅᖃᐅᓯᐅᓯᒪᒻᒥᒪᑦ. 

ᐊᒻᒪᓗ ᑭᓱᒧᑦ ᓇᓗᓇᐃᓪᓚᕆᓯᒪᒻᒪᖔᑕ ᖃᑦᑎᑦ 

ᖃᐅᔨᒃᑲᑦᑕᐅᖏᓗᐊᖅᓯᒪᓐᓂᖅᑲᑦ ᓯᕗᓂᐊᒍᑦ  

ᐅᕝᕙᓗ ᐱᓐᖏᔾᔪᑎᖃᖅᑐᑎᒃ ᑖᒃᑯᐊ ᐃᓗᓕᖏᑦ 

ᑐᑭᓯᐅᒪᓇᓗᐊᖏᑦᑑᒐᓗᐊᑦ. ᐊᒻᒪᓗ ᑕᒪᓐᓇ 

ᖃᐅᔨᒪᔪᖓ ᐱᔭᕆᐊᑭᑦᑑᖏᒻᒪᑦ. ᑭᓯᐊᓂ ᐆᒥᖓ 

ᐊᐱᖅᑯᑎᖃᕈᒪᔪᖓ, ᐊᒻᒪᓗ ᐅᖃᕈᒪᒋᓪᓗᖓ 

ᓂᕈᐊᖅᑎᒋᓯᒪᔭᓐᓂᑦ ᑕᒪᓐᓇ ᐃᓱᒫᓘᑎᐅᓚᐅᕐᒥᒻᒪᑦ. 

ᖃᖓᑕᓲᖅ ᑭᓯᐊᓂ ᑎᑭᓕᓯᓕᕐᖓᑦ ᖃᐅᔨᒃᑲᖅᑕᖅ. 

ᖃᑦᑎᐊᖅᑎᑭᐊᖅ ᑕᒪᓐᓇ ᑐᓴᖃᑦᑕᖅᓯᒪᒐᒃᑯ 

ᓯᕗᓂᐊᒍᑦ ᖃᐅᔨᒃᑲᖅᑕᐅᓯᒪᔪᒥᓂᐅᑎᓐᓇᒋᑦ. 

ᓴᖅᑭᖐᓐᓇᑐᐃᓐᓇᕋᓱᐊᕐᓗᑎᒃ ᐃᓚᖏᑦ 

ᐱᕙᖏᑦᑎᐊᖅᑐᑦ, ᖃᐅᔨᒪᔭᕗᑦ. ᑭᓯᐊᓂ 

ᑮᓇᐅᔭᖅᑐᒥᒻᒪᑕ ᑕᒪᒃᑯᐊ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᓐᖐᓐᓇᖅᑐᐃᑦ ᐱᔾᔪᑎᖃᕋᒥᒃ 

ᖃᐅᔨᒃᑲᖅᑕᐅᓯᒪᓐᓂᖏᑉᐸᑕᓘᓃᑦ.  

 

ᑕᐃᒫᒃ ᐱᔾᔪᑎᒋᓪᓗᒍ ᒥᓂᔅᑕ ᐊᐱᕆᔪᒪᔭᕋ.  

(ᑐᓵᔨᑎᒍᑦ) ᑖᓐᓇ ᐅᖃᒃᑲᓐᓂᕈᓐᓇᕐᒪᖔᑦ, ᖃᓄᖅ 

ᖃᐅᔨᓴᖅᑕᐅᓯᒪᓂᖏᑦ ᖃᖓᑦᑕᖅᑕᐅᓂᖏᑦ ᐊᒻᒪᓗ 

ᓈᒻᒪᑦᑐᒥᒃ ᑐᑭᑖᕈᑕᐅᓯᒪᖃᑦᑕᕋᓗᐊᕐᒪᖔᑕ ᑖᒃᑯᐊ 

ᓈᒻᒪᓈᖅᑐᒥᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᑯᕐᒦᒃ ᑕᒪᑦᓱᒥᖓ 

ᖃᐅᔨᕚᓪᓕᑎᖅᑎᑦᑎᓯᒻᒪᑦ. ᐊᒻᒪᓗ 

ᐱᕕᖃᕐᓂᖏᓐᓂᒃ ᑖᒃᑯᐊ 

ᖃᖓᖅᑕᐅᓯᖅᑕᐅᓯᒪᓂᖏᑦ ᐱᔭᕆᐊᑐᔫᖃᑦᑕᕐᒪᑕ 

ᐃᓛᓐᓂᒃᑯᑦ ᓴᖑᑎᑕᐅᒐᓱᐊᕆᐊᖃᕐᓂᖏᑦ 

ᖃᖓᑦᑕᐅᑎᖏᑦ.  

 

ᑭᓯᐊᓂ ᑕᒪᓐᓇ ᕿᒥᕐᕈᔭᐅᓂᕆᔭᖓᑦ ᑖᒃᑯᐊ 

ᐱᑕᖃᖃᑦᑕᖅᓯᒪᓂᑯᐃᑦ, ᓲᕐᓗ ᐸᐃᕆᕕᒻᒧᑦ 

ᐅᕝᕙᓘᓐᓃᑦ ᐸᐃᕆᔭᐅᔾᔪᑎᖏᓐᓄᑦ 

ᐱᔾᔪᑎᒋᔭᐅᓯᖃᑦᑕᕐᖓᑦ 

ᐊᐅᓪᓚᕈᓐᓇᐃᓪᓕᖃᑦᑕᕐᓂᖏᓐᓂᑦ. ᐊᒻᒪᓗ ᑖᒃᑯᐊ 

ᒐᕙᒪᑐᖃᒃᑯᑦ ᑕᒪᓐᓇᑦᑕᐅᖅ ᐊᑐᐊᒐᖏᓐᓂᑦ ᓲᕐᓗ 

ᐱᐊᕋᒡᒋᖅᑎᓪᓗᒋᑦ ᐊᒫᒪᑦᑐᒥᒃ ᐊᓈᓇᒥᓂᒃ ᓲᕐᓗ 

ᑕᒪᒃᑯᐊᑦᑕᐅᖅ ᖃᐅᔨᒪᔭᐅᒻᒪᑦ.  

ᐱᐅᖏᑦᑑᔮᖅᑑᒐᓗᐊᖅ ᓈᓴᖅᓯᒪᓂᖏᑦ 6 ᐳᓴᐃᑦ 7 

ᐳᓴᖏᓐᓂᓪᓗ ᖃᖓᑦᑕᖅᑕᐅᓯᒪᓂᖏᑦ 

ᐊᓐᓇᐃᖃᑦᑕᖅᑐᐃᑦ ᐊᖏᕐᕋᐅᒐᓱᐊᖅᑎᓪᓗᒋᑦ 

ᐱᓗᐊᖅᑐᒥᒃ ᐅᑎᕋᓱᐊᓕᖅᑎᓪᓗᒋᑦ. ᑖᒃᑯᐊᑦᑕᐅᖅ 

ᑐᔪᕐᒥᕕᒋᔭᐅᔪᐃᑦ ᖃᓄᑎᒋ ᑕᒪᓐᓇ 

ᑭᐅᔭᐅᔭᕆᐊᖃᓲᖅ, ᖃᓄᐃᒻᒪᑦ 

ᐋᓐᓇᐃᔪᒥᓂᐅᒻᒪᖔᑦ ᑭᓯᐊᓂ 

ᖃᐅᔨᓴᖅᑕᐅᓯᒪᓂᕆᔭᖏᑦ ᑕᒪᓐᓇ ᐊᒥᒐᕐᒪᑦ.  

 

ᑭᓯᐊᓂ ᐃᖅᑲᓇᐃᔭᖅᑏᑦ ᐊᒃᓱᕈᑦᓯᐊᖅᑑᒐᓗᐊᑦ 

ᖃᓄᒃᑲᓐᓂᖅ ᖃᓄᖅᑑᕈᑎᒃᑲᓂᕐᓂᒡᓗ 

ᐋᖅᑭᓱᐃᒍᑎᒋᔪᓐᓇᖅᑕᖏᓐᓂᒃ 

ᑐᓴᐅᒪᓂᕐᓗᒃᑐᖃᖃᑦᑕᕐᓂᕐᒪᑦ 

ᑕᐃᒪᐃᑦᑐᖃᕈᓐᓇᖃᑦᑕᕐᒥᒻᒪᑦ ᑲᖓᒃᑯᑐᐃᓐᓇᖅ. 

ᐊᒻᒪᓗ ᐱᒻᒪᕆᒋᔭᕗᑦ ᑕᒪᓐᓇ, ᓇᑉᐸᖓᑕ ᓇᑉᐸᖓᑦ, 

ᓲᕐᓗ ᖃᖓᑦᑕᐅᑎᓕᕆᓂᕐᒧᑦ ᑐᕌᖓᒻᒪᑦ ᑮᓇᐅᔭᐃᑦ 

ᐋᖅᑭᑕᐅᓯᒪᓂᕆᔭᖏᑦ ᐊᒻᒪᓗᑦᑕᐅᖅ ᑮᓇᐅᔭᐃᑦ 

ᑐᒃᓯᕋᖅᑕᐅᑲᓐᓂᕈᓐᓇᕆᐊᖃᕐᓂᖏᑦ.  

 

ᑖᓐᓇ ᐱᒻᒪᕆᐅᑎᒋᒐᑦᑎᒍ 

ᓯᕗᓪᓕᖅᐸᐅᔾᔨᓯᒪᓪᓗᑕᓗ. ᐊᒻᒪᓗ ᓇᑯᕐᒦᒃ 

ᑕᒪᑦᓱᒥᖓ ᓇᓗᓇᐃᕐᒪᑦ, ᐅᕙᒍᑦ ᐊᓪᓚᕝᕕᖏᑎᒍᑦ. 

ᐃᓛᓐᓂᒃᑯᑦ ᐋᖅᑭᒋᐊᕆᒍᓐᓇᕈᑦᑕ 

ᐋᖅᑭᒋᐊᒃᑲᓐᓂᕈᓐᓇᖃᑦᑕᓂᐊᖅᑐᒍᑦ ᑭᓯᐊᓂᑦᑕᐅᖅ 

ᒪᓕᑦᓯᐊᖃᑦᑕᖁᓪᓗᒋᑦ ᑭᒃᑯᑐᐃᓐᓇᐃᑦ 

ᖃᖓᑦᑕᐅᓯᖅᑕᐅᓯᒪᖔᖓᒥᑦ. ᖁᔭᓐᓇᒦᒃ. 

 

ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᖅᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑲᕋᓗ 

ᒥᓂᔅᑕ. ᐊᕐᕌᓂ ᓅᕙᐃᒻᕙᐅᑎᓪᓗᒍ 

ᓇᓗᓇᐃᔭᖅᓯᒪᔪᓂᒃ ᑐᑭᓯᑎᑕᐅᒃᑲᓐᓂᔪᒐᑦᑕ 

ᐊᑲᐅᓐᖏᓕᐅᕈᑎᐅᔪᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᐅᓪᓚᖃᑦᑕᓂᐅᑉ 

ᐃᓗᐊᓂ, ᐊᕐᕌᓂ ᕿᒥᕐᕈᑎᑕᐅᓚᐅᖅᓯᒪᒐᑦᑕ.  

 

ᑕᐃᒃᑯᐊ ᐅᖃᐅᓯᐅᓯᓐᓈᖏᓐᓇᖅᐸᒻᒪᑕ 

ᐅᓐᓂᕐᓗᕝᕕᐅᔪᓐᓇᖅᑐᐃᑦ 

ᐊᑲᐅᖏᓪᓕᐅᕈᑎᑕᖃᖅᑲᑦ ᐋᓐᓂᐊᕕᓕᐊᖅᑐᓄᑦ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑭᓱᓂᒃ ᐱᔾᔪᑎᖃᐅᖅᑐᑎᒃ 

ᐊᑲᐅᓈᖏᔾᔪᑎᐅᓯᒪᔪᒥᓃᑦ ᐊᐅᓪᓚᓐᖐᓐᓇᖅᑐᓄᑦ.  

 

ᑖᓐᓇ ᐅᖃᐅᓯᕆᐱᓪᓚᕋᑖᕐᒥᔭᕋᓗᐊᖓ, ᑭᓯᐊᓂ 

ᐋᖅᑭᒋᐊᕈᑎᔅᓴᓂᑦ ᓱᓕ ᐱᑕᖃᓪᓚᕆᒻᒪᑦ 

ᐋᓐᓂᐊᕕᓕᐊᖃᑦᑕᖅᑐᓄᑦ ᐊᑲᐅᔪᒥᑦ 

ᐃᖏᕐᕋᔪᓐᓇᑦᑎᐊᖃᓐᓂᕈᓐᓇᖁᓪᓗᒍ. 

ᐊᔾᔨᒌᖏᑦᑑᑕᐅᒻᒪᑕ ᑖᒃᑯᐊ ᐅᖃᐅᓯᕆᔭᖏᑦ ᐊᒻᒪᓗ 

ᐅᖃᖅᑲᐅᒐᒪ ᐊᐅᓪᓚᖐᓇᖅᑐᐃᑦ 

ᖃᐅᔨᒃᑲᖅᑕᐅᓇᓵᓗᐊᖃᑦᑕᕐᓂᖏᓐᓄᑦ. ᑖᓐᓇ 

ᐅᖃᐅᓯᓕᖅᑭᑦᑖᖃᑦᑕᕐᖓᑦ.  

 

ᐅᓇ ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ ᒥᓂᔅᑑᔪᖅ 

ᕿᒥᕐᕈᒋᐊᑦᑎᐊᑲᓐᓂᕈᓐᓇᓂᐊᖅᑳ ᐊᐅᓚᓂᐅᔪᓂᒃ 

ᑖᒃᑯᐊ ᐊᐅᓪᓚᖃᑦᑕᕐᓂᐅᔪᖅ ᐋᓐᓂᐊᕕᓕᐊᖅᑐᓄᑦ 

ᐋᖅᑭᒋᐊᕈᑎᔅᓴᐅᑲᓐᓂᕈᓐᓇᖅᑐᓂᒃ, 

ᖃᓄᖅᑑᕈᑎᔅᓴᐅᑲᓐᓂᖅᑐᓂᒃ ᑕᕝᕗᖓ ᑲᑎᒪᓂᐅᑉ 

ᐃᓗᐊᓄᑦ ᓴᖅᑭᖅᑕᐅᔪᓐᓇᓛᖅᑐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᓐᓇ ᕿᒥᕐᕈᑕᐅᓂᖓ ᐊᕐᕌᒍᐃᑦ 

ᐊᑕᐅᓯᐅᓐᖏᑦᑐᒥᒃ ᕿᒥᖅᑯᑕᐅᓯᒪᓕᕐᖓᑦ 

ᐱᕕᖃᕋᓱᐊᓲᖑᔪᒍᑦ ᖃᓄᖅ ᐋᖅᑭᒋᐊᕈᓐᓇᕐᒪᖔᑕ 

ᐊᒻᒪ ᐋᖅᑭᒋᐊᖅᑐᖃᕆᐊᖃᕌᖓᑦ 

ᐋᖅᑭᑦᑕᐅᒋᐊᕋᓱᐊᖃᑦᑕᖅᑐᑎᒃ. 

 

ᐊᒻᒪ ᐱᕕᖃᕈᓐᓇᕐᓂᖓᓂᒃ ᒫᓐᓇ, ᑖᒃᑯᐊ 

ᑐᑭᓯᐊᑦᑎᑦᓯᔨᒋᔭᕗᑦ 

ᖃᖓᑦᑕᐅᓯᓕᕆᔨᐅᖃᑦᑕᖅᑐᐃᑦ ᓲᕐᓗ 

ᐃᖅᑲᓇᐃᔭᖅᑏᑦ ᐊᑯᓂᐅᔪᒥᒃ ᐃᖅᑲᓇᐃᔭᕐᓂᕈᑎᑦ 

ᐅᕝᕙᓘᓐᓃᑦ ᐊᓯᔾᔨᖅᑕᐅᓕᕌᖓᑕ 

ᓄᖅᑲᕐᓂᕈᑎᓪᓘᓐᓃᑦ ᐊᒻᒪᓗ ᑕᒪᓐᓇ 

ᐱᓕᒻᒪᒃᓴᖅᑕᐅᒋᐊᖃᓕᓲᖑᖕᒪᑕ ᑖᒃᑯᐊ ᒫᓐᓇ 

ᐱᓕᕆᐊᕆᓪᓗᐊᑕᖅᑕᕗᑦ. ᓯᕗᓪᓕᖅᐸᐅᔾᔨᒋᒐᑦᑎᒍᑦ 

ᐱᓕᒻᒪᒃᓴᖅᑕᐅᒋᐊᖃᕌᖓᑕ ᑖᒃᑯᐊ ᐃᖅᑲᓇᐃᔭᖅᑏᑦ 

ᖃᐅᔨᒪᓂᐊᕐᖓᑕ ᐃᖅᑲᓇᐃᔭᖅᑎᐅᓕᕈᑎᑦ 

ᐸᐃᑉᐹᓕᕆᔭᐅᒋᐊᖃᕐᓂᖏᓐᓂᒃ 

ᐱᔭᕆᐊᑭᓪᓕᑎᒐᓱᐊᕈᓐᓇᖁᓪᓗᒋᑦ ᐊᒻᒪᓗ 

ᑭᒃᑯᑦ ᑕᑯᔭᐅᕕᒃᓴᓕᐅᖅᑕᐅᒋᐊᖃᕌᖓᑕ ᑕᒪᓐᓇ 

ᓈᒻᒪᓈᕈᓐᓇᖁᓪᓗᒍ. 

 

ᐊᒻᒪᓗ ᖃᐅᔨᒪᒐᓱᐊᓕᖅᑐᒍᑦ 

ᑐᑭᓯᐊᒍᓐᓇᖁᓪᓗᒋᓪᓗ ᑭᒃᑯᑐᐃᓐᓇᐃᑦ 

ᑕᒪᒃᑯᐊᑦᑕᐅᖅ ᐊᐅᓪᓚᕐᓂᐊᕐᕌᖓᒥᒃ 

ᐊᐅᓪᓚᕈᑎᒃᓴᕆᔭᖏᓐᓂᒃ ᓱᓕᔪᖅᓴᕐᓗᑎᒃ 

ᑲᔪᓯᒋᐊᖃᖃᑦᑕᕐᓂᐊᕐᖓᑕ. ᐃᖅᑲᓇᐃᔮᕆᔭᕗᑦ 

ᐱᓕᕆᔭᕗᑦ ᑭᒡᒐᖅᑐᐃᔭᕆᐊᖃᕐᓂᖏᓐᓂᒃ 

ᑕᒪᐃᓐᓂᓕᒫᑦ ᑕᒪᓐᓇᑦᑕᐅᖅ 

ᑭᒡᒐᖅᑐᐃᑦᑎᐊᕆᐊᖃᕆᓪᓗᑎᓪᓗ 

ᒪᓕᒋᐊᖃᕐᓂᐊᕌᖓᑕ ᑭᓇᒐᓚᖕᒥᒃ 

ᑭᓇᒋᔭᕐᒥᓂᓪᓘᓐᓃᑦ. 

 

ᑖᓐᓇ ᑕᒪᒃᑯᐊ ᑭᓱᑐᐃᓐᓇᐃᑦ ᒪᓕᒐᓕᐅᕐᕕᖕᒥ 

ᐃᓯᖅᑕᐅᒑᖓᑕ ᖁᕕᐊᒋᓲᒃᑲ. 

ᑲᔪᓰᓐᓇᕐᓂᐊᕐᓂᖓᓂᓪᓗ ᖁᔭᓐᓇᒦᖅᑐᖓ. ᐊᒻᒪᓗ 

ᒪᑐᐃᖔᑦᓯᐊᖅᑐᖓ ᖃᓄᖅᑑᖅᑐᖃᕈᒪᓐᓂᕈᓂ 

ᖃᐅᔨᓪᓚᑦᑖᕈᑎᓂᒃ ᐱᑕᖃᕌᖓᑦ 

ᐅᓂᒃᑳᖅᑐᖃᕐᓂᕈᓂᓪᓘᓐᓃᑦ ᑖᒃᑯᐊ ᖃᐅᔨᔭᖏᓐᓂᒃ 

ᐊᑑᑎᖃᕈᓐᓇᕋᔭᖅᑐᐃᑦ ᐊᓪᓚᕝᕕᑎᓐᓄᑦ 

ᐅᖄᓚᕕᐅᖃᑦᑕᕈᒪᓂᐊᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 739 - 5(2): ᓴᖅᑭᑎᑦᑎᓂᖅ ᑭᓕᐊᒧᑦ 

ᒪᓕᒐᕐᒥᒃ ᓄᓇᕘᒧᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᓯᕗᓕᖅᑎᒧᑦ ᑐᕌᖓᓂᐊᖅᑐᑦ 

ᐱᔾᔪᑎᖃᖅᑐᑎᒃ ᖁᓄᔪᕐᓂᐊᖅᑕᐅᖃᑦᑕᖅᑐᐃᑦ 

ᐊᒥᓲᓗᐊᕐᓂᖏᓐᓂᒃ ᓄᓇᕗᒻᒥ.  

 

ᐊᐱᕆᓚᐅᓐᖏᓂᕐᓂ ᖁᔭᓕᖅᑳᕈᒪᔭᕋ ᓯᕗᓕᖅᑎ. 

ᑕᖅᑲᐅᖓ ᓂᓪᓕᐊᖃᑦᑕᓚᐅᕐᖓᑦ ᑕᒪᓐᓇ 

ᐃᓱᒫᓗᓇᕐᓂᕋᖅᑐᓂᐅᒃ. 

 

ᐅᖃᖅᑏ, ᑕᓪᓕᒪᒋᔭᖓᑦ ᒪᓕᒐᓕᐅᖅᑏᑦ 

ᒪᓕᒐᓕᐅᕐᕕᒃ ᐱᒋᐊᓚᐅᖅᑎᓪᓗᒍ 

ᐊᐱᖅᓱᖃᑦᑕᖅᓯᒪᒐᒪ ᐅᕙᓂ ᑲᑎᒪᕋᓛᖅᑎᓪᓗᑕᓗ 

ᖁᓄᔪᕐᓂᐊᖅᑕᐅᖃᑦᑕᖅᑐᐃᑦ ᒥᔅᓵᓄᑦ ᓄᓇᕗᒻᒥ. 

ᑕᐃᒪᓐᖓᓂᑦ 500-ᑐᐃᓐᓇᐅᕙᔪᒐᓗᐊᖅᑐᑎᑦ 

ᖁᓄᔪᕐᓂᐊᓚᐅᖅᓯᒪᔪᑦ ᐊᑎᓕᐅᖅᑕᐅᓯᒪᔪᑦ 650-

ᒦᓕᕐᖓᑕ. ᐊᔅᓱᕐᔪᐊᕌᓗᒃ 

ᐊᒥᓱᕈᖅᐹᓪᓕᖅᓯᒪᓕᕐᖓᑕ ᐊᕐᕌᒎᓐᓂᒃ 

ᒪᕐᕈᐃᓐᓈᓐᓂᒃ. ᑲᓇᑕᓂᑦᑕᐅᖅ 

ᑲᓇᑕᒥᐅᑕᐅᖃᑎᑦᑎᓐᓂᒃ ᑕᐃᒪᐃᑦᑐᓴᐅᓐᖏᑦᑐᑦ. 

 

ᓯᕗᓕᖅᑎ ᐃᓕᓴᖅᓯᕙ ᑕᒪᑐᒪᑉ ᐱᒻᒪᕆᐊᓘᓂᖓᓂᒃ 

ᐊᒻᒪᓗ ᐄᖑᑉᐸᑦ, ᐊᖏᖅᑳ ᓯᕗᓕᖅᑎ ᑕᒪᒃᑯᐊ 

ᖁᓄᔪᕐᓂᐊᖅᑕᐅᖃᑦᑕᖅᑐᐃᑦ ᓱᕈᓰᓪᓗ 

ᑲᒪᒋᔭᐅᖃᑦᑕᖅᑐᐃᑦ ᓄᓇᕗᒻᒥ ᑐᐊᕕᕐᓇᓯᒻᒪᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᕼᐃᕗᓕᐅᖅᑎᐅᔪᖅ ᓄᓇᕗᒻᒧᑦ, 

ᓯᕗᓕᐅᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄᓛᒃ ᐱᐅᓐᖏᑦᑐᓂᒃ 

ᓈᓴᐅᑎᖁᑎᖃᖅᑐᒍᑦ ᓄᓇᕗᒻᒥ ᑲᓇᑕᒥᐅᑕᐅᓪᓗᑕ 

ᐅᐱᒋᓐᖏᑕᑦᑎᓐᓂᒃ ᑖᓐᓇ 

ᐅᖃᑦᑎᐊᒻᒪᕆᒍᓐᓇᖅᑕᕋ. 

 

ᒐᕙᒪᐅᓪᓗᑕ ᐱᓕᕆᑦᑎᐊᕖᓐᖓᕋᓱᒃᑲᓗᐊᖅᑐᒍᑦ 

ᐃᑲᔪᕋᓱᑦᑐᑕ ᐃᑲᔪᖅᑕᐅᒋᐊᓕᓐᓂᒃ 

ᐋᓐᓂᐊᖅᑕᐅᓯᒪᔪᓐᓂᓪᓗ. ᐅᕙᒍᑦ ᐃᓅᖃᑎᒌᓪᓗᑕ 

ᑲᑐᑎᒋᐊᖃᖅᑕᕗᑦ ᐃᓚᐃᓐᓇᑯᓗᖏᖕᓄᑦ 

ᑲᒪᒋᔭᐅᑎᒐᓱᒋᐊᖃᓐᖏᑕᕗᑦ ᐃᓅᖃᑎᒌᑦᑐᑕ 

ᑕᒪᓐᓇ ᑎᒍᓪᓚᕆᒋᐊᓕᕗᑦ ᐱᔭᕆᐊᑐᔫᒐᓗᐊᖅ 

ᑎᒍᒋᐊᖓ. ᐅᕙᒍᑦ ᐃᓅᖃᑎᒌᓪᓗᑕ 

ᑲᑐᑎᒋᐊᖃᖅᑕᕗᑦ ᓈᒻᒪᓐᖏᓪᓚᕆᒻᒪᑦ ᑕᒪᒃᑯᐊ 

ᑕᐃᒪᐃᓕᐅᖅᑕᐅᖃᑦᑕᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓯᕗᓕᖅᑎ ᑕᐃᒪ ᖃᐅᔨᒪᓪᓚᕆᑦᑐᓴᐅᒻᒪᑦ 

ᑲᓇᑕᒥ ᑕᐃᒪ ᒐᕙᒪᖃᕐᕕᐅᔪᐃᑦ 

ᒪᓕᒐᓕᐅᖅᓯᒪᒻᒪᑕ ᐊᔾᔨᒌᐸᓗᖕᓂᑦ ᑕᖅᑭᓂᒃ 6-ᓂᒃ 

ᐊᓂᒍᖅᓯᒪᔪᓂᒃ ᐊᖏᕐᕋᒥ ᐋᓐᓂᖅᑎᕆᐊᑦᑕᕐᓂᖅ 

ᐱᓪᓗᒍ. ᑖᒃᑯᐊ ᑕᐃᔭᐅᓂᖃᖃᑦᑕᖅᑐᐃᑦ ᐃᒫᒃ: 

“ᓴᖅᑮᓂᖅ ᑕᖅᑲᐅᖓ ᓴᐳᔾᔨᒐᓱᑦᑐᑎᒃ ᐊᖏᕐᕋᒥ 

ᐋᓐᓂᑎᖅᑕᐅᖃᑦᑕᖅᑐᓂᒃ” ᑕᐃᒫᒃ ᑕᒪᒃᑯᐊ 

ᐅᓗᕆᐊᓇᖅᑐᒦᑦᑐᐃᑦ ᐊᐃᑉᐸᖏᓐᓄᓘᓐᓃᑦ 

ᐋᓐᓂᖅᑕᐅᖃᑦᑕᖅᓯᒪᑉᐸᑕ ᐊᓂᒍᐃᓯᒪᑉᐸᑕᓘᓐᓃᑦ 

ᑕᐃᒪᐃᑦᑐᓂᒃ ᒪᓕᒐᖅᑎᒍᑦ ᑖᓐᓇ ᐋᓐᓂᖅᑕᒥᓂᖅ 

ᐊᑦᑕᓇᖅᑐᒦᑦᑐᖅ ᖃᐅᔨᒪᔭᖃᖅᑐᓘᓐᓃᑦ 

ᑕᒪᒃᑯᓂᖓ ᐃᑲᔪᖅᑕᐅᒍᓐᓇᕐᖓᑕ.  

 

ᑕᐃᒪ ᓄᓇᕗᒻᒥ ᓂᓪᓕᐊᑎᓪᓗᖓ ᒫᓐᓇ 

ᐸᓖᓯᑕᖃᖅᑯ ᑐᓴᐅᒪᔭᒥᓂᒃ ᐃᑲᔪᕈᓐᓇᖅᑐᓂ 

ᖁᖑᔪᕐᓂᐊᖅᑕᐅᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ 

ᐃᓚᖏᑦ ᑕᐃᒪ ᐋᓐᓂᖅᑕᐅᓯᒪᔪᑦ 

ᐃᔨᖅᓯᒪᑐᐃᓐᓇᖅᑯᑦ ᒪᓕᒐᐃᑦ ᐱᔾᔪᑎᒋᓪᓗᒋᑦ.  

 

ᐅᒃᐱᕈᓱᑉᐲᑦ, ᓯᕗᓕᖅᑏ, ᐅᓪᓗᒥᐅᔪᖅ ᒪᓕᒐᐃᑦ 

ᐊᓯᔾᔨᑕᐅᑉᐸᑕ ᖃᑦᑏᓐᓇᐅᓂᖅᓴᐃᑦ 

ᐋᓐᓂᑎᖅᑕᐅᖃᑦᑕᓕᕋᔭᖅᑐᖅᑲᐃ 

ᖁᖑᔪᕐᓂᐊᖅᑕᐅᑐᐃᓪᓗ? 

ᐊᒥᓱᕈᖅᐸᓪᓕᐊᑎᑦᑎᔪᐊᓗᑐᐃᓐᓇᐅᓕᕐᖓᑕ 

ᐊᑎᓕᐅᖅᑕᐅᓯᒪᔪᓂᒃ 

ᖁᖑᔪᕐᓂᐊᖅᑎᐅᓂᕋᖅᑕᐅᔪᓂᒃ. ᒐᕙᒪᒃᑯᓄᑯᐊ 

ᓄᓇᕗᒻᒧᑦ ᑐᕌᖓᔪᒥᒃ ᑕᐃᒫᒃ 

ᒪᓕᒐᓕᐅᕈᓐᓇᓛᖅᑳᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᓗᐊᖅᑖᓗᒋᓐᖏᓇᒃᑭᑦ 

ᒪᓕᒐᐃᑦ. ᑕᐃᓐᓇ ᒪᓕᒐᓕᕆᓂᕐᒧᑦ ᒥᓂᔅᑕ 

ᖃᐅᔨᒪᓂᖅᓴᐅᕙᓪᓕᐊᔫᒐᓗᐊᖅ. ᖃᐅᔨᒪᔪᖓ 

ᑲᓇᑕᒥᐅᑕᐅᓪᓗᑕᐃᓛᒃ ᐃᓛᒃᑰᖅᑎᒋᐊᖃᓐᖏᓇᑦᑕ. 

ᑖᓐᓇ ᑎᒍᔭᐅᑎᑐᐃᓐᓇᒐᓱᒋᐊᖃᓐᖏᓇᑦᑎᒍ 

ᐱᕋᔭᑦᑐᒥᓂᓕᒫᑦ. ᐱᕋᔭᑦᑐᐃᑦ 

ᐱᓕᕆᖃᑎᒌᒋᐊᓕᕗᑦ ᐋᓐᓂᖅᑕᒥᓂᒃ 

ᐱᓕᕆᖃᑎᒋᓗᑎᒍ. ᑕᖅᑲᒃᑯᐊ ᐱᓕᕆᖃᑎᒋᓗᒋᑦ. 

ᑕᒪᒃᑯᐊ ᓈᒻᒪᒋᔭᐅᒍᓐᓃᓂᖅᓴᐅᑎᒋᐊᕐᓗᒋᑦ 

ᓈᒻᒪᓐᖏᒃᑲᓗᐊᕐᖓᑕᐃᓛᒃ ᑭᒃᑯᓕᒫᕌᓗᓐᓄᑦ 

ᓈᒻᒪᓐᖏᓐᓂᕋᖅᑕᐅᓕᖅᑲᑦ 

ᑕᐃᒪᐃᓐᖏᓂᖅᓴᐅᖃᑦᑕᕋᔭᕐᖓᑕ.  

 

ᐅᖃᖅᑲᐅᒻᒥᔪᒍᑦ ᐅᓪᓗᒥ ᓂᑯᕕᑦᑐᑕ 

ᐊᑕᓐᖏᑦᑎᐊᖅᑐᑕ ᓂᑯᕕᖅᑲᐅᔪᒍᑦ ᐋᒡᒑᖅᑲᐅᔭᕗᑦ 

ᐋᓐᓂᖅᑎᕆᓂᖅ ᖃᓄᐃᑦᑐᑐᐃᓐᓇᑦᑎᐊᖅ 

ᑭᓇᑐᐃᓐᓇᕐᒧᑦ. ᑖᓐᓇ ᑕᕝᕘᓇ ᑕᕝᕙ ᑐᓴᖅᓴᐅᕗᖅ 

ᐅᕙᓂ ᐊᑭᕋᖅᑐᑐᐃᓐᓇᐅᔪᒍᑦ ᐋᓐᓂᖅᑎᕆᓂᕐᒥ 

ᑭᒃᑯᑐᐃᓐᓇᕐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐊᒻᒪ ᑭᖑᓪᓕᖅᐹᕐᒥ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ 

ᖁᔭᓕᔭᕋ ᓯᕗᓕᖅᑎ ᑭᐅᖃᑦᑕᕐᖓᑦ. ᐊᖏᖃᑎᒋᔭᕋ 

ᑎᒍᔭᐅᑎᑦᑎᖃᑦᑕᑐᐃᓐᓇᕐᓂᖅ 

ᐋᖅᑭᒍᑎᑐᐊᖑᓐᖏᑦᑐᖅ ᐅᖃᐅᓯᖃᕋᒪᓕ 

ᑐᑭᓯᒃᑲᓐᓂᕈᑎᔅᓴᓂᒃ ᓯᐊᒻᒪᐃᒋᐊᒃᑲᓂᕐᓂᕐᒥᒃ. 

ᑕᒪᒃᑯᐊ ᐸᓖᓯᒃᑯᕈᓘᔭᐃᑦ ᐱᓕᕆᔨᕈᓘᔭᐃᑦ 

ᑐᓴᖅᑕᐅᔭᕆᐊᓕᓐᓂ ᑐᓴᖅᑕᐅᑎᑦᑎᖃᑦᑕᕐᓗᑎᒃ 

ᐋᓐᓂᖅᑕᐅᔪᖃᓐᖏᓂᖅᓴᐅᖃᑦᑕᓂᐊᕐᖓᑦ. 

ᓯᕗᓕᖅᑏ ᑕᐃᒫᒃ ᐅᒃᐱᕈᓱᑉᐹ ᑕᒪᒃᑯᐊ ᐸᓖᓰᑦ 

ᒪᓕᒐᕐᓂ ᒪᓕᑦᑎᑦᑎᔩᑦ 

ᓴᖅᑮᑎᐊᒻᒪᕆᖃᑦᑕᕆᐊᖃᖅᑐᒋᓪᓗᒋᑦ ᑕᐃᒪᐃᑦᑐᓂᒃ 

ᐋᓐᓂᖅᑕᐅᑐᐃᓐᓇᕆᐊᓕᓐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᖃᓄ ᐃᓱᒪᒋᒻᒪᖔᒃᑯ 

ᐅᖃᐅᓯᕆᒍᓐᓇᓐᖏᑕᕋ ᑲᓐᖑᓇᖅᑐᓕᕆᓂᕐᒥ 

ᐊᑦᑐᐊᓯᒻᒪᑦ ᑕᖅᑲᒃᑯᐊ ᑕᐃᒪ ᓱᓕ 

ᐋᓐᓂᖅᑕᐅᓯᒪᔪᐃᑦ ᑕᖅᑳᓃᒻᒪᑕ. ᑕᐃᒪᓕ 

ᑭᓇᑐᐃᓐᓇᖅ ᐱᕋᔭᓕᖅᑭᓂᐊᖅᑐᒋᔭᓪᓚᕆᐅᑉᐸᑦ 

ᐊᓂᕋᑖᒥᓂᐅᓗᓂ ᐊᓄᓪᓚᔅᓰᕕᒻᒥ ᑕᐃᒫᒃ 

ᑐᑭᓯᔭᐅᓯᒪᓲᖅ. ᑕᐃᒪᓕ 

ᐅᖃᐅᓯᕆᓗᐊᕈᓐᓇᖏᓐᓇᒃᑭᓪᓕ ᖃᓄᖅ ᐸᓖᓯᒃᑯᑦ 

ᑕᖅᑲᐅᖓ ᓴᖅᑮᖃᑦᑕᕆᐊᖃᕐᒪᖔᑕ 

ᑭᒃᑯᑐᐃᓐᓇᕐᓄᑦ. ᑭᓯᐊᓂ ᑕᒪᒃᑯᐊ 

ᐱᔭᕇᖅᑕᐅᑎᓪᓗᒋᑦ ᖃᐅᔨᒪᑦᑎᐊᕈᒪᒐᑦᑕ 

ᐋᓐᓂᖅᑕᐅᔪᖃᖃᑦᑕᖏᒃᑯᓗᐊᕐᒪᖔᖅ ᐊᒻᒪᓗ 

ᑐᓴᐅᒪᒐᓗᕐᒪᖔᑕ ᓴᓂᓪᓕᖏᓐᓃᑦᑐ 

ᖃᓄᐃᓕᐅᖅᑐᖃᕋᓗᐊᕐᒪᖔᖅ ᖃᐅᔨᒪᒐᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ.  

 

ᐊᐱᖅᑯᑦ 740 - 5(2): ᐊᓯᒃᓴᐃᑦ 

ᐅᖅᓱᖃᕆᐊᑐᓐᖏᑦᑐᓪᓗ ᐆᒻᒪᖅᑯᑏᑦ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲᓕ ᑐᕌᖓᓐᖑᓱᑦᑐᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 

ᐊᐱᕆᓚᐅᖅᓯᒪᒐᒃᑯ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᓯᕕᐅᒍᒪᓪᓗᖓ ᐅᑭᐊᔅᓵᖅ ᑲᑎᒪᑎᓪᓗᑕ 

ᓴᓂᑭᓗᐊᕐᒥ ᐅᖅᑰᓴᐅᑎᖓᓂ ᓯᐊᒻᒪᐃᒍᓐᓇᖅᑐᒥ 

ᐃᓕᓴᕕᑦᑎᓐᓂ ᐃᓕᓴᕕᕗᑦ ᑕᕝᕗᖓ 

ᑲᓱᖅᑕᐅᒍᓐᓇᕐᓂᐊᔪᒻᒪᑎᒃ. ᒥᓂᔅᑕ ᑕᐃᒪ 

ᐃᖅᑲᐅᒪᔪᖅ ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᓴᖅᑮᓚᐅᖅᓯᒪᔪᑦ ᓰᑎᕝᕙ 2018-ᖑᑎᓪᓗᒍ.  

 

ᐅᖃᖅᑏ, ᒥᓂᔅᑕ ᐊᐱᕆᒐᒃᑯ ᓅᕖᕝᕙᐅᔪᔪᒥ 

ᖃᓄᐃᓕᖓᓕᕐᒪᖔᖅ ᑳᓐᑐᕌᑕᖑᒐᓱᐊᕋᔅᓴᖅ 

ᑖᔅᓱᒧᖓ ᒥᓂᔅᑕ ᓇᓗᓇᐃᖅᓯᓚᐅᖅᑐᖅ 

ᑐᑭᓯᒃᑲᓐᓂᕈᑎᔅᓴᒥᒎᖅ ᖃᐃᑦᑎᒐᔅᓴᖃᓐᖏᒻᒪᑦ 

ᑕᐃᑲᓂ. ᑕᐃᒪᓕ ᒥᓂᔅᑕ ᑕᖅᑭᓂ ᖃᑦᑎᓂᒃᑭᐊᖅ 

ᐱᕕᖃᖅᓯᒪᓕᕐᖓᑦ ᐊᐱᕆᒃᑲᓐᓂᓕᖅᑲᕋ 

ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᒍᓐᓇᕐᒪᖔᖅ 

ᑖᓐᓇ ᐱᓕᕆᐊᖑᒐᓱᑦᑐᖅ? ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᓂᔅᑐ ᐃᖃᕐᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᒃᓴᑯᑦ 

ᓂᕈᐊᖅᑎᒋᓯᒪᔭᒃᑲ ᐃᖃᓗᒃᑑᑦᓯᐊᕐᒥ ᐊᒻᒪ 

ᓄᓇᕗᒻᒥᐅᑕᐅᖃᑎᕗᑦ ᐅᕙᓂᓗ 

ᒪᓕᒐᓕᐅᖅᑎᐅᖃᑎᕗᑦ.  

 

ᒥᔅᑕ ᕋᒻᐴᑦ ᐊᐱᖅᑯᑎᖓ ᐱᔾᔪᑎᖃᖅᑐ 

ᐅᖅᑰᓴᐅᑎᖓᓂᒃ ᓯᐊᒻᒪᐃᓂᕐᒥ ᐃᓕᓴᕖᓐᓂᒃ 

ᒪᕐᕉᓐᓄᒃ ᓂᐅᔪᖅ ᐊᒻᒪ ᐸᒃᓵᓕᒃ ᐃᓕᓴᕕᖏᓐᓂ. 

ᑖᒃᑯᐊ ᐱᒋᐊᖅᓯᒪᓕᖅᑑᒃ 

ᐱᔭᕇᖅᑕᐅᕕᔅᓴᖃᖅᑐᑎᓪᓗ 2020-2021-ᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 

ᑲᔪᓯᒋᐊᖅᑐᑯᓘᒻᒪᑦ ᖁᕕᐊᓇᖅᑯ.  

 

ᐅᖃᖅᑏ, ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪ 

ᐃᓯᐊᖅᑭᔪᓄᑦ ᑖᒃᓰᔭᖅᑎᑦᑎᓂᖓ ᒐᕙᒪᑐᖃᒃᑯᑦ 

ᐅᖃᐅᓯᐅᓪᓚᕆᔅᓯᒪᒻᒪᑦ ᐊᕐᕌᒍᓂ ᐊᓂᒍᕋᑖᖅᑐᓂ. 

ᒐᕙᒪᑐᖃᒃᑯᑦ ᑕᖅᑲᐅᖓ ᓴᖅᑮᑎᓪᓗᒋᑦ ᑖᓐᓇ 

ᓴᓂᑭᓗᐊᕐᒥ ᐅᖅᑰᓴᐅᑦ ᓄᑖᖅ ᐃᑲᔪᕋᔭᕐᖓᒡᒎᖅ 

ᓄᓇᕗᒻᒥ ᐅᖅᓱᐊᓗᒻᒥ 

ᐊᑐᕆᐊᖃᓐᖏᓂᖅᓴᐅᓕᖅᑎᑦᑎᓗᓂ 

ᐃᓯᐊᕿᓐᖏᓂᖅᓴᐅᓕᖅᑎᑦᑎᓗᓂᓗ. ᒥᓂᔅᑕ 

ᒥᔅᓴᐅᓯᔅᓯᒍᓐᓇᖅᑲ ᖃᓄᑎᒋ ᐅᖅᓱᐊᓗᓐᓂ 

ᐊᑐᓐᖏᓂᖅᓴᐅᓛᕐᒪᖔᑕ ᐊᒻᒪᓗᑦᑕᐅᖅ 

ᐃᓯᐊᕿᓐᖏᓂᖅᓴᐅᑎᑦᑎᓛᕐᒪᖔᑕ ᑕᕝᕘᓇ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᓂᖓ 

ᑐᑭᓯᒃᑲᓐᓂᕈᑎᔅᓴᓂᑦ ᐱᒍᒪᔭᖏᓐᓂᒃ ᐱᓯᒪᓐᖏᓐᓇᒪ 

ᖃᑦᑎᓂᑦ ᐊᑐᓐᖏᓂᖅᓴᐅᒐᔭᕐᒪᖔᑕ. ᐊᐅᓚᓕᖅᑲᑦ 

ᐆᑦᑑᑎᓂᒃ ᖃᐅᔨᓴᕈᓐᓇᖅᑐᖓ ᐃᖃᓗᓐᓂ 

ᑕᐃᒪᐃᑦᑐᓂᑦ ᐅᖅᑰᓴᐅᑎᓕᓐᓂᑦ ᐊᒻᒪᑦᑕᐅᖅ 

ᐊᕐᕕᐊᕐᒥ, ᖁᕐᓗᖅᑑᖅ, ᐸᓐᓂᖅᑑᖅ, ᑲᖏᖅᓯᓂᕐᓗ 

ᑕᐃᒪᐃᑦᑐᖃᐅᕐᒥᒻᒪᑕ. ᖃᐅᔨᒋᐊᕐᕕᒋᔪᓐᓇᑕᒃᑲ ᒥᔅᑕ 

ᕋᕐᐴᑦ ᓴᓂᓕᖃᖅᑎᑦᑎᒍᓐᓇᓛᕐᖓᑦ 

ᐊᔾᔨᒌᓐᖏᓂᓕᖅᑕᖏᓐᓂᑦ ᖃᓄᑎᒋ 

ᐊᑐᓐᖏᓂᖅᓴᐅᓕᕐᒪᖔᑕ ᓴᓂᑭᓗᐊᕐᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᓂᑭᓗᐊᕐᒥ 

ᐃᓕᓯᓯᒪᒻᒪᑕ ᐃᓚᒋᔭᐅᓪᓗᓂᒎᖅ ᑕᓪᓕᒪᓂᑦ 

ᓄᓇᕗᒻᒥ ᓄᓇᓕᓐᓂ ᐊᓄᕆᒧᑦ 

ᐆᒻᒪᖅᑯᑎᓕᐅᕈᓐᓇᓂᖅᐹᖑᖃᑕᐅᓪᓗᓂ. ᑖᓐᓇᓕ 

ᒥᓂᔅᑕ ᖃᐅᔨᒪᒻᒪᑦ ᕿᑭᖅᑖᓗᒃ ᑯᐊᐳᕇᓴᓐ-

ᒃᑯᑦᑕᐅᖅ ᐱᓕᕆᐊᖃᖅᓯᒪᒻᒪᑕ ᐊᓄᕆᒥ 

ᐆᒻᒪᖅᑯᑎᓕᐅᕋᓱᓐᓂᕐᒥ ᓴᓂᑭᓗᐊᕐᒥ. ᒥᓂᔅᑕ 

ᖃᓄᐃᓕᖓᓕᕐᒪᖔᖅ ᐊᐱᕆᒐᒃᑯ 

ᓅᕖᕝᕙᐅᓚᐅᖅᑐᒥ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᖃᑕᐅᓂᖓ ᑖᔅᓱᒧᖓ ᒥᓂᔅᑕ 

ᓇᓗᓇᐃᖅᓯᓚᐅᖅᑐᖅ ᑕᒪᑐᒥᖓᒎᖅ 

ᑐᓴᕋᔅᓴᖃᓐᖏᓐᓇᒥ. ᒥᓂᔅᑕ ᒫᓐᓇ 

ᐊᐱᕆᓕᖅᑲᕋᐃᓛᒃ ᖃᓄᐃᓕᖓᓕᕐᒪᖔᖅ 

ᓇᓗᓇᐃᖅᓯᒍᓐᓇᖅᓯᓯᒪᓕᕐᒪᖔᖅ ᒫᓐᓇ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᖁᕕᐊᓱᓪᓚᕆᑦᑐᖓ 

ᑐᑭᓯᑎᒋᐊᕈᓐᓇᓕᕋᒃᑭᑦ ᐊᓄᕆᒧᑦ 

ᐆᒻᒪᖅᑯᑎᓕᐅᓂᐅᒐᓱᑦᑐᖅ 

ᓴᖅᑭᕐᑕᐅᒍᓐᓇᖅᑐᕐᖏᓛᒃ ᓄᓇᕗᒻᒥ ᓄᓇᓕᓐᓂ. 

ᑕᐃᒃᑯᐊ ᓄᓇᓖᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑕᑯᓐᓈᖅᑕᖏᑦ ᓴᓂᑭᓗᐊᖅ, ᐃᖃᓗᐃᑦ, ᐊᕐᕕᐊᑦ, 

ᑲᖏᖅᓯᓂᖅ ᐊᒻᒪ ᖃᒪᓂᑦᑐᐊᖅ. ᒥᔅᑕ 

ᕋᒻᐴᓪᓗᑦᑕᐅᖅ 

ᓱᓕᑦᑎᐊᖅᑐᖅ ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᓐ-ᒃᑯᑦ 

ᖃᐅᔨᓴᕐᓂᖃᕐᖓᑕ ᐊᓄᕆᒧᑦ 

ᐆᒻᒪᖅᑯᑎᓕᐅᕈᑎᔅᓴᐅᒍᓐᓇᖅᑐᒥᒃ. ᑖᓐᓇ 

ᐱᔭᕇᖅᐸᓪᓕᐊᓕᖅᑐᖅ ᖃᐅᔨᓴᕐᓂᖓ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ 

ᕿᑭᖅᑖᓗᒃ ᑯᐊᐳᕇᓴᒃᑯᓐᓂ. 

ᐳᓛᕆᐊᖃᑦᑕᓂᐊᖅᑕᕗᑦ ᑕᐃᒃᑯᐊ ᓄᓇᓖᑦ. 

ᑭᖑᓪᓕᕐᒥ ᓱᒋᐊᕐᓂᐅᒐᔭᖅᑐᓂᑦ ᓴᖅᑮᓗᑕᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᐱᖅᑯᑦ 741 - 5(2): ᕿᑭᖅᑖᓗᒻᒥ 

ᑐᑦᑐᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᑕᕋ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ. 

ᑐᑦᑐᓕᕆᒋᐅᕐᓂᐊᕋᒪ ᐊᐱᖅᑯᑎᒃᑯᑦ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᔫᓂ 20, 

2019-ᖑᑎᓪᓗᒍ ᓄᓇᕗᒻᒥ ᐆᒻᒪᔪᓕᕆᔨᕐᔪᐊᒃᑯᑦ 

ᐊᖏᓚᐅᖅᓯᒪᒻᒪᑕ ᐊᓯᔾᔨᖅᑕᐅᓂᖓᓂᒃ 

ᑰᑕᐅᓐᖏᑐᒃᑯᑦ ᐃᓱᖃᖅᑎᑦᑎᓂᕆᔭᖏᓐᓂᒃ 

ᑐᑦᑐᑕᐅᒍᓐᓇᖅᑐᓂᒃ 25-ᓂᒃ ᐊᕐᓇᓪᓗᓐᓂᒃ 

ᑐᑦᑐᒍᓐᓇᕐᓗᑎᒃ ᕿᑐᕐᖓᓕᔭᓐᖏᑦᑐᓂᒃ. ᑲᑎᓪᓗᒋᑦ 

250-ᓂᒃ ᑐᑦᑐᒍᓐᓇᖅᓯᓗᑎᒃ. ᑕᐃᑲᓂ 

ᑭᐅᔾᔪᑎᓪᓚᕆᖓᓂ ᐆᒪᔪᓕᕆᔨᕐᔪᐊᒃᑯᓐᓄᑦ 

ᑲᑎᒪᔨᖏᓐᓄᑦ ᔪᓚᐃ 15, 2019-ᖑᑎᓪᓗᒍ ᒥᓂᔅᑕ 

ᑎᑎᕋᓚᐅᖅᓯᒪᒻᒪᑦ. ᐅᖃᓕᒫᕐᓗᒋᑦ, 

“ᐊᑐᓕᖅᑎᑕᐅᓂᖓᑕ ᑖᔅᓱᒪᑉ ᐋᖅᑭᑦᑕᒥᓂᐅᑉ 

ᐊᒻᒪᓗ ᑭᖑᓂᐊᒍᑦ ᐋᖅᑭᑦᑕᒥᓂᐅᔪᖅ ᕿᑭᖅᑖᓗᒃ 

ᐆᒪᔪᓕᕆᔨᒃᑯᓐᓄᑦ ᕿᒥᕐᕈᔭᐅᖃᑦᑕᓂᐊᖅᑐᑦ ᐅᕙᖓ 

ᐱᓕᕆᕕᖓᓄᑦ. ᕿᒥᕐᕈᔭᐅᑦᑎᐊᓪᓚᕆᖃᑦᑕᕐᓗᓂ 

ᖃᐅᔨᒪᒐᓱᓪᓗᑎᑦ ᐊᕐᓇᓪᓗᓐᓂᐅᖃᑦᑕᖅᑐᑦ 

ᐅᖓᑖᓅᖅᐸᖏᒃᑲᓗᐊᕐᒪᖔᑕ 25-ᓂᑦ. 

ᐊᑐᓕᖅᑎᑕᐅᓂᖓ ᑖᔅᓱᒪᑉ ᐋᖅᑭᑦᑕᐅᓯᒪᔫᑉ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᐃᓱᒫᓗᓇᖅᓯᑉᐸᑦ 

ᐊᑦᑐᐃᓂᕐᓗᑦᑑᔮᓕᖅᑲᑦ ᐊᒥᓱᕈᖅᐸᓪᓕᐊᓂᖏᓐᓂᒃ 

ᕿᑭᖅᑖᓗᒻᒥ ᑐᑦᑐᐃᑦ, ᑖᓐᓇ 

ᐃᓱᒪᔅᓴᖅᓯᐅᕈᑎᒋᒐᔭᖅᑕᕋ 

ᐊᐅᓚᑦᑎᒋᐊᕆᐊᕈᓐᓇᕐᓗᖓ.” 

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ 

ᖃᓄᖅ ᐱᓕᕆᕕᖓ ᐱᓕᕆᖃᑎᖃᖅᓯᒪᒻᒪᖔᖅ 

ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᒃ 

ᐊᓯᖏᓐᓂᓪᓗ ᖃᐅᔨᒪᑦᑎᐊᕋᓱᑦᑐᑎ ᑖᒃᑯᐊ 

ᑐᑦᑐᑦᑕᐅᔪᓐᓇᖅᑐᓕᒫᑦ ᐃᓱᖏᑦ ᕿᑭᖅᑖᓗᒻᒥ 

ᑐᑦᑐᖏᓐᓂ ᒪᓕᑦᑕᐅᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ 

ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᒻᒪᓗ 

ᑕᐃᒃᑯᐊ ᐆᒪᔪᓕᕆᔩᑦ 

ᓇᐅᑦᑎᓱᖅᑎᒋᔭᐅᖃᑦᑕᖅᖢᑎᒃ. ᑐᒃᑐᑦᑐᖃᕌᖓᑦ 

ᑕᐃᒃᑯᐊ ᑐᒃᑐᑕᒥᖕᓂᒃ ᐅᖃᐅᓯᖃᖃᑦᑕᕆᐊᓖᑦ 

ᐊᒻᒪᓗ ᐅᓪᓗᒥᒧᑦ ᑎᑭᖦᖢᒍ ᐊᕐᓇᓪᓗᐃᑦ 25 20-

ᓐᖑᖅᓯᒪᔪᑦ ᑐᒃᑐᑕᕕᓃᑦ ᕿᑭᖅᑖᓗᖕᒥ ᐊᒻᒪᓗ 

ᐱᐅᓪᓗᓂ ᑕᐃᒪᓐᓇ ᐅᖓᑕᐅᑦᑎᖏᓐᓂᖅ. 

ᑕᖅᑭᒐᓴᓐᓂᒃ ᐊᒡᒋᖅᑐᓂᑦ ᓱᓕ ᑕᐃᒪ 

ᐊᒥᐊᒃᑯᖅᑕᓕᒃ, ᓄᖑᑕᐅᓂᐊᖅᑐᔅᓴᐅᓪᓗᑎᒃ 

ᑕᐃᒃᑯᐊ ᐋᖅᑭᑦᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐆᒪᔪᓕᕆᔨᐅᓯᒪᓂᑰᒐᒥ ᑖᓐᓇ ᒥᓂᔅᑕ 

ᐊᖏᖃᑎᖃᕐᓂᐊᑐᒃᓴᐅᕗᖅ ᓄᓇᕗᑦ 

ᓄᓇᓕᓕᒫᒦᑦᑐᑦ ᓄᓇᓕᓕᒫᑦ ᐆᒪᔪᓕᕆᔨᖃᕆᐊᓖᑦ 

ᐊᒥᓱᐊᓗᖕᓂᒃ ᐱᖅᔪᐊᕌᓗᓐᓂᒃ 

ᐱᓕᕆᐊᔅᓴᖃᖃᑦᑕᕐᒪᑕ ᐃᓚᓕᐅᖦᖢᒍ ᑰᑕᓖᑦ 

ᑕᐃᒃᑯᐊ ᐅᖓᑕᐅᑦᑎᑕᐃᓕᒋᐊᖃᕐᓂᖏᑦ. ᒥᓂᔅᑕ 

ᐅᓪᓗᒥ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᓄᓇᓖᑦ 

ᕿᑭᖅᑖᓗᒻᒥ ᐆᒪᔪᓕᕆᔨᖃᓐᖏᒻᒪᖔᖏᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᓴᕕᑲᑖᖅ.  

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᓇᐃᓗᐊᖅᑲᐅᖕᒪᑦ ᒪᑐᐃᖅᓯᔾᔪᑖ. 

ᓈᓴᐅᑏᑦ ᑖᒃᑯᐊ ᐃᖅᑲᐅᒪᔭᒃᑲ 

ᐊᑐᑐᐃᓐᓇᕐᓂᐊᕋᒃᑭᑦ. ᓄᓇᓖᑦ 

ᐆᒪᔪᓕᕆᔨᖃᓐᖏᒃᑲᓗᐊᕈᑎ ᐸᐸᑦᑎᔨᖃᖅᑐᑦ 

ᐆᒪᔪᓂᒃ. ᐊᐅᓱᐃᑦᑐᖅ, ᕿᑭᖅᑕᕐᔪᐊᖅ, 

ᐃᖅᑲᐅᒪᔭᑐᐊᒃᑲ ᓇᓗᓇᐃᕐᓂᐊᕋᒃᑭᑦ ᐊᒻᒪᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᒃᑐᒍᑦ 

ᓴᓂᕋᔭᐅᕙᓪᓕᐊᔪᕐᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᕿᑭᖅᑖᓗᒻᒥ ᑐᒃᑐᑦ 

ᐅᓄᖅᓯᑎᑕᐅᒃᑲᓐᓂᕆᐊᓖᑦ. ᑕᒪᓐᓇᓗ 

ᐱᖅᔪᐊᕌᓘᓪᓗᓂ ᐊᒻᒪᓗ ᐃᑲᔪᖅᓱᐃᓪᓗᖓ 

ᐊᐅᓚᔾᔭᐃᔾᔪᑎᓂᒃ ᑐᒃᑐᑦ ᐅᓄᖅᓯᑲᓐᓂᖁᓪᓗᒋᑦ. 

ᐊᒃᓱᐊᓗᒃ ᑕᒪᓐᓇ ᐱᐅᒋᔭᐅᓇᔭᕐᒪᑦ ᐊᖑᓇᓱᑦᑎᓄᑦ 

ᓄᓇᓕᖕᓄᓪᓗ. ᒥᓂᔅᑕᖃᐃ ᐅᕙᑦᑎᓐᓄᑦ 

ᓇᓗᓇᐃᖅᓯᔪᓐᓇᖅᐸ ᑐᒃᑐᐃᑦ ᐅᓄᖅᓯᕙᓪᓕᐊᓂᖏᑦ 

ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑐᒃᑐᑦ ᐅᓄᓐᖏᑦᑐᑯᓘᑎᓪᓗᒋᑦ, 

ᐄ ᓯᕗᓪᓕᖅᐹᒥᖃᐃ ᑐᒃᑐᑦ ᑕᐃᒪᓐᓇ 

ᐅᓄᖅᓯᕙᒃᖢᑎᑦ ᐅᓄᕈᓐᓃᐹᖦᖢᑎᓪᓗ 

ᑕᐃᒪᓐᓇᐅᖃᑦᑕᕐᒪᑕ ᐊᕐᕌᒍᒐᓵᓗᖕᓄᓪᓗ 

ᑕᐃᒪᐃᓕᐅᖅᐸᒃᖢᑎᒃ. ᐅᔾᔨᓱᑦᑎᐊᕆᐊᖃᖅᑐᒍᑦ 

ᑐᒃᑐᓗᐊᖅᑕᐃᓕᒪᓗᑕ ᓂᕿᒋᒐᑦᑎᒍᑦ ᐊᒻᒪᓗ 

ᕿᑭᖅᑖᓗᖕᒥ ᑐᒃᑐᑦ ᓈᓴᖅᑕᐅᕌᓂᒃᓯᒪᓐᖏᑦᑑᒐᓗᐊᑦ 

ᑭᓯᐊᓂ 

ᐅᑭᐊᒃᓵᒃᑯᑦ ᓈᓴᐃᖃᑦᑕᖅᑐᒍᑦ ᖃᔅᓯᓂᒃ 

ᓄᕐᕋᓕᐅᓚᐅᕐᒪᖔᑕ.  ᑕᐃᒪᐃᑦᑑᖕᒪᑦ 

ᖃᐅᔨᒪᓕᖃᑦᑕᖅᑐᒍᑦ ᑐᒃᑐᑦ ᐅᓄᖅᓯᕙᓪᓕᐊᕐᒪᖔᑦ 

ᓱᕐᕋᐸᓪᓕᐊᓐᖏᒻᒪᖔᑦ ᐅᕝᕙᓘᓐᓃᑦ 

ᐊᑦᑎᖅᓯᕚᓪᓕᕐᒪᖔᑦ. ᐄ, ᐅᓄᖅᓯᕙᓪᓕᐊᔪᑦ 

ᕿᑭᖅᑖᓘᑉ ᐃᓚᖓᓐᓂᒃ ᑭᓯᐊᓂ ᒫᓐᓇ 

ᐅᓄᖅᓯᓐᖏᓗᐊᕐᒪᑕ ᓱᓕ ᓱᕐᕋᔾᔮᓐᖏᑕᕗᑦ 

ᐊᐅᓚᑦᑎᔾᔪᑎᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ-ᐃᒡᓗᓕᒑᕐᔪᒧᓪᓗ, 

ᒪᓕᒐᓕᐅᖅᑎ ᑕᐅᑐᓐᖏ.  

 

ᐊᐱᖅᑯᑦ 742 - 5(2): ᐱᐊᑖᕐᕖᑦ 

ᐅᐃᓂᑖᕐᕖᓪᓗ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᑕᕆᒐᒻᒪ. 

ᐅᖃᖅᑎᑦᑎᔩ, ᐊᐱᖅᓱᕈᒪᔭᕋ ᑖᓐᓇ ᒥᓂᔅᑕ 

ᐃᒥᐊᓗᓕᕆᓂᕐᒧᑦ ᓄᓇᕗᒻᒥ ᐊᒻᒪ ᓱᕈᓐᓇᖅᑐᒧᑦ 

ᐅᔭᕌᓚᖃᑦᑕᖅᑐᕗᑦ ᑎᒥᒋᔭᐅᔪᒧᑦ ᐊᐱᖅᓱᕈᒪᔭᕋ.  

 

ᑕᐃᒪ ᒥᓂᔅᑕ ᖃᐅᔨᒪᑦᑎᐊᖅᑐᖅ ᑕᐃᑲᓂ 

ᑲᖏᖅᖠᓂᕐᒥ ᐊᒻᒪ ᐃᖃᓗᒃᑑᑦᓯᐊᕐᒥ ᓂᕈᐊᓚᐅᕐᒪᑕ 

ᒪᐃ 2017. ᒐᕙᒪᒃᑯᑦ ᐅᑦᑯᐃᖅᓯᔪᓐᓇᕐᒪᖔᖏᑦᑕ 

ᐃᒥᐊᓗᑦᑖᕐᕕᐅᓇᔭᖅᑐᒥᑦ ᕙᐃᓂᑖᕐᕕᐅᓇᔭᖅᑐᓂᑦ 

ᑕᒡᕙᓂ ᓄᓇᓖᖕᓂᒃ ᒪᕐᕉᓐᓂᒃ.  

 

ᐅᖃᖅᑎᑦᑎᔩ, ᓇᐸᓪᓗᐊᖅᑲᔭᖏᑦ ᑲᖏᖅᖠᓂᕐᒥᑦ 

ᓂᕈᐊᓚᐅᕐᒪᑕ 40 ᐳᓴᓐᑎ. ᑖᓐᓇ ᐊᖏᖅᓱᑎᒃ 

ᐃᒥᐊᓗᑦᑖᕐᕕᖕᒥ ᕙᐃᓂᑖᕐᕕᒻᒥᑦ 

ᓂᐅᕕᕐᕕᑦᑖᕈᒪᓪᓗᑎᑦ ᑲᖏᖅᖠᓂᐅᑉ ᐃᓗᐊᓂ.  

 

ᑖᓐᓇᓕ ᐊᐱᖅᓱᖅᑕᕋ ᒥᓂᔅᑕ, ᒐᕙᒪᒃᑯᖅᑲᐃ 

ᐅᒃᑯᐃᖅᓯᔪᒪᕙᑦ ᐃᒥᐊᓗᑦᑖᕐᕕᖕᒥ ᕙᐃᓂᑖᕐᕕᒻᒥ 

ᓂᐅᕕᕐᕕᖕᒥ ᑕᐃᑲᓂ ᑲᖏᖅᖠᓂᒥᑦ ᐃᓗᐊᓂ 

ᑕᖅᑮᑦ. ᐄ, ᐄᓘᕝᕙ ᐋᒃᑲᓘᕝᕙ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᐃᒥᐊᓗᖕᓄᑦ 

ᐊᒻᒪᓗ ᓱᕐᕋᖕᓇᖅᑐᓄᑦ ᐅᔭᕋᕐᓄᓪᓗ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ. ᑕᐃᒪ 

ᐱᕕᖃᖅᑎᑕᐅᓐᖑᐊᑕᖅᓯᓇᖅᐳᖓ ᖃᐅᔨᓴᕋᑦᑕ 

ᒫᓐᓇ ᑕᐃᒃᑯᐊ ᐃᒥᐊᓗᒃᑖᕐᕖᑦ ᒪᑐᐃᖓᒋᐊᖃᕐᒪᖔᑦ 

ᐅᕝᕙᓘᓐᓃᑦ ᐋᒃᑲ. ᐄ, ᒪᑐᐃᖅᓯᔪᒪᔪᒍᑦ ᑖᒃᑯᓇᓂ 

ᓄᓇᓖᖕᓂᒃ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏᑦᑎᔩ ᐊᒻᒪ 

ᖁᔭᓐᓇᒦᒃ ᒥᓂᔅᑕ. ᑭᐅᑦᑎᐊᕐᒪᑦ. ᑕᐃᒪᓕᖃᐃ 

ᑖᒃᑯᐊ ᑐᓴᐅᒪᑎᑦᑎᕙᑦ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ 

ᑖᓐᓇ ᐱᔾᔪᑎᒋᓪᓗᒍ ᓂᐅᕕᕐᕕᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐄ, ᖃᐅᔨᒃᑲᖅᓯᒪᓕᖅᑕᕗᑦ.  

 

ᐅᖃᖅᑎ: ᑐᒡᓕᐊᓂ ᐊᒻᒪ ᑭᖑᓪᓕᖅᐹᒥ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᐊᓐᓅᒐᒪ ᖁᕕᐊᓇᖅ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᐃᖃᓗᖕᓂ 

ᕕᐊᑖᕐᕕᒃ ᕙᐃᓂᑖᕐᕕᒡᓗ ᒪᑐᐃᓚᐅᖅᓯᒪᖕᒪᑦ 2017 

ᐅᑭᐊᒃᓵᖓᓂ ᐊᒻᒪᓗ ᒐᕙᒪᒃᑯᑦ 

ᐆᑦᑑᑎᑐᐃᓐᓇᐅᓂᐊᕐᓂᕋᐃᓚᐅᖅᖢᑎᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ 

ᐃᓕᑉᐹᓪᓕᐅᑎᖃᓕᕐᒪᖔᖅ ᐃᖃᓗᓐᓂ ᕕᐊᑖᕐᕕᒃ 

ᕙᐃᓂᑖᕐᕕᒡᓗ ᑭᓱᓂᒡᓗ ᑐᑭᓯᓚᐅᕐᒪᖔᑦ 

ᐊᑐᖅᑕᐅᓂᐊᓕᖅᑎᓪᓗᒋᑦ ᐊᓯᖏᓐᓂᒃ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ ᑕᐃᒫᑐᐃᓐᓇᖅ ᖁᔭᓐᓇᒦᖅᖢᒍ 

ᐊᐱᖅᑯᑎᒋᖕᒪᒍ. ᑖᓐᓇ 

ᐆᑦᑑᑕᐅᓂᐊᕐᓂᕋᓚᐅᖅᓯᒪᒐᑦᑎᒍᑦ ᑲᖏᖅᖠᓂᕐᓕ 

ᐃᖃᓗᑦᑑᑦᓯᐊᕐᓗ ᐆᑦᑑᑕᐅᑐᐃᓐᓇᔾᔮᓐᖏᑦᑐᖅ. 

ᑕᐃᒃᑯᐊ ᐅᓄᑯᓘᔭᖅᑐᑦ ᓱᓕ ᕿᒥᕐᕈᓇᒃᑕᕗᑦ ᐊᒻᒪᓗ 

ᑕᐃᒪᓐᓇ ᓴᓐᖏᔪᓂᑦ ᐊᑐᓐᖏᓂᖅᓴᐅᖁᓪᓗᒍ 

ᑕᐃᒪᐃᑦᑐᓂᒃ ᒪᑐᐃᖅᓯᓚᐅᖅᓯᒪᒐᑦᑕ 

ᓴᓐᖏᔪᖅᑐᓐᖏᓂᖅᓴᕐᔪᐊᒻᒪᕆᐊᓘᓕᖅᑐᑦ. 

ᓯᕗᓪᓕᖅᐹᒥᒃ ᐊᕐᕌᒍᒥᒡᓗ ᑕᐃᒃᑯᐊ ᑐᓴᐅᒪᔭᒃᑲ 

ᒪᓕᒃᖢᒋᑦ ᓇᑉᐸᓪᓕᐊᖏᖅᑲᐃᑦ ᓴᓐᖏᔪᓂᒃ 

ᑎᑭᓴᐃᓐᖏᓂᖅᓴᐅᓕᖅᑐᑦ.  

 

ᐊᒻᒪᓗ ᐊᐱᖅᓱᕋᑦᑕ ᖃᓄᖅ ᐃᓱᒪᒋᔭᐅᒻᒪᖔᖅ 

ᕕᐊᑖᕐᕕᒃ ᕙᐃᓂᑖᕐᕕᓪᓗ 16-ᖑᖅᓯᒪᑐᐊᖅᐸᑕ, 

ᑕᐃᒃᑯᐊ ᐱᔭᕇᖅᑕᐅᑉᐸᑦ ᑐᑭᓯᓂᐊᖅᑐᒍᑦ 

ᖃᓄᐃᓕᖓᓂᐊᕐᒪᖔᖅ ᑕᐃᓐᓇ ᕕᐊᑖᕐᕕᒃ 

ᕙᐃᓂᑖᕐᕕᓪᓗ. ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᒧᓪᓗ, 

ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 743 - 5(2): ᐋᓐᓂᐊᕖᑦ ᒪᑐᔭᐅᓂᖏᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓ 

ᐊᐱᖅᓱᕈᐊᖅᖢᒍ ᓂᑯᕕᑦᑐᖓ.  

 

ᐅᖃᖅᑎᑦᓯᔩ, ᑕᐃᒪ ᐅᓇ ᑎᑎᖅᑲᒃᑯᑦ 

ᐊᐱᖅᑯᑎᒃᓴᕆᓚᐅᖅᓯᒪᔭᕋ ᐱᔾᔪᑎᒋᑉᓗᒍ.  

ᐅᒃᑯᐊᖅᓯᒪᖅᑕᕐᓂᖏᑦ ᑐᐊᕕᕐᓇᖅᑐᓃᓐᓇᖅ ᐃᓛᒃ 

ᐅᒃᑯᐃᖅᓯᒪᑦᑕᕐᓂᖏᑦ ᐊᕐᓂᐊᕐᕖᑦ ᓄᓇᓕᖕᓂᑦ. 

ᑕᐃᒪ ᓈᓴᐅᑎᑦ ᐅᕙᓂ ᑕᑯᑉᓗᒋᑦ ᒪᑉᐱᒐ 3 

ᐊᕐᕕᐊᑦ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᑦᓯᓛᖑᖃᑕᐅ’ᒪᑦ ᑭᕙᓪᓕᕐᒥᓗᒃᑖᖅ ᐊᒻᒪᓗ ᑖᒃᑯᐊ 

ᓄᓇᓖᑦ ᐊᔾᔨᒌᓐᖏᑦᑐᑦ ᓈᓴᐅᑎᖃᖅᐱᑕᐅᑉᓗᑎᒃ 

ᐊᔾᔨᒌᓐᖏᑦᑐᓂᒃ.  

 

ᑕᐃᒪ ᐊᕐᕕᐊᑦ ᐆᒃᑑᑎᒋᒥᐊᖅᖢᒍ, ᐆᑦᑑᑎᒋᑉᓗᒍ 

ᑕᐃᒪ ᐅᑦᑯᐊᖅᓯᒪᑦᑕᕌᖓᑕ ᑕᑯᔭᐅᓱᐊᖅᑐᓄᑦ 

ᑐᐊᕕᕐᓇᖅᑐᕐᓄᐃᓐᓂᖅ ᐅᑦᑯᐃᖔᕋᔪᒃᑳᖓᑕ 

ᑕᒪᓐᓇ ᐊᑐᒐᐅᒐᔪᒃᑳᖓᑦ. ᖃᓄᑭᐊᖅ ᑕᕝᕙ 

ᐊᑦᑐᐊᓂᖅᑲᖅᐸᑉᐸ ᐋᓐᓂᐊᖅᑕᐃᓕᑎᑦᓯᓂᕐᒥᒃ 

ᓄᓇᓕᐅᑉ ᐃᓗᐊᓂ? (ᑐᓵᔨᑎᒍᑦ) ᑐᑭᓯᑎᑕᐅᔪᒪᔪᖓ 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᑐᑭᓯᑎᑕᐅᔪᒪᔪᖓ 

ᖃᓄᖅ ᐊᒃᑐᖅᑕᐅᓂᖃᖃᑦᑕᕐᒪᖔᑦ ᓄᓇᓖᑦ 

ᐋᓐᓂᐊᕖᑦ ᑐᐊᕕᕐᓇᖅᑐᓄᑦ ᑭᓯᐊᓂ 

ᒪᑐᐃᖓᒐᔪᒃᐸᑕ, ᐊᕐᕕᐊᑦ ᐆᒃᑑᑎᒋᓗᒍ, ᑕᐃᒪᓐᓇ 

ᐊᐱᕆᔪᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᓂᓪᓕᐅᑎᒋᖕᒪᒍ ᑕᐃᒪᓐᖓᓕᒫᖅ 

ᑕᐃᒪᐃᖏᓐᓇᐅᔭᕐᓂᐊᖅᑐᒃᓴᐅᔪᖅ 

ᐋᓐᓂᐊᓯᐅᖅᑎᑭᒃᓴᖅᑐᐊᓘᖕᒪᑕ ᓄᓇᓕᓕᒫᑦ 

ᖃᓪᓗᓈᓂᓗ.  

 

ᒫᓐᓇ 200ᖏᓐᓃᑦᑐᓂᒃ ᐃᖅᑲᓇᐃᔭᖅᑎᖃᓕᖅᑐᒍᑦ 

ᐋᓐᓂᐊᓯᐅᖅᑎᓂᒃ, ᐄ, ᐊᒻᒪᓗ ᑕᒪᓐᓇ 

ᖁᕕᐊᒋᔭᕆᐊᖃᖅᖢᑎᒃᑯᑦ ᑕᐃᒃᑯᐊ 

ᐋᓐᓂᐊᓯᐅᖅᑎᒃᓴᖅᓯᐅᖃᑦᑕᖅᑐᑦ. 

ᐊᑕᐅᓯᐅᓐᖏᑦᑐᒥᒃ ᐊᑐᖅᓯᒪᓕᖅᑐᒍᑦ ᑕᒪᓐᓇ 

ᐱᐅᓯᒋᐊᒃᑲᓐᓂᖁᓪᓗᒍ.  

 

ᐊᐱᖅᑯᑎᒋᔭᖓᓄᑦ ᒪᑐᓯᒪᓕᖅᑕᖃᓕᕌᖓᑦ 

ᑐᐊᕕᕐᓇᖅᑐᑐᐃᓐᓇᕐᓄᑦ ᒪᑐᐃᖓᓕᕌᖓᑕ ᓲᕐᓗ 

ᓄᓇᓕᓕᒫᑦ ᑕᑯᓇᕐᓗᒍ ᐋᓐᓂᐊᖃᖅᑕᐃᓕᒪᓂᕐᒥᒃ 

ᑕᒪᒃᑯᓂᖓ ᓴᖅᑭᔮᖅᑎᑦᑎᖃᑦᑕᕋᑦᑕ ᓲᕐᓗ 

ᐋᓐᓂᐊᓐᖏᑦᑐᑦ ᐊᕐᓇᐃᑦ, 

ᓯᒡᒐᓕᐊᖅᑐᓗᐊᖅᑕᐃᓕᒪᓂᖅ, 

ᑕᒪᒃᑯᐊᕈᓘᔭᐃᑦ ᐊᑐᖃᑦᑕᕋᑦᑎᒍᑦ ᐃᓛᒃ 

ᓇᓗᖃᑦᑕᖅᑐᒍᑦ ᖃᓄᖅ ᐊᒃᑐᖅᑕᐅᖃᑦᑕᕐᒪᖔᑕ 

ᓄᓇᓖᑦ. 

 

ᐱᕐᔪᐊᕌᓘᔪᖅ ᑕᒪᓐᓇ ᓇᐅᒃᑯᑦ 

ᐊᓴᖅᑎᕝᕕᒃᓴᖅᑕᖃᓐᖏᑎᓪᓗᒍ ᒪᑐᓗᑎᒃ ᑭᓯᐊᓂ 

ᑐᐊᕕᕐᓇᖅᑐᓄᑐᐊᖅ ᒪᑐᐃᖓᓕᓲᖑᕗᑦ ᓲᕐᓗ 

ᐋᓐᓂᐊᓯᐅᖅᑎᑦ ᑕᖃᓗᐊᓕᕌᖓᑦ 

ᐃᖢᐊᓐᖏᑦᑐᒨᓲᖑᒐᑦᑕ ᐊᒻᒪᓗ ᑕᖃᓯᒪᓗᐊᖅᖢᓂ 

ᐱᐅᓐᖏᒻᒪᑦ.  ᑕᖃᐃᖅᓯᖃᑦᑕᕆᐊᖃᕐᒪᑕ 

ᐃᖅᑲᓇᐃᔭᖅᑎᕗᑦ ᓄᓇᓖᑦ ᑖᒃᑯᐊ 

ᐃᖏᕐᕋᑦᑎᐊᖁᓪᓗᒋᑦ ᐊᒻᒪᓗ ᐊᔪᓐᖏᑦᑎᐊᕐᓗᑎᒃ 

ᑕᖃᓯᒪᓗᐊᓐᖏᓪᓗᑎᒡᓗ ᑕᐃᒃᑯᐊ ᐋᓐᓂᐊᓯᐅᖅᑏᑦ. 

ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᑕᒪᒃᑯᐊ ᐃᓛᒃ 

ᑕᑯᔭᐅᔭᕆᐊᓖᑦ, ᐊ’ᓂᐊᖅᑐᑦ 

ᓇᒡᓕᖕᓇᓪᓚᕆᒃᑕᕋᓗᐊᕐᒪᑕ ᐊᒻᒪᓗ ᑕᒪᒃᑯᐊ 

ᐱᓕᕆᒋᔭᐅᔪᑦ ᓇᔭᓐᖑᐃᑦ 

ᓇᒡᓕᖕᓇᖅᑕᖅᖢᑎᒃᑕᐅᖅ ᑕᖃᓯᒪᒑᖓᒥᒃ. 

ᐊᒃᓱᕈᖅᑐᑦ ᓇᓗᓇᓐᖏᑦᑐᖅ, ᐃᑲᔪᕈᐊᖅᑐᑦ 

ᐃᓄᖕᓂᒃ ᓄᓇᕗᒻᒥᐅᒃ ᑕᖃᓯᒪᓗᐊᖅᖢᑎᒃ 

ᐱᓕᕆᓂᖅ ᐊᔪᕐᒪᑕ ᑐᑭᓯᓐᓇᖅᑐᖅ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐊᐱᖅᑯᑎᒋᓵᕋᒃᑯ 

ᑎᑎᖅᑲᑎᒍᑦ ᑐᑭᓯᓚᐅᖅᓯᒪᔪᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᒡᒎᖅ ᑕᒪᒃᑯᓂᖓ 

ᑐᐊᕕᕐᓇᖅᑐᑐᐃᓐᓇᕐᓄᑦ ᒪᑐᐃᖓᔪᑦ 

ᒪᑐᐃᖓᖃᑦᑕᖅᑐᓂᒃ ᐊᒻᒪᓗ ᖁᕕᐊᓱᒃᖢᖓ 

ᓈᓴᐅᑏᑦ ᐱᔪᒪᒐᓗᐊᕋᒃᑭᑦ ᐅᑯᐊ ᑖᒃᑯᐊ 

ᓯᕗᓪᓕᖅᐹᑦᑎᐊᖑᓪᓗᑎᒃ ᓈᓴᐅᑏᑦ ᑕᑯᔭᒃᑲ. 

ᑕᐃᒪᐃᖃᑦᑕᖅᑐᒃᓴᐅᖕᒪᑕ ᐊᓯᖏᓐᓂ ᓄᓇᓕᖕᓂ, 

ᑎᑎᖅᑲᑎᒍᑦ ᐅᖃᖅᓯᒪᓚᐅᖅᑐᑦ 

ᐆᒃᑑᑎᒋᔭᐅᓪᓗᑎᒎᖅ ᒪᑐᖃᑦᑕᖅᑐᓂᒃ 

ᓈᓴᐃᖃᑦᑕᖅᐸᓪᓕᐊᓕᕐᒪᑕ. 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᒥᒃ ᑐᑭᓯᑎᑕᐅᔪᒪᖓ ᖃᖓ ᑕᐃᒃᑯᐊ 

ᓈᓴᐃᕙᓪᓕᐊᓃᑦ ᖃᖓ ᐱᒋᐊᓕᓛᕐᒪᖔᑕ 

ᐊᑐᓕᖅᑎᑕᐅᓗᑎᒡᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᓐᓇᒦᕆᓪᓗᒍ ᑖᓐᓇ 

ᒪᓕᒐᓕᐅᖅᑎ ᑕᒪᑐᒥᖓ ᓴᖅᑭᑦᑎᖕᒪᑦ. 

ᐊᐱᖅᑯᑕᐅᖕᒪᑦ ᑐᑭᓯᓚᐅᖅᑐᒍᑦ, ᐃᓛᒃ 

ᐅᖃᐅᔾᔭᐅᖃᑦᑕᖅᑑᒐᓗᐊᖅ ᑭᓯᐊᓂ 

ᐊᔾᔨᒌᓐᖏᑦᑐᒃᑰᓗᐊᕐᓂᖏᓐᓄᑦ 

ᑐᑭᓯᐊᓂᒍᓐᓇᓚᐅᖅᓯᒪᓐᖏᑕᕗᑦ. ᐊᕐᕌᒍᑕᒫᑦ 

ᑕᒪᒃᑯᐊ ᓈᓴᖅᓯᒪᓕᕋᑦᑕ ᐊᔾᔨᒌᓂᒡᓗ 

ᐋᖅᑭᒃᓯᓯᒪᓕᖅᖢᑕ ᐊᑐᖅᑕᐅᖃᑦᑕᕐᓂᐊᖅᑐᓂᒃ. 

ᑕᒪᒃᑯᐊ ᐆᒃᑑᑕᐅᓪᓗᑎᒃ ᓴᖅᑭᑕᐅᖃᑦᑕᖅᓯᒪᔪᑦ 

ᐊᔾᔨᒌᒃᑎᑕᐅᓂᖅᓴᐅᓗᑎᒃ ᐱᓂᐊᕐᒪᑕ.  

 

ᐃᑲᓂ ᐱᒋᐊᓛᖅᑐᒎᓗᒍᓐᓇᓐᖏᑦᑐᖓ ᒫᓐᓇ 

ᐊᑕᐅᓯᐅᓐᖏᑦᑐᒥᒃ ᐱᔾᔪᑎᖃᖅᖢᑕ, 

ᑐᐊᕕᕐᓇᖅᑐᓕᕆᓂᖅ, ᐃᖅᑲᓇᐃᔭᖅᑏᑦ ᐅᓄᕐᓂᖏᑦ 

ᐅᓪᓗᓕᖅᓰᓪᓚᕆᒍᓐᓇᓐᖏᑦᑐᖓ ᑭᓯᐊᓂ 

ᑕᐃᒪᓐᖓᓕᒫᑦ ᐱᓕᕆᐊᕆᔭᕗᑦ. ᒪᖕᓈᕿᓕᕈᓐᓇᕐᒪᑦ 

ᑕᐃᒫᒃᑕᐅᖅ ᐃᖏᕐᕋᑦᑎᐊᕈᒥᓇᖅᑑᒐᓗᐊᖅ. 

ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊᓂ ᐊᒻᒪ ᑭᖑᓪᓕᖅᐹᒥ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᓇ 

ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ, ᒪᒃᐱᖅᑐᒐᖅ 4, 

ᑭᒡᒍᑖᓂ ᐃᖅᑲᓇᐃᔭᖅᑏᑦ ᐅᓄᓐᖏᓗᐊᖅᑐᑦ 

ᑕᐃᒪᐃᓕᖓᖕᒪᑦ ᖃᔅᓯᐊᖅᑎᖅᖢᓂ, 

ᑕᐃᖕᓇ ᑖᓐᓇ ᒥᓂᔅᑕ ᐊᐱᕆᔪᒪᓪᓗᒍ ᓇᓕᐊᒃ 

ᓄᓇᓖᑦ ᐋᓐᓂᐊᓯᐅᖅᑎᖏᑦ 

ᐅᓄᖅᓯᒋᐊᖅᑕᐅᓂᐊᖅᐸᑦ?  (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᒪᒥᐊᓇᖅ ᑕᐃᒪᐃᑦᑐᑯᓘᔭᕐᓂᒃ 

ᐱᓯᒪᓐᖏᓐᓇᒪ ᓇᓕᐊᒃ ᓄᓇᓖᑦ 

ᖃᓄᐃᓕᖓᖕᒪᖔᑦ. ᑐᑭᓯᒍᒃᑯ ᒪᓕᒐᓕᐅᖅᑎ 

ᐅᖃᐅᑎᓛᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 744 - 5(2): ᑮᓇᐅᔭᑎᒍᑦ 

ᐅᑎᕐᕕᐅᓂᖏᑦ ᐃᓄᑐᖃᐃᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᒋᓂᐊᖅᑕᕋᓕ ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖓᓄᑦ.  

 

(ᑐᓵᔨᑎᒍᑦ) ᓱᓇᐅᕝᕙᒎᖅ ᐃᓕᖅᑯᓯᓕᕆᔨᒃᑯᑦ 

ᓴᓂᕐᕙᐃᕐᔪᐊᕐᓂᕐᒪᑕ ᑮᓇᐅᔭᓂᒃ. $6 ᒥᓕᐊᓐ 

ᐅᖓᑖᓂ ᐃᑲᔫᑎᒃᓴᓂᒃ ᑐᓂᔭᐅᔪᓂᒡᓗ 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ, ᐃᓕᖅᑯᓯᕐᓄᑦ 

ᐊᒻᒪᓗ ᐃᓐᓇᕐᓄᑦ ᒪᒃᑯᒃᑐᓄᓪᓗ ᐱᒋᐊᖅᑎᑕᐅᔪᓄᑦ.  

 

ᒥᓂᔅᑕ ᐅᖃᕈᓐᓇᖅᐸ ᐊᒥᓲᓂᖅᓴᐃᑦ ᐱᓕᕆᐊᑦ 

ᐱᒋᐊᖅᑎᑕᐅᔪᓄᓪᓗ ᐱᓕᕆᐊᑦ 

ᑮᓇᐅᔭᖅᑖᖅᑎᑕᐅᔪᑦ ᐃᓕᖅᑯᓯᓕᕆᔨᒃᑯᓐᓂᑦ 

ᐃᓐᓇᕐᓂᒃ ᓄᓇᕗᒻᒥ ᐃᓚᐅᑎᑦᑎᓚᐅᕐᒪᖔᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓂ 

ᐱᑦᖁᓯᓕᕆᓂᕐᒧᓪᓗ, ᒥᓂᔅᑐ ᔪᐊᓇᓯ. 

 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐅᖃᖅᑎ, 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ 

ᑐᑦᓯᕋᕐᕕᐅᖃᑦᑕᕈᓐᓇᓲᖑᒐᑦᑕ ᐊᔾᔨᒌᓐᖏᑦᑐᓄᑦ 

ᐊᒻᒪᓗ ᐃᓚᒋᓯᔭᐅᖃᓯᐅᑎᒋᓪᓗᑎᒃ ᐃᓐᓇᐃᑦ ᐊᒻᒪᓗ  

ᒪᒃᑯᑦᑐᑦ ᐱᓕᕆᐊᕆᔪᒪᔭᖏᓐᓂ. ᑖᓐᓇ 

ᐊᒡᒍᖅᑐᖅᓯᒪᔭᑦᑎᓐᓂ ᐃᓛᒃ ᐊᕐᕌᒍᑕᒫᑦ $7 ᒥᓕᐊᓐ 

ᐅᖓᑖᓄᒻᒪᕆᐅᓲᖑᒻᒪᑦ ᑖᒃᑯᐊ ᑕᒪᐃᓐᓂᓕᒫᑦ 

ᑐᑦᓯᕋᕐᕕᒋᔭᐅᒍᓐᓇᖃᑦᑕᖅᑐᑦ. ᑭᓯᐊᓂ ᑖᒃᑯᓄᖓ 

ᐃᓐᓇᕐᓄᓗ ᒪᒃᑯᑦᑐᓄᓪᓗ ᑐᕌᖓᔪᑦ ᑕᕝᕙᓂ 

ᐊᒡᒍᖅᑐᖅᑕᐅᒋᐊᓪᓚᖃᑦᑕᕐᒥᒻᒪᑕ $400,000 ᑕᒫᓂ 

ᑮᓇᐅᔭᖏᑦ ᐊᖏᓗᐊᖃᑦᑕᓐᖏᑦᑐᑦ ᑭᓯᐊᓂᑦᑕᐅᖅ 

ᑖᒃᑯᐊ ᐊᔾᔨᒌᓐᖏᑦᑐᓄᑦ ᓄᓇᓕᓐᓂ ᐃᓐᓇᐃᑦ 

ᑲᑎᒪᔨᕋᓛᖁᑎᖃᖅᑐᐃᑦ ᑕᐃᑯᖓ 

ᑐᑦᓯᕋᕐᓇᖅᑎᑕᐅᖃᑦᑕᖅᑐᑦ. ᐊᔾᔨᒌᓐᖏᑦᑐᐃᓪᓗ 

ᐊᓯᖏᑦ ᑖᒃᑯᐊ ᑐᑦᓯᕋᐅᑎᒋᔭᐅᖃᑦᑕᖅᑐᑦ 

ᐃᓐᓇᕐᓂᑦᑕᐅᖅ ᐃᓚᐅᑎᑦᓯᒐᓱᐊᒡᒐᖃᑦᑕᕐᒥᔪᑦ 

ᐅᖃᐅᓯᓕᕆᓂᕐᒨᒐᓗᐊᖅᐸᑦ, 

ᓴᓇᕐᕈᑎᓕᐅᖅᑐᖃᕈᒪᓐᓂᖅᐸᑦ ᑕᒪᒃᑯᓂᖓ 

ᐃᓐᓇᕐᓂᒃ ᐱᓕᕆᑎᑦᓯᒐᓱᐊᖏᓐᓇᖃᑦᑕᖅᑐᑦ ᑖᓐᓇ 

ᕿᒥᕐᕈᔭᐅᖃᑦᑕᖅᑐᑦ. ᐊᖏᖅᑕᐅᓚᐅᖅᑳᖅᑎᓐᓇᒋᑦ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑮᓇᐅᔭᒃᑲᓪᓚᖕᒦᓛᒃ ᐊᑐᖃᑦᑕᕐᒪᑦ ᓄᓇᕗᓕᒫᒧᑦ. 

ᑕᐃᒪᓕᖃᐃ ᑖᒃᑯᐊ ᐃᓗᖅᑯᓯᓕᕆᔨᒃᑯᑦ ᑕᒡᕘᓇ 

ᑐᒃᓯᕋᐅᑎᑎᒍᑐᐃᓐᓇᖅ ᕿᒥᕐᕈᔪᓐᓃᕐᓗᑎᒃ 

ᐅᑯᐊᓕᖃᐃ ᐃᓕᖅᑯᓯᓕᕆᔨᒃᑯᑦ ᐃᒪᓐᓇ ᑖᔅᓱᒥᖓ 

ᐅᖃᐅᓯᕆᓵᖅᑕᓐᓂᒃ $400,000ᖑᕋᑖᖅᑐᒥᒃ. 

ᓂᕈᐊᖅᑕᐅᓯᒪᕝᕕᒋᔭᓐᓂᒡᓕᖃᐃ 

ᖃᐅᔨᓴᕐᓂᖃᕈᓐᓇᕋᓗᐊᖅᑐᓯ 

ᐃᖅᑲᓇᐃᔭᖅᑎᑦᑎᓂᕐᒥᒃ ᐃᓐᓇᕐᓂᒃ 

ᐃᓕᖅᑯᓯᑦᑎᓐᓂᒃ ᐱᔾᔪᑎᖃᖅᑐᓂᒃ. ᑕᐃᒪᓐᓇᖃᐃ 

ᑕᑯᒋᐊᕈᓐᓇᖅᐱᑦ? ᒥᓂᔅᑕᐅᓪᓗᑎᑦ 

ᐃᓕᖅᑯᓯᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎ. ᑖᓐᓇ ᑐᑦᓯᕋᐅᑎᒃᑯᑦ ᐱᔪᒥᓵᕈᑎᓂᒃ 

ᓴᖅᑭᔮᖅᑎᑦᓯᖃᑦᑕᖅᓯᒪᒐᓗᐊᖅᑎᓪᓗᑎᒃ 

ᑭᓯᐊᓂᑦᑕᐅᖅ ᐱᓕᕆᕝᕕᒋᔭᑦᑎᓐᓂ ᐃᒡᓗᓕᖕᒥ 

ᐊᓪᓚᒡᕕᖁᑎᖃᕋᑦᑕ ᐃᓐᓇᕐᓄᑦ ᒪᒃᑯᑦᑐᓄᓪᓗ 

ᑐᕌᖓᔪᓂᒃ ᐃᖅᑲᓇᐃᔭᖅᑎᐅᕙᑦᑐᑦ. ᑖᒃᑯᐊᑦᑕᐅᖅ 

ᐊᕐᕌᒍᑕᒫᐸᓗᑦᓯᐊᖅ ᐸᕐᓇᖃᑦᑕᕐᒥᔪᐃᑦ 

ᐊᕕᒃᑐᖅᓯᒪᔪᓂ ᓄᓇᓕᓐᓂᑦ, 

ᓄᓇᒨᕈᔾᔨᖃᑦᑕᕐᓂᕐᒧᑦ ᐅᕝᕙᓘᓐᓃᑦ 

ᐊᓐᓇᐅᒪᑎᑦᓯᒐᓱᐊᕐᓂᕐᒧᑦ ᑐᕌᖓᔪᓂᒃ 

ᓴᓇᕐᕈᑎᓕᐅᕋᓱᐊᕐᓂᕐᒧᓘᓐᓃᑦ ᐅᕝᕙᓗ ᑖᒃᑯᐊ 

ᐆᑦᑑᑎᒋᓗᒍ ᐸᕐᓇᒐᓱᐊᕐᓂᐊᕐᒥᔪᐃᑦ 

ᕿᑎᕐᒥᐅᖅᑰᖅᑐᖅ ᕿᓚᐅᔾᔭᓂᕐᒥᒃ ᑖᒃᑯᐊ 

ᐃᓐᓇᕐᓂᑦ ᐃᓚᖃᕐᓗᑎᒃ.  

 

ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑖᑦᓱᒪ 

ᖄᒃᑲᓐᓂᐊᒍᑦ ᐅᖃᐅᓯᕆᑐᐃᓐᓇᕐᓗᒍᖃᐃ ᓲᕐᓗ 

ᐃᓄᐃᑦ ᖃᐃᔨᒪᔭᑐᖃᖏᓐᓂᒃ ᑲᑎᒪᔩᑦ, 

ᑖᒃᑯᐊᖑᑦᑕᕐᒪᑕ ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓄᑦ 

ᐱᓕᕆᖃᑎᒋᖃᑦᑕᖅᓱᑎᒍᑦᑕᐅᖅ ᑖᒃᑯᐊ ᐃᓐᓇᐃᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᒪᔨᑕᕆᔭᐅᒻᒪᑕ 

ᐊᒻᒪᓗ ᐃᓐᓇᕆᓪᓗᑎᒍᑦ. ᑖᒃᑯᐊᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑖᓂ 

ᐊᓯᒃᑲᓐᓂᖔᖓᓂᑦᑕᐅᖅ ᑲᑎᒪᔨᖁᑎᖃᐅᕆᓪᓗᑎᒃ 

ᐃᓐᓇᕐᓂᒃ 

ᐃᓕᓐᓂᐊᕈᑎᑦᓴᓕᕆᑐᐃᓐᓇᑦᓯᐊᖅᑐᓂᑦᑕᐅᖅ ᑖᒃᑯᐊ 

ᐃᖕᒥᒃᑰᖓᓪᓗᑎᒃ ᐱᓕᕆᖃᑦᑕᖅᑐᐃᑦ.  

 

ᑭᓯᐊᓂᑦᑕᐅᖅ ᐃᓕᓐᓂᐊᕐᕕᑦᑎᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᑎᒃᑯᐊᖅᓯᒍᓐᓇᓲᖑᑦᑕᕆᕗᑦᑕᐅᖅ ᐃᓐᓇᖁᑎᒥᓂᒃ 

ᓄᓇᓕᖕᒥᓂ. ᐅᕙᖓ ᐊᑎᓕᐅᑦᑕᖅᑲᒃᑲ ᐃᓐᓇᐃᑦ 

ᐃᓄᒃᓯᐅᑎᓕᕆᔨᐅᓂᕋᖅᑕᕗᑦ ᒫᓐᓇᒧᑦ ᐅᓪᓗᒥᒧᑦ 

200 ᐅᖓᑖᓃᑦᑐᑦ ᐱᓕᕆᖃᑦᑕᖅᑐᑦ ᐃᓐᓇᐃᑦ 

ᐃᓕᓐᓂᐊᕐᕕᑦᑎᓐᓂ ᐊᒻᒪᓗ 

ᑕᑯᒃᑲᓐᓂᕈᒪᓂᐊᖅᓱᑕᑦᑕᐅᖅ ᑖᒃᑯᓇᓐᖓᑦ 

ᐊᒥᓱᓐᖑᖅᐸᓪᓕᐊᖁᑐᐃᓐᓇᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ 

ᓇᓗᓇᐃᔭᐃᕈᓐᓇᕋᑖᕋᕕᑦ ᑕᒪᑐᒥᖓᐃᓛᒃ. ᑕᐃᒪ 

ᐆᒃᑑᑎᖃᓵᕋᕕᑦ ᑕᒪᒃᑯᓂᖓ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᐅᕙᖓᑦᑕᐅᖅ 

ᐆᒃᑑᑎᖃᕈᓐᓇᖅᑰᕆᓪᓗᖓ ᐱᔾᔪᑎᒋᓗᒋᑦ 

ᐊᕙᑎᓕᕆᓂᖅ ᐊᒻᒪᓗ ᐃᓄᓕᕆᔨᒃᑯᑦ. 

ᑕᑯᕋᑖᕋᕕᒋᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ, 

ᐅᕙᖓᓕ ᑕᑯᒋᕗᖓ ᐊᕙᑎᓕᕆᔨᒃᑯᓐᓂᓐᖔᖅᑐᓂᒃ 

ᒪᑯᐊ ᓄᓇᑦᑕ ᐊᓯᖓᓂᓐᖔᖅᑐᐃᑦ 

ᐃᖅᑲᓇᐃᔭᐅᔭᖅᐸᖕᒥᖕᒪᑕ ᐆᒃᑑᑎᒋᓵᖅᐸᒃᑲ ᑖᒃᑯᐊ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᔨᒃᑯᑦ ᐊᖑᑎ, ᐃᓐᓇᐅᓗᓂ 

ᖃᐅᔨᒪᔨᑕᐅᓗᓂ ᓄᓇᒥ, 

ᐃᓄᓕᕆᔨᒃᑯᓐᓂᓐᖔᖅᑐᒥᒃ ᐊᕐᓇᖅ, ᐄ, 

ᖃᐅᔨᒪᔨᑕᐅᓗᓂ ᐃᓅᓯᓕᕆᓂᕐᒥᒃ.  
 

(ᑐᓵᔨᑎᒍᑦ) ᐊᐱᖅᑯᑎᒐᓗ ᒥᓂᔅᑕ 

ᐅᖃᖅᓯᒪᔪᓐᓇᖅᐸ ᐱᓕᕆᖃᑎᖃᑎᖃᕐᓗᓂ  

ᐊᑭᓕᖅᓱᖅᑕᐅᔪᒥᒃ ᐅᖃᐅᔾᔨᒋᐊᖅᑐᒥᒃ ᓄᓇᕗᒻᒥ 

ᓄᓇᓕᖕᓂ ᑮᓇᐅᔾᔭᒃᓴᐃᓐᓇᖁᓪᓗᒋᑦ, 

ᐊᑭᓕᖅᑕᐅᖁᓪᓗᒋᑦ ᐃᓐᓇᐃᑦ ᒪᑐᒧᖓ 

ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ 

ᐃᑦᑕᕐᓂᓴᓕᕆᓂᕐᒧᑦ ᐃᑲᔪᖅᓱᖅᑕᐅᓗᓂ 

ᒐᕙᒪᒃᑯᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐊᔾᔨᒌᓐᖏᑦᑐᓄᑦ ᑕᑯᓇᒃᑕᕗᑦ 

ᑕᒪᒃᑯᐊ ᐃᓐᓇᐃᑦ ᐃᓚᐅᑎᓐᓇᓱᒃᖢᒋᑦ 

ᐊᔾᔨᒌᓐᖏᑦᑐᓂᒃ ᒐᕙᒪᒃᑯᑦ ᐱᓕᕆᔭᖏᓐᓂᒃ 

ᐱᔪᖅᑐᕐᓂᖏᓪᓗ ᑕᐃᒪᓕ ᒫᓐᓇᕋᑖᖑᓚᐅᖅᑐᖅ 

ᐊᑭᓐᓇᕐᒥᐅᑕᐃᑦ ᓄᓇᕗᒻᒥ ᐊᖑᓇᓱᖕᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓᓂ. ᑖᓐᓇ ᐃᑭᐊᖅᑭᕕᒃᑰᖅᑑᒐᓗᐊᖅ 

ᑭᓯᐊᓂ ᖃᐅᔨᒪᔪᖓ ᐃᓐᓇᐃᑦ 

ᐅᖃᐅᔾᔨᒋᐊᖅᑎᐅᑎᑦᑐᓐᓇᕋᔅᓯᐅᒃ.  
 

ᐊᓯᖏᓐᓂᒃ ᐱᓕᕆᓂᐅᑉ ᐱᓕᕆᖃᑎᒋᓇᓱᒃᑕᕗᑦ 

ᖃᓄᖅᑑᖃᑎᒋᓪᓗᒋᑦ ᐊᓯᖏᑦ ᑎᒥᐅᔪᑦ ᖃᓄᖅ 

ᐊᑐᖅᑕᐅᑦᑎᐊᒃᑲᓐᓂᕈᓐᓇᕐᒪᖔᑕ ᐃᓐᓇᐃᑦ 

ᖃᐅᔨᒪᓂᖏᑦ ᐊᑐᖅᖢᒋᑦ. ᑕᐃᒪ ᐅᖃᖅᑲᐅᒐᒪ 

ᑕᐃᒪ ᐸᐃᑉᐹᖅᑖᖅᑎᑦᑎᓲᖑᒐᑦᑕ ᐃᓐᓇᕐᓂᒃ 

ᐃᓕᓐᓂᐊᕐᕕᖕᒥ ᐱᓕᕆᔪᓐᓇᖁᓪᓗᒋᑦ. ᑖᓐᓇ 

ᑲᔪᓯᑐᐃᓐᓇᒪᒃᑯᑦᑐᓄᓪᓗ ᑐᕌᖓᔪᓂᒃ 

ᐃᖅᑲᓇᐃᔭᖅᑎᐅᕙᑦᑦᑐᑦ ᑖᒃᑯᐊᑦᑕᐅᖅ 

ᐊᕐᕌᒍᑕᒫᐸᓗᑦᓯᐊᖅ ᐸᕐᓇᖃᑦᑕᕐᒥᔪᐃᑦ 

ᐊᕕᑦᑐᖅᓯᒪᔪᓂ ᓄᓇᓕᓐᓂᑦ. ᓄᓇᒨᕈᔾᔨᖃᑦᑕᕐᓂᕐᒧᑦ 

ᐅᕝᕙᓘᓐᓃᑦ ᐊᓐᓇᐅᒪᑎᑦᓯᒐᓱᐊᕐᓂᕐᒧᑦ ᑐᕌᖓᔪᓂᑦ 

ᓴᓇᕐᕈᑎᓕᐅᕋᓱᐊᕐᓂᕐᒧᓘᓐᓃᑦ ᐅᕝᕙᓗ ᑖᒃᑯᐊ 

ᐆᑦᑑᑎᒋᓗᒍ ᐸᕐᓇᒐᓱᐊᕐᓂᐊᕐᒥᔪᐃᑦ 

ᕿᑎᕐᒥᐅᖅᑰᖅᑐᖅ ᕿᓚᐅᔾᔭᓂᕐᒥᑦ ᑖᒃᑯᐊ 

ᐃᓐᓇᕐᓂᑦ ᐃᓚᖃᕐᓗᑎᑦ ᑖᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᑖᑦᓱᒪ ᖄᒃᑲᓐᓂᐊᒍᑦ 

ᐅᖃᐅᓯᕆᑐᐃᓐᓇᕐᓗᒍᖃᐃ ᓲᕐᓗ ᐃᓄᐃᑦ 

ᖃᐃᔨᒪᔭᑐᖃᖏᓐᓂᑦ ᑲᑎᒪᔩᑦ, ᑖᒃᑯᐊᖑᑦᑕᕐᒪᑕ 

ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓄᑦ 

ᐸᐃᑉᐹᖅᑖᖅᑎᑦᑎᓲᖑᒐᑦᑕ ᐃᓕᓐᓂᐊᕐᕕᖕᓂ 

ᐱᓕᕆᔪᓐᓇᖁᓪᓗᒋᑦ. ᑖᓐᓇ ᑲᔪᓯᑐᐃᓐᓇᕈᒪᒐᑦᑎᒍᑦ 

ᑕᐃᒪᐃᑦᑐᑦ ᐃᓐᓇᕐᓂᒃ ᐃᑲᔪᕈᓐᓇᕐᓂᕐᒧᑦ 

ᖃᐅᔨᒪᓂᖃᑦᑎᐊᕐᒪᑕ, ᑖᓐᓇᓗ ᐃᓅᓯᓕᒫᒥᓂᒡᓗ 

ᖃᐅᔨᓯᒪᔭᒥᖕᓄᑦ ᐱᖅᑯᓯᓕᕆᓂᕐᒧᓪᓗ 

ᖃᐅᔨᒪᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ ᐋᖁᐊᖅ. 

 

ᐊᐱᖅᑯᑦ 745 - 5(2): ᓄᓇᓕᓐᓂ 

ᑐᖁᖓᔪᖃᕐᕖᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᐅᖅᓱᖅᑑᕐᒥᐅᑦ.  
 

ᐊᐱᖅᑯᑎᒐᓕ ᐅᖃᐅᑎᓄᑦ ᒐᕙᒪᒃᑯᓐᓂᒃ 

ᐱᔨᑦᑎᖅᑎᒃᑯᓐᓄᑦ.  
 

ᒥᓂᔅᑕ ᐃᖅᑲᐅᒪᓂᐊᕐᒪᑦ ᑕᐃᒪ 

ᑎᑎᕋᕐᕕᒋᓚᐅᖅᓯᒪᔭᕋ ᔫᓐ ᐊᕐᕌᓂᐅᓚᐅᖅᑐᖅ 

ᐱᔾᔪᑎᒋᓪᓗᒍ ᐱᒻᒪᕆᐅᑎᑕᐅᔪᑦ ᓄᓇᓕᖕᓂ 

ᑐᖁᖓᔪᒃᑯᕕᖕᓂ. 

ᑎᑎᖅᑲᖅ ᑖᓐᓇ ᐃᓱᒫᓘᑎᒋᓗᒍ ᓴᖅᑭᑦᑎᓗᒋᑦ 

ᑖᒃᑯᐊ ᓈᒻᒪᒃᑐᒥᒃ ᐱᑕᖃᓐᖏᓐᓂᖓᓄᑦ 

ᑐᖁᖓᔪᒃᑯᕕᖃᓐᖏᓐᓂᖓ ᓄᓇᓕᑦᑎᓐᓂ 

ᐅᖅᓱᖅᑑᒥ.  
 

ᑭᐅᔾᔪᑎᒥᖕᓂ ᐅᕙᓐᓄᑦ ᒥᓂᔅᑕ ᐅᖃᓚᐅᕐᒪᑦ 

ᐱᓕᕆᕝᕕᐅᖃᑎᒌᒡᒎᖅ ᐱᓕᕆᖃᑎᒌᖕᒪᑕ 

ᓴᖅᑭᑕᐅᓯᒪᓕᕐᒪᑕ ᐅᖃᓕᒫᕐᓗᒍ, ᐃᓱᒫᓗᒋᔭᖏᓐᓄᑦ 

ᐋᖅᑭᒍᑎᒃᓴᖏᓐᓂᒃ ᒪᑭᒪᑎᑕᐅᓂᖏᓐᓂᑦ 

ᐊᐅᓚᑎᑕᐅᓂᖏᓪᓗ ᑐᖁᖓᔪᒃᑯᕖᑦ ᐊᒻᒪᓗ 

ᑐᑭᓯᓇᖅᓯᑎᒋᐊᖅᑕᐅᒃᑲᓐᓂᕆᐊᖃᕐᒪᑦ ᑲᒪᒋᔭᐅᔪᑦ 

ᐊᐅᓚᑕᐅᔪᑦ ᐅᕝᕙᓘᓐᓃᑦ ᑖᒃᑯᓄᖓ 

ᑐᖁᖓᔪᓕᕆᓂᕐᒧᑦ.  
 

ᐅᖃᖅᑏ, ᑕᐃᒪᓕ ᖃᐅᔨᒋᐊᒃᑲᓐᓂᕋᒃᑯ ᑕᒪᓐᓇ 

ᐅᑭᐊᒃᓵᖅ ᑲᑎᒪᕐᓂᑦᑎᓐᓂ ᒥᓂᔅᑕ ᐅᖃᓚᐅᕐᒪᑦ 

ᒐᕙᒪᒃᑯᒡᒎᖅ ᐱᓕᕆᕙᓪᓕᐊᓯᒪᔪᑦ 

ᑐᑭᒧᐊᕈᑎᑖᖅᐸᓪᓕᐊᔪᑦ ᑕᒪᑐᒪ ᒥᒃᓵᓄᑦ. ᐅᖃᖅᑎ, 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑦ ᑕᒪᓐᓇ ᐱᓕᕆᐊᖑᔪᖅ? 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒥᓂᔅᑐ ᓄᓇᓕᖕᓄᑦ ᐱᔨᑦᓯᕋᕐᓂᕐᒧᓪᓗ 

ᒐᕙᒪᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑖᑉᓱᒥᖓ ᐊᐱᖅᓱᕐᒪᑦ. ᑕᒪᓐᓇᐃᓛᒃ 

ᐃᓅᔪᓐᓃᖅᓯᒪᔪᑦ ᑎᒥᖏᓐᓂᒃ ᐱᓕᕆᐊᖃᕐᓂᖅ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᔪᒻᒪᕆᐅᖕᒪᑦ, ᑖᓐᓇᓗ ᓄᓇᓕᖕᓄᑦ 

ᒐᕙᒪᐅᔪᓄᑦ ᐱᓕᕆᐊᖑᔭᕆᐊᖃᓕᖅᐸᒃᖢᓂ 

ᐱᓕᕆᖃᑎᒋᑉᓗᒋᑦ ᑕᒪᒃᑯᐊ ᐊᔾᔨᒌᓐᖏᑦᑐᑎᒍᑦ 

ᒐᕙᒪᐅᑉ ᐃᓗᐊᓂ, ᓯᓚᑖᓂᓗ. 

ᑖᒃᑯᐊ ᒫᓐᓇ ᕿᒥᕐᕈᔭᕗᑦ ᓱᓕ, ᑖᑉᓱᒪᓗ ᒥᒃᓵᓄᑦ 

ᐆᒥᖓ ᑕᕝᕙ ᖃᐅᔨᔪᒍᑦ 

ᐃᒪᓐᓇᐃᓕᐅᕐᓂᐊᖅᐳᒎᖅᓯᒪᔪᒥᒃ ᓱᓕ ᒫᓐᓇ 

ᓴᖅᑭᑦᑎᓯᒪᓐᖏᑦᑐᒍᑦ ᐅᖃᖅᑎᑦᓯᔨ. ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐋᖁᐊᖅ. 

 

ᐋᖁᐊᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᔾᔪᑎᒥᒃ ᒥᓂᔅᑕ ᐅᖃᓚᐅᕐᒥᖕᒪᑦ 

ᐱᓕᕆᕝᕕᖓᒎᖅ, “ᐱᓕᕆᔪᒪᓂᖃᑦᑎᐊᖅᓯᒪᔪᑦ 

ᐃᑲᔪᕐᓗᑎᒃ ᓄᓇᓕᖕᓂ ᒐᕙᒪᐅᔪᓂᒃ 

ᑮᓇᐅᔭᖅᑐᕐᓂᖏᑦ ᐃᒡᓗᒥ ᐊᑐᕈᓐᓃᖅᑐᒥᒃ 

ᑐᖁᖓᔪᒃᑯᕕᓕᐅᕈᑎᓂ ᐊᒻᒪᓗ 

ᑕᑯᔭᖅᑐᕐᕕᐅᔪᓐᓇᖅᑐᒥᒃ. ᑖᔅᓱᒧᖓ ᑎᒥᒋᔭᒪ 

ᒥᑭᔫᑎᓂᒃ ᐊᑭᑐᔫᑎᓂᒃ ᑮᓇᐅᔭᖃᖅᑎᑦᑎᓂᒃᑯᑦ 

$250,000ᒧᑦ ᑎᑭᑦᑎᕗᑦ.” ᐅᖃᖅᑎ, 

ᖁᔭᒋᒃᑲᓐᓂᖅᐸᕋ ᒥᓂᔅᑕ ᑖᒃᑯᓄᖓ 

ᑕᐃᒪᐃᓕᐅᕐᓂᖓᓄᑦ. ᒥᓂᔅᑕ ᐅᖃᕈᓐᓇᖅᐸ 

ᓇᓕᐊᒃ ᓄᓇᓖᑦ ᐱᓕᕆᕝᕕᖓᓄᑦ ᐅᐸᒍᑎᓯᒪᕙᑦ 

ᑮᓇᐅᔭᓂᒃ ᑐᒃᓯᕋᖅᖢᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᖅᓱᕐᒪᑦ 

ᑲᑎᒪᔨᐅᖃᑎᒐ. ᑕᒪᓐᓇᐃᓛᒃ 

ᐅᖃᐅᓯᐅᖃᑦᑕᖅᐸᓪᓕᐊᑎᓪᓗᒍ ᓄᓇᓕᖕᓂ ᑎᒦᑦ 

ᒥᒃᓵᓄᑦ ᐋᖅᑭᒃᓱᖅᐸᓪᓕᐊᒐᑉᑎᒍᑦ 

ᑐᒃᓯᕋᕐᕕᐅᔪᓐᓇᕐᓂᐊᖅᑐᑦ ᓄᓇᓕᖕᓂ ᑮᓇᐅᔭᐃᑦ 

ᑖᑉᑯᓄᖓ ᑎᒥᓄᑦ ᐅᑕᖅᑭᕕᐅᕙᒃᑐᓂᒃ, ᐃᓛᓐᓂᑦ 

ᓄᓇᒧᑦ ᐃᓕᔭᐅᓇᓵᓲᖑᖕᒪᑦ ᓯᓚ ᐱᔾᔪᑎᒋᑉᓗ, 

ᑕᐃᒪᓐᓇᐃᑦᑑᑎᓪᓗᒍ ᒫᓐᓇ ᑖᒃᑯᐊ ᐱᓕᕆᐊᕆᔭᕗᑦ 

ᑭᓯᐊᓂ ᓇᓗᓇᑐᐃᓐᓇᖅᐳᖅ ᒫᓐᓇ ᓵᒻᓂᒃ ᑭᑐᑦ 

ᑐᒃᓯᕋᖅᓯᒪᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᑐᒡᓕᐊᓂ ᑭᖑᓪᓕᖅᐹᒥᒡᓗ, ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, 

ᒪᓕᒐᓕᐅᖅᑎ ᐊᖁᐊᖅ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᔾᔪᑎᒥᖕᓂ ᒥᓂᔅᑕ ᐱᓕᕆᔪᒪᓂᖃᖅᓯᒪᖕᒪᑦ 

ᐅᖅᓱᖅᑑᑦ ᕼᐋᒻᓚᒃᑯᖏᓐᓄ ᑖᒃᑯᐊ 

ᐋᖅᑭᒍᑎᒃᓴᖏᓐᓂᒃ ᓄᓇᓖᑦ ᖃᓄᐃᓕᖓᓂᖓᓄᑦ. 

ᖁᔭᒋᒃᑲᓐᓂᖅᖢᒍᓗ ᑖᔅᓱᒧᖓ  

ᐱᓕᕆᔪᒪᓂᖓᓄᑦ. ᐅᖃᕆᐊᒃᑲᓐᓂᕈᓐᓇᖅᐸ ᐅᓪᓗᒥ 

ᖃᓄᐃᓕᐅᖅᓯᒪᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᔾᔨᒌᓐᖏᑦᑐᓂᒃ 

ᓄᓇᓕᖕᓂ ᒫᓐᓇ ᐅᖃᖃᑎᖃᖅᓯᒪᔪᒍᑦ ᑖᔅᓱᒪ 

ᒥᒃᓵᓄᑦ ᖃᐅᔨᒋᐊᕐᕕᐅᕙᒃᑐᓂᒃ ᐊᒻᒪ ᑕᒪᑐᒪ 

ᒥᒃᓵᓄᑦ ᑐᑭᓯᒋᐊᖃᑦᑕᖅᑐᓂᒃ. 

ᒫᓐᓇ ᐱᓕᕆᔨᒃᑲᐃᓛᒃ ᑕᐃᑲᓂ ᓄᓇᖁᑎᓂ 

ᐅᖃᐅᓯᕆᔭᖓᑕ ᒥᒃᓵᓄᑦ ᐅᖃᖃᑎᖃᖅᓯᒪᔪᑦ 

ᑕᒪᑐᒪ ᒥᒃᓵᓄᑦ ᓱᓇᓂᒃ ᑕᑯᔪᒪᖕᒪᖔᑕ ᐊᒻᒪᓗ 

ᓇᒧᑦ ᐃᖏᕐᕋᔭᕆᐊᖃᕐᒪᖔᑕ, 

ᑐᓴᐅᒪᑎᓐᓂᐊᕆᕙᕋᓗ ᑲᑎᒪᔨᐅᖃᑎᒐ ᑎᑎᖅᑲᒃᑯᑦ 

ᖃᓄᖅ ᑕᒪᓐᓇ ᐃᖏᕐᕋᕙᓪᓕᐊᖕᒪᖔᑦ ᐅᑉᓗᒥ 

ᖃᐃᔪᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 

 

ᐊᐱᖅᑯᑦ 746 - 5(2): ᓄᑖᒧᑦ ᓄᕙᓐᓇᒧᑦ 

ᐅᐸᓗᖓᐃᔭᖅᓯᒪᓂᖅ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩᔨ. ᐅᖃᖅᑎᑦᑎᔨ, 

ᐊᐱᖅᑯᑎᒋᓂᐊᖅᑕᕋ ᑖᓐᓇ 

ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕᒧᑦ.  

 

ᐅᖃᖅᑎᑦᑎᔩᔨ, ᖃᐅᔨᒪᒐᑦᑕ ᑕᐃᒪ ᑖᓐᓇ 

ᓄᓇᒋᔭᕗᑦ ᓄᓇᕗᑦ ᐃᓄᑭᑦᑐᑯᓘᓪᓗᓂᓗ ᐊᒻᒪᓗ 

ᑲᓇᑕᒥ ᐅᖓᓯᓛᐸᓘᖃᑦᑕᕐᒪᑦ ᓄᓇᖁᑎᖏᓐᓂ. 

ᐊᒻᒪᓗ ᖃᐅᔨᓯᒪᓕᕋᑦᑕᐃᓛᑦ ᐃᓄᑭᒃᑲᓗᐊᖅᑎᓪᓗᑕ 

ᑭᓯᐊᓂ ᑕᒪᒃᑯᐊ ᐋᓐᓂᐊᕐᓇᖅᑐᑦ 

ᑭᓲᒐᓗᐊᖅᐸᓪᓘᓐᓃᑦ ᓄᑖᖑᔪᐃᑦ ᐋᓐᓂᐊᕐᓃᑦ 

ᑕᒪᒃᑯᐊᖑᖃᑦᑕᖅᑎᓪᓗᒋᑦ ᐃᓄᑭᑦᑐᑯᓘᑎᓪᓗᑕ 

ᐊᒃᑐᖅᑕᐅᑲᐅᑎᒋᔪᓐᓇᕋᑦᑕ. 

 

ᑕᐃᒪᓕ ᑖᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ 

ᑐᓵᔪᑦ ᑕᐅᑐᒃᑐᑦ ᐃᓅᖃᑎᕗᑦ ᓄᓇᕗᒻᒥᐅᖃᑎᕗᑦ 

ᐱᔾᔪᑎᒋᓪᓗᒋᑦ ᒥᓂᔅᑕᐅᖅᑲᐃᑦ 

ᓇᓗᓇᐃᔭᕐᕕᒋᔪᓐᓇᑦᑎᐊᖅᐹᑎᒍᑦ ᖃᓄᖅ 

ᐸᕐᓇᑦᑎᐊᖅᓯᒪᒐᓗᐊᕐᒪᖔᑦ ᐋᓐᓂᐊᖅᑕᐃᓕᒪᓂᕐᒧᑦ 

ᐱᔾᔪᑎᒋᓪᓗᒍ ᑖᓐᓇ ᓄᑖᖅ ᖃᓂᒪᓇᖅ, 

ᐊᑎᖃᖅᑐᖅ ᑯᕉᓇᕙᐅᕋᔅ-Coronavirus. ᑕᒪᐅᖓ 

ᓄᓇᑦᑎᓐᓄᑦ ᐱᔾᔪᑎᒋᓪᓗᒍ ᐸᕐᓇᑦᓯᐊᖅᓯᒪᓂᖓᓂᒃ 

ᑐᓴᖅᑎᓚᐅᖅᑎᒍᑦ ᓄᓇᕗᒻᒥᐅᑕᐅᔪᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᐋᓐᓂᐊᖅᑐᓕᕆᓂᕐᒧᑦ. ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᒻᒪᓗ ᒫᓐᓇ ᐱᕕᖃᓚᐅᖅᐳᖓ ᐅᖃᕈᓐᓇᕐᓗᖓ 

ᓯᕗᓪᓕᕐᒥ ᑖᓐᓇ ᐋᓐᓂᐊᖅᑐᓕᕆᔨᒻᒪᕆᒃ 

ᑲᓇᑕᓕᒫᒥ. ᑖᓐᓇ ᐅᓗᕆᐊᓇᖅᑐᒦᓐᖏᒻᒪᕆᒻᒪᑕᒎᖅ 

ᑲᓇᑕᓕᒫᑦ ᖃᑦᓰᓐᓇᑯᓗᐃᑦ. ᑲᓇᑕᓕᒫᒥ 

ᓴᖅᑭᓯᒪᒻᒪᑕ.  

 

ᑕᐃᒪ ᐅᖃᓚᐅᕋᓗᐊᖅᑐᖓ ᐅᖃᖅᑏ 

ᐅᖃᐅᑎᔪᓐᓇᖅᑕᒃᑲ ᐃᓄᐃᑦ ᐊᒻᒪᓗ ᒪᓕᒐᓕᐅᖅᑎ 

ᐅᖄᓚᐅᑎᒃᑯᑦ ᑲᑎᒪᓂᖃᖃᑦᑕᖅᓯᒪᔪᑦ ᑲᓇᑕᓕᒫᒥᑦ 

ᐋᓐᓂᐊᖃᑦᑕᐃᓕᔪᐃᑦ ᐸᕐᓇᐸᓪᓕᐊᓂᖅ ᐊᒻᒪᓗ 

ᐊᖑᒻᒪᑎᓐᓇᓱᒃᑐᑦ ᐅᓪᓗᑕᒫᑦ ᑕᐃᒪᐃᓘᖅᑐᑦ. 

ᐊᒻᒪᓗ ᐊᖅᑯᑎᒋᓪᓗᒋᑦ ᑖᓐᓇ 

ᐋᓐᓂᐊᖅᑕᐃᓕᔪᓕᕆᔨᑐᑦ ᑖᒃᑯᐊ ᓄᓇᓖᑦ 

ᐋᓐᓂᐊᕖᑦ ᐊᒻᒪᓗ ᐃᖃᓗᓐᓂ ᐋᓐᓂᐊᕕᒻᒧᑦ 

ᐅᖃᖃᑎᖃᐅᖅᓯᒪᔪᑦ. ᑕᐃᒪ ᑖᒃᑯᐊ ᑲᓇᑕᐅᑉ 

ᓯᓚᑖᓂ ᖃᖓᑕᓲᖃᖃᑦᑕᖅᑎᓪᓗᒍ ᐃᖃᓗᑦᑎᒍᑦ 

ᑖᓐᓇ ᐃᖃᓗᐃᑦ ᐋᓐᓂᐊᕕᒃ ᐸᕐᓇᓯᒪᑦᑎᐊᕐᑯᓪᓗᒍ. 

ᑕᐃᒪ ᐃᓄᑑᔪᒃᑯᕕᓐᓂᒃ ᐅᐸᑦᑕᐅᑦᑕᐃᓕᔪᓂᒃ 

ᐃᒪᓐᓇᓗ ᓴᓗᒻᒪᖅᓴᖅᑕᐅᓯᒪᓪᓗᓂᓗ.  

 

ᑖᓐᓇ ᐅᖃᓚᐅᕋᓗᐊᖅᑐᖅ ᑖᓐᓇ ᐅᐊᑦ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᓄᕙᓐᓇᐅᓪᓗᓂᓘᕐᒪᑦ 

ᑕᒪᓐᓇ ᐊᒡᒐᓐᓂᒃ ᐅᐊᓴᖃᑦᑕᕐᓂᖅ ᐊᒻᒪᓗ 

ᖁᐃᖅᓱᓕᕌᖓᕕᑦ ᑕᐃᓐᓇ ᐅᓪᓗᑕᒫᑦ ᐱᔭᕆᐊᓖᑦ 

ᐃᒪᓐᓇ ᒫᓐᓇ ᑕᐃᒪᐃᑦᑐᖃᖅᑐᑑᑎᓪᓗᒍ 

ᖁᔭᓐᓇᒦᖅᑐᒍᓗ 

ᐊᐱᖅᑯᑎᖃᕐᒪᑦ ᑖᔅᓱᒥᖓ. ᖁᔭᓐᓇᒦᒃ. 

 

ᐅᖃᖅᑐ: ᓯᕗᓪᓕᖅᐹᒥ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖁᔭᓐᓇᒦᒃ ᑕᒪᑐᒥᖓ ᓄᓇᕗᒻᒥᐅᑦ 

ᖃᓗᐃᓕᖓᒋᐊᖃᕐᓂᖏᓐᓂ.  

 

ᑖᒃᑯᐊ ᓄᑖᑦ ᐋᓐᓂᐊᖑᔪᑦ ᑕᑯᓪᓗᒍ ᕖᕗᐊᕆ 16-

ᖑᑎᓪᓗᒍ, ᐱᖓᓱᓂᒡᒎᖅ ᐊᓐᑎᐅᕆᔪᒥ ᐊᒻᒪᓗ 

ᑕᓪᓕᒪᐃᑦ ᐳᕆᑎᔅ ᑲᓚᒻᐱᐊᒥ ᑕᒪᑦᓱᒥᖓ 

ᐋᓐᓂᐊᒥᒃ ᐋᓐᓂᐊᖃᓕᕐᓂᖏᓐᓂᒃ.  

 

ᑭᓯᐊᓂ ᓄᓇᕗᒻᒥᐅᑦ ᖃᐅᔨᒪᒐᑦᓯ 

ᐊᐅᓪᓚᐃᓐᓇᓲᖑᖕᒪᑕ ᓇᒧᑐᐃᓐᓇᖅ ᑲᓇᑕᒥ ᐊᒻᒪᓗ 

ᐊᐅᓪᓚᕆᐊᖃᓲᖑᓪᓗᑎᒡᓗ 

ᐋᓐᓂᐊᕐᕕᓕᐊᕆᐊᖃᖅᑐᑎᒃ ᖃᓪᓗᓈᓄᑦ. 

ᖃᓪᓗᓈᓃᔅᓲᔭᓚᐅᖅᖢᑎᒃ ᐃᒻᒪᖃ ᐋᓐᓂᐊᖑᔪᓂᒃ 

ᖃᓄᐃᑦᑐᑐᐃᓐᓇᕐᓂᒃ 

ᐊᐃᑦᑐᕐᓗᒍᑕᐅᓲᖑᔪᓂᓪᓘᓐᓃᑦ ᓄᕙᓐᓇᕐᒧᓪᓗᓐᓃᑦ 

ᓴᐅᓐᓂᕆᓂᕐᒧᓪᓘᓐᓃᑦ.  

 

ᑕᒪᓐᓇ ᖃᓄᕐᓕᑭᐊᖓᐃᑦ ᒥᓂᔅᑕ ᓯᕗᓂᐊᒍᑦ 

ᐅᐸᓗᖓᐃᖅᓯᒪᑎᑦᓯᑦᑎᐊᕋᓗᐊᕐᒪᖔᑦ 

ᓴᐳᒻᒥᔭᐅᔾᔪᑎᓂᒡᓗ ᑕᒪᒃᑯᓂᖓ 

ᐃᑲᔪᕈᑎᐅᔪᓐᓇᖅᑐᓂᒃ. ᑭᓇᑐᐃᓐᓇᖅ ᑕᒪᑦᓱᒥᖓ 

ᐋᓐᓂᐊᒥᒃ ᓄᑖᒥᒃ ᐊᖅᑯᓵᖅᓯᒪᓐᓂᕈᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᖅᑎ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑕᒫᓂ ᓄᓇᕐᔪᐊᖅᑎᓐᓂ ᑲᓇᑕᒥ 

ᑲᓇᑕᒥᐅᑕᐅᓂᕗᓪᓗ ᖃᐅᔾᔨᒪᒐᑦᑕ ᑭᓇᑐᐃᓐᓇᖅ 

ᓄᓇᕋᖅᑐᖅ ᓇᓪᓕᐊᓐᓂᑦ ᓄᓇᖃᕋᓗᐊᕈᓂᓗ 

ᐃᒻᒥᒃᑯᑦ ᐃᓄᑑᑎᑕᐅᒋᐊᖃᕋᔭᖅᑲᑦ 

ᐃᓄᑑᑎᑕᐅᒐᔭᖅᑐᖅ 

ᖃᐅᔨᓴᖅᑕᐅᒋᐊᖃᕈᓂᓪᓗ ᑕᐃᔅᓱᒪᐅᑉ 

ᖃᐅᔨᓴᕈᑎᖏᑦ ᐅᐃᓂᐹᒻᒧᑦ 

ᐊᐅᓪᓚᖅᑎᑕᐅᒐᔭᑐᐃᑦ. ᑭᓇᑐᐃᓐᓇᖅ 

ᐊᐅᓪᓚᖃᑦᑕᖅᑐᖅ ᐋᓐᓂᐊᕐᕕᓕᐊᖅᑐᖅ ᓲᕐᓗ 

ᐃᒻᒥᓂᑦᑕᐅ ᐅᔾᔨᖅᑐᕆᐊᖃᕐᒥᔪᐃᑦ ᐊᒻᒪᓗ 

ᖁᐃᖅᑐᖃᑦᑕᕐᓗᑎᒃ ᑖᓐᓇ ᐃᑯᓯᖓᓄᑦ ᐊᒻᒪᓗ 

ᐅᔾᔨᖅᓱᖃᑦᑕᕐᓗᑎᓪᓗ 

ᖃᓄᐃᓐᖏᓂᕐᒦᒋᐊᖃᕐᓂᕐᒥᓂᒃ.  

 

ᐊᒻᒪᓗ ᑕᒪᑦᓱᒥᖓ ᐋᓐᓂᐊᕐᕕᓕᐊᖃᑦᑕᖅᑐᐃᑦ, 

ᑭᓯᐊᓂ ᖃᐅᔨᓴᖅᑕᐅᑦᓴᐅᑎᒋᒐᔭᕆᓪᓗᑎᒡᓗ 

ᐋᓐᓂᐊᕕᒻᒥ ᐅᔾᔨᕆᔭᐅᓕᕇᕋᔭᕐᖓᑕᒎᖅ. 

ᐃᓛᒃᑰᖓᓕᖅᑎᑕᐅᓕᕋᔭᖅᑐᐃᑦ 

ᖃᐅᔨᓴᖅᑕᐅᓕᕐᓗᑎᒃ ᑕᒪᑦᓱᒥᖓ 

ᐊᖅᑯᓵᖅᑐᒥᓂᐅᒻᒪᖔᑦ ᐋᓐᓂᐊᒥᒃ, 

ᖃᐅᔨᓴᖅᑕᐅᓕᕋᔭᖅᑐᐃᑦ. ᖁᔭᓐᓇᒦᒃ 

ᑭᐅᔭᐅᑦᓯᐊᖅᑐᖅᓴᐅᔪᑎᑦ ᐅᖃᖅᑐᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ 

ᐅᖃᑦᑎᐊᖏᓐᓂᕈᒃᑯ ᐅᐊᑦᑎᓵᖅ.  

 

(ᑐᓵᔨᑎᒍᑦ) ᐃᓕᑕᕆᔭᕋᓗᐊᕗᑦ ᑕᒪᓐᓇ 

ᒪᓕᑦᓯᐊᓲᖑᓪᓗᑎᓪᓗ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᐅᔪᐃᑦ ᐊᒻᒪ 

ᑐᓴᐅᒪᖃᑦᑕᐅᑎᑦᑎᐊᖅᑐᑎᐅᒐᓗᐊᖅ ᐅᖃᕋᑖᕋᕕᑦ 

ᑕᐃᒪᓐᓇ.  

 

ᖁᕕᐊᓱᑉᐳᖓ ᑕᒪᒃᑯᐊ ᐋᓐᓂᐊᖑᔪᐃᑦ ᓄᑖᑦ 

ᑭᓯᐊᓂ ᖃᐅᔨᒪᓐᖏᔾᔪᑕᐅᒻᒪᑦ ᓇᓪᓕᐊᓐᓂ ᐆᒪᔪᒥᒃ 

ᓂᕐᔪᑎᒦᓐᖔᖅᑐᒥᓂᐅᒻᒪᖔᖅ ᐊᐃᑦᑐᕈᑕᐅᓯᒪᔪᖅ 

ᐃᓅᔪᓄᑦ ᐊᓂᖅᓵᖅᑐᖅᑐᓄᑦ.  

 

ᑐᓴᐅᒪᑎᑦᑎᕚᓪᓕᕋᔭᕐᒪᖔᖅ ᒥᓂᔅᑕ 

ᐊᒻᒪ ᖃᐅᔨᒃᑲᐃᓗᑎᑦ ᓄᓇᕗᒻᒥᐅᑕᐃᑦ ᖃᓄᖅ 

ᓴᐳᒻᒥᒃᑲᓐᓂᕈᓐᓇᕐᒪᖔᖅ ᑕᒪᑦᓱᒥᖓ ᓄᑖᒥ 

ᐋᓐᓂᐊᖑᔪᒥᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᔩ. ᓇᑯᕐᒦᖅᑕᕋ ᒪᓕᒐᓕᐅᖅᑎ ᐸᑦᑕᑐᖅᓱᒍ 

ᓇᓗᓇᐃᕇᕋᑖᕐᒪᑦ ᑖᒃᑯᐊᑦᑕᐅ ᓄᕙᓐᓇᐅᔪᖅ  

ᐊᐃᑦᓱᕈᑕᐅᓲᔪᓪᓗ ᒪᑯᐊ ᓴᐅᓂᕆᓗᑎᓪᓘᓐᓃᑦ 

ᐊᓯᐊᒍᓪᓘᓐᓃᑦ. ᖃᐅᔨᒪᖃᑦᑕᕆᐊᓕᒃ ᐊᒡᒐᒻᒥᓂᒃ 

ᐅᐊᓴᐃᓐᓇᖃᑦᑕᖁᓪᓗᒋᑦ ᓄᓇᕗᒻᒥᐅᑕᐃᑦ. 

ᐅᔾᔨᕈᓱᖃᑦᑕᕐᓗᑎᓪᓗ ᓯᒡᒐᓕᐊᖅᑐᖃᑦᑕᖏᓪᓗᑎᑦ 

ᐅᐱᓐᓇᕋᓂ ᓯᒡᒐᓕᐊᖅ ᓇᐃᔭᐅᑐᐃᓐᓇᕌᖓ 

ᐃᓯᐊᕿᓂᖓ ᑕᒪᓐᓇᑦᑕᐅ ᐊᐃᑦᑐᕈᑕᐅᖃᑦᑕᕐᒪᑦ 

ᐳᕙᖏᑎᒍᑦ ᐋᓐᓂᐊᕋᓱᓐᓂᖅᓴᐅᓕᖃᑦᑕᖅᑐᑎᒃ 

ᑐᓴᐅᒪᑎᑦᓯᓂᒃᑯᑦ ᒫᓐᓇ ᐊᒻᒪᓗ ᓯᒡᒐᓕᐊᒧᑦ ᖃᓄᖅ 

ᓄᖅᑲᖅᐹᓪᓕᕈᓐᓇᕐᒪᖔᑕ ᑕᒪᒃᑯᐊ 

ᑲᔪᓰᓐᓇᕐᓂᐊᕋᑦᑎᒍᑦ ᑕᒪᒃᑯᐊ ᐱᔨᑦᓯᕈᑕᐅᔪᑦ. 

ᖁᔭᓐᓇᒦᒃ. 

 

ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᔾᔨᕈᓱᓐᓂᐊᖅᐳᓯ 

ᐅᖃᐅᕼᐃᒃᑯᑦ ᐊᐱᖅᓱᕐᓂᖅ ᖃᐅᔨᕼᐊᐅᑖ 

ᐃᕼᐅᓕᒻᒪᑦ. ᒪᓕᒐᓕᐅᖅᑎ ᒪᐃᓐ. 

 

ᐱᒋᐊᖅᑎᑕᖅ 059 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑲᑎᒪᓇᕼᐊᖅᑑᒐᑦᑕᐃᓛᒃ 

ᐊᐱᖅᑯᑎᒃᕼᐊᑦ ᐊᒥᕼᐅᒻᒪᑕ ᑕᐃᒪ ᒪᓕᒐᖅ 39(7( 

ᐊᑐᖅᖢᒍ, ᓅᑦᓯᒋᐊᖅᐳᖓ ᑐᒡᓕᖅᑕᐅᓪᓗᖓ 

ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᕐᒧᑦ 

ᐱᕕᖃᖅᑎᑕᐅᒃᑲᓐᓂᖁᑉᓗᑕ ᐅᖃᐅᕼᐃᒃᑯᑦ 

ᐊᐱᖅᕼᐅᕐᓂᕐᒧᑦ ᐃᓛᒃ ᐃᓚᔭᐅᒃᑲᓐᓂᖁᓪᓗᒍ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒪᖕᒪᑦ 

ᐊᐱᖅᓲᑕᐅᔪᓐᓇᖏᒻᒫᖅᖢᓂ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ 

ᑲᔪᓯᒋᐊᕐᓂᐊᓕᖅᐳᖅ. ᐅᖃᐅᕼᐃᒃᑯᑦ ᐊᐱᖅᓱᕐᓂᖅ 

ᑕᒃᖠᒋᐊᕐᓂᐊᖅᖢᓂ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᕐᕋᒥᒃ ᓇᑉᐸᕐᒥᒃ. ᐊᔪᕐᓇᖏᑉᐸᓪᓗ ᐅᖃᐅᕼᐃᒃᑯᑦ 

ᐊᐱᖅᓱᕐᓂᐊᕐᓂᕈᑉᓰ ᐊᐱᕆᐅᔪᒪᔫᒐᓗᐊᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ...  

 

>>ᐃᒡᓚᖅᑐᑦ 

 

...ᐊᒻᒪᓗ ᓯᕗᓕᐅᖅᑎᐅᑉ ᑐᒡᓕᕆᔮ 

ᐊᐱᖅᓱᖅᑕᐅᓇᔪᓪᓗᐊᕋᔭᕈᓂ.  

 

ᐅᖃᐅᕼᐃᒃᑯᑦ ᐊᐱᖅᓱᕐᓂᖅ ᑲᔪᓯᒋᐊᕐᓂᐊᓕᖅᐳᖅ.  

ᒪᓕᒡᓗᒋᑦ ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒪᓕᒐᓕᐅᖅᑎ 

ᕿᓐᖑᖅ. 

 

ᐊᐱᖅᑯᑦ 747 - 5(2): ᐃᒡᓗᑭᒃᑕᒃᓴᕐᓂᖅ 

(ᕿᓐᖑ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ 

ᐊᐱᖅᕼᐅᕈᒪᕗᖓ ᐃᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎᑦᓯᔩ, ᒥᓂᔅᑕ ᖃᐅᔨᒪᕗᖅ 

ᑎᑎᕋᖅᓯᒪᔭᖃᖅᑯᖓ ᒥᒃᓵᓄᑦ ᓄᓇᑉᑕ ᐃᓗᐊᓂ 

ᐊᒥᒐᖅᕼᐊᖅᑐᐃᓐᓇᐅᕙᒃᑲᑉᑕ ᐃᒡᓗᒧᑦ. ᑕᒡᕙᓕ 

ᒪᓕᒐᓕᐅᕐᕕᒥᒻᒥ ᑲᒪᒋᔭᑉᑕ ᐃᓗᐊᓂ. ᑖᒻᒪ 

ᑖᑦᓇᐃᑉᑑᑎᓪᓗᒍ ᓄᓇᕗᑦ ᐊᒥᒐᖅᕼᐊᖅᐸᒃᑑᑎᓪᓗᒍ 

ᐱᒻᒪᕆᐅᒋᔭᐅᕗᖅ ᒪᓕᒐᓂᐅᖅᑎᐅᓂ 

ᒪᓕᒐᓕᐅᕐᕕᑦᑕ ᐃᓗᐊᓂ ᐊᒃᕼᐅᕉᑎᖃᖅᐸᒃᑲᑉᑕ 

ᑭᒡᒐᖅᑐᖅᑕᑉᑎᓐᓄᑦ.  

 

ᐅᖃᖅᑎᑦᓯᔩ, ᒪᓕᒐᓕᐅᕐᕕᑦᑎᓐᓂ ᐅᑭᐊᒃᕼᐊᖅ 

ᑲᑎᒪᕕᔾᔪᐊᕐᓂᖃᖅᑎᑉᓗᑕ ᐅᖃᖅᓯᒪᔪᖅᑕᖃᖅᐳᖅ 

ᖃᓄᖅᑑᕈᑎᒃᓴᒥᒃ ᑕᐃᒃᑯᐊ ᐃᒡᓗᑦ 

ᐊᕕᑦᑐᖅᑕᐅᓂᐊᕐᓂᖏᑦᑕ ᒥᒃᕼᐊᓄᑦ ᐊᐱᕆᔪᒪᕗᖓ 

ᐅᖃᖅᑎᑦᑎᔨ ᒥᓂᔅᑕᐅᔪᒧᑦ ᖃᓄᐃᑦᑑᓕᖅᐸᑦ 

ᑎᐊ’ᓇ ᕼᐊᓇᐅᒐᐅᔪᖅ ᐅᑉᓗᒥ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᑲᒪᒋᔭᖃᑎᖅᑐᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂᒃ. ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ 

ᐊᒻᒪ ᐅᐊᑦᑎᐊᖅ ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐅᖃᐅᓯᕆᖅᑲᐅᔭᖏᑦ ᐃᒡᓗᓕᕆᓂᐅᑉ ᒥᒃᓵᓄᑦ 

ᐊᒃᓱᕈᖃᑦᑕᕆᐊᖃᕐᓂᑎᓐᓂ 

ᐊᒃᓱᕈᖅᑐᐃᓐᓇᐅᓪᓗᑕᓗ. ᑕᐃᒪ ᐅᖃᖅᑲᐅᒐᒪ 

ᒥᓂᔅᑕ ᐅᖃᐅᓯᖏᓐᓂᒃ ᑕᒪᒃᑯᐊ 

ᕿᒥᕐᕈᐊᕐᓂᐊᕐᓂᕋᕋᑦᑎᒍᑦ ᑕᐃᓐᓇ ᐊᕐᕌᒎᒍᒫᖅᑐᖅ 

ᓴᖅᑭᑎᖅᑐᒫᖅᑕᕗᑦ ᑐᑭᓯᓐᓂᕈᒃᑯ ᐊᐱᖅᑯᑎᒋᔭᖓ 

ᕿᒥᕐᕈᐊᖅᑐᐊᖅᑕᐅᓚᐅᖅᑳᖅᑎᓪᓗᒍ ᑕᒪᒃᑯᓄᖓ 

ᐱᓕᕆᔨᒻᒪᕆᐅᔪᓂᒃ ᓂᕈᐊᓚᒐᔭᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ. ᒪᓕᒐᓕᐅᖅᑎ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᓄᓇᕗᑦ ᐱᕈᖅᐸᓪᓕᐊᓂᖓ ᓱᑲᔪᒻᒪᕆᐅᒻᒪᑦ ᐅᑉᓗᒥ. 

ᐊᒥᒐᖅᓴᓕᖅᐸᓪᓕᐊᒡᓗᑕ ᐃᒡᓗᒃᓴᓂᑦ. ᒥᓂᔅᑕ  

ᑐᑭᓯᒃᑲᐃᔪᓐᓇᖅᐸ ᖃᓄᖅ ᖃᓄᖅᑑᕈᑎᖃᖅᐸ 

ᒐᕙᒪᑐᖃᒃᑯᓐᓂ? ᑕᐃᒃᑯᐊᓪᓗ ᑲᒪᔨᐅᔪᑦ ᓄᓇᕗᑉᑕ 

ᐃᓗᐊᓂ ᐃᒡᓗᑭᓪᓕᐅᓂᑉᑎᒻᓄᑦ 

ᐱᓕᐅᑎᖃᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪ ᐋᑐᕚᒦᖅᑲᐅᒐᑦᑕ ᑕᐃᑲᓂ 

ᑕᖅᑭᕆᖅᑲᐅᔭᑦᑎᓐᓂ ᑕᕝᕙᓃᓐᓇ? ᑕᕝᕙᓂ 

ᑕᖅᑭᕆᖅᑲᐅᔭᑦᑎᓐᓂ ᒪᑉᐱᕋᑖᖅᑎᓪᓗᒍ ᑕᐃᒃᑯᐊ 

ᑕᐃᓐᓇ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ 

ᒐᕙᒪᑐᖃᒃᑯᓐᓂ ᑲᑎᒪᖃᑎᒋᓚᐅᖅᑕᕋ 

ᐅᓂᒃᑳᕐᕕᒋᒃᑎᐊᖅᖢᒍ ᐃᒡᓗᑭᒃᓴᐃᓪᓕᐅᑎᓐᓂ ᐊᒻᒪ 

ᐃᑲᔪᖅᑕᐅᑲᓐᓂᕆᐊᖃᕐᓂᑎᓐᓂ ᒐᕙᒪᑐᖃᒃᑯᓐᓄᑦ. 

ᑕᐃᒃᑯᓗ ᕿᒥᕐᕈᐊᑦ ᐸᕐᓇᒍᑎᒋᓯᒪᔭᕗᑦ ᑕᐃᒃᑯᓄᖓ 

ᐊᐃᑦᑐᓚᐅᖅᑕᕗᑦ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄ 

ᒐᕙᒪᑐᖃᒃᑯᓐᓄᑦ. ᐊᒻᒪᑦᑕᐅ ᐱᕙᓪᓕᐊᔪᒃᑯᑦ 

ᐅᖃᓕᒫᕋᑖᓚᐅᕋᒪ ᑐᓴᕈᒪᓂᖅᑐᓂᑦ ᑕᐃᓐᓇ ᒥᓂᔅᑕ 

ᕚᓐᑎᐅᓪ ᑲᖏᖅᖠᓂᕐᒦᕋᑖᓚᐅᕐᒪᑦ 

ᐃᒡᓗᓕᕆᓂᐅᒡᒎᖅ ᒥᒃᓵᓄᑦ ᐃᑲᔪᕈᒥᓂᕋᖅᖢᓂ 

ᐃᑎᖅᓴᖅᓯᒪᖅᑲᐅᒻᒪᑦ ᑕᒪᓐᓇ ᑐᓴᕈᒥᓇᖅᑐᖅ. 

ᑕᐃᒃᑯᐊᓗ ᐱᓕᕆᖃᑎᒋᔪᒪᕐᔪᐊᖅᑕᕗᑦ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑐᖃᒃᑯᑦ ᑕᒪᒃᓱᒪᑉ ᐃᒡᓗᑭᒃᓴᐃᓪᓕᐅᕐᓂᕐᒧᑦ 

ᒥᒃᓵᓄᑦ ᓂᕆᐅᓇᒐᓚᒃᑑᔭᖅᑐᖅ ᑕᐃᒃᑯᐊ 

ᐱᓕᕆᖃᑎᖃᕈᒪᑦᑎᐊᖅᑐᑦ ᐅᕙᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪ ᑭᖑᓪᓕᖅᐹᒥ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, ᖁᔭᓐᓇᒦᓪᓗ 

ᒥᓂᔅᑕ. ᑕᐃᑉᓱᒥᖓ ᑐᓴᕈᒥᓇᖅᑐᒥᒃ. 

ᑐᓴᖅᓯᒪᓐᖏᓐᓇᒪ ᓂᕆᐅᓇᖅᓯᕚᓪᓕᕐᓂᐊᓕᕆᕗᖅ 

ᓯᕗᓂᒃᓴᑉᑎᒻᓂ.  

 

ᐅᖃᖅᑎᑦᓯᔩ, ᐃᓅᓱᑦᑐᖁᑎᕗᑦ ᐅᑉᓗᒥ 

ᓂᕆᐅᓐᓂᖃᓗᐊᓐᖏᑦᑑᔮᓕᖅᑎᒡᓗᒋᑦ ᐃᓱᒪ’ᓇᕐᒪᑦ 

ᑕᓪᕙᓂ ᒪᓕᒐᓕᐅᕐᕕᑦᑕ ᐃᓗᐊᓂ ᐅᑭᐊᒃᓵᖅ 

ᐅᖃᖅᓯᒪᔪᖅ ᑐᓴᖅᓴᐅᔪᖅᑕᖃᓐᖏᒻᒪᑦ 

ᐃᒡᓗᓕᕆᓂᐅᑉ ᒥᒃᓵᓄᑦ ᖃᓄᖅ ᓴᓇᐅᒐᒃᓴᑦ 

ᑕᐃᒃᑯᐊ 2020-21 ᐊᒻᒪᓗ 2021-22 ᐅᑭᐅᒥ. 

ᖃᓄᐃᓐᓂᕆᐊᒃᓴᐃᑕ ᑕᓪᕙᓂ ᑰᒑᕐᔪᕐᒥ 

ᑕᓗᕐᔪᐊᓂᓗ. ᒥᓂᔅᑕ ᑐᓴᖅᓯᔪᓐᓇᖅᐸ ᖃᑯᒍ 

ᐋᖅᑭᑎᑦᓯᓂᐊᕆᐊᒃᓴᖅ ᑕᓪᕙᓂ ᐅᑭᐅᖅ 

ᑲᑎᒪᕕᒋᔾᔪᐊᕐᓂᕆᔭᑉᑎᒻᓂ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪᐃᓛᒃ ᓄᓇᓕᒃ 

ᐊᒥᓱᓐᖑᖅᐸᓪᓕᐊᒐᑦᑕ ᓄᓇᓕᕗᑦ 

ᐱᓕᕆᕝᕕᑖᖅᐸᓪᓕᐊᔪᐃᑦ 

ᐊᒥᓱᓐᖑᖅᐸᓪᓕᐊᔪᑯᓘᒻᒪᑕ ᕼᐋᒻᓚᒃᑯᓐᓄᓪᓗ 

ᐃᓕᓴᐃᔨᓐᖑᖅᐸᓪᓕᐊᖑᒡᓗᑎᒡᓗ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᒡᓗᓕᕆᔨᒃᑯᓪᓗ 

ᐱᓕᕆᔨᖓ ᐊᒥᓱᓐᖑᖅᐸᓪᓕᐊᓂᑯᖏᓐᓄᑦ ᐅᓇ 

ᐃᓚᒋᔭᐅᓪᓚᕆᒍᓐᓇᖅᑐᖅ. ᐅᓇ 

ᐃᓚᒋᔭᐅᒍᓐᓇᓪᓚᕆᑦᑐᖅ ᐅᖃᖅᑎ ᐅᑉᐱᕈᓱᒃᑲᒪ 

ᐊᒻᒪ ᐃᓕᑉᓯ ᐅᑉᐱᕈᓱᒃᑐᓯ ᑕᒪᓐᓇ ᓇᒻᒥᓂᖃᕐᓂᖅ, 

ᓇᒻᒥᓂᖅᑖᕐᓂᖅ ᐃᒡᓗᑖᕈᓐᓇᓂᕐᒧᑦ ᐱᓕᕆᐊᑎᒍᑦ 

ᐃᒡᓗᐃᑦ ᑕᒪᓐᓇ ᐱᓕᕆᐊᕆᔪᒪᕐᔪᐊᖅᐸᕋ 

ᓴᖅᑭᑎᖅᑐᒪᓪᓚᕆᑦᑕᕋ ᑕᒪᒃᑯᓄᖓ ᓄᓇᓕᖕᓄᑦ 

ᐊᔪᓐᖏᑦᑐᓄᑦ. ᓇᒻᒥᓂᖅ ᐃᒡᓗᒥᑦ 

ᐃᖏᕐᕋᑎᑦᑎᔪᓐᓇᖅᑐᓄᑦ. 

ᑭᓯᐊᓂ ᐅᖃᖅᑎ ᑕᐃᓐᓇ ᐊᐱᖅᑯᑎᒋᔭᖓ 

ᑕᓗᕐᔪᐊᓄᓪᓗ ᑰᒑᕐᔪᕐᒧᓪᓗ ᐃᒡᓗᒃᓴᐅᔪᒫᖅᑐᖅ 

2021-2022 ᑰᒑᕐᔪᖕᒥ ᖁᓕᓂᑦ ᓴᓇᓂᐊᖅᖢᑕ 

ᐊᒻᒪᑦᑕᐅᖅ ᑕᓗᕐᔪᐊᓂ ᖁᓪᓕᒃᑲᓂᕐᓂᑦ 

ᓴᓇᓚᖓᒋᒡᓗᑕ ᑕᑉᓱᒪᑉ ᓄᓇᓕᐅᑉ 

ᑭᒡᒐᖅᑐᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖁᕐᓗᖅᑑᒧᑦ, ᒪᓕᒐᓕᐅᖅᑎ ᖃᒥᓐᖑᐊᖅ. 

 

ᐊᐱᖅᑯᑦ 748 - 5(2): ᕿᑎᕐᒥᐅᓂ 

ᑐᑦᑐᓕᕆᓂᖅ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᖁᕐᓗᖅᑐᕐᒥᐅᑦ. 

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᐊᕙᑎᓕᕆᓂᕐᒧᑦ.  

 

ᐊᒻᒪᓗ ᐅᖃᖃᑦᑕᖅᓯᒪᒐᒪ ᒥᓂᔅᑕ 

ᐃᖅᑲᐅᒪᓂᐊᖅᑐᖅ ᑕᒪᒃᑯᐊ ᑐᑦᑐᐃᑦ 

ᐊᖑᓇᓱᑦᑕᐅᖃᑦᑕᖅᑐᐃᑦ ᐊᐅᓚᑕᐅᓂᕆᔭᖏᓐᓄᑦ 

ᕿᑎᕐᒥᐅᓂ.  

 

ᒥᓂᔅᑕ ᑖᓐᓇ ᖃᐅᔨᒪᔪᖅ ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᑦ ᑖᒃᑯᐊ ᑭᒃᑯᓕᒫᓄᑦ 

ᓈᓚᑦᑎᑦᑎᓐᓂᐊᕐᖓᑕ ᐃᖃᓗᑦᑑᑦᓯᐊᕐᒥᑦ 

ᑕᖅᑭᕆᓛᖅᑕᑎᓐᓂ ᐃᓱᒪᒃᓴᖅᓯᐅᕈᑕᐅᒍᓐᓇᕐᓗᓂ. 

ᓄᓇᕗᑦ ᒐᕙᒪᒃᑯᖏᑦ ᐊᑉᐸᓯᒋᐊᖅᑕᐅᒍᓐᓇᖁᓪᓗᒍ 

ᐊᖑᓇᓱᖅᑕᐅᖃᑦᑕᖅᑐᐃᑦ ᑐᑦᑐᐃᑦ ᖁᕐᓗᖅᑑᑉ 

ᒥᒃᓵᓃᑦᑐᐃᑦ 30-ᓂᑦ 0-ᒧᑦ.  

 

ᑖᒃᑯᐊᑦᑕᐅᖅ ᖁᕐᓗᖅᑑᒥᐅᑕᐃᑦ ᑕᑯᓐᓈᖅᑐᐃᑦ 

ᐅᓪᓗᒥ. ᐅᓪᓗᒥ ᐃᒃᓯᕚᖅᑎᓪᓗᑕ ᒥᓂᔅᑕ 

ᐅᖃᕈᓐᓇᖅᐹ ᓱᖅᑯᐃᓇᖅᓯᑎᑦᓯᒍᓐᓇᖅᐸ 

ᖃᓄᐃᒻᒪᑦ ᐊᕙᑎᓕᕆᔨᒃᑯᑦ ᑕᒪᔅᓱᒥᖓ 

ᒥᑭᓪᓕᑎᑦᑎᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏᔩ. 

 

ᐅᖃᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓇᑯᕐᒦᒃ ᑖᓐᓇ ᐱᔾᔪᑎᒋᔭᖓᓂᒃ 

ᑖᒃᑯᐊ 30 ᖁᕐᓗᖅᑑᑉ ᒥᑦᓵᓃᑦᑐᐃᑦ ᑐᑦᑐᐃᑦ 30-

ᐅᖕᒪᑕ ᐊᒻᒪᓗ ᐊᕙᑏᑦ ᐊᖑᓇᓱᑦᑏᑦ, 

ᐊᖑᓇᓱᑦᑎᑐᐃᓐᓇᐅᓐᖏᑦᑐᑦ ᐃᓛᒃ 

ᐱᔭᖅᑐᕈᒪᑐᐃᓐᓇᖅᑐᓄᑦ ᐊᑐᖅᑕᐅᖃᑦᑕᕐᒪᑕ 

ᐊᕙᑎᐅᔪᐃᑦ ᐊᒻᒪᓗ ᖁᓖᑦ ᐊᑐᖅᑕᐅᖃᑦᑕᖅᑐᑎᓪᓗ 

ᐊᓯᖏᓐᓄᑦ.  

 

ᐅᖃᖅᑎᑦᓯᔩ, ᓄᓇᑦᑎᐊᕐᒥᓪᓕ ᑖᒃᑯᐊ ᐊᕐᕌᒍᒐᓴᓂᑦ 

ᐊᓪᓚᐃᑦ ᑐᑦᑐᖃᑦᑕᕈᓐᓇᒥᒻᒪᑕ ᑖᕙᒃᑯᐊ ᕿᖓᐅᑉ 

ᒥᑦᓵᓃᑦᑐᐃᑦ ᑐᑦᑐᐃᑦ ᖁᕐᓗᖅᑑᑉ ᒥᑦᓵᓃᑦᑐᑦ. 

ᐅᖃᖅᑎᑦᓯᔩ, ᑖᒃᑯᐊ ᑕᐃᒪᓐᓇ 

ᐃᓪᓗᐊᓄᖔᕋᔭᕐᓂᖅᐸᑕ ᓄᓇᕗᒻᒥ 

ᖃᐃᒐᓪᓛᒐᔭᕋᑦᑕ ᓄᓇᑦᓯᐊᕐᒥᐅᓄᑦ ᖃᓄᐃᒻᒪᑦ 

ᑖᒃᑯᐊ ᑐᑦᑐᑕᐅᖃᑦᑕᑐᐃᓐᓇᑎᓪᓗᒋᑦ ᑕᐃᒪᓐᓇ 

ᐃᕕᖅᑎᓯᒪᓐᓂᕈᓂ ᑕᐃᒪᓐᓇ 

ᓴᐊᓐᖓᔭᑐᖄᓘᒐᔭᖅᑐᒍᑦ ᐊᒻᒪᓗ ᒫᓐᓇ 

ᐊᑉᐸᓯᑦᑐᐹᓘᖕᒪᑦ ᑖᒃᑯᐊ ᑐᑦᑐᑦᑕᐅᖃᑦᑕᕐᓂᖏᑦ 

ᑭᓯᐊᓂ ᐊᒥᓱᓐᖑᕆᐊᕈᓐᓇᖁᓪᓗᒋᑦ.  

 

ᐅᖃᖅᑏ, ᐊᔾᔨᒌᓐᖏᑦᑑᑎᐅᒻᒪᑕ ᑐᑦᑐᖁᑎᒋᔭᖏᑦ 

ᑖᒃᑯᐊ ᑕᐃᑲᓂ. ᐊᕐᕌᓂᑦᑕᐅᖅ ᐃᖅᑲᐅᒪᔭᐅᔪᐃᑦ 

ᑖᒃᑯᐊ ᐊᖑᓇᓱᑦᑕᐅᖃᑦᑕᖅᑐᐃᑦ ᖁᕐᓗᖅᑑᑉ 

ᒥᒃᓵᓃᑦᑐᐃᑦ ᑐᑦᑐᖁᑎᒋᔭᖏᑦ ᑕᐃᑲᓐᖓᑦ 

ᑐᑦᑐᑦᑕᔪᒻᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᓂᖓᓄᑦ. ᐱᔾᔪᑎᒋᔭᕋ 

ᐅᖃᐅᓯᕆᔭᕆᐊᒃᓵ ᓲᖃᐃᒻᒪ 

ᓂᕈᐊᖅᑕᐅᕝᕕᒋᓯᒪᔭᓐᓂᒃ ᑕᐅᕙᓂᕐᒥᐅᑕᑕᖃᕐᒪᑦ 

ᑲᓐ(ᐊᐃᑐ ᑕᓯᐊᓂᑦ ᑐᒃᑐᑑᒪᓪᓗᓂᓗ 

ᑕᐅᕙᓐᖓᒥᐅᓂᒃ.  

 

ᐊᒻᒪᓗᑦᑕᐅᖅ ᖃᐅᔨᒪᖕᒪᑦ ᒥᓂᔅᑕ ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᑦ 

ᑐᓵᑎᑦᓯᓛᕐᒥᒻᒪᑕ ᑭᒃᑯᓕᒫᖅᑎᑦᓯᓗᑎᑦ 

ᑕᖅᑭᕆᓛᖅᑕᑎᓐᓂ ᖁᕐᓗᖅᑑᒥ. ᓄᓇᕗᑦ 

ᒐᕙᒪᒃᑯᖏᑦ ᐊᖑᓇᓱᑦᑕᐅᒍᓐᓇᖁᓪᓗᒋᑦ ᑖᒃᑯᐊ 

ᑐᑦᑐᐃᑦ ᐅᐊᓕᓂᖅᐹᓯᒻᒦᑦᑐᐃᑦ 340, 107-ᒧᑦ 

ᐊᒻᒪᓗ ᐊᖑᓴᓪᓗᑐᐃᓐᓇᕐᓂᒃ 

ᑐᑦᑐᖃᑦᑕᕈᓐᓇᖁᓪᓗᒋᑦ. ᑖᒃᑯᐊ ᖁᕐᓗᖅᑑᒥᐅᑉ 

ᓄᓇᖃᖅᑐᐃᑦ ᐅᓪᓗᒥ ᑕᑯᓐᓈᖅᑐᐃᑦ ᖃᓄᖅ 

ᐅᖃᕈᓐᓇᖅᐹᑦ ᓱᒻᒪᑦ ᑕᐃᒫᒃ 

ᐊᑉᐸᓯᑦᑎᑦᓯᓚᖓᒻᒪᖔᑕ ᑐᑦᑐᖁᑎᒋᔭᖏᑦ ᑖᕙᒃᑯᐊ 

ᐅᐊᓕᓂᕐᒦᑦᑐᐃᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒫᔅᓴᐃᓐᓇᖅ 

ᐃᓚᓐᖓᖅᓯᒍᒪᔪᒍᑦ. ᑕᐃᒫᔅᓴᐃᓐᓇᖅ ᕿᖓᐅᒻᒥᑦ 

ᓄᖑᓐᓂᐊᕆᐊᖏᑕ ᐃᓱᒫᓗᒋᔭᐅᒻᒪᑕ. 

ᐆᒪᔪᓕᕆᔨᕐᔪᐊᒃᑯᑦ ᓈᓚᓐᓂᖃᖅᑎᑦᑎᓛᖅᑐᐃᑦ ᐊᒻᒪ 

ᖁᕐᓗᖅᑑᕐᒥᐅᑦ ᐃᓱᒫᓗᒋᔭᖏᓐᓂᒃ ᑐᓵᓛᖅᑐᐃᑦ. 

ᐊᒻᒪ ᖁᕐᓗᖅᑑᕐᒥᐅᑦ ᖃᐅᔨᒪᓂᐊᕐᖓᑕ ᑕᐃᒃᑯᐊ 

ᑐᑦᑐᓐᓂᐅᖃᑦᑕᓚᐅᖅᑐᐃᑦ ᑕᐃᒪᓐᓇᓂᒃ 

ᐱᔭᐅᒍᓐᓇᖅᑐᓂᒃ ᐱᖃᑦᑕᖅᐸᓚᐅᓐᖏᒻᒪᑕ. 

ᓯᕗᓂᐊᓂᖅᑲᐃ ᐊᒥᓲᓗᐊᖅᑐᓂ ᐱᖃᑦᑕᓂᕐᖓᑕ.  

 

ᐊᔾᔨᒌᓐᖏᒻᒪᑕ ᑐᑦᑐᐃᑦ ᑲᑎᓐᖓᖃᑦᑕᖅᑐᐃᑦ 

ᓴᓂᖅᑯᓲᑦ ᐊᒻᒪ ᖃᖓᖅᑕᖅᑎᑕᐅᓯᒪᔪᒃᑯᑦ 

ᖁᖓᓯᕈᖅᑕᐅᓂᒃᑯᑦ ᖃᐅᔨᒪᔭᐅᖃᑦᑕᕐᖓᑕ. 

ᓈᓚᑦᑎᑦᑎᓂᖅ ᐱᕇᖅᑲᑕ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐋᖅᑮᔪᖃᕋᔭᖅᑐᖅ ᑭᖑᓂᐊᒍᑦ ᒥᓂᔅᑕᓗ ᐅᕙᖓᓗ 

ᐋᖅᑮᒐᔭᖅᑐᒍᒃ. ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᖃᒥᓐᖑᐊᖅ. 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᐃᓱᓕᕝᕕᖃᖅᑎᑎᒻᒪᑕ ᑎᑎᖅᑲᒃᑯᑦ ᑐᓂᓯᒍᒪᔪᓄᑦ 

ᒪᕐᕉᖕᓄᑦ ᓈᓚᓐᓂᖃᖅᑎᑦᑎᓛᖅᑕᖏᖕᓄᑦ 

ᐅᓪᓗᑐᐃᓐᓇᕐᒥ 5-ᒨᖅᑎᓪᓗᒍ ᑖᒃᑯᐊ ᒪᑐᓚᐅᖅᑐᑦ.  

 

ᒥᓂᔅᑕ ᖃᐅᔨᒪᒻᒪᑦ ᖁᕐᓗᖅᑑᒥ ᐊᖑᓂᐊᖅᑏᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᐃᓱᒫᓗᓐᓂᖃᖃᑦᑕᖅᓯᒪᒻᒪᑕ ᑕᒪᒃᑮᓐᓂᒃ ᒐᕙᒪᒃᑯᑦ 

ᑐᔅᓯᕌᕆᔭᖏᓐᓂᒃ. ᐊᒻᒪ ᖁᔭᓕᔪᒪᔭᒃᑲ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᑎᑎᕋᕋᓱᒍᓐᓇᖅᓯᒪᒻᒪᑕ ᖃᓄᖅ ᐃᓱᒪᖃᕐᒪᖔᕐᒥᓂᒃ.  

 

ᖁᕐᓗᖅᑑᕐᒥᐅᑦ ᖃᐅᔨᒪᓂᐊᕐᖓᑕ ᑕᑯᓐᓈᖅᑐᐃᑦ 

ᐅᓪᓗᒥ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᓱᒻᒪᑦ 

ᐱᓕᕆᕕᖓ ᐊᖏᖃᑎᖃᓐᖏᒻᒪᖔᑦ ᓄᓇᓕᖁᑎᒻᒪᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑕ ᐊᑐᓕᖁᔭᖏᓐᓂᒃ 

ᐱᔾᔪᑎᒋᓪᓗᒋᑦ ᐱᓪᓗᒋᑦ ᕿᖓᐅᑦ ᐊᒻᒪᓗ ᕗᓘ ᓅᔅ 

ᑐᑦᑐᖁᑎᖏᑦ ᑐᑦᑐᑦᑕᐅᖃᑦᑕᕐᓂᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐅᓚᑦᑎᖃᑎᕗᑦ 

ᐱᓕᕆᖃᑎᒌᓲᕆᒐᑦᑎᒍᑦ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦ ᐆᒪᔪᓕᕆᔨᕐᔪᐊᒃᑯᓪᓘᓐᓃᑦ ᑲᑎᒪᔨᖏᑦ 

ᑕᐃᒃᑯᐊ ᐅᖃᐅᓯᖏᑦ ᐱᓲᕆᓪᓗᑎᒍᑦ 

ᓈᓚᓐᓂᖃᖅᑎᑦᑎᑎᓪᓗᒋᑦ ᐅᖃᖅᑕᐅᔪᓂᒃ 

ᓄᐊᑦᑎᓛᕐᒥᔪᐃᑦ ᐊᒻᒪ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐊᑐᓕᖁᔭᓕᐅᕋᔭᖅᑐᐃᑦ ᒪᓕᓪᓗᑎᒃ 

ᓈᓚᓐᓂᖅᑎᑦᑎᓂᕆᓯᒪᔭᒥᓂᒃ ᐊᒻᒪ 

ᖃᐅᔨᓴᖅᑕᐅᓯᒪᔪᓂᒃ ᐊᕙᑎᓕᕆᔨᒃᑯᓐᓄᑦ. 

 

ᑕᐃᑲᓂ ᖃᓄᑐᐃᓐᓇᖅ ᐋᖅᑮᒍᑦᑕ 

ᐃᑲᔪᕋᓱᓪᓗᑎᒎᒐᔭᖅᑐᐃᑦ ᑐᑦᑐᐃᑦ ᐃᓄᖏᓪᓗ 

ᑕᐃᒃᑯᐊ ᑐᕚᖃᖅᐸᑦᑐᐃᑦ ᑐᑦᑐᓂᒃ ᑐᑦᑐᑕᖃᖁᓪᓗᒍ 

ᓯᕗᓂᕆᓛᖅᑕᑎᓐᓄᑦ ᑕᐃᒫᒃ ᑐᑦᑐᓲᑯᓘᒐᑦᑕᓕ 

ᑐᑦᑐᖃᑦᑕᓛᕐᒥᒻᒪᑕᑦᑕᐅᖅ ᓯᕗᓂᑦᑎᓐᓂᒃ 

ᐅᕙᑦᑎᓐᓄᑑᓐᖏᑦᑐᖅ ᐅᕙᓂ ᐃᔅᓯᕚᖅᑐᒍᑦ. ᑕᐃᒫᒃ 

ᑕᕝᕙ ᐱᔭᕆᐊᑐᔪᐊᓗᓐᓂᒃ ᐋᖅᑮᒋᐊᖃᖅᐸᑉᐳᒍᑦ. 

ᖃᐅᔨᒪᒍᒪᒐᑦᑕ ᐊᕐᕌᒍᒐᓛᓗᑦᑎᓐᓂ ᓯᕗᓂᑦᑎᓐᓂ 

ᑕᐃᒫᔅᓴᐃᓐᓇᖅ ᐱᒍᓐᓇᐸᒃᑲᑦᑕ ᐊᖑᓇᓱᓐᓂᕐᒥᒃ 

ᑐᑦᑐᓂᒃ ᐱᒍᓐᓇᓛᕐᖓᑕᑦᑕᐅᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 749 - 5(2): 

ᓱᐴᖅᑐᕐᕕᐅᒋᐊᖃᓐᖏᑦᑐᑦ  

ᒪᓕᑦᑕᐅᔭᕆᐊᖃᕐᓂᖏᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑰᖅᐸᒃᑲ ᑐᓄᓂᕐᒥᐅᖑᖃᑎᒃᑲ 

ᓂᕈᐊᖅᑎᒋᓯᒪᔭᒃᑲ ᒪᓕᒐᓕᐅᖅᑏᓪᓗ. 

ᖁᔭᓐᓇᒦᖅᐳᖓᓗ ᐊᐱᖅᑯᑎ ᐅᖃᐅᓯᒃᑯᑦ 

ᑕᒃᖠᒋᐊᖅᑕᐅᖅᑲᐅᖕᒪᑦ ᐊᐱᖅᓱᕈᓐᓇᖅᓯᓯᒪᒐᑦᑕ 

ᐊᐱᖅᓱᖅᑲᐅᓐᖏᑦᑐᑎᒍᑦ. 

 

ᑕᐃᒪ, ᐅᖃᖅᑎᑦᑎᔩ, ᑕᒻᒪᖅᑐᒃᓴᐅᒍᓗᐊᖅᖢᖓ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᒨᔪᒃᓴᐅᔪᖅ 

ᐊᐱᖅᑯᑎᒋᔪᒪᔭᕋ ᑖᓐᓇ.  

 

ᐅᖃᖅᑎᑦᑎᔩ, ᑕᐃᒪ ᓱᐴᖅᑐᖃᑦᑕᖅᑐᑦ 

ᐃᓄᒋᐊᑦᑐᒃᑯᕕᖕᓂ ᓲᕐᓗ ᐋᓐᓂᐊᕕᐅᑉ ᖃᓂᒋᔮᓂ, 

ᐃᓕᓐᓂᐊᕐᕕᖕᓂ, ᒥᑦᑕᕐᕕᖕᓂ, ᐅᑕᖅᑭᕕᖕᓂ 

ᑕᒪᒃᑯᓂᖓ ᐱᓐᖑᐊᕐᕕᐅᓪᓗ ᖃᓂᒋᔮᓂ ᑕᒪᒃᑯᐊ 

ᐃᓄᒋᐊᑦᑐᓄᑦ ᐅᐸᒃᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ 

ᓱᐴᖅᑐᖅᑕᐃᓕᑎᑕᐅᓯᒪᖕᒪᑕ. ᓄᓇᕗᑦ 

ᒐᕙᒪᒃᑯᖏᓐᓅᔪᒃᓴᐅᔪᖅ ᑕᒪᓐᓇ 

ᐊᑐᐊᒐᓕᐅᖅᑕᐅᓯᒪᓪᓗᓂ ᐅᕝᕙᓘᓐᓃᑦ 

ᒪᓕᒐᓕᐅᖅᑕᐅᓯᒪᓪᓗᓂ ᑕᒪᓐᓇ 

ᓱᐴᖅᑐᕆᐊᖃᓐᖏᓐᓂᖅ ᐃᓄᒋᐊᑦᑐᒃᑯᕕᐅᑉ 

ᖃᓂᒋᔭᖏᓐᓂᒃ ᐃᓕᓐᓂᐊᕐᕕᐅᓪᓗ ᓄᓇᖁᑖᓂ. 

 

ᑕᒪᓐᓇ ᑭᐊᑉ ᐱᔭᒃᓴᕆᕙᐅᒃ ᑕᒪᒃᑯᓂᖓ 

ᓱᐴᖅᑐᖅᑕᐃᓕᕝᕕᐅᔫᒐᓗᐊ ᖃᓂᒋᔮᓂ 

ᓱᐴᖅᑐᖃᑦᑕᖅᑐᑦ, ᑭᐊᑉ ᐅᖃᐅᑎᔪᓐᓇᖅᐸᐃᑦ 

ᐊᑭᓖᑎᑦᑐᓐᓇᖅᐸᐃᓪᓗ ᑕᒫᓂ 

ᓱᐴᖅᑐᕐᕕᐅᔭᕆᐊᖃᖏᑦᑐᒥ ᓱᐴᖅᑐᓲᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᕙᑎᓕᕆᔨᕗᑦ ᐃᖅᑲᓇᐃᔭᖅᑎ 

ᖃᐅᔨᓴᖃᑦᑕᓲᑦ ᑕᒪᒃᑯᓂᖓ 

ᓯᒡᒐᓕᐊᖅᑐᕐᕕᐅᔭᕆᐊᖃᓐᖏᑦᑐᓂᑦ ᐃᓛᒃ ᓯᒡᒐᓕᐊᑉ 

ᒪᓕᒐᖏᓐᓂᒃ ᒪᓕᑦᑐᖃᕋᓗᐊᕐᒪᖔᖅ. ᑖᓐᓇ 

ᐃᓪᓗᖃᖅᑐᖅ ᖃᐅᔨᒪᒋᐊᖃᖅᑎᑕᐅᓲᖅ ᑕᕝᕙᓂ 

ᐊᖏᕐᕋᖃᖅᑎᑕᖏᑦ ᓇᔪᖅᑎᑕᖏᑦ 

ᒪᓕᒃᑲᓗᐊᕐᒪᖔᑕ ᒪᓕᒐᕐᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ 

ᕿᒥᕐᕈᒐᓱᓐᓂᐅᓴᔭᕗᑦ ᑕᕝᕚᑲᓕᕆᓂᕐᒧᑦ ᒪᓕᒐᖅ 

ᑕᒪᒃᑯᐊ ᓄᑖᑦ ᓱᐴᖅᑐᒐᒃᓴᐅᕙᓕᖅᑐᐃᑦ 

ᓴᖅᑭᐸᓪᓕᐊᑎᓪᓗᒋᑦ. ᒪᑐᐃᖓᑦᑎᐊᖅᑐᒍᑦ 

ᖃᓄᑐᐃᓐᓇᑦᑎᐊᖅ ᐃᒫᖔᓚᔾᔪᑎᔅᓴᖃᕐᓂᕈᔅᓯ. 

ᖁᔭᓐᓇᒦᒃ. 

 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᑭᖑᒻᒪᖓ ᑕᒪᑐᒥᖓ. ᑕᐃᒪ ᑕᒪᓐᓇ ᓱᕐᕋᖕᓇᖅᑐᓂᒃ 

ᓱᐴᖅᑐᖃᑦᑕᕐᓂᖅ ᒪᓕᒐᓕᐅᖅᑕᐅᓯᒪᓕᕐᒥᖕᒪᑦ 

ᒐᕙᒪᑐᖃᒃᑯᓐᓂᓪᓗ ᐊᔪᕈᓐᓃᖅᑎᑕᐅᓯᒪᓪᓗᑎᒃ 

ᑕᒪᒃᑯᐊ ᑕᒪᒃᑯᓂᖓ ᓱᐴᖅᑐᕈᒪᓲᑦ 

ᐱᔪᓐᓇᖅᓯᑎᑕᐅᓯᒪᓪᓗᑎᒃ. ᑕᒪᓐᓇᖃᐃ ᑕᒪᑐᒥᖓ 

ᓱᐴᖅᑐᖃᑦᑕᕐᓂᐅᖅ ᐃᓄᒋᐊᒃᑐᕕᐅᑉ ᖃᓂᒋᔮᓂ 

ᓱᐴᖅᑐᖃᑦᑕᕆᐊᖃᖏᓐᓂᖅ ᓱᕐᕋᖕᓇᖅᑐᓄᑦ 

ᐱᖃᓯᐅᔾᔭᐅᔪᓐᓇᕋᔭᕐᒪᖔᑦ? 

ᐱᖃᓯᐅᔾᔭᐅᔪᓐᓇᕋᔭᖅᐸᓪᓗ ᑭᓇ 

ᐊᑭᓖᑎᑦᑎᔪᓐᓇᕋᔭᕐᒪᖔᑦ ᓇᓗᓇᐃᖅᓯᒪᑦᑎᐊᖅᐸᑦ 

ᑕᒪᒃᑯᐊ ᑭᒃᑯᑐᐃᓐᓇᐃᑦ ᐃᓄᒋᐊᒃᑐᒃᑯᕕᖕᒦᓲᑦ 

ᓱᐴᖅᑐᖃᑦᑕᓐᖏᑦᑐᑦ ᐅᓐᓂᕐᓗᒃᓴᕐᕕᖃᕈᓐᓇᖅᓯᓗᑎᒃ 

ᐊᒻᒪᓗ ᐃᓕᓐᓂᐊᕐᕕᐅᑉ ᓯᓚᑖᓂ ᓄᓇᖁᑖᓂ 

ᓱᐴᖅᑐᕆᐊᖃᖅᑰᓐᖏᒻᒥᖕᒪᑕ?  

 

ᑕᒻᒪᑐᐃᓐᓇᕆᐊᖃᖅᖢᖓ ᒥᓂᔅᑕᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ 

ᐊᐱᖅᑯᑎᒋᓐᖑᐊᕋᔭᖅᑕᕋᓗᐊᕋ, 

ᐱᔭᒃᓴᖃᖅᑰᓐᖏᒻᒪᒍ. ᑕᒪᓐᓇ ᒥᓂᔅᑕᐅᑉ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓯᕗᓂᒃᓴᒥ 

ᐅᖃᐅᓯᒃᓴᕆᓂᐊᕐᓂᕋᖅᑲᐅᖕᒪᒍ 

ᐃᓱᒪᒃᓴᖅᓯᐅᕈᑎᖃᓯᐅᑎᔪᓐᓇᕋᔭᕐᒪᖔᒍ 

ᓱᕐᕋᖕᓇᖅᑐᓄᑦ? ᓇᒥᑐᐃᓐᓇᖅ ᐃᓄᒋᐊᒃᑐᒃᕕᐅᑉ 

ᖃᓂᒋᔮᓂ ᓱᐴᖅᑐᖃᑦᑕᕆᐊᖃᖏᓐᓂᖅ. ᑕᒪᒃᑯᐊ 

ᓱᕈᓰᑦ ᓄᑲᑉᐱᐊᓪᓗ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᐅᓯᖃᕋᐃᒐᑦᑕ ᓱᕐᕋᓇᖅᑑᑉ 

ᐊᑐᖅᑕᐅᓂᖓᓂᒃ, ᓄᖅᑲᑕᕐᕕᖃᖅᑎᑦᑎᔪᒍᑦ. 

ᑕᕝᕚᑲ ᑕᐃᒫᒃ ᓄᖅᑲᑕᕐᕕᖃᖅᑎᑲᑦᑎᒍᑦ 

ᑭᒃᑯᑐᐃᓐᓇᕐᓄᑦ ᓇᔪᒐᕐᒥᒃ.ᒪᓕᒐᓕᐊᕆᔪᔭᕗᑦ 

ᐊᐅᔭᐅᑎᓪᓗᒍ ᒪᓕᒐᕐᒥᒃ ᓱᕋᐃᒍᓐᓃᑎᑦᑎᑎᓪᓗᑕ 

ᐅᖃᐅᓯᐅᖃᑕᐅᖃᑦᑕᔪᒻᒪᑦ ᖃᐅᔨᒪᑦᑎᐊᖁᔭᐅᓪᓗᑕ 

ᓇᒥ ᓯᒡᒐᓕᐊᖅᑐᕈᓐᓇᕈᕕᑦ ᑕᕝᕙᓂᑦᓴᐃᓐᓇᖅ 

ᓯᒡᒐᓕᐊᖅᑐᕐᕕᒋᔪᓐᓇᖅᑕᕋᓗᐊᓐᓂᒃ 

ᓱᕐᕋᓇᖅᑐᑐᕐᕕᒋᔪᓐᓇᔾᔮᓐᖏᓐᓇᕕᐅᒃ.  

 

ᑕᐃᒫᒃ ᐃᓄᒋᐊᕝᕕᐅᓲᓂᑦ ᐊᑐᖅᑕᐅᖃᑦᑕᖁᓇᒋᑦ. 

ᑕᐃᒫᔅᓴᐃᓐᓇᖅᑕᐅᖅ ᖃᐅᔨᒪᑦᑎᐊᕈᒪᒐᑦᑕ. 

ᒪᓕᒐᕐᓂᒃ ᒪᓕᑦᑕᐅᑎᑦᑎᓂᕐᓕ ᐃᒪᓐᓇ ᒐᕙᒪᒃᑯᑦ 

ᒪᓕᑦᑕᐅᑎᑦᑎᐊᕐᔪᑦᑑᒐᓗᐊᑦ. ᑕᐃᒪ 

ᐸᓖᓯᒃᑰᒻᒥᔫᒐᓗᐊᖅ ᒪᓕᒐᕋᓛᓕᕆᔩᓪᓗ ᐃᓪᓗᓂᓪᓗ 

ᓇᒻᒥᓂᖃᖅᑏᑦ ᐊᐅᓚᑦᑎᓂᖏᑦ. 

ᓄᖅᑲᑎᑦᑎᖃᑦᑕᖁᓇᖅᑑᒐᓗᐊᑦ ᓱᕐᕋᓇᖅᑐᑐᖅᑐᓂᒃ 

ᐃᓄᒋᐊᕝᕕᐅᓲᓂᒃ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᓲᓂᒃ. 

 

ᑕᐃᒫᔅᓴᐃᓐᓇᕐᖏᓛᒃ ᑕᕝᕙᑲᒥ ᒪᓕᒐᓕᕆᓕᕈᑦᑕ 

ᑕᒪᓐᓇ ᕿᒥᕐᕈᖃᓯᐅᑎᒍᓐᓇᓛᖅᑕᕗᑦ. ᒪᓕᒐᕐᓂᒃ 

ᓱᕋᐃᒍᓐᓃᕐᖓᑕ. ᑕᕝᕚᑲᓪᓕ, 

ᐊᕗᓐᖓᕆᐊᓚᐅᖅᓯᒪᒻᒥᒍᑦ ᐹᑦᑎᐊᖓᑕ ᓴᓂᐊᓂ 

ᖃᓂᕐᓂᖅᓴᒥᒃ ᓯᒡᒐᓕᐊᖅᑐᕈᓐᓇᖅᐸᔪᒐᓗᐊᕐᖓᑕ. 

ᑕᒪᒃᑯᐊᓗ ᐋᓐᓂᐊᕕᕈᓘᔭᕐᓂᒃ 

ᐅᖓᓯᔅᓯᒋᐊᖅᓯᒪᒻᒪᕆᑦᑕᕗᑦ ᐹᖏᓐᓂᑦ 

ᓯᒡᒐᓕᐊᖅᑐᕕᔅᓴᐃᑦ.  

 

ᒪᓕᒐᐃᑦ ᒪᓕᑦᑕᐅᑦᑎᐊᖃᑦᑕᕐᓗᑎᒃ 

ᑕᖅᑲᒃᑯᐊᓗ ᒐᕙᒪᒃᑯᑦ ᐅᖃᐅᓯᖃᕋᐃᑉᐸᑕ 

ᓄᖅᑲᖁᔨᓂᐅᔪᓂᒃ ᑐᓵᒋᐊᖃᑦᑕᕐᓗᓯ 

ᓴᖅᑭᔮᖅᑎᑦᑎᒋᐊᕐᕕᓴᐅᒻᒪᑦ ᑖᓐᓇ 

ᐊᑐᓐᖏᓂᖅᓴᐅᓕᕈᓐᓇᕋᑦᑕ ᑕᕝᕚᑲᓂᒃ 

ᓱᕐᕋᓇᖅᑐᓂᓪᓗ. ᖁᔭᓐᓇᒦᒃ.  

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᖁᔭᓐᓇᒦᒡᓗ ᒥᓂᔅᑕ ᑕᒪᑐᒥᖓ ᓇᓗᓇᐃᖅᓯᖕᒪᑦ. 

ᑕᐃᔅᓱᒪᓂ ᑲᑎᒪᔨᐅᓐᖏᓚᐅᕋᒪ ᑕᒪᓐᓇ 

ᐱᓕᕆᐊᖑᔪᕕᓂᐅᑎᓪᓗᒍ ᑐᑭᓯᕚᓪᓕᕋᒪᓗ 

ᑕᒪᑐᒪᐅᑉ ᒥᒃᓵᓄᑦ ᖁᔭᓐᓇᒦᖅᑐᖓ. 

 

ᐃᒻᒪᖄ ᑖᒃᑯᐊ ᓄᓇᓕᖕᓂ ᒐᕙᒪᐅᔪᑦ ᕼᐊᒻᓚᐅᔪᑦ 

ᐸᓖᓯᓐᖑᐊᖃᓲᖑᖕᒪᑕ ᐃᒻᒪᖄ ᑕᒪᓐᓇ 

ᑕᐃᒃᑯᓇᓐᖓᑦ ᐱᔭᒃᓴᕆᔭᐅᑦᑎᐊᒻᒪᕆᓕᕐᓗᓂ 

ᐃᓄᒋᐊᒃᑐᒃᑯᕕᐅᑉ ᖃᓂᒋᔭᖏᓐᓂᒃ 

ᓱᐴᖅᑐᖃᑦᑕᖅᑐᑦ ᐊᒻᒪᓗ ᐃᓄᒋᐊᒃᑐᒃᑯᕕᖕᓂ 

ᓱᐴᖅᑐᖅᑐᕕᓃᑦ ᐊᑭᓖᑎᑕᐅᔪᓐᓇᖅᓯᔪᓐᓇᖁᓪᓗᒋᑦ. 

ᐊᑭᓖᑎᑕᐅᔪᓐᓇᕐᓂᖏᓐᓂᒃ ᑎᑎᕋᖅᓯᒪᒐᓗᐊᖅᖢᓂ 

ᑭᓇᓗ ᐊᑭᓖᑎᑦᑎᒐᔭᕐᒪᖔᑦ 

ᓇᓗᓇᐃᖅᓯᒪᓐᖏᑎᓪᓗᒍ ᓇᒧᑦ 

ᐅᓐᓂᕐᔪᒃᓴᕐᓂᐊᕆᐊᒃᓴᖅ ᓇᓗᓇᖃᑦᑕᕐᒪᑦ. ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᓛᕐᒪᒍ ᒥᓂᔅᑕᐅᑉ ᓯᕗᓂᒃᓴᑦᑎᓐᓂ. 

ᓄᓇᓕᖕᓂ ᒐᕙᒪᐅᔪᑦ ᕼᐊᒻᓚᐅᔪᑦ ᑕᒪᑐᒥᖓ 

ᐱᔭᒃᓴᖅᑖᖅᑎᑕᐅᑦᑎᐊᒻᒪᕆᒃᐸᑕ 

ᑲᔪᓯᑎᑕᐅᑦᑎᐊᕋᔭᖅᑐᒃᓴᐅᖅᑰᕋᓱᒋᓪᓗᒍ 

ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ ᖁᔭᓕᔭᕋ 

ᑕᐃᒪᐃᓕᐅᕋᑖᕐᖓᑦ. ᐱᓕᕆᔨᒃᑲ 

ᐅᖃᖃᑎᒋᓂᐊᖅᑲᒃᑲ ᑕᒪᔅᓱᒪᐅᑉ ᒥᒃᓵᓄᑦ. 

ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 750 - 5(2): ᓴᖅᑭᑎᕆᓂᖅ ᑭᓕᐊ 

ᒪᓕᒐᖓᓂᒃ ᓄᓇᕘᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓄᑦ. ᑖᓐᓇ ᐊᐱᖅᑯᑎᒋᖃᑦᑕᖅᑲᐅᔭᕋ 

ᑲᔪᓯᒋᐊᑐᐃᓐᓇᕐᓗᖓ ᑭᓕᐊ ᒪᓕᒐᖓ 

ᐱᔾᔪᑎᒋᓪᓗᒍ. 

 

ᐅᖃᖃᑦᑕᖅᓯᒪᒐᒪ ᑕᐃᒪ ᓈᒻᒪᓐᖏᓪᓚᕆᒻᒪᑕᐃᓛᒃ 

ᐊᒥᓲᓂᐊᓗᖏᑦ ᐋᓐᓂᖅᑎᕆᖃᑦᑕᕐᓃᑦ 

ᖁᓄᔪᕐᓂᐊᕐᓃᑦ ᓱᕈᓯᓛᓂᒃ ᑲᒪᓂᐅᖃᑦᑕᖅᑐᑦ, 

ᐊᒥᓱᕈᖅᐸᓪᓕᐊᓯᒪᔪᕐᔪᐊᕌᓘᒻᒪᑕ ᓄᓇᕗᒻᒥᐅᑕᐃᑦ 

ᑕᐃᒃᑯᐊ ᑎᑎᕋᖅᑕᐅᓯᒪᔪᑦ 

ᖁᓄᔪᕐᓂᐊᖅᑎᐅᓂᕋᖅᑕᐅᓪᓗᑎᒃ. ᑭᓕᐊ ᒪᓕᒐᖓ 

ᑖᓐᓇ ᒪᓕᒐᓕᐊᖑᓚᐅᖅᓯᒪᔪᖅ 

ᐱᒍᓐᓇᐅᑎᑖᖅᑎᑦᑎᓯᒪᔪᖅ ᐅᖃᐅᔾᔨᒍᓐᓇᕐᓗᑎᒃ 

ᐋᓐᓂᖅᑕᐅᓂᐅᓴᔪᓂᒃ 

ᐋᓐᓂᖅᑕᐅᑐᐃᓐᓇᕆᐊᖃᕐᓂᕋᐃᓗᑎᒃ.  

 

ᑖᓐᓇ ᒪᓕᒐᓕᕆᔨᒃᑯᑦ ᒥᓂᔅᑕᖓ ᐊᐱᕆᒍᒪᔭᕋ: 

ᐅᑉᐱᕈᓱᑉᐲᑦ ᑖᓐᓇ ᑭᓕᐊ ᒪᓕᒐᖓ ᓄᓇᕗᒥ 

ᐃᑲᔫᑎᖃᕈᓐᓇᒥᒻᒪᑦᑕᐅᖅ ᓄᖅᑲᑎᑦᑎᔫᒥᓗᓂ 

ᐋᓐᓂᖅᑎᕆᖃᑦᑕᖅᑐᓂᒃ 

ᖁᓄᔪᕐᓂᐊᖃᑦᑕᖅᑐᓂᓪᓗ?  

ᐊᒥᓱᕈᖅᐸᓪᓕᐊᔪᐊᓗᑐᐃᓐᓇᐅᓕᕐᖓᑕᐃᓛᒃ 

ᖁᓄᔪᕐᓂᐊᖅᑎᐅᓂᕋᖅᑕᐅᔪᐃᑦ 

ᐊᑎᓕᐅᖅᑕᐅᓯᒪᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ, ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐᑕᐅᖅ 

ᐊᐱᕆᒐᕕᑦ. ᓇᒻᒥᓂᕐᓕ ᑭᓕᐊ ᒪᓕᒐᖓ 

ᖃᐅᔨᒪᓐᖏᓐᓇᒃᑯ, ᖃᐅᔨᒋᐊᒃᑲᓐᓂᓐᖑᓱᑉᐸᕋ. 

ᐃᖅᑲᓇᐃᔭᖅᑎᕗᑦ ᑕᑯᕋᓐᓈᔾᔮᓲᖑᖕᒪᑕ 

ᐃᖅᑲᓇᐃᔭᖅᑎᒃᑲ ᐱᓕᕆᖃᑎᒋᓗᒋᑦ 

ᑐᑭᓯᒐᓱᓐᓂᐊᖅᑲᕋ ᑖᓐᓇ ᑭᓕᐊ ᒪᓕᒐᖓ 

ᐃᓚᓕᐅᔾᔭᐅᒍᓐᓇᕐᒪᖔᖅ ᐅᕙᒍᑦ ᐱᖁᔭᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᑦᑕᐅᖅ ᖁᔭᓐᓇᒦᒃ ᑕᐃᒫᒃ ᑭᐅᕋᑖᕐᖓᑦ. ᑖᓐᓇ 

ᒪᓕᒐᖅ, ᐃᓛᒃ ᐱᒻᒪᕆᐊᓘᔪᖅ 

ᐊᓯᔾᔩᓪᓚᕆᒍᓐᓇᖅᑐᖅ 

ᐃᓄᐊᖅᑕᐅᓐᖏᓚᕿᑎᑦᑎᒍᓐᓇᒻᒪᕆᑦᑐᖅ. 

 

ᐄ, ᑲᔪᓯᓗᖓ. ᑕᐃᒪ ᐅᒡᒍᓇᖅᑑᒐᓗᐊᖅ 

ᐊᕝᕙᓪᓗᐊᐸᓗᖏᑦ ᑕᐃᒃᑯᐊ 

ᖁᓄᔪᕐᓂᐊᖅᑎᐅᓂᕋᖅᑕᐅᓪᓗᑎᒃ ᐊᑎᖃᖅᑎᑕᐅᔪᑦ 

ᓱᕈᓯᓛᓕᕆᓂᑯᒧᑦ ᐃᖅᑲᖅᑐᖅᑕᐅᓚᐅᖅᓯᒪᒻᒪᑕ 

ᐊᒥᓱᑲᓪᓚᐃᓪᓗ ᖃᑦᑏᓐᓇᕈᓗᐃᓪᓗ 

ᐃᓱᒫᓗᓇᓪᓚᕆᓐᓂᕋᑦᑕᐅᓪᓗᑎᒃ. ᑕᐃᒪᓕᖃᐃ 

ᑲᓇᑕᒥ ᒐᕙᒪᖃᕐᕕᐅᔪᐃᑦ ᑕᐃᒫᕌᓗᒃ 

ᖁᓄᔪᕐᓂᐊᖅᑎᖃᖅᑐᓴᐅᓐᖏᒻᒪᑕᓕ. ᑭᓕᐊ 

ᒪᓕᒐᖃᖅᑐᑎᒃ ᓇᓗᓇᐃᖅᓯᓯᒪᔪᓂᒃ ᑐᕌᖓᔪᓂᒃ 

ᓱᕈᓯᓛᑦ ᑲᒪᒋᔭᐅᖃᑦᑕᕐᓂᖏᓐᓄᑦ.  

 

ᐅᖃᖅᑏ, ᐊᐱᖅᑯᑎᒃᑲᓐᓂᕆᓐᖑᓱᓕᕐᒥᔭᕋ ᒥᓂᔅᑕᒧᑦ 

ᒪᓕᒐᓕᕆᓂᕐᒧᑦ. ᐅᑉᐱᕈᓱᑉᐲᑦ ᑕᒪᒃᑯᐊ ᐸᓖᓰᑦ 

ᑲᒪᔩᓪᓘᓐᓃᑦ ᓴᐳᔾᔨᒍᓐᓇᕈᑎᑦ ᓱᕈᓯᓛᒥᒃ ᒪᓕᒐᐃᑦ 

ᒪᓕᓪᓗᒋᑦ ᐅᖃᐅᓯᖃᕈᓐᓇᕐᓗᑎᒃ ᐃᔅᓱᒧᖓ 

ᐋᓐᓂᖅᑕᐅᑐᐃᓐᓇᕆᐊᖃᕐᓂᕋᐃᒍᓐᓇᕐᓗᑎᒃ 

ᓴᐳᔾᔨᒐᓱᓐᓂᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ 

ᐊᐱᕆᒐᕕᑦ. ᐅᖃᖅᑲᐅᒐᒪᐃᓛᒃ ᑖᓐᓇ 

ᖃᐅᔨᒪᓐᖏᓇᒃᑯ ᑭᓕᐊ ᒪᓕᒐᖓ 

ᖃᐅᔨᓴᕆᐊᕐᓂᐊᖅᑕᕋᓗᐊᕋ ᑭᓲᒻᒪᖔᖅ, ᖃᓄᕐᓗ 

ᓄᓇᕗᒻᒥᐅᓂᒃ ᐃᑲᔪᕈᓐᓇᕋᔭᕐᒪᖔᖅ. 

ᐃᕝᕕᑎᑐᑦᑕᐅᖅ ᑕᒪᓐᓇ ᐊᔅᓱᕈᐊᕆᓪᓚᕆᒃᑲᑯᑦᑕᐅᖅ 

ᐃᑉᐱᒋᓪᓚᕆᑦᑐᒍ ᓱᕈᓰᑦ ᐃᓐᓇᑐᖃᐃᑦ ᒪᒃᑯᑦᑐᐃᑦ 

ᑭᒃᑯᑐᐃᓐᓇᐃᑦ ᖃᓄᑐᐃᓐᓇᖅ ᐊᕐᕌᒍᖃᕋᓗᐊᖅᑲᑕ 

ᐊᖑᑕᐅᒐᓗᐊᖅᑲᑕ ᐊᕐᓇᐅᑉᐸᑕᓘᓐᓃᑦ 

ᐋᓐᓂᖅᑕᐅᓯᒪᔪᖃᖅᑎᓪᓗᒋᑦ ᖁᓄᔪᕐᓂᐊᖅᑎᓄᑦ, 

ᑕᐃᒫᔅᓴᐃᓐᓇᖅᑕᐅᖅ ᐊᔅᓱᕈᐊᕆᔭᕋ, ᐃᑉᐱᒋᔭᕋ 

ᐊᒻᒪᓗ ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒪᓕᒐᓕᐅᖅᑎ 

ᐊᕐᓇᒃᑲᖅ. 

 

ᐊᐱᖅᑯᑦ 751 - 5(2): ᐃᒥᖃᑦᑎᐊᕐᓂᖅ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓅᕐᓂᐊᖅᑐᖅ ᐃᒥᓕᕆᓂᐅᑉ ᒥᒃᓵᓄᑦ. 

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᑐᐊᕕᕐᓇᖅᑐᓕᕆᓂᕐᒨᖓᔪᓂᒃ ᐊᐅᔭᐅᓚᐅᖅᑐᓂᒃ 

ᓂᓪᓕᐅᑎᖃᓚᐅᖅᓯᒪᖕᒪᑦ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᐊᒻᒪᓗ 

ᑕᒫᓂ ᐃᖃᓗᖕᓂ ᐃᒥᑭᒃᓴᑦᑎᐊᓘᖃᑦᑕᖅᓯᒪᒐᑦᑕ 

ᐊᐅᔭᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒥᓂᔅᑕᕆᔭᐅᔪᖅ ᐱᓕᕆᐊᕆᓚᐅᕐᒪᒍ. 

 

ᓯᕗᓪᓕᐅᔾᔭᐅᓯᒪᔪᖅ ᒥᓂᔅᑕᐅᑉ ᐱᓕᕆᕝᕕᐊᓄᑦ 

ᐋᖅᑭᒃᓯᔪᒪᓪᓗᑎᒃ ᐃᒥᑦᑎᐊᕙᖕᓄᑦ ᑐᑭᒧᐊᕈᑎᓂᒃ 

ᐊᐅᓚᔾᔭᐃᔾᔪᑏᓪᓗ ᐸᕐᓇᐅᑎᖏᓐᓂᒃ 

ᐃᒥᑦᑎᐊᕙᖃᕐᓂᖅ ᓄᓇᕗᒻᒥ ᑲᒪᒋᔭᐅᔪᓐᓇᕐᓂᐊᕐᒪᑦ. 

ᖃᓄᖅ ᑕᒪᓐᓇ ᐱᕙᓪᓕᐊᓯᒪᓕᖅᐸ ᐅᓪᓗᒥᒧᑦ 

ᑎᑭᖦᖢᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᖕᓄᑦ ᒐᕙᒪᓕᕆᓂᕐᒧᑦ 

ᐱᔨᑦᓯᕋᕐᓂᕐᒧᓪᓗ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᕐᑯᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐅᖃᖅᑏ, ᐃᖃᓗᐃᑦ 

ᓄᓇᓕᐸᐅᔭᖓᑦ ᐃᒥᑭᒃᓴᖅᑎᓪᓗᒋᑦ 

ᐃᒥᑦᑎᐊᕙᑭᒃᓴᖅᑎᓪᓗᒋᑦ ᐃᑲᔪᓚᐅᖅᓯᒪᔭᕗᑦ 

ᐊᒻᒪᓗ ᐃᓗᐃᒃᑲᓂᒃ ᑮᓇᐅᔭᓂᒃ 

ᑐᓂᓚᐅᖅᓯᒪᓪᓗᑎᒍᑦ. ᑕᐃᒪᐃᑦᑐᖃᖅᐸᑦ 

ᐃᑲᔪᕈᒪᑐᐃᓐᓇᖅᑐᒍᑦ.  

 

ᑭᓯᐊᓂ ᑐᑭᒧᐊᕈᑎ ᐃᓗᓕᑯᓘᔭᖏᑦ ᒫᓐᓇ 

ᐱᓯᒪᓐᖏᑦᑕᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐃᒥᖅ ᑕᒪᓐᓇ ᐃᒥᑦᑎᐊᕙᒃ ᐊᒃᓱᐊᓗᒃ ᐱᕐᔪᐊᖑᖕᒪᑦ 

ᑭᒃᑯᓕᒫᓄᑦ ᑲᒪᒋᑦᑎᐊᕆᐊᖃᖅᑐᑎᒍᓪᓗ ᐃᒥᖅᐳᑦ. 

ᑕᐃᒪᑐᖅ ᑕᒪᓐᓇ ᐋᖅᑭᑦᑕᐅᒋᐊᑦᑎᐊᕐᓂᐊᖅᐳᖅ 

ᐅᓪᓗᓂᒃ ᐊᒡᒋᖅᑐᓂᒃ ᑭᐅᑦᑎᐊᕈᓐᓇᕐᓂᐊᕐᒪᑦ. 

 

ᐃᖃᓗᐃᑦ ᓄᓇᓕᐸᐅᔭᖓᑦ ᐃᒥᓕᕆᓂᕐᒥᒃ 

ᑕᒪᒃᑯᓂᖓ ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᑕ ᐊᒻᒪᓗ 

ᖃᐅᔨᒪᔪᒃᓴᐅᕗᒍᑦ ᓄᓇᕗᒻᒥᐅᑦ ᐅᓄᖅᑐᐊᓘᓕᕐᒪᑕ 

ᐃᖃᓗᖕᒥᐅᑕᐅᓂᕋᖅᑐᑦ. ᑎᓰᕝᕙ 2020-ᐅᑎᓪᓗᒍ 

ᑲᑎᒪᔨ ᐊᖏᓚᐅᖅᓯᒪᔪᖅ ᐊᑭᑐᔪᖅᑐᕈᑎᒃᓴᐃᑦ 

ᐸᕐᓇᐅᑎᖏᓐᓂᒃ ᐃᓚᖃᖃᓯᐅᔾᔨᓯᒪᓪᓗᑎᒃ 

ᐃᒥᑦᑎᐊᕙᓕᕆᓂᕐᒧᑦ ᑐᕌᖓᔪᑦ. ᒥᓂᔅᑕ 

ᖃᓄᐃᓕᔪᓐᓇᖅᐸ ᐃᖃᓗᖕᒥᐅᓄᑦ 

ᑮᓇᐅᔭᖃᖅᑎᑕᐅᔪᓐᓇᕈᓐᓇᕐᓂᐊᕐᒪᑕ ᑕᐃᒃᑯᐊ 

ᐃᒥᑦᑎᐊᕙᓕᕆᓂᕐᒧᑦ ᑐᕌᖓᔪᑦ ᐊᐅᓚᔾᔭᒃᑕᐅᔪᒪᔪᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᕐᑯᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᖃᐅᔨᒪᔪᖓ ᐃᒥᑦᑎᐊᕙᒃ 

ᖃᐅᑕᒫᑦᑎᐊᖅ ᑕᒪᒃᑯᓄᖓ ᑐᓴᖃᑦᑕᕋᒪ. 

ᐃᓗᓕᑯᓘᔭᖏᓐᓂᓄᓇ ᑐᑭᓯᑎᑕᐅᔪᒪᔪᖅ 

ᖃᐅᔨᓴᖅᑕᐅᔫᑉ ᒥᒃᓵᓄᑦ. . .  

 

ᐃᖃᓗᖕᓄᑦ ᐊᒻᒪᓗ ᖃᓄᐃᓐᓂᐊᖅᐱᑕ ᐃᖃᓗᐃᑦ 

ᐃᒥᑭᒃᓴᖅᑎᓪᓗᒋᑦ, ᐊᒻᒪᓗ ᑐᑦᑕᕐᕕᐅᓪᓗᓂ, ᑖᒃᑯᐊ 

ᓄᓇᓕᐸᐅᔭᐃᑦ ᓄᓇᓕᐸᐅᔭᐅᒐᒥᒃ ᐃᓗᐃᒃᑲᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᑕᒪᒃᑯᐊ 

ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑕ. ᐃᓗᐃᒃᑲᓂᒃ 

ᐱᖃᑦᑕᕋᒥᒃ ᑮᓇᐅᔭᓂᒃ ᐃᒥᓕᕆᓂᕐᒧᑦ ᑐᕌᖓᔪᓂᒃ 

ᐊᖅᑯᑎᓄᓪᓗ ᐊᑐᖅᑐᒃᓴᐃᑦ ᑕᐃᒃᑯᓄᖓᓕ 

ᑲᒪᒋᔭᐅᔪᖅ. ᐃᑲᔪᖅᑕᐅᔭᕆᐊᖃᖅᐸᑕ ᐃᖃᓗᐃᑦ 

ᓄᓇᓕᐸᐅᔭᖓᑦ ᐅᕙᑦᑎᓐᓄᑦ 

ᐅᖃᕆᐊᖅᑐᕈᓐᓇᑦᑎᐊᖅᑐᑦ 

ᑲᑎᒪᖃᑎᖃᕈᓐᓇᖅᑐᓪᓗ.  

 

ᒐᕙᒃᑯᑦ ᐃᓗᐃᒃᑲᓂᒃ ᐃᖃᓗᖕᓄᑦ ᑐᓂᓯᖃᑦᑕᕐᒪᑕ. 

ᑕᐃᒪᐃᑦᑐᑦ ᑮᓇᐅᔭᖃᖅᐸᒌᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐃᓗᐃᒃᑲᓂᒃ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ 

ᓄᓇᓕᐸᐅᔭᐃᑦ ᑭᓯᐊᓂ ᐃᒥᒃᓴᕐᓂᖅ ᐱᓪᓗᒍ ᐊᒻᒪᓗ 

ᑕᐃᒃᑯᐊ ᓱᓪᓗᓕᕈᓗᐃᑦ ᓄᑕᐅᓐᖏᑦᑐᐊᓘᓕᕐᒪᑕ! 

ᑕᐃᒪᑐᖅ ᐃᑲᔪᕈᓐᓇᕐᓂᐊᖅᐳᖅ ᑖᓐᓇ 

ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᕗᓪᓘᓐᓃᑦ 

ᐃᖅᑲᓇᐃᔭᖃᑎᖃᕐᓗᑎᒃ. 

 

ᐃᖃᓗᐃᑦ ᑖᓐᓇ ᐃᒥᑭᒃᓴᕐᓂᕐᒥᒃ 

ᐊᑐᖅᑐᑐᐊᖑᓐᖏᑦᑐᖅ. ᓲᕐᓗ ᑐᓴᖅᓯᒪᒐᑦᑕ 

ᓄᓇᓕᐊᓛᖑᓂᖅᓴᐅᔪᓂᒃ ᑕᐃᒪᐃᖃᑦᑕᖅᓯᒪᖕᒪᑦ. 

ᐊᖏᓂᖅᐹᖑᓪᓗᑎᒃ ᑕᐃᓐᓇᓗ ᒥᑭᓐᓂᖅᐹᖅ 

ᐊᐅᓱᐃᑦᑐᖅ ᑲᔾᔮᕐᓇᖅᑐᐊᓗᒃ ᐃᓚᖃᐅᖅᖢᖓᓗ 

ᑕᑉᐹᓂ ᐱᖃᑎᐊᓗᖃᐅᖅᖢᖓᓗ. ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᑕᒪᓐᓇ ᐊᒃᑐᐃᖃᑕᐅᔪᖅ. 

ᓄᓇᓖᑦ ᒫᓐᓇ ᐃᒥᖅᑕᕐᕕᒋᖃᑦᑕᖅᑕᖏᓐᓂᒃ 

ᑕᑉᐹᓂᓕ ᖃᐅᓱᐃᑦᑐᒥ 

ᐱᖃᓗᔭᕐᓂᒃ ᐃᒥᖃᖃᑦᑕᕐᒪᑕ.  

 

ᑐᑭᓯᐅᒪᓂᕋ ᒪᓕᒃᖢᒍ ᒥᓂᔅᑕᐅᑉ ᐱᓕᕆᕝᕕᐊ 

ᐊᑕᐅᓯᐊᖅᖢᑎᒃ ᖃᐅᔨᓴᓚᐅᖅᓯᒪᔪᑦ 

ᖃᓄᖅᑑᕈᑎᒃᓴᖅᓯᐅᖅᖢᑎᒃ ᐊᕗᖓᐅᔨᓯᒪᔪᒥᒃ 

ᐸᕐᓇᓯᐅᕈᒪᓪᓗᑎᒃ. ᖃᐅᔨᓴᓚᐅᖅᑎᓪᓗᒋᑦ ᑭᓱᓂᒃ 

ᑐᑭᓯᓚᐅᕐᒪᖔᑦ ᓇᓗᓇᐃᖅᓯᔪᓐᓇᖅᐹ ᐊᒻᒪᓗ 

ᑕᐃᒃᑯᐊ ᓴᖅᑭᑕᐅᔪᓐᓇᖅᐸᑦ ᒪᓕᒐᓕᐅᕐᕕᖕᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ ᑖᒻᓇ 

ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ ᒥᒃᓵᓄᑦ 

ᐊᐱᖅᓱᐊᓪᓚᓚᐅᖅᖢᓂ, ᐊᐅᓱᐃᑦᑐᖅ ᒥᒃᓵᓄᑦ 

ᐅᖃᐅᓯᕆᔭᖏᑦ ᖁᕕᐊᒋᕙᒃᑲ 

ᐊᐅᓱᐃᑦᑐᕐᒥᐅᑕᐃᓪᓗ ᒪᓕᒐᓕᐅᖅᑎᖓ ᑕᒪᑐᒪ 

ᒥᒃᓵᓄ ᐅᖃᖃᑎᒋᓯᒪᑉᓗᒍ. ᑕᒪᓐᓇᐃᓛᒃ 

ᐃᒪᖃᑦᓯᐊᓐᖏᓐᓂᖅ ᐃᒪᐃᓪᓕᕐᓂᖅ ᓄᓇᕗᑦ 

ᐃᓗᐊᓂ ᑕᑯᔪᒪᓇᓐᖏᑦᓯᐊᕋᓗᐊᕐᒪᑦ ᑎᖕᒥᓲᒃᑯᑦ 

ᐃᖏᕐᕋᑉᓗᓂ ᓄᓇᒃᑯᓪᓖᓐᓃᑦ ᑕᓰᑦ ᓇᓂᓗᒃᑖᖅ 

ᑕᓯᐅᕙᒃᖢᑎᒃ ᑭᓯᐊᓂ 

ᐃᒪᑦᓯᐊᕙᖃᕈᒪᓐᓇᖅᑐᐊᓘᑎᓪᓗᒍ ᐃᓚᖏᑦ ᑕᓰᑦ 

ᐃᒪᑦᓯᐊᕙᖃᕐᓂᖅ ᐊᔪᕐᓇᓲᖑᖕᒪᑕ. 

 

ᒫᓐᓇ ᑕᐃᑲᓂ ᐊᐅᓱᐃᑦᑐᕐᒥ ᕿᒥᕐᕈᔭᕗᑦ ᑕᐃᑲᓂ 

ᐊᐅᓱᐃᑦᑐᕐᒥᐅᑦ ᑲᑎᒪᔨᖏᑦ ᕼᐋᒪᓚᒃᑯᓐᓄᑦ 

ᒪᓕᒐᓕᐅᖅᑎᖓᓪᓗ ᐱᓕᕆᖃᑎᒋᑉᓗᑎᒍᑦ 

ᕿᓂᕋᓱᒃᖢᑕ ᖃᓄᖅ ᐃᒪᑦᓯᐊᕙᒃᑲᖃᕋᔭᕐᒪᖔᑦ. 

ᐊᓯᐊᓂᒃ ᑕᓯᖅᑕᖃᖅᐸ? ᑕᕆᐅᕐᒥᒡᓘᓐᓃᑦ 

ᐃᒪᑦᓯᐊᕙᓐᖑᖅᑎᑦᓯᔭᕆᐊᖃᖅᐱᑕ? ᑕᒪᒃᑯᐊ ᒫᓐᓇ 

ᕿᒥᕐᕈᒐᑉᑎᒍᑦ ᑖᓐᓇᓗ ᕿᒥᕐᕈᓂᕆᔭᕗᑦ 

ᓇᓗᓇᐃᕆᒫᖅᖢᓂ, ᓇᓗᓇᐃᑦᓯᐊᖅᓯᒪᔪᒫᕐᒥᔪᖅ 

ᑖᑉᑯᐊ ᖃᐅᔨᓂᕆᔭᖏᑦ ᓄᒧᑦ ᓵᖓᓂᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᓱᖕᓂᐊᖅᐳᓯ 

ᐅᖃᐅᓯᒃᑯᑦ ᐊᐱᖅᓱᕐᓂᖅ ᖃᐅᔨᓴᐅᑖ ᐃᓱᓕᒻᒪᑦ 

ᐅᑉᓗᒥᐅᔪᖅ. ᑲᔪᓯᓗᑕ, ᑲᑎᒪᔾᔪᑎᒃᓴᑉᑎᓐᓄᑦ 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᑲᔪᓯᓗᑕ, ᑭᐅᔾᔪᑏᑦ 

ᑎᑎᖅᑲᑎᒍᑦ ᑎᑎᕋᖅᓯᒪᔪᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 049 - 

5(2): ᐊᑭᖓ ᐅᓪᓗᕈᒥᑕᕐᓇᕐᒥ ᐃᑲᕐᕋᒥ 

ᐃᖏᕐᕋᕋᔭᕐᓂᖅ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 050 - 

5(2): ᖃᖓᑦᑕᐅᓯᕆᔨᓂᑦ ᐊᑐᖃᑦᑕᕐᓂᖅ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 051 - 

5(2): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑮᓇᐅᔭᖅᑑᑎᒃᓴᖏᑦ ᐊᑭᓕᐅᑎᖏᓪᓗ V.2 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 052 - 

5(2): ᑐᑦᑐᒥᓃᑦ ᓂᐅᕕᐊᒃᓴᐅᖃᑦᑕᕐᓂᖏᑦ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 053 - 

5(2): ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᑎᖓ V.2 (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 054 - 

5(2): ᓴᐳᒻᒥᐅᓴᕐᓂᖅ ᐋᓐᓂᖅᑎᕆᓂᕐᓗ 

ᐃᓕᓐᓂᐊᕕᓐᓂ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 055 - 

5(2): ᓄᓇᓕᓐᓂ ᐋᓐᓂᐊᕖᑦ ᒪᑐᔭᐅᓂᖏᑦ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 056 - 

5(2): ᐃᑦᑲᕼᐃ.ᑲᐃᒻᕼᑦᑐᑦ ᐊᖅᓴ 

ᑐᕌᑲᐅᑎᒋᔪᒥᒃ ᑎᒃᑯᐊᖅᑕᐅᔪᐃᑦ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 057 - 

5(2): ᐊᓯᒃᓴᐃᑦ ᐃᓄᓕᕆᔭᐅᔾᔪᑎᑖᕐᓂᕐᒧᑦ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 058 - 

5(2): ᐃᖅᑲᓇᐃᔭᓐᖏᓐᓂᐅᔪᑦ ᐊᒻᒪ 

ᐃᖅᑲᓇᐃᔭᕈᓐᓇᖅᑐᑦ (ᑎᑎᕋᖅᑎ) 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑎ. 

ᐅᑯᐊ ᓴᖅᑭᓐᓂᐊᖅᑕᒃᑲ ᖁᓕᑦ ᑎᑎᖅᑲᑎᒍᑦ 

ᐊᐱᖅᑯᑎᒋᔭᐅᓚᐅᖅᓯᒪᔪᑦ 2019-ᒥ ᐅᐊᒃᓴᓯᖕᒪᑦ 

ᑲᑎᒪᕐᔪᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᑲᔪᓯᓗᑕ. ᑭᐅᔾᔪᑎᑦ. ᐅᖃᐅᓯᒃᑯᑦ 

ᐅᒃᑯᐃᕈᑕᐅᓚᐅᖅᑐᓄᑦ ᑲᑎᒪᓂᕐᒧᑦ. ᑲᔪᓯᓗᑕ. 

(ᑐᓵᔨᑎᒍᑦ) ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 

ᑲᔪᓯᓗᑕ. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ, ᓈᓴᐅᑎᓕᒃ 12 ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓗᒍ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

15. ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐱᔨᑦᓯᕋᕐᓂᕐᒧᓪᓗ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 245 - 5(2): 2018-

2019-ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐊᕐᕌᒍᑕᒫᑦ ᐅᓂᒃᑳᖓᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ 

ᓴᖅᑭᑦᑐᓐᓇᕋᒃᑯ 2018-2019 ᒐᕙᒪᒃᑯᓐᓄᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒪ’ᓇ. ᓴᖅᑭᑦᑎᓂᖅ ᑎᑎᖅᑲᓂᒃ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ 

ᓚᐅᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 246 - 5(2): ᑭᓕᐊᑉ 

ᒪᓕᒐᖓ (ᓚᐃᑦᓯᑑᓐ) 

 

ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᑕᐅᓯᐅᓐᖏᑦᑐᓂᒃ ᓴᖅᑭᑦᑎᔪᓐᓇᕋᒪ 

ᐊᑐᖅᑕᐅᔪᒪᓂᐊᖅᑐᒃᓴᐅᔪᖅ ᑭᓕᐊᑉ ᒪᓕᒐᖓᓄᑦ 

ᑐᕌᒐᖓᓄᑦ.  

 

“ᑭᓕᐊᑉ ᒪᓕᒐᖓᑦᑕ ᒪᓕᒐᕐᔪᐊᖓᓂᒃ” 

ᓴᖅᑭᑦᑎᔪᒪᔪᖓ. ᑖᓐᓇ ᐊᓂᒍᖅᑎᑕᐅᓵᓚᐅᖅᑐᖅ 

ᐊᓪᐴᑕᒥ, ᓂᐅᕙᐅᓐᓛᓐ ᐊᒻᒪ ᓛᐸᑐᐊᕆ ᐊᒻᒪ 

ᓴᔅᑳᑦᓱᐊᓐ.  

 

ᐅᖃᖅᑏ, ᐅᒃᐱᕈᓱᒃᑐᖓ ᑕᐃᒪᐃᑦᑑᑉ ᑖᔅᓱᒪ 

ᐊᔾᔨᖓᓂᒃ ᐱᖁᔭᕐᔪᐊᕐᒥᒃ ᓴᖅᑭᑦᑎᔭᕆᐊᖃᖅᑐᒍᑦ 

ᓂᖓᕐᓂᖅ ᐱᔾᔪᑎᒋᓪᓗᒍ ᖁᓄᔪᖕᓂᐊᖃᑦᑕᕐᓂᕐᓗ. 

ᐊᑏ, ᐃᓘᓐᓇᔅᓯᓐᓄᑦ ᐅᖃᓕᒫᖅᑕᐅᓂᐊᖅᐳᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ 

ᓴᖅᑭᑕᐅᓂᖏᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 247 - 5(2): 2018-

2019-ᒥ ᓂᕈᐊᖅᑐᓕᕆᔨᒻᒪᕆᐅᑉ ᐊᕐᕌᒍᑕᒫᑦ 

ᐅᓂᒃᑳᖓ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 248 - 5(2): 2018-

2019-ᒥ ᐃᑦᑐᖅᓯᐅᑎᒃᓴᓂᑦ ᐊᐅᓚᑦᑎᓂᕐᒧᑦ 

ᐅᓂᒃᑳᖅ ᒪᓕᒐᓕᐅᕐᕕᐅᑉ ᓄᖅᑲᐅᓯᕐᓂᕐᒧᑦ 

ᒪᓕᒐᐅᑉ ᐊᒻᒪᓗ ᐃᓚᒋᐊᕈᑎᑦ 

ᓄᖅᑲᐅᓯᕐᓂᕐᒧᑦ ᒪᓕᒐᐅᑉ ᐊᑖᑎᒍᑦ 

(ᐅᖃᖅᑎ) 

ᒪᕐᕉᖕᓂᒃ ᓴᖅᑭᑦᑎᔪᒪᒐᒪ ᐅᓪᓗᒥ. ᓯᕗᓪᓕᖅᐹᖅ 

2018-2019 ᐊᕐᕌᒍᑕᒫᖅᓯᐅᑎ ᐅᓂᒃᑳᖏᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᒪᔨᖓᓐᓄᑦ ᐊᒻᒪᓗ 

ᐊᐃᑉᐸᖓ 2018-2019 ᓄᖅᑲᕈᒻᒪᓯᐊᑦ 

ᐊᐅᓚᑕᐅᓂᖏᓐᓄᑦ ᐊᓂᒃᑳᑦ ᐊᑐᖅᖢᒍ 

ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᖏᑦᑕ ᐱᖁᔭᕐᔪᐊᖓᑦ 

ᐊᒻᒪᓗ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ 

ᐱᖁᔭᕐᔪᐊᖓᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

(ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. ᓇᓗᓇᐃᔭᐃᓂᖅ 

ᐱᖁᔨᕗᖔᕈᑎᓂᒃ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, 

ᒪᓕᒐᓕᐅᖅᑎ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 060 - 5(2): ᑎᒃᑯᐊᖅᑕᐅᓂᖓ 

ᐅᖃᐅᓯᓕᕆᓂᕐᒧᑦ ᑲᒥᓯᓇ ᓄᓇᕗᒥ - 

ᖃᐅᔨᒃᑲᐃᒍᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᖃᐅᔨᒃᑲᐃᔪᒪᔪᖓ ᑎᓴᒻᒥᕐᒥ ᕕᕗᐊᕆ 20, 2020 

ᐅᓇ ᐱᖁᔨᕗᖔᕐᓂᐊᕋᒃᑯ:  

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ-ᑕᓯᓗᒃ ᒪᓕᒐᓕᐅᖅᑎᖓᓐᓄᑦ. 

ᒪᓕᒐᓕᐅᖅᑎ ᐊᑐᓕᖁᔭᓕᐅᖁᓪᓗᒋᑦ ᑳᓖᓐ ᐋᕆᐊᒃ 

ᑎᒃᑯᐊᖅᑕᐅᖁᓪᓗᒍ ᐅᖃᐅᓯᓕᕆᓂᕐᒧᑦ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒥᓯᓇᒧᑦ ᓄᓇᕗᒻᒥ ᐅᓪᓗᒥ ᐱᒋᐊᕐᓗᒍ. 

 

ᐅᖃᖅᑏ, ᓈᒻᒪᒃᓯᒃᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑦ ᑖᓐᓇ 

ᑲᒪᒋᔪᓐᓇᕐᓂᐊᕋᑦᑎᒍᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᓇᓗᓇᐃᔭᐃᓂᖅ 

ᐱᖁᔨᕗᖔᕈᑎᓂᒃ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ 

ᒪᐃᓐ. 

 

ᐱᒋᐊᖅᑎᑕᖅ 061 - 5(2): ᐃᓚᔭᐅᓂᖓ 

ᕿᒥᕐᕈᔭᐅᔪᓐᓇᕐᓂᖓ ᒪᓕᒐᒃᓴᖅ 25, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ (ᒪᐃᓐ) 

 

ᐱᒋᐊᖅᑎᑕᖅ 062 - 5(2): ᐃᓚᔭᐅᓂᖓ 

ᕿᒥᕐᕈᔭᐅᔪᓐᓇᕐᓂᖓ ᒪᓕᒐᒃᓴᖅ 37, 

ᒪᓕᒐᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑐᓴᖅᑎᑦᑎᒋᐊᖅᐳᖓ 

ᒫᓐᓇ ᓯᑕᒫᖑᓕᖅᐸᑦ ᕕᑉᕗᐊᕆ 20, 2020 

ᓅᑦᓯᒋᐊᕈᒫᖅᑐᖓ ᐃᓚᒋᐊᖅᑕᐅᒃᑲᓐᓂᖁᑉᓗᒍ 

ᐱᕕᖃᖅᑎᑕᐅᒃᑲᓐᓂᖁᑉᓗᒍ 

ᑲᑎᒪᔨᐊᓛᖑᐃᓐᓇᖅᑐᑦ ᐱᖁᔭᒃᓴᓕᕆᓂᕐᒧᑦ ᐅᑯᐊ 

ᐱᖁᔭᒃᓴᑦ 25 ᐱᖁᔭᒃᓴᖅ 37 

ᐱᓕᕆᐊᕆᔫᓪᓗᐊᕐᓂᐊᕋᑉᑎᒍᑦ ᐅᑉᓗᓄᑦ 120-

ᑲᓐᓂᕐᓄᑦ.  

 

ᐅᖃᖅᑎᑦᓯᔩ, ᐱᕕᖃᓕᕈᒪ ᐅᑉᓗᒥ ᑖᑉᑯᐊ 

ᐱᖁᔨᕗᖔᕈᑎᒃᑲ ᐱᓕᕆᐊᕆᓱᐊᕐᓂᐊᒐᒃᑲ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᒪ’ᓇ. ᓇᓗᓇᐃᔭᐃᓂᖅ 

ᐱᖁᔨᕗᖔᕈᑎᓂᒃ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᖃᕐᔪᐊᒧᓪᓗ, ᒪᓕᒐᓕᐅᖅᑎ 

ᒪᐃᓐ. ᐄᑯᓗᒃ. ᑲᔪᓯᓗᑕ. ᓇᓗᓇᐃᔭᐃᓂᖅ 

ᐱᖁᔨᕗᖔᕈᑎᓂᒃ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ ᕋᒻᐴᑦ. 

 

ᐱᒋᐊᖅᑎᑕᖅ 063 - 5(2): ᑲᑎᒪᓂᐅᑉ 

ᐃᑲᕐᕋᖏᑦ ᐅᓪᓗᖏᓪᓗ 

ᐅᖓᕙᕆᐊᖅᑕᐅᓂᖏᑦ - ᖃᐅᔨᒃᑲᐃᒍᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖃᐅᔨᒃᑲᐃᕗᖓ ᑎᓴᒻᒥᕐᒥ ᕕᑉᕗᐊᕆ 20, 2020 

ᐅᓇ ᐱᖁᔨᕗᖔᕐᓂᐊᕋᒃᑯ:  

 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ-

ᓯᓈ ᒪᓕᒐᓕᐅᖅᑎᖓᓐᓄᑦ, ᐅᖃᖅᑎ 

ᐱᔪᓐᓇᕐᓂᖅᑖᖅᑎᑕᐅᖁᓪᓗᒍ ᐅᓪᓗᑦ ᐃᑲᕐᕋᖏᑦ 

ᐅᓪᓗᖏᓪᓗ ᐅᖓᕙᕆᐊᖅᑕᐅᖁᓪᓗᒋᑦ 

ᑲᑎᒪᔾᔪᑕᐅᔭᕆᐊᓖᑦ ᐱᔭᕇᖅᑕᐅᔪᓐᓇᕐᓂᐊᕐᒪᑕ 

ᐅᑭᐅᕐᒥ 2020 ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ.  

 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᒪ’ᓇ ᑲᔪᓯᓗᑕ. ᑲᑎᒪᔾᔪᑎᒃᓴᑉᑎᓐᓂᒃ 

ᖁᓕᓪᓗ ᑕᓪᓕᒪᒋᓕᖅᑖᓄᑦ. ᓇᓗᓇᐃᔭᐃᓂᖅ 

ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒃᑲᐃᕗᖓ ᐱᖓᔪᐊᓐᓂᒃ ᕕᑉᕗᐊᕆ 

19, 2020 ᒪᓕᒐᒃᓴᖅ 39, ᑮᓇᐅᔭᑦ ᐊᐅᓚᔾᔪᑎᓄᑦ 

ᒪᑭᒪᐅᑎᒃᓴᓄᓪᓗ ᒪᓕᒐᖅ 2020-2021, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒪ’ᓇᓪᓗᐊᕕᒃ. ᑲᔪᓯᓗᑕ 

ᑲᑎᒪᔾᔪᑎᒃᓴᕆᔭᑉᑎᓐᓄᑦ. ᓈᓴᐅᑎᓕᒃ ᖁᓕᓪᓗ 

ᐊᕐᕕᓂᓕᒋᔮᓄᑦ ᐱᖁᔨᕗᖔᕈᑏᑦ, ᓅᑦᓯᒋᐊᕈᑏᑦ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒪ ᐊᖏᖅᑕᐅᔪᒪᕗᖓ ᐅᓪᓗᒥ ᐱᖁᔨᕗᖔᕈᑦ 

ᑲᒪᒋᔭᐅᖁᓪᓗᒍ.  

 

ᐅᖃᖅᑎ: ᒪ’ᓇ. ᒪᓕᒐᓕᐅᖅᑎ ᐊᐱᕆᖕᒪᑦ 

ᐱᖁᔨᕗᖔᕈᑎᒥᓂᒃ ᐱᓕᕆᐊᖃᕈᒪᑉᓗᓂ 

ᐅᑉᓗᒥᐅᔪᖅ. ᐋᒃᑳᖅᑐᖃᖅᐹ? ᑐᓴᖏᓐᓇᒪ, 

ᑲᔪᓯᒋᐊᖅᑑᓪᓗᐊᓕᖅᐳᑎᑦ. ᒪᓕᒐᓕᐅᖅᑎ ᓇᑲᓱᒃ. 

 

ᐱᒋᐊᖅᑎᑕᖅ 060 - 5(2): ᑎᒃᑯᐊᖅᑕᐅᓂᖓ 

ᐅᖃᐅᓯᓕᕆᓂᕐᒧᑦ ᑲᒥᓯᓇ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᑖᓐᓇ ᐃᓗᓕᖓ 18 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᒪᓕᒐᕐ ᑖᒃᑯᐊ ᑲᒥᓯᓇ 

ᐅᖃᐅᓯᕐᓄᑦ ᓄᓇᕘᒥ ᑎᒃᑯᐊᖅᑕᐅᖃᑦᑕᕐᒪᑦ 

ᑲᒥᓯᓇᐅᖁᓪᓗᒍ ᓄᓇᕗᒧᑦ. ᐊᑐᓕᖁᔭᐅᔪᖅ 

ᒪᓕᒐᓕᐅᕐᕕᖕᒥ ᐊᑐᖅᖢᒋᑦ ᑎᓕᔭᐅᓯᒪᓂᐊᖅᖢᓂ 

ᐊᕐᕌᒍᓄᑦ ᑕᓪᓕᒪᓄᑦ ᐱᑦᑎᐊᕐᓂᖓᓂᒃ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᖕᒥ ᑖᒃᑯᐊ 

ᑲᑎᒪᔨᖏᑦ ᐱᒋᐊᖅᑎᑦᑎᓯᒪᖕᒪᑕ ᐱᔪᓐᓇᕐᓂᖏᑦ 

ᒪᓕᒃᖢᒋᑦ ᓂᕈᐊᕐᓂᕐᒧᑦ ᑖᔅᓱᒧᖓ ᐃᓂᐅᔪᒧᑦ.  

 

ᐊᒻᒪᓗ ᐃᒪᐃᒻᒪᑦ ᐊᕐᓇᐅᓂᖅᓴᖅ ᑳᓖᓐ ᐋᕆᐊᒃ 

ᒫᓐᓇ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑲᐃᓐᓇᖅᓯᒪᖕᒪᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᖕᒥ ᐊᒃᓱᑦ 

ᐅᖃᓕᒫᕈᓐᓇᖅᓯᖕᒪᑕ ᑎᒃᑯᐊᖅᓯᓂᕐᒧᑦ ᑖᔅᓱᒧᖓ 

ᐃᓂᒧᑦ; 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᑕᓗᓯᖕᒧᑦ ᑖᓐᓇ ᒪᓕᒐᓕᐅᕐᕕᒃ 

ᐊᑐᓕᖁᔨᕗᑦ ᑖᓐᓇ ᐊᕐᓇᐅᓂᖅᓴᖅ ᑳᓖᓐ ᐋᕆᐊᒃ 

ᐃᖃᓗᖕᒥᐅᑕᖅ ᑎᒃᑯᐊᖅᑕᐅᖁᓪᓗᒍ ᐅᖃᐅᓯᕐᓄᑦ 

ᑲᒥᓯᓇᐅᓂᐊᕐᓗᓂ ᓄᓇᕗᒥ ᐅᓪᓗᒥ ᐊᑐᓕᕐᓗᓂ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ: ᒪᓕᒐᓕᐅᖅᑎ ᓇᑯᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎ. 

ᐱᒋᐊᖅᑎᑦᑎᔨᐅᓪᓗᖓ ᐱᖁᔨᕗᖔᕈᑎᐅᔪᒥᒃ 

ᐅᓪᓗᒥ, ᑲᑎᒪᕕᒡᔪᐊᕐᕕᐅᑉ ᓵᖓᓃᑦᑐᒥᒃ 

ᖁᕕᐊᓱᒃᐳᖓ ᐱᕕᖃᕋᒪ 

ᐅᖃᐅᓯᖃᑲᐃᓐᓇᕈᓐᓇᕐᓗᖓ ᐃᑲᔪᖅᓱᕐᓗᒍ 

ᑲᔪᓯᑎᑕᐅᓂᖓ.  

 

ᐅᖃᖅᑎ, ᑖᓐᓇ ᑲᑎᒪᕐᔪᐊᕐᕕᐅᑉ ᖃᐅᔨᒪᒻᒪᑦ 

ᓄᓇᕗᒋᔭᑦᑕ ᐃᓕᑕᕆᔭᐅᓯᒪᔪᖅ ᐅᖃᐅᓰᑦ ᐱᖁᔭᖓ 

ᑕᐃᒪᐃᑦᓯᐊᖃᖅᑎᑦᓯᒻᒪᑦ. ᑖᓐᓇ ᐅᖃᐅᓯᕐᓄᑦ 

ᑲᒥᓯᓇ ᓄᓇᕗᒻᒥ ᑎᒃᑯᐊᖅᑕᐅᖃᑦᑕᕆᐊᖃᖅᑐᓂ, 

ᑖᓐᓇᓗ ᐃᒻᒥᒃᑰᖓᓗᓂ ᐱᓕᕆᔨᐅᓲᖑᓪᓗᓂ 

ᒪᓕᒐᓕᐅᕐᕕᒻᒥ.  

 

ᑲᑎᒪᔨᓕᕆᔩᑦ ᑲᑎᒪᔨᖏᑦ ᓴᖅᑭᑦᓯᔪᒻᒪᑕ 

ᐱᒐᓱᐊᕈᑎᐅᔪᒥᒃ ᖃᐅᖁᔨᔾᔪᑎᐅᔪᒥᒃ ᑖᔅᓱᒧᖓ 

ᐃᓅᔪᒧᑦ ᓄᕕᐱᕆ ᐊᕐᕌᓂ.  

 

ᑲᑎᒪᔨᐅᖃᑕᐅᓪᓗᖓ ᑲᑎᒪᓕᕆᔨᑦ ᑲᑎᒪᔨᖏᓐᓂ 

ᐱᖃᑕᐅᕋᑖᔪᒐᒪ ᓂᕈᐊᖅᑎᓪᓗᒋᑦ, 

ᐊᐱᖅᓱᕐᓂᖃᖅᑎᓪᓗᒋᑦ ᑖᔅᓱᒧᖓ ᐃᓂᐃᔪᒧᑦ 

ᐱᒐᓱᐊᖅᑐᓂ. 

 

ᐅᖃᖅᑎ, ᑲᑎᒪᔩᑦ ᖁᕕᐊᓱᔪᔪᑦ 

ᐊᖏᖅᑐᐃᓐᓇᐅᓪᓗᑎᒃ ᐊᑐᓕᖁᔭᓕᐅᕈᒪᓪᓗᑎᒃ 

ᑳᓖᓐ ᐋᕆᐊᒃ ᑎᒃᑯᐊᖅᑕᐅᓪᓗᓂ 

ᐱᔨᑦᑎᕋᓕᖁᔭᐅᓪᓗᓂ ᑕᕝᕙᓂ ᑲᒥᓯᓇᐅᔪᒥ.  

 

ᐅᖃᖅᑎ, ᖃᐅᔨᒪᒐᕕᑦᑕᐅᖅ ᑳᓖᓐ ᐋᕆᐊᒃ 

ᐱᔨᑦᑎᕋᖅᓯᒪᒻᒪᑦ ᐊᑕᑲᐃᓐᓇᑐᐃᓐᓇᖅᑐᓂ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕐᒧᑦ ᑲᒥᓯᓇᐅᓪᓗᒥ ᐊᒃᑑᐸᒥᓂᑦ ᐊᕐᕌᓂ 

2019-ᒥ. 

 

ᐊᔪᓐᖏᑦᑎᐊᖅᑐᖅ ᒪᕐᕉᓐᓂᒃ ᐅᖃᐅᓰᓐᓂᒃ ᐊᒻᒪᓗ 

ᐱᔭᕇᕈᑎᖃᕐᓂᑰᓪᓗᓂ ᐃᓕᓐᓂᐊᖅᑕᒥᓂᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ.  

 

ᐃᖅᑲᓇᐃᔮᕆᓚᐅᖅᓯᒪᔭᖏᑦ ᐃᓚᖃᖅᑐᓂ 

ᐅᑯᓂᖓ, ᐱᓕᕆᕙᓪᓕᐊᓪᓗᓂ ᓇᑲᑎᕆᔨ, 

ᑐᓐᖓᓱᑦᑎᑦᑎᔨ ᓈᓚᐅᑎᒃᑯᑦ, ᓈᓚᑦᑐᓂᒃ 

ᐋᖅᑭᑦᑎᔨᐅᓪᓗᓂ ᓯᐱᓯᒃᑯᑦ ᐊᑐᐊᒐᖏᓐᓂᒃ 

ᕿᒥᕐᕈᔨᒻᒪᕆ ᓄᓇᕗᑦ ᑐᓐᖓᕕᖓᓂ ᑎᒥᖓᓄᑦ. 

ᖃᓄᐃᓕᐅᖅᑐᖃᕐᓂᕐᒪᖔᑦ ᖃᐅᔨᓴᖅᑎᐅᓪᓗᓂ 

ᐊᓪᓚᕝᕕᒻᒧᑦ ᐅᖃᐅᓯᕐᒧᑦ ᑲᒥᓯᓇᐅᑉ, 

ᑕᐃᒎᓯᓕᕆᔨᐅᓪᓗᓂ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᑦ ᐊᒻᒪ ᐊᑕᑲᐃᓐᓇᑐᐃᓐᓇᖅᑐᓂ 

ᐊᖓᔪᖅᑳᖑᓪᓗᓂ ᑖᒃᑯᓄᖓ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ.  

 

ᑳᓖᓐ ᐋᕆᐊᒃ ᑮᓇᐅᔾᔭᔅᓴᖓᓂᒃ 

ᐃᑲᔪᖅᑎᐅᓯᒪᒻᒥᔪᖅ ᐃᓚᒋᔭᐅᓪᓚᕆᑦᑐᓂᓗ 

ᐃᖃᓗᒻᒥᐅᓄᑦ ᐱᔨᑦᑎᕋᖅᓯᒪᓂᖏᑦ ᐃᓚᖃᖅᑐᓂ 

ᐅᑯᓄᖓ, ᐃᔅᓯᕙᐅᑕᐅᓪᓗᓂ ᑐᖏᓕᕆᔭᐅᓪᓗᓂ 

ᑲᑎᒪᔨᖏᓐᓂᒃ ᑏᕕ ᓄᓇᕗᑦ 

ᐃᓕᓐᓂᐊᖅᑐᓕᕆᓂᕐᒥᒃ ᓴᖅᑭᔮᖅᑎᑦᑎᓂᕐᒧᑦ 

ᑎᒥᐅᔪᒥᒃ. ᑲᑎᒪᔨᐅᖃᑕᐅᓪᓗᓂ ᑐᒥᑯᓗᐃᑦ 

ᓴᐃᐹᕆᕕᖏᓐᓂᒃ ᓴᐃᐹᕆᕕᒃ ᐸᐃᕆᕕᒻᒥ. 

ᑲᑎᒪᔨᐅᓪᓗᓂ ᐊᔾᔩᑦ ᓄᓇᕗᒻᒥ ᑐᓴᐅᑎᓕᕆᓂᕐᒧᑦ 

ᑲᑐᔾᔨᖃᑎᒌᖓᓄᑦ. ᑲᑎᒪᔨᐅᓪᓗᓂ ᕿᑭᖅᑕᓂ 

ᓇᒻᒥᓂᖃᖅᑎᓄᑦ ᑲᑐᔾᔨᖃᑎᒌᖓᓄᑦ ᐊᒻᒪᓗ 

ᑲᑎᒪᔨᐅᓪᓗᓂ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ.  

 

ᐅᖃᖅᑎ, ᑳᓖᓐ ᐋᕆᐊᑉ ᐊᔪᓐᖏᓐᓂᖏᑦ 

ᐱᓕᕆᐊᕆᓯᒪᔭᖏᓪᓗ ᐱᔪᓐᓇᐅᑎᖃᕈᑎᒋᓯᒪᒻᒪᒋᑦ 

ᑖᔅᓱᒧᖓ ᐃᓂᐅᔪᒧᑦ. ᑕᐃᒫᓪᓗ ᖁᕕᐊᓱᑉᐳᖓ 

ᐱᔭᕇᕈᓐᓇᕋᒪ ᒪᓕᒐᓕᐅᖅᑎᐅᖃᑎᒃᑲ 

ᐃᑲᔪᖅᓱᐃᖁᓪᓗᒋᑦ ᑖᔅᓱᒥᖓ ᐱᖁᔨᕗᖔᕈᑎᒥᒃ 

ᑲᑎᒪᕐᔪᐊᕐᕕᐅᑉ ᓵᖓᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᐃᑦ. 

ᓈᒻᒪᒃᓴᓐᖏᑦᑐᐃᑦ. ᐱᖁᔨᕗᖔᕈᑦ ᓅᑦᓯᒋᐊᕈᑎ 

ᑲᔪᓯᕗᖅ 

 

>>ᐸᑦᑕᑐᖅᑐᑦ 

 

ᑕᐃᒫ? ᐄᑯᓗᒃ ᑐᓴᕐᓇᓐᖏᓐᓂᕐᒪᑦ. ᑕᒫᓃᒻᒪᑦ 

ᒪᓕᒐᓕᐅᕐᕕᒻᒥ ᑐᓐᖓᓱᑦᑎᑕᐅᑦᑎᐊᕐᓂᐊᖅᐳᖅ 

ᖁᕕᐊᓱᖃᑎᒋᒻᒫᖅᐸᕗᑦ ᑳᓖᑦ ᐋᕆᐊᒃ 

ᐅᖃᐅᓯᓕᕆᓂᕐᒧᑦ ᑲᒥᓯᓇᒋᓂᐊᓕᕋᑦᑎᒍ 

ᓄᓇᕘᓗᒃᑖᒧᑦ. ᑐᓐᖓᓱᑦᑎᐊᕆᑦ.  

 

>>ᐸᑦᑕᑐᖅᑐᑦ 

 

ᑲᔪᓯᓗᑕ. ᐱᖁᔨᕗᖔᕈᐊᑏᑦ. ᐊᕐᕕᐊᑦ 

ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ 

ᐊᐱᕆᒐᓗᐊᖅᐳᖓ ᐊᖏᖅᑕᐅᒍᐊᖅᑐᖓ ᐅᓪᓗᒥ 

ᑖᓐᓇ ᐱᖁᔨᕗᖔᕈᑎᒐ ᐱᓕᕆᐊᕆᕈᐊᖅᑐᒍ. ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ 

ᐱᓕᕆᐊᕆᔪᒪᓪᓗᓂᐅᒃ ᐱᖁᔨᕗᖔᕈᑎᓂ ᐅᓪᓗᒥ. 

ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ 

ᑲᔪᓯᒋᐊᖅᑑᓪᓗᐊᓕᖅᐳᑎᑦ, ᒪᓕᒐᓕᐅᖅᑎ ᒪᐃᓐ.  

 

ᐱᒋᐊᖅᑎᑕᖅ 061 - 5(2): ᐃᓚᔭᐅᓂᖓ 

ᕿᒥᕐᕈᔭᐅᔪᓐᓇᕐᓂᖓ ᒪᓕᒐᒃᓴᖅ 25, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ 

ᒪᓕᒐᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᒪᓕᒐᒃᓴᖅ 25, ᐊᓯᔾᔨᕆᐊᕈᑎ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᒻᒥᔭᐅᓂᖏᓐᓄᑦ, ᑐᒡᓕᐊᓂ 

ᐅᖃᓕᒫᖅᑕᐅᓚᐅᕐᒪᑦ ᔫᓂ 5, 2019;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᒃᓴᖅ ᑐᓂᔭᐅᓯᒪᒻᒪᑦ 

ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐃᓱᒪᔅᓴᖅᓯᐅᕈᑕᐅᖁᓪᓗᒍ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᖅ 68(1) ᑖᒃᑯᐊ ᒪᓕᒐᒃᓴᐃᑦ 

ᑲᑎᒪᔨᕋᓛᓄᑦ ᑲᔪᓯᔪᓐᓇᓐᖏᑦᑐᖅ ᒪᓕᒐᓕᐅᕐᕕ 

ᐅᓂᒃᑳᕐᕕᐅᓚᐅᓐᖏᓐᓂᖓᓂ 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᓄᑦ ᐅᕝᕙᓘᓐᓃᑦ 120 ᐅᓪᓗᐃᑦ 

ᐊᓂᒍᖅᑎᓪᓗᒋᑦ ᒪᓕᒐᒃᓴᖅ ᑐᒡᓕᐊᓂ 

ᐅᖃᓕᒫᖅᑕᐅᓕᖅᑎᓪᓗᒍ;  

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 

ᐃᓱᒪᔅᓴᖅᓯᐅᕈᑎᖃᑦᑎᐊᖅᓯᒪᒻᒪᑕ ᒪᓕᒐᒃᓴᖅ 

ᐱᖃᓯᐅᑎ ᑏᕖᒃᑯᑦ ᓈᓚᑦᑎᑦᑎᓂᖅ ᐊᐱᖅᓱᖅᑕᐅᔪᑦ 

ᓴᖅᑭᓚᐅᖅᑎᓪᓗᒋᑦ;  

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 

ᐱᕕᖃᒃᑲᓐᓂᕆᐊᖃᕐᒪᑕ ᐱᔭᕇᕈᒪᓪᓗᑎᒃ; 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᒧᓪᓗ, ᑖᓐᓇ ᐱᕕᖃᕐᓂᕆᔭᖓ 

ᑲᑎᒪᔨᕋᓛᑦ ᐅᓂᒃᑳᕈᓐᓇᖁᓪᓗᒋᑦ ᒪᓕᒐᒃᓴᖅ 25-ᒧᑦ 

ᐅᐃᒍᒋᐊᖅᑕᐅᖁᓪᓗᒋᑦ 120-ᑲᓐᓂᕐᓂᒃ ᐅᓪᓗᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ. ᒪᓕᒐᓕᐅᖅᑎ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᑦᑐᒥᖓ 

ᐱᖁᔨᕗᖔᕈᒻᒥ ᓅᑦᑎᒋᐊᖅᑐᖓ ᐊᒻᒪᓗ 

ᐃᒃᓯᕙᐅᑕᕆᔭᐅᓪᓗᖓ ᐱᖁᔭᒃᓴᓕᕆᓂᕐᒧᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ ᖁᕕᐊᓱᒃᑐᖓ 

ᓂᓪᓕᒐᔮᑦᑑᓪᓗᐊᕋᒪ ᑕᒪᔅᓱᒪ ᐱᖁᔨᕗᖔᕈᑕᐅᑉ 

ᒥᒃᓵᓄᑦ.  

 

(ᑐᓵᔨᑎᒍᑦ) ᐅᖃᖅᑏᔩ, ᑕᐃᒪ ᐱᖁᔨᕗᖔᒧᑦ 

ᐅᖃᖅᑲᐅᒐᒪ ᒪᓕᒐᒃᓴᖅ 25, 

ᐊᓯᔾᔨᒋᐊᕈᑕᐅᓂᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ 

ᐊᒻᒪᓗ ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᓂᖏᓐᓄᑦ 

ᒪᓕᒐᕐᒥᒃ ᑐᓂᔭᐅᓚᐅᕐᒪᑦ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᐃᓱᒪᔅᓴᖅᓯᐅᕈᑕᐅᓗᓂ ᑐᒡᓕᐊᓂᒃ 

ᐅᖃᓕᒫᖅᑕᐅᓚᐅᖅᑎᓪᓗᒍ. ᑕᐃᒪᓐᖓᓂᓪᓕ 

ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᑦᑎᐊᖅᓯᒪᒻᒪᑕ 

ᒪᓕᒐᒃᓴᒥᒃ.  

 

ᑕᐃᒪ ᒪᓕᒐᓕᐅᖅᑏᑦ ᐃᖅᑲᐅᒪᓂᐊᕐᒪᑕ 

ᑲᑎᒪᔨᕋᓛᑦ ᑏᕖᒃᑯᑦ ᓈᓚᑦᑎᑦᑎᓂᖃᓚᐅᕐᒪᑕ 

ᒪᓕᒐᒃᓴᒧᑦ ᐊᒻᒪᓗ ᐱᕕᖃᕐᓂᓐᓂ 

ᖁᔭᓐᓇᒦᕈᒪᓪᓗᒋᑦ ᐊᐱᖅᓱᖅᑕᐅᓚᐅᖅᑐᑦ 

ᐱᖃᓯᐅᑎᓗᒍ ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ 

ᒫᓐᓇ ᒪᓕᒐᓕᐅᕐᕕᒻᒥ ᓵᖓᓐᓃᑦᑐᓐᓇᓚᐅᕐᒪᑦ 

ᑲᑎᒪᔨᕋᓛᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑖᓐᓇ 

ᐱᖁᔭᒃᓴᖅ 25 ᐱᒻᒪᕆᐅᓂᖓ ᓇᓗᓇᓐᖏᒻᒪᑦ 

ᐱᖁᔭᓐᖑᖅᑎᑕᐅᓯᒪᓐᖏᒃᑲᓗᐊᖅᖢᓂ ᓱᓕ ᐊᒻᒪ 

ᖁᕕᐊᓱᒃᑐᖓ ᑲᑎᒪᔨᕋᓛᑎᒍᑦ 

ᐱᓕᕆᐊᕇᓐᓇᐅᔭᕋᑦᑎᒍ ᐊᒻᒪ 

ᐱᕙᓪᓕᐊᓂᖃᑦᑎᐊᖅᓯᒪᑦᑎᐊᖅᑐᓂᒃ ᑕᒪᓐᓇ 

ᐱᓕᕆᓂᕆᔭᕗᑦ.  

 

ᐅᖃᖅᑎᑦᓯᔩ, ᒪᓕᒐᓕᐅᖅᑎᓗᒃᑖᑦ ᑕᒪᑐᒻᒥᖓ 

ᐱᖁᔨᕗᖔᕈᑎᔭᓐᓂᒃ ᐃᑲᔪᖅᑐᑦᑎᐊᖁᒐᓗᐊᖅᐸᒃᑲ 

ᓂᕈᐊᕐᓗᑎᒃ ᐃᑲᔪᖅᑐᐃᓗᑎᒃ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ? 

ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ 

ᐊᐱᕆᒐᓗᐊᖅᐳᖓ ᐅᑉᓗᒥ ᐱᖁᔨᕗᖔᕈᑎᒐ 

ᐱᓕᕆᐊᕆᓱᐊᖅᖢᒍ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ 

ᐱᖁᔨᕗᖔᕈᑎᓂ ᐅᑉᓗᒥ ᐱᓕᕆᐊᕆᔪᒪᑉᓗᓂᐅᒃ. 

ᐋᒃᑳᖅᑐᖃᖅᐹ? ᑐᓴᓐᖏᓐᓇᒪ. 

ᑲᔪᓯᒋᐊᖅᑑᓪᓗᐊᓕᖅᐳᑎᑦ, ᒪᓕᒐᓕᐅᖅᑎ ᒪᐃᓐ.  

 

ᐱᒋᐊᖅᑎᑕᖅ 062 - 5(2): ᐃᓚᔭᐅᓂᖓ 

ᕿᒥᕐᕈᔭᐅᔪᓐᓇᕐᓂᖓ ᒪᓕᒐᒃᓴᖅ 37, 

ᒪᓕᒐᓕᕆᓂᕐᒧᑦ ᒪᓕᒐᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᒪᓕᒐᒃᓴᖅ 33 

ᒪᓕᒐᓕᕆᓂᕐᒧᑦ ᒪᓕᒐᖅ, ᑐᒡᓕᐊᓂᒃ 

ᐅᖃᓕᒫᖅᑕᐅᔪᔪᖅ ᐊᒃᑑᕝᕙ 31, 2019-ᒥ;  

 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐃᒪᐃᒻᒪᑦ ᒪᓕᒐᒃᓴᖅ ᑐᓂᔭᐅᓯᒪᓕᕐᒪᑦ 

ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐃᓱᒪᒃᓴᖅᓯᐅᕈᑕᐅᖁᓪᓗᒍ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᖅ 68 ᑖᒃᑯᐊ ᒪᓕᒐᒃᓴᐃᑦ 

ᑲᑎᒪᔨᕋᓛᓄᑦ ᑲᔪᓯᔪᓐᓇᔾᔮᓐᖏᒻᒪᑕ ᒪᓕᒐᓕᐅᕐᕕᖕᒥ 

ᐅᓂᒃᑳᖅᑐᖃᓚᐅᓐᖏᓐᓂᖓᓂᒃ ᑲᑎᒪᔪᑦ, 

ᐅᕝᕙᓘᓐᓃᑦ 120 ᐅᓪᓗᐃᑦ ᐊᓂᒍᖅᓯᒪᓕᖅᐸᑕ 

ᑖᒃᑯᐊ ᒪᓕᒐᒃᓴᖅ ᐅᖃᓕᒫᖅᑕᐅᓚᐅᖅᑎᓪᓗᒍ 

ᑐᒡᓕᐊᓂ;  

 

ᐊᒻᒪ ᐃᒪᐃᒻᒪᑦ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᖅᓯᒪᖕᒪᑕ ᐱᖁᔭᒃᓴᒥᒃ, 

ᐊᒻᒪᓗ ᐃᒫᒃ ᑲᑎᒪᔨᕋᓛᑦ ᐱᕕᖃᒃᑲᓐᓂᕆᐊᖃᕐᒪᑕ 

ᑖᒃᑯᐊ ᐱᔭᕇᕈᓐᓇᖁᓪᓗᒋᑦ ᐱᔭᒃᓴᒥᓂᒃ;  

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖓᑕ, 

ᑖᒃᑯᐊ ᐱᐅᒋᔭᖓ ᑲᑎᒪᔨᕋᓛᑦ ᐅᓂᒃᑳᕈᓐᓇᖁᓪᓗᒋᑦ 

ᒪᓕᒐᒃᓴᖅ 33 ᐅᐃᒍᔭᐅᒃᑲᓐᓂᖁᓪᓗᒋᑦ 120-

ᒃᑲᓐᓂᕐᓂᒃ ᐅᓪᓗᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᐱᖁᔨᕗᖔᕈᑎ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ? ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑭᖑᓪᓕᖅᐹᕆᓗᒍ 

ᓂᑯᕕᓐᓂᐊᓕᖅᑰᕋᒪ.  

 

(ᑐᓵᔨᑎᒍᑦ) ᐱᒋᐊᖅᑎᑦᑎᔨᐅᓪᓗᖓ 

ᐱᖁᔨᕗᖔᕈᒻᒧᑦ ᐊᒻᒪᓗ ᐃᒃᓯᕙᐅᑕᕆᔭᐅᓪᓗᖓ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ, ᖁᕕᐊᓱᑉᐳᖓ 

ᐱᕕᖃᕐᓗᖓ ᓇᐃᑦᑐᒥᒃ ᐅᖃᕈᒪᓪᓗᖓ 

ᐃᑲᔪᖅᓯᕈᒪᓪᓗᒍ ᐱᖁᔨᕗᖔᕈᑦ 

ᒪᓕᒐᓕᐅᕐᕕᖕᒦᑦᑐᖅ ᐅᓪᓗᒥ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᐃᒪ 

ᐱᖁᔨᕗᖔᕈᑕᐅᑉ ᐃᓗᐊᓂ ᑖᓐᓇ ᐱᖁᔭᒃᓴᖅ 37, 

ᐱᖁᔭᓕᕆᓂᕐᒧᑦ ᐱᖁᔭᕐᔪᐊᖅ ᑐᓂᔭᐅᓚᐅᕐᒪᑦ 

ᑲᑎᒪᔨᐊᓛᖑᐃᓐᓇᖅᑐᓄᑦ ᐱᖁᔭᒃᓴᓕᕆᓂᕐᒧᑦ 

ᐅᑭᐊᒃᓵᒥᒃ ᑲᑎᒪᓂᖃᓚᐅᖅᑎᓪᓗᑕ 

ᑐᒡᓕᕆᔭᖓᓂᓪᓗ ᐅᖃᓕᒫᖅᑕᐅᕌᓂᓚᐅᖅᖢᓂ. 

 

ᐅᖃᖅᑎᑦᓯᔩ, ᖁᕕᐊᓱᒃᑐᖓ ᐅᓂᒃᑳᕆᐊᒃᓴᖅ 

ᑲᑎᒪᔨᐊᓛᑦ ᐅᖃᐅᓯᖃᖅᓯᒪ’ᒪᑕ ᑕᒪᑐᒥᖓ 

ᐱᖁᔭᒃᓴᒥᒃ ᐊᒻᒪᓗ ᓂᕆᐅᖦᖢᑕ 

ᐱᓕᕆᓂᖃᑦᓯᐊᕐᓂᐊᕋᑉᑕ ᒥᓂᔅᑕ 

ᓴᖅᑭᑎᑦᑎᓚᐅᖅᑐᖅ, ᑕᐃᓐᓇ ᒥᓂᔅᑕ 

ᐱᓕᕆᖃᑎᒋᓂᐊᕋᑉᑎᒍᐃᓛᒃ. 

 

(ᑐᓵᔨᑎᒍᑦ) ᐅᖃᖅᑎ, ᐅᓇ ᐱᒻᒪᕆᐅᔪᖅ 

ᐱᖁᔭᒃᓴᓂᒃ ᑕᑭᔪᒻᒪᕆᐅᖕᒪᑦ ᐱᔭᕆᑐᔫᓪᓗᓂᓗ 

ᐊᒻᒪᓗ ᐱᕕᖃᒃᑲᓐᓂᕆᐊᖃᕐᒪᑕ ᐱᔭᕇᕐᓂᐊᕋᑦᑎᒍᑦ 

ᐱᔭᒃᓴᕗᑦ.  

 

ᑕᐃᒪᐃᒻᒪᑦ ᑖᒃᑯᐊ ᒪᓕᒐᓕᐅᖅᑏ ᑎᓕᒋᐊᖅᐸᒃᑲ 

ᐃᑲᔪᖅᓱᐃᖁᓪᓗᒋᑦ ᐱᖁᔨᕗᖔᕈᑎᒥ ᐅᓪᓗᒥ 

ᐊᒻᒪᓗ ᐊᔾᔨᖏᓐᓂᒃ ᐊᔾᔨᑲᓴᖏᓐᓂᒃ 

ᐱᖁᔨᕗᖔᕐᓂᐊᕐᓗᖓ ᐱᖁᔭᒃᓴᖅ 35 ᐊᒻᒪ 36 

ᐱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᐃᑦ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

ᐱᖁᔨᕗᖔᕈᑏᑦ. ᑲᔪᓯᓗᑕ ᑲᑎᒪᔾᔪᑎᒃᓴᑉᑎᒻᓄᑦ. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᑲᔪᓯᓗᑕ. ᑐᒡᓕᕆᓕᖅᑖᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. ᑲᔪᓯᓗᑕ. (ᑐᓵᔨᑎᒍᑦ) 

ᐃᓱᒪᒃᓴᖅᓯᐅᕈᑕᐅᓂᖅ ᑲᑎᒪᓂᖅ ᐱᖁᔭᒃᓴᓂᒃ 

ᐊᓯᖏᓐᓂᓪᓗ ᐱᔭᒃᓴᑦ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᖅᑎ ᕋᒻᐴᑦ. 

 

ᐱᒋᐊᖅᑎᑕᖅ 064 - 5(2): ᓄᖅᑲᕐᓂᖅ 

ᐅᓪᓗᒥᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒪᓕᑦᑐᒍ ᒪᓕᒐᕋᓛᖅ 46, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᐃᖃᓗᐃᑦ-ᓯᓈ 

ᒪᓕᒐᓕᐅᖅᑎᖓᓄᑦ, ᑖᒃᑯᐊ ᓄᖅᑲᖁᓪᓗᒍ 

ᒪᓕᒐᓕᐅᕐᕕᐅᑉ ᑲᑎᒪᓂᖓ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᕕᕝᕗᐊᕆ 18, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ ᐊᒻᒪᓗ 

ᓂᑉᓕᕐᕕᐅᔪᓐᓇᓐᖏᖦᖢᖓ 

ᐅᖃᓗᒡᕕᐅᔪᓐᓇᓐᖏᖦᖢᓂ. ᐱᖁᔨᕗᖔᕈᖕᒧᑦ 

ᓈᒻᒪᒃᓴᖅᑐᐃᑦ. ᓈᒻᒪᒃᓴᓐᖏᑦᑐᐃᑦ. 

 

>>ᐃᒡᓚᖅᑐᑦ 

 

ᐱᖁᔨᕗᖔᕈᑦ ᑲᔪᓯᕗᖅ. ᑲᔪᓯᔪᖅ. ᐱᖁᔨᕗᖔᕈᑦ 

ᓈᒻᒪᑦᑐᖅ ᐊᒻᒪᓗ ᑲᔪᓯᒋᐊᕐᓂᐊᓕᖅᐳᒍᑦ 

ᓈᓴᐅᑎᓕᖕᒧᑦ 22. ᑲᑎᒪᔾᔪᑎᒃᓴᐃᑦ ᐅᑉᓗᒥ. 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑲᑎᒪᔾᔪᑎᔅᓴᑦ ᕕᕗᐊᕆ 19, 2019:  

 

1. ᑐᒃᓯᐊᕐᓂᖅ 

2. ᑮᓇᐅᔭᐃᑦ ᐊᑐᖅᑐᔅᓴᐃᑦ 

ᐅᖃᐅᓯᕆᔭᐅᓂᖏᑦ 

3. ᐊᖓᔪᖅᑳᑉ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᒃ 

7. ᐅᖃᐅᓯᒃᑯᑦ ᐊᐱᖅᑯᑏᑦ 

8. ᑎᑎᖅᑲᒃᑯᑦ ᐊᐱᖅᑯᑏᑦ 

9. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑏᑦ ᒪᑐᐃᕈᑎᓄᑦ 

11. ᑭᐅᔾᔪᑏᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ 

ᒪᑐᐃᕈᑎᓄᑦ  

12. ᑐᒃᓯᕋᐅᑏᑦ  

13. ᑭᐅᔾᔪᑏᑦ ᑐᒃᓯᕋᐅᑎᓄᑦ  

14. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐱᖁᔭᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

15. ᑎᑎᖅᑲᓂᑦ ᓴᖅᑭᖅᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᔅᓴᓂᒃ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᔅᓴᓂᒃ 

ᒪᓕᒐᒃᓴᐃᑦ ᐅᖃᓕᒫᖅᑕᐅᓂᒃ 

ᓯᕗᓪᓕᖅᐹᒥᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

20. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ ᐃᓱᒪᔅᓴᖅᓯᐅᕐᓂᖏᑦ 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖏᑦ  

23. ᐱᖓᔪᐊᖓᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ  

24. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ: ᒪ’ᓇ. ᑖᓐᓇ ᒪᓕᒐᓕᐅᕐᕕᒃ 

ᓄᖅᑲᖓᓚᐅᕐᓂᐊᖅᑐᖅ ᑲᑎᒪᒋᐊᒃᑲᓐᓂᕈᒫᕐᒥᔪᑦ 

ᐱᖓᔪᐊᓐᓂ, ᐊᕗᓐᓂᕕᒃ 19, ᖃᐅᔨᕼᐊᐅᑖ 

ᐊᑕᐅᕼᐃᕐᒧᐊᖅᐸᑦ ᑕᑭᔪᐊ ᑲᐃᕙᒃᑐᒧᐊᖅᐸᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 16:20ᒧᐊᖅᑎᓪᓗᒍ



 

 


